
ᐊᐅᓚᑦᑎᔨᓂᙶᖅᑐᑦ ᓇᐃᓈᖅᓯᔪᑦ ᑭᖑᓪᓕᖅᐹᒥ ᑎᑎᖅᑲᒃᑯᑦ 
ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᒻᒧᑦ 

ᐹᕙᓐᓛᓐᑯᑦ ᖁᔭᓕᔪᒪᕗᑦ ᓄᓇᕗᒻᒥ ᐊᕙᑎᓕᕆᔨᒃᑯᓐᓂᒃ ᐱᓕᕆᐊᖃᕐᔪᐊᖅᓯᒪᓂᖏᓐᓄᑦ ᐊᑕᖏᓗᒃᑖᖅᓯᒪᔪᒥᒃ 
ᐃᓱᒪᒃᓴᖅᓯᐅᕈᑕᐅᓪᓗᓂ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᑎᒧᑦ, ᐱᓗᐊᖅᑐᒥᒃ ᐱᓇᓱᐊᕐᓂᖏᑦ 
ᖃᐅᔨᓴᖅᑕᐅᒋᐊᖃᕐᓂᖓ ᑲᔪᓯᑎᑕᐅᖏᓐᓇᕆᐊᖃᖅᑎᓪᓗᒍ ᓄᓇᕐᔪᐊᓕᒫᒥ ᓄᕙᒡᓇᕐᔪᐊᕐᓇᖅᑕᖃᖅᑎᓪᓗᒍ 
ᐱᒋᐊᓚᐅᖅᓯᒪᔪᒥᒃ ᒫᔾᔨ 2020−ᒥ. 

ᐹᕙᓐᓛᓐᑯᑦ ᖁᔭᓕᔪᒪᕗᑦ ᐃᓄᖕᓂᒃ ᓄᓇᖃᖅᑐᓂᒃ ᐊᓯᖏᓐᓂᓪᓗ ᓄᓇᕗᒻᒥᐅᓂᒃ ᕿᑭᖅᑕᓃ ᓄᓇᖁᑎᖏᓐᓂᖔᖅᑐᓂᒃ 
ᐃᓚᐅᖃᑦᑕᖅᓯᒪᔪᓂᒃ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᑎᒥᒃ ᖃᐅᔨᓴᖅᑎᓪᓗᒋᑦ. ᐹᕙᓐᓛᓐᑯᑦ ᖃᐅᔨᒪᕗᑦ ᐊᑯᓂ 
ᕿᒥᕐᕈᓂᐅᓯᒪᓂᖓᓂᒃ ᐱᓕᕆᐊᒧᑦ ᑐᒃᓯᕋᐅᑦ ᖃᐅᔨᓴᖃᑕᐅᔪᓪᓗ, ᐊᒻᒪᓗ ᖁᔭᓕᓂᖅᐹᖑᕗᑦ ᕿᑭᖅᑖᓘᑉ 
ᐅᐊᖕᓇᖓᓂᕐᒥᐅᓂᒃ. ᐹᕙᓐᓛᓐᑯᑦ ᖁᔭᓕᔪᒪᒋᕗᑦ ᓄᓇᕗᑦ ᑐᙵᕕᒃᑯᓐᓂᒃ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᓐᓂᒃ, 
ᑭᒡᒐᖅᑐᐃᔪᓂᒃ ᒥᑦᑎᒪᑕᓕᖕᒥ, ᐃᒃᐱᐊᕐᔪᖕᒥ, ᓴᓂᕋᔭᖕᒥ, ᑲᖏᖅᑐᒑᐱᖕᒥ, ᐃᒡᓗᓕᖕᒥᓪᓗ, ᒐᕙᒪᒃᑯᓐᓂᙶᖅᑐᓂᒃ 
ᒐᕙᒪᓃᖏᑦᑐᓂᒡᓗ ᐱᔪᓐᓇᕐᓂᖏᑦ ᐊᑐᖅᓯᒪᔭᖏᓪᓗ ᕿᒥᕐᕈᖃᑕᐅᑎᓪᓗᒋᑦ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᒻᒧᑦ. 

ᓇᓗᓇᐃᖅᓯᒪᓪᓗᓂ ᐊᑦᑕᑕᖅᑎᓯᒪᔪᒥᑦ ᐱᐊᓂᒃᓯᒪᔪᓂᒃ ᑎᑎᕋᖅᑕᐅᓯᒪᔪᓂᑦ, ᐃᓚᐅᑎᑦᑎᖃᑦᑕᕐᓂᒃᑯᑦ, ᐊᒥᓱᒻᒪᕇᑦ 
ᐊᖏᖅᑕᐅᓯᒪᔪᑦ ᐋᖅᑭᒋᐊᖅᑕᐅᓯᒪᔪᓪᓗ ᐱᓕᕆᐊᒧᑦ, ᐹᕙᓐᓛᓐᑯᑦ ᐋᖅᑭᒃᓯᓯᒪᓕᖅᐳᑦ ᐊᒥᓱᒻᒪᕆᐊᓗᖕᓂᒃ 
ᐱᓕᕆᔾᔪᓯᕐᓄᑦ ᐃᓱᒫᓘᑕᐅᔪᓂᒃ (175−ᓂᒃ 196−ᖑᓪᓗᑎᒃ). ᑖᒃᑯᐊ ᓇᓗᓇᐃᖅᑕᐅᓯᒪᔪᑦ ᐊᕙᑎᓕᕆᔨᒃᑯᓐᓄᑦ 
ᑎᑎᖅᑲᑎᒍᑦ ᑐᓴᐅᒪᔾᔪᑎᓂᒃ ᑐᒃᓯᕋᐅᑎᑎᒍᑦ, ᐱᓕᕆᔾᔪᓯᕐᓄᑦ ᐅᖃᐅᓯᕐᓂᒃ ᑎᑎᖅᑲᒃᑯᓪᓗ ᑐᓂᔭᐅᓯᒪᔪᓂᒃ, 
ᐅᖃᐅᓯᒃᑯᓪᓘᓐᓃᑦ ᐱᖓᓱᓂᒃ ᐱᓕᕆᔾᔪᓯᕐᓄᑦ ᑲᑎᒪᑎᓪᓗᒋᑦ ᐃᑲᔫᑕᐅᓪᓗᑎᒃ ᐃᓱᒪᒃᓴᖅᓯᐅᕈᑕᐅᒃᑲᓐᓂᕐᓂᖓᓄᑦ 
ᑲᔪᓯᓂᐅᔪᖅ (ᐊᐃᕐᕆᓕ 2019−ᒥ, ᔫᓂ 2019−ᒥ, ᓯᑎᐱᕆ 2020−ᒥᓪᓗ), ᐊᒻᒪᓗ ᑭᒃᑯᓕᒫᓄᑦ ᓈᓚᒃᑎᑦᑎᓂᖅ 
ᓄᓇᓕᖕᓂᓪᓗ ᑐᓴᕐᕕᖃᖅᑎᓪᓗᒋᑦ (ᓄᕕᐱᕆ 2019−ᒥ, ᔮᓐᓄᐊᕆᒥ ᕖᕝᕗᐊᕆᒧᑦ 2021−ᒥ, ᐊᐃᕐᕆᓕ 2021−ᒥ 
ᓄᕕᐱᕆ 2021−ᒥᓪᓗ). ᐱᓕᕆᖃᑕᐅᔪᑦ ᓇᓗᓇᐃᖅᓯᓪᓗᑎᒃ ᐃᓱᒫᓘᑎᒥᖕᓂᒃ ᖃᓄᐃᓕᔭᐅᓯᒪᖏᓐᓂᕋᐃᓪᓗᑎᒃ, 
ᐹᕙᓐᓛᓐᑯᑦ ᑕᐃᒪᙵᓕᒫᖅ ᐋᖅᑭᒃᓱᐃᑎᐊᖅᓯᓇᓗᐃᓐᓇᖅᐳᑦ ᓯᕗᒧᐊᑦᑎᖁᓪᓗᒋᑦ ᓈᒻᒪᓛᑎᒍᑦ ᐊᕙᑎᓕᕆᔨᒃᑯᓐᓄᑦ 
ᑕᑎᒋᔭᐅᔪᓐᓇᖅᑐᓂᒃ ᐃᒪᓈᖅᑑᑎᓕᐅᑦᑎᐊᖁᓪᓗᒋᑦ ᐱᓕᕆᐊᒧᑦ ᐱᔪᓐᓇᐅᑏᑦ ᒪᓕᒃᑕᐅᔪᓐᓇᖅᑐᑎᒍᑦ 
ᐊᑐᖅᑕᐅᔪᓐᓇᖅᑐᑎᒍᓪᓗ.   

ᐹᕙᓐᓛᓐᑯᑦ ᐊᑐᓪᓗᐊᑕᖅᑐᓄᑦ ᐊᒻᒪᓗ ᐊᑕᖏᓗᒃᑖᖅᓯᒪᔪᓄᑦ ᐊᓯᔾᔩᓯᒪᕗᑦ ᐱᓕᕆᐊᑉ 
ᓴᓇᔭᐅᒪᓂᖓᓄᑦ ᐊᒃᑐᐃᓗᐊᖅᑕᐃᓕᒪᓂᕐᒧᓪᓗ ᐃᓄᖕᓂᒃ ᐱᓕᕆᖃᑕᐅᔪᓂᒃ 
ᑐᓴᓚᐅᖅᑎᓪᓗᒋᑦ ᓯᕗᓂᐊᓂ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓪᓗ 
ᐃᓱᒪᒃᓴᖅᓯᐅᕈᑎᖃᒃᑲᓐᓂᕐᔪᐊᖅᑎᓪᓗᒋᑦ ᑲᔪᓯᓂᐅᔪᒃᑯᑦ, ᐃᓱᒪᒃᓴᖅᓯᐅᕈᑕᐅᑦᑎᐊᖅᖢᑎᒃ 
ᐱᐅᓯᒋᐊᖅᑕᐅᓪᓗᓂᓗ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᑦ ᑲᒪᒋᔭᐅᖁᓪᓗᒋᑦ ᓄᓇᓕᖕᓂᑦ 
ᐃᓱᒫᓘᑎᒋᔭᐅᔪᑦ ᐱᔪᓐᓇᕐᓂᓕᒫᖓᒍᑦ.  

ᐹᕙᓐᓛᓐᑯᑦ ᐊᖏᖃᑎᖃᖅᐳᑦ ᐅᖃᐅᓯᐅᔪᒥᒃ ᐃᓚᐅᑎᑕᐅᔪᒥᒃ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᑭᖑᓪᓕᖅᐹᒥᒃ 
ᑎᑎᖅᑲᒃᑯᑦ ᐅᖃᐅᓯᖏᓐᓂᒃ “ᓄᓘᔮᖕᓂᑦ ᐱᓕᕆᐊᖅ ᐅᔭᕋᖕᓂᐊᕐᕕᑐᐃᓐᓇᐅᖏᒻᒪᑦ”, ᐱᓗᐊᖅᑐᒥ 
ᐃᓱᒪᒃᓴᖅᓯᐅᕈᑕᐅᑎᓪᓗᒍ ᐱᓕᕆᐊᑉ ᒪᕐᕈᕆᒋᓕᖅᑕᖓᓄᑦ ᑐᒃᓯᕋᐅᑎ.1 ᑖᒃᑯᐊ ᐃᓄᖕᓂᒃ-ᐃᓱᒪᓪᓗᑎᒃ 
ᐊᒃᑐᐃᓗᐊᖅᑕᐃᓕᓂᐅᔪᑦ ᓴᖅᑭᑕᐅᓯᒪᔪᑦ ᑐᓴᕋᓱᐊᖏᓐᓇᓚᐅᖅᑎᓪᓗᓂᒋᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᓂᒃ, ᓄᓇᓖᑦ 
ᐊᒻᒪᓗ ᓇᓕᐊᑐᐃᓐᓇᖅ ᐃᓄᖕᓂᑦ ᐱᓕᕆᖃᑕᐅᔪᒪᓯᒪᔪᑦ ᐹᕙᓐᓛᓐᑯᓐᓄᑦ ᐱᖁᔭᑎᒍᑦ ᒪᓕᒃᐳᑦ ᐊᒻᒪᓗ 
ᐊᑐᓕᖅᑎᑕᐅᔪᓐᓇᖅᖢᑎᒃ, ᓇᓗᓇᐃᔭᖅᓯᒪᑦᑎᐊᖅᐳᑦ, ᑖᒃᑯᓄᖓᓪᓚᑦᑖᖅ, ᐊᔾᔨᙱᑦᑑᓪᓗᓂ ᕿᑭᖅᑖᓘᑉ 
ᐅᐊᖕᓇᖓᓃᑦᑐᓄᑦ ᐅᖃᐅᓯᐅᑦᑎᐊᖅᓯᒪᓪᓗᑎᒃ ᐱᔭᐅᔭᕆᐊᓖᑦ ᖃᓄᐃᓕᖓᔪᒪᓂᖏᓪᓗ ᐃᓄᐃᑦ ᓄᓇᖃᖅᑐᑦ. ᑖᒃᑯᐊ 
ᓴᖅᑭᔮᖅᑎᑦᑎᕗᑦ ᐊᖏᖅᓯᒪᓂᕐᒥᒃ ᑖᒃᑯᓄᖓᓪᓚᑦᑖᖅ ᓄᓇᖃᖅᑳᖅᓯᒪᔪᑦ ᐃᓚᐅᓂᖏᓐᓄᑦ ᐊᐅᓚᓐᓂᕐᓄᑦ 
ᐃᓱᒪᓕᐅᕈᑕᐅᔪᓂᒃ ᐃᒪᐃᑉᐸᓪᓕᐊᓪᓗᑎᒃ, ᐹᕙᓐᓛᓐᑯᑦ ᖃᐅᔨᒪᓂᖏᑦ, ᐅᖓᑕᐅᑦᑎᓯᒪᔪᑦ ᐊᓯᖏᓐᓂᒃ ᓴᓇᕝᕕᐅᔪᓂᑦ 
ᐱᓕᕆᐊᖑᔪᓂᒃ ᑲᓇᑕᒥ. ᑖᓐᓇ, ᐱᓕᕆᔾᔪᑎᒋᖃᑕᐅᓗᒍ ᐊᒃᑐᐃᓗᐊᖅᑕᐃᓕᒪᓂᐅᔪᓄᑦ ᓴᖅᑭᑎᑕᐅᓯᒪᔪᓂᒃ 
ᑐᙵᕕᖃᖅᑐᓂᑦ ᖃᓪᓗᓈᑦ ᑭᒡᓕᓯᓂᐊᕈᑎᖏᑦᑎᒍᑦ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑐᑭᖃᖅᐳᖅ ᐃᓄᐃᑦ 
ᑕᑎᖃᕈᓐᓇᖅᐳᑦ ᓴᙱᔪᒥᒃ ᓴᐳᔾᔭᐅᓯᒪᓂᒃᑯᑦ ᐊᒃᑐᐃᓂᕐᓗᐃᓗᐊᖅᑕᐅᓕᒪᓗᑎᒃ ᐅᔭᕋᖕᓂᐊᖅᑎᓪᓗᒋᑦ. ᓂᖏᖅᑕᐅᑏᑦ 
ᐃᓄᖕᓄᑦ ᓂᕆᐅᒋᔭᐅᕗᑦ $2.4 ᐱᓕᐊᓐ−ᖑᓂᐊᕋᓱᒋᔭᐅᓪᓗᑎᒃ, ᐊᑐᕐᓗᑎᒃ ᐱᐅᖅᓱᐊᕐᓂᕐᒧᑦ ᖃᓅᓂᐊᕋᓱᒋᔭᐅᔪᓂᑦ. 
ᓄᓇᓖᑦ ᐊᑐᕐᓂᐊᖅᑐᑦ ᑐᕋᐃᓐᓇᖅᑐᑦ ᑮᓇᐅᔭᓕᐅᕈᑎᒃᑲᓃᑦ ᐱᔭᐅᔭᕆᐊᖃᖅᑐᓄᑦ ᐱᖁᑎᕐᔪᐊᓄᑦ 
ᑮᓇᐅᔭᖃᖅᑎᑕᐅᒐᔪᒃᑐᓂᒃ ᒐᕙᒪᒃᑯᓐᓂᙶᓲᖑᒐᓗᐊᖅᑐᓂᒃ, ᐱᖃᓯᐅᑎᓪᓗᒋᑦ ᐱᐅᓯᒋᐊᖅᑕᐅᓂᖏᑦ ᐊᖅᑯᑏᑦ 
ᒥᑦᑎᒪᑕᓕᖕᒥ ᐸᐃᕆᕖᓪᓗ ᓄᓇᓕᖕᓂᑦ ᐊᒃᑐᖅᑕᐅᓛᖑᔪᓂᑦ ᓄᓇᓕᖕᓂᑦ. ᐱᔪᕆᐊᖃᕐᔪᐊᖅᑕᕗᑦ 
ᐃᖅᑲᓇᐃᔭᖅᑎᖃᕐᓂᖅ ᑐᑭᖃᖅᐳᖅ ᐹᕙᓐᓛᓐᑯᑦ ᐱᕕᖃᕐᓂᐊᕐᓂᖏᓐᓄᑦ ᐃᖅᑲᓇᐃᔭᖅᑎᑦᑎᓗᑎᒃ ᐅᓄᓛᓂᒃ ᐃᓄᖕᓂᒃ 
ᓄᓇᕗᒻᒥ. ᒫᓐᓇᐅᔪᖅ 3252 ᓄᓘᔮᖕᓂᑦ ᐃᖅᑲᓇᐃᔭᖅᑏᑦ ᐱᕕᖃᖅᑎᑕᐅᓂᐊᖅᐳᑦ ᑲᔪᓯᓂᖃᑦᑎᐊᕐᓗᑎᒃ 
ᐃᖅᑲᓇᐃᔮᒥᓂ ᐱᕚᓪᓕᒃᑲᓐᓂᕈᓐᓇᕐᓗᑎᒃ. ᐹᕙᓐᓛᓐᑯᑦ, ᓄᓇᕘ ᒐᕙᒪᖓᑦ ᕿᑭᖅᑕᓂᑦ ᐃᓄᐃᑦ ᑲᑐᔾᔨᖃᑎᒌᒡᓗ 
ᐱᓕᕆᖃᑎᒌᒃᓯᒪᔪᑦ ᖃᓄᐃᓕᐅᕈᑕᐅᔪᒪᔪᓄᑦ ᐃᑲᔫᑎᓂᐊᖅᑐᓄᑦ ᐅᓄᖅᓯᒋᐊᖁᓪᓗᒋᑦ ᑲᑎᓕᒫᕐᓗᑎᒃ ᐃᓄᐃᑦ 
ᐃᖅᑲᓇᐃᔭᖅᑎᑕᐅᓂᐊᖅᑐᑦ ᓄᓘᔮᖕᓂᑦ ᓄᓇᓕᖕᓂᓪᓗ ᐹᕙᓐᓛᓐᑯᓐᓂ, ᐹᕙᓐᓛᓐᑯᓪᓗ ᐃᑲᔪᕈᓐᓇᖅᐳᑦ 
ᖃᓄᐃᙱᖁᓪᓗᒋᑦ ᐅᓪᓗᒥ ᕿᑭᖅᑕᓃ ᓄᓇᖁᑎᖏᓐᓃᑦᑐᑦ ᐃᓚᒌᑦ ᐊᕐᕌᒍᒐᓴᖕᓄᑦ. ᑖᒃᑯᐊᓕᒫᖅ ᐱᔾᔪᑕᐅᔪᑦ ᓄᓘᔮᖕᓂᑦ 
ᐱᓕᕆᐊᖑᔪᑦ “ᐊᑐᖅᑕᐅᒐᔪᒃᑑᙱᑦᑐᑦ”. ᑭᓯᐊᓂᓕ, ᐊᖏᖅᑕᐅᓂᖓ ᐱᓕᕆᐊᑉ ᒪᕐᕈᒋᓕᖅᑕᖓ ᐱᓪᓚᕆᐅᓂᐊᖅᐳᖅ 
ᑕᐃᒪᐃᓕᖓᔪᓐᓇᖁᓪᓗᒍ. 

ᐹᕙᓐᓛᓐᑯᑦ ᐊᖏᖅᓯᒪᔪᑦ ᐱᓕᕆᖃᑎᖃᐃᓐᓇᕐᓂᐊᕐᓗᑎᒃ ᐃᓄᖕᓂᑦ ᐱᖃᑕᐅᔪᓕᒫᓂᓪᓗ ᓯᕗᒧᐊᒃᑎᓪᓗᒋᑦ 
ᐊᖏᖅᓯᒪᔭᖏᑦ ᐱᓂᐊᕐᓂᕋᖅᓯᒪᓂᕐᒧᑦ ᐱᓕᕆᐊᖅ ᒪᕐᕈᒋᓕᖅᑕᖓᓄᑦ ᐊᑐᖅᑕᐅᖁᓪᓗᒋᑦ, ᑎᑎᕋᖅᓯᒪᔭᖏᓐᓂ 
ᐱᓕᕆᐊᒧᑦ ᐊᔪᙱᑎᑕᐅᓂᕐᒥᒃ ᓴᙱᔫᓪᓗᓂ ᐊᖏᖅᓯᒪᔭᖏᓪᓗ ᑎᑎᕋᖅᓯᒪᔪᓪᓗᑦᑕᐅᖅ ᒪᓕᒐᖅᑎᒍᑦ ᒪᓕᖕᓂᖏᓐᓄᑦ 
ᐊᖏᖃᑎᒌᒍᒻᒥᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ. ᑲᔪᓯᓂᐅᔪᓗᒃᑖᒥᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ 
ᑲᑎᒪᔨᖏᑦᑕ ᑲᔪᓯᓂᕆᔭᖏᓐᓂ, ᐹᕙᓐᓛᓐᑯᑦ ᐱᓕᕆᐊᖃᕐᔪᐊᖅᓯᒪᔪᑦ ᖄᒃᑲᓐᓂᐊᒍᑦ ᑐᕌᒐᖃᖅᖢᑎᒃ ᐱᓕᕆᖃᑎᒌᒡᓗᑎᒃ 
ᑲᒪᒋᓇᓱᐊᕐᓗᒋᑦ ᐃᒪᓐᓈᖅᑑᑕᐅᔪᓂᒃ, ᐱᓇᐃᓗᑕᕐᓂᒃ ᐃᓱᒫᓘᑕᐅᔪᓂᒡᓗ ᓇᓗᓇᐃᖅᑕᐅᓯᒪᔪᓂᒃ ᓄᓇᓕᖕᓂᑦ ᓄᓇᕗᒻᒥ 
ᐊᒻᒪᓗ ᑖᒃᑯᓇᙵᑦ ᐊᒃᑐᖅᑕᐅᓂᖅᐹᓂᑦ ᓄᓇᓕᖕᓂᑦ ᐃᒃᐱᐊᕐᔪᖕᒥ, ᒥᑦᑎᒪᑕᓕᖕᒥ, ᓴᓂᕋᔭᖕᒥ, ᑲᖏᖅᑐᒑᐱᖕᒥ 
ᐃᒡᓗᓕᖕᒥᓪᓗ (ᓄᓇᓖᑦ ᐊᒃᑐᖅᑕᐅᓛᖑᓯᒪᔪᑦ ᐅᔭᕋᖕᓂᐊᕐᕕᖕᒥ), ᐃᖅᑲᓇᐃᔭᖅᑎᕗᑦ, ᓄᓇᓕᖕᓂ ᑭᒡᒐᖅᑐᐃᔪᑦ, 
ᐊᖑᓇᓱᒃᑏᑦ, ᐱᓕᕆᖃᑕᐅᔪᑦ ᐅᖃᓪᓚᒡᕕᖃᕈᓐᓇᖅᑎᑕᐅᔪᓪᓗ.  

                                                      
1 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌ ᑭᖑᓪᓕᖅᐹᒥ ᑎᑎᖅᑲᒃᑯᑦ ᐅᖃᐅᓯᖏᑦ, ᔮᓐᓄᐊᕆ 10, 2022. 
2 ᓄᕕᐱᕆ 2021−ᒥᓂᒃ ᑭᒃᑯᓕᒫᓂ ᑐᓵᑎᑦᑎᓚᐅᖅᖢᑎᒃ. 



ᓄᓘᔮᖕᓂ ᐱᓕᕆᐊᖅ 

ᐱᓕᕆᐊᑉ ᒪᕐᕈᖓᓄᑦ ᑐᒃᓯᕋᐅᑎ 
 
 

  
 

 
3 ᔮᓐᓄᐊᕆ 24, 2022 

 

ᐹᕙᓐᓛᓐᑯᑦ ᑐᑭᓯᐊᕗᑦ ᐱᓕᕆᐊᒃᓴᒥᖕᓂᒃ, ᓈᓚᒋᐊᖃᕐᓂᖏᓐᓂᒃ ᑭᐅᑦᑎᐊᖅᐸᒡᓗᑎᒡᓗ ᐃᓄᖕᓄᑦ, ᐱᓗᐊᖅᑐᒥᒃ 
ᓄᓇᓕᖕᓂᑦ ᐊᒃᑐᖅᑕᐅᓂᖅᐹᖑᔪᓂᒃ. ᐅᖓᑖᓂ 250 ᐱᓕᕆᖃᑎᒌᖕᓂᐅᓯᒪᕗᑦ ᐊᒻᒪᓗ, ᓄᕕᐱᕆ 2021−ᒥᓂ, 
ᐹᕙᓐᓛᓐᑯᑦ ᒪᕐᕈᐃᖅᓱᖅᖢᑎᒃ ᐳᓚᕋᖅᓯᒪᕗᑦ ᐊᑐᓂ ᓄᓇᓕᖕᓄᑦ ᐊᓯᖏᑎᒍᓪᓗ ᑐᓴᐅᒪᖃᑦᑕᐅᑎᓯᒪᓪᓗᑎᒃ 
ᓄᓇᓕᖕᓄᐊᕈᓐᓇᖏᑦᑕᕌᖓᑕ ᐱᔾᔪᑕᐅᓪᓗᑎᒃ ᐊᐳᖅᑕᕈᑏᑦ ᑕᕚᖔᖅᑐᑦ ᓄᕙᒡᔪᐊᕐᓇᖅ-19. ᓈᓚᑦᑎᐊᖏᓐᓇᖅᓯᒪᕗᒍᑦ 
ᐱᓕᕇᓐᓇᖅᓯᒪᓪᓗᑕᓗ ᓴᖅᑭᑕᐅᖁᓪᓗᒋᑦ ᑐᒃᓯᕋᐅᑎᕗᑦ ᓄᓇᓕᖕᓄᑦ ᐊᒃᑐᖅᑕᐅᓛᖑᓯᒪᔪᓄᑦ ᑲᒪᒋᔭᐅᖁᓪᓗᒋᑦ ᓱᓕ 
ᑲᒪᒋᔭᐅᕌᓂᒃᓴᙱᑦᑐᑦ ᐅᕝᕙᓘᓐᓃᑦ ᐋᖅᑭᖃᑎᒌᒍᑕᐅᓯᒪᙱᑦᑐᑦ ᐱᓇᐃᓗᑕᑦ. ᐅᓄᖅᑐᑦ ᑐᒃᓯᕋᐅᑏᑦ ᐊᓯᔾᔩᓯᒪᕗᑦ 
ᐋᖅᑭᒃᓯᒪᓂᖓᑕ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᑎ ᐊᒻᒪᓗ ᐊᒥᓱᒻᒪᕇᑦ ᐊᖏᖅᑕᐅᓯᒪᔪᑦ ᐱᓕᕆᐊᑉ 
ᑲᒪᒋᔭᐅᓂᒃᓴᖏᓐᓄᑦ ᐊᐅᓚᓐᓂᕆᓂᒃᓴᖓᓄᓪᓗ, ᐊᖏᖅᑕᐅᒃᐸᑦ. ᐋᖅᑭᒋᐊᖅᑕᐅᓯᒪᔪᑦ ᓇᐃᓈᖅᓯᒪᔪᑦ ᑕᕝᕙᓂ 
ᐊᐅᓚᑦᑎᔨᓂᙶᖅᑐᑦ ᓇᐃᓈᖅᓯᔪᒥᑦ, ᐊᒻᒪᓗᑦᑕᐅᖅ ᐊᑦᑕᑕᖅᑎᓯᒪᓪᓗᑎᒃ ᑭᖑᓪᓕᖅᐹᒥ ᑎᑎᕋᖅᑕᐅᓯᒪᔪᒥ ᐅᓂᒃᑳᒥᑦ, 
ᐱᐊᓂᒃᑕᐅᓯᒪᔪᑦ ᑎᑎᕋᖅᓯᒪᔪᑦ ᐊᒻᒪᓗ ᐊᖏᖅᑕᐅᓯᒪᔪᓂᑦ ᑎᑎᕋᖅᓯᒪᔪᓂᑦ.  

ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᑎ ᑐᓂᔭᐅᓯᒪᔪᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐊᖏᖅᑕᐅᖁᓪᓗᒍ 
ᑐᑭᓯᓇᑦᑎᐊᖅᐳᖅ ᐱᖁᔭᑎᒎᖓᓪᓗᓂᓗ ᓯᕗᒧᑦ (ᐱᓕᕆᐊᒧᑦ ᐱᔪᓐᓇᖅᑎᑕᐅᓂᒃᑯᑦ ᐱᖁᔭᑎᒍᓪᓗ ᐊᖏᕈᑎᑎᒍᑦ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᓪᓗ) ᐃᓄᐃᑦ ᐃᓱᒪᒋᔭᖏᑦ ᐊᑐᖅᑕᐅᓪᓚᕆᖕᓂᐊᕐᒪᑕ ᐱᓕᕆᐊᖅ ᐊᐅᓚᓂᓕᒫᖓᓂᑦ.  

ᐱᓕᕆᐊᑉ ᐊᒃᑐᐃᓗᐊᖅᑕᐃᓕᒪᓂᖓ ᓴᖅᑭᔮᖅᑎᑦᑎᕗᖅ ᐊᑐᖅᑕᐅᓚᐅᖅᓯᒪᙱᑦᑐᓂᒃ ᐃᓄᐃᑦ 
ᐊᐅᓚᑦᑎᕝᕕᖏᓐᓂᒃ, ᐃᓚᐅᖃᑕᐅᓪᓚᑦᑖᖅᑎᓪᓗᒋᑦ ᐃᓄᐃᑦ ᑖᔅᓱᒨᓇ ᐃᓄᐃᑦ  
ᐅᒃᐱᕈᓱᖕᓂᖏᓐᓄᑦ  ᐊᖏᖃᑎᒌᒍᑎᒥᒃ. 

ᐃᓄᖕᓂᑦ-ᑲᒪᒋᔭᐅᔪᑦ ᖃᐅᔨᓴᐃᓐᓇᕐᓃᑦ ᖄᒃᑲᓐᓂᐊᒍᑦ ᐹᕙᓐᓛᓐᑯᑦ ᖃᐅᔨᓴᐃᓐᓇᕈᑎᖏᓐᓂᒃ ᐱᕕᖃᖅᑎᑦᑎᓂᐊᕐᒪᑦ 
ᐃᓄᐃᑦ ᑕᐅᑐᖅᑰᖅᑕᖏᑦ ᓴᖅᑭᔮᖅᑎᑕᐅᖁᓪᓗᒋᑦ ᐃᓚᓕᐅᔾᔭᐅᖁᓪᓗᒋᓪᓗ ᐱᓕᕆᐊᖑᔫᑉ ᐊᐅᓚᑕᐅᓂᖓᓄᑦ 
ᖃᐅᑕᒫᖅᓯᐅᑎᓄᑦ. ᑮᓇᐅᔭᑎᒍᑦ ᐃᑲᖅᓲᑏᑦ ᑖᒃᑯᓄᖓ ᐱᓕᕆᓂᐅᔪᓄᑦ ᑕᐃᒪᐃᓪᓚᑦᑖᖅᑎᑕᐅᔪᓐᓇᖅᑐᑦ ᐊᑐᕐᑕᐅᓗᓂ 
ᐃᓄᐃᑦ ᐅᒃᐱᕈᓱᖕᓂᖏᓐᓄᑦ ᐊᖏᖃᑎᒌᒍᑎᒥᒃ. 

ᑐᓴᖅᓯᒪᔭᕗᑦ 

ᑖᒃᑯᐊ ᑲᑎᒪᔩᑦ ᑐᓵᓯᒪᕗᑦ ᐊᔾᔨᒌᙱᑦᑐᓂᒃ ᐃᓄᐃᑦ ᑕᐅᑐᖅᑰᖅᑕᖏᓐᓂᒃ ᐃᓱᒪᒃᓴᖅᓯᐅᕈᑕᐅᒃᑲᓐᓂᖅᑎᓪᓗᒍ 
ᑲᔪᓯᓂᐅᔪᖅ: 

• ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌ ᐃᓚᐅᓚᐅᖅᐳᑦ ᑎᒃᑯᐊᖅᑕᐅᓯᒪᓪᓗᑎᒃ ᐃᓄᖕᓂᒃ ᑭᒡᒐᖅᑐᐃᓪᓗᑎᒃ 
ᕿᑭᖅᑕᓂᒥᐅᓄᑦ ᐊᒻᒪ ᓄᓇᒥᑦ ᓇᖕᒥᓂᖃᖅᑎ ᓄᓇᕗᑦ ᐊᖏᕈᑎᖓᑎᒍᑦ ᐱᓕᕆᖃᒃᓴᖃᖅᑐᑦ 
ᐋᔨᖃᑎᖃᕆᐊᖃᖅᖢᑎᒃ ᐃᓄᐃᑦ ᐊᒃᑐᖅᑕᐅᓂᖏᓐᓄᑦ ᐊᒻᒪᓗ ᐱᕚᓪᓕᕈᑎᒃᓴᖏᓐᓄᑦ ᐊᖏᕈᑎᖓᓂᒃ 
ᑎᑎᕋᖅᓯᒪᔪᖅ 26−ᒦᑦᑐᒥᒃ. ᓄᓇᕗᑦ ᑐᙵᕕᒃᑯᑦ ᐃᓚᐅᖃᑕᐅᓯᒪᒋᕗᑦ ᐱᓕᕆᕙᒃᑕᖓᒍᑦ ᓄᓇᕗᑦ ᐊᖏᕈᑎᒥᒃ.   

• ᓄᓇᓕᖕᓂᑦ ᒐᕙᒪᐅᓪᓗᑎᒃ, ᕼᐋᒪᓚᒃᑯᑦ ᑭᒡᒐᖅᑐᐃᓪᓗᑎᒃ ᓄᓇᓕᓗᖁᑎᓗᒃᑖᒥᓂᒃ, ᐅᓄᖅᑐᓂᓪᓗ ᐱᖁᔭᐅᔪᓂᒃ 
ᖃᓄᖅᑑᕈᑎᖃᕆᐊᖃᖅᑎᓪᓗᒋᑦ, ᐃᓚᓕᐅᓪᓗᑎᒃ ᐊᕙᑎᓕᕆᓃᑦ, ᓄᓇᓕᖕᓂᑦ ᐱᔨᑦᑎᕐᓂᐅᔪᑦ, 
ᓂᕿᑭᒃᓴᖏᓐᓂᐅᔭᕆᐊᓖᑦ, ᑮᓇᐅᔭᑦ ᐊᒻᒪᓗ ᐋᓐᓂᐊᖃᖅᑕᐃᓕᒪᓃᑦ ᐃᓱᒫᓗᖏᓐᓂᕐᒦᑦᑕᕆᐊᖃᕐᓂᕐᓗ 
ᓄᓇᖃᖅᑐᑦ. ᕼᐋᒪᓚᒃᑯᑦ ᐱᓕᕆᐊᕆᔭᕆᐊᖃᖅᑕᖏᑦ ᐊᒻᒪᓗ ᐊᓯᔾᔨᐅᑏᑦ ᐃᓱᒪᒋᔭᐅᑦᑎᐊᕆᐊᓖᓪᓗ ᓄᓇᐅᑉ 

ᐊᑐᖅᑕᐅᓂᖏᓐᓂᒃ ᐊᑭᓕᐅᑕᐅᔪᑦ ᓴᐳᔾᔭᐅᓯᒪᔪᑦ ᓄᓇᕗᑦ ᐊᖏᕈᑎᒥᑦ. ᓲᕐᓗ, ᓄᓇᐃᑦ ᐱᕙᓪᓕᐊᑎᑕᐅᓂᖏᓐᓄᑦ 
ᓄᓇᒥᒃ ᐊᑐᕐᓂᕐᒧᑦ ᐸᕐᓇᐅᑎᓕᐅᕐᓂᖅ, ᓄᓇᕗᒻᒥ ᐸᕐᓇᐃᔩᑦ ᑐᓴᕐᕕᖃᕋᓱᒋᐊᖃᖅᐳᑦ ᕼᐋᒪᓚᒃᑯᓐᓂᑦ ᐸᕐᓇᐅᑏᑦ 
ᑐᕌᒐᖏᓐᓄᑦ, ᑐᕌᒐᒃᓴᕐᓂᒃ ᐊᒻᒪᓗ ᐊᑐᖅᑕᐅᖔᕈᓐᓇᖅᑐᓂᒃ ᓄᓇᐅᔪᒧᑦ.3 ᐃᓚᖓ 7 ᑎᑎᕋᖅᓯᒪᔪᖅ 11−ᒦᑦᑐᖅ 
ᐅᖃᖅᓯᒪᕗᖅ ᓄᓇᕗᒻᒥ ᐸᕐᓇᐃᔩᑦ ᐃᓱᒪᒃᓴᖅᓯᐅᕈᑎᖃᓪᓚᕆᒋᐊᖃᖅᐳᑦ ᕼᐋᒪᓚᒃᑯᑦ ᑕᐅᑐᖅᑰᖅᑕᖏᓐᓂᒃ: 
“ᐱᓕᕆᐊᖑᑎᓪᓗᒋᑦ ᓄᓇᓂ ᐊᕕᒃᑐᖅᓯᒪᔪᑦ ᓄᓇᖏᓐᓂᒃ ᐊᑐᖅᑕᐅᓂᐊᖅᑐᓄᑦ ᐸᕐᓇᐅᑎᒥ, ᓄᓇᕗᒻᒥ ᐸᕐᓇᐃᔩᑦ 
ᐃᓱᒪᒃᓴᖅᓯᐅᕈᑎᖃᓪᓚᕆᒋᐊᖃᖅᐳᑦ  ᑕᐅᑐᖅᑰᖅᑕᐅᔪᓂᒃ ᐊᑐᖅᑕᐅᖁᔭᐅᔪᓂᓪᓗ ᕼᐋᒪᓚᒃᑯᑦ ᓄᓇᓄᑦ 
ᐸᕐᓇᒃᑕᐅᔪᓂᑦ.”4  

• ᐊᖑᓇᓱᒃᑐᓕᕆᔨᒃᑯᑦ ᐃᓕᓴᕆᔭᐅᓯᒪᕗᑦ ᐊᑐᖅᖢᒋᑦ ᓄᓇᕗᑦ ᐊᖏᕈᑎᑦ ᐊᐅᓚᑦᑎᓂᖏᑕ ᐊᖑᓇᓱᖕᓂᐅᕙᒃᑐᓂᒃ 
ᑭᒡᒐᖅᑐᖅᑕᒥᓂᒃ (ᑕᑯᓗᒍ ᑎᑎᕋᖅᓯᒪᔪᖅ 5), ᐹᕙᓐᓛᓐᑯᓪᓗ ᐃᒃᐱᒍᓱᑦᑎᐊᖅᐳᑦ ᐊᖑᓇᓱᒃᑐᓕᕆᔨᒃᑯᑦ 
ᓴᖅᑮᓯᒪᖕᒪᑕ ᑖᔅᓱᒧᖓ ᐊᑐᖅᓯᒪᓂᕐᒥᖕᓂᒃ ᑲᔪᓯᓂᐅᔪᓂᑦ. ᐊᑐᓂ ᐊᖑᓇᓱᒃᑏᑦ ᑐᓴᖅᑎᑦᑎᓯᒪᕗᑦ ᖃᓄᖅ 
ᐃᓱᒪᖕᒪᖔᑕ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᐱᓕᕆᐊᖑᑎᓪᓗᒍ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᔪᓯᓂᕆᔭᖓᓂᑦ.  

• ᓄᓘᔮᖕᓂᑦ ᐃᓄᐃᑦ ᐃᖅᑲᓇᐃᔭᖅᑏᑦ ᐃᓚᖏᓪᓗ  ᐊᒃᑐᖅᑕᐅᓂᖅᐹᖑᒪᑕ ᐱᓕᕆᐊᑉ ᒪᕐᕈᒋᓕᖅᑕᖓ ᑐᒃᓯᕋᐅᑦ 
ᑲᔪᓯᑎᑕᐅᖏᑉᐸᑦ. ᓄᓘᔮᖕᓂᑦ ᐃᖅᑲᓇᐃᔭᖅᑐᑦ ᖄᒃᑲᓐᓂᐊᒍᑦ ᓴᓇᑎᓪᓗᒋᑦ ᖃᐅᔨᒪᓕᕐᐸᖕᒪᔾᔪᒃ 
ᖃᓄᐃᓕᖓᓪᓚᕆᖕᓂᖓ ᐋᖅᑭᒃᓯᒪᓂᖓᓗ ᓄᓘᔮᖕᓂᑦ ᐅᔭᕋᖕᓂᐊᕐᕕᐅᑉ ᐊᐅᓚᓂᖏᓐᓄᑦ ᖃᐅᔨᓴᐃᓐᓇᕐᓂᕐᓂᓪᓗ, 
ᐊᒻᒪᓗ ᓇᖕᒥᓂᖅ ᖃᐅᔨᒪᔭᒥᓂᒃ ᐃᓄᐃᑦ ᐱᖅᑯᓯᖏᓐᓂᒃ ᐊᑐᖅᓯᒪᔭᒥᖕᓂᒃ ᑕᐅᑐᒃᓯᒪᔭᒥᓄᓪᓗ ᐊᓯᖏᓐᓂᓪᓗ 
ᐱᖃᓯᐅᑎᔪᓂᒃ ᐃᓄᐃᑦ ᐅᖃᐅᓯᒃᑯᑦ ᐱᖅᑯᓯᖏᓐᓂᒃ.  

• ᓄᓇᓕᖕᓂᑦ ᐃᓚᒋᔭᐅᔪᑦ, ᐱᖃᓯᐅᑎᓪᓗᒋᑦ ᐃᓐᓇᐃᑦ, ᐊᕐᓇᑦ ᒪᒃᑯᒃᑐᓪᓗ, ᐅᖃᓪᓚᓚᐅᕆᕗᑦ ᐊᑐᖅᓯᒪᔭᒥᓂᒃ 
ᐃᓱᒪᒋᔭᒥᓂᓪᓗ.  

ᑎᒦᑦ ᑭᒡᒐᖅᑐᐃᓂᕋᐃᓯᒪᕗᑦ “ᐃᓄᖕᓂᒃ” ᑖᔅᓱᒧᖓ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ 
ᑲᔪᓯᓂᕆᔭᖓᓂᑦ. ᐃᓚᖏᑦ ᐅᖃᓪᓚᒍᓐᓇᖅᑎᑕᐅᔪᑦ ᑐᓂᔭᓯᒪᖏᓐᓂᑦ ᖃᐅᔨᒪᓂᕋᖅᓯᒪᕗᑦ ᐃᓱᒪᒋᔭᖏᑦ “ᐃᓄᐃᑦ”. 
ᑕᐃᒪᐃᒻᒪᑦ, ᐅᖃᖅᑎᓪᓗᒋᑦ ᐃᓱᒪᒋᔭᖏᑦ ‘ᐃᓄᐃᑦ’ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᒻᒥᑦ 
ᐃᒪᐃᓕᖓᑎᑦᑎᕙᓚᑦᑎᕗᖅ ᐃᓄᐃᑦ ᐊᑕᐅᓯᕐᒥᒃ ᓂᐱᖃᕐᓂᖏᓐᓂᒃ. ᐃᓄᐃᑦ ᐃᓱᒪᒋᔭᖏᑦ, ᑕᐅᑐᖅᑰᖅᑕᖏᑦ, 
ᖃᐅᔨᒪᔭᖏᑦ ᓄᓇᕐᔪᐊᒥ ᐃᓱᒪᒋᔭᐅᔪᑦ ᐱᑐᐃᓐᓇᐅᖏᓐᓂᖅᓵᓘᕗᑦ ᐊᔾᔨᒌᖕᓇᑎᒡᓗ ᐊᑕᐅᓯᐅᑎᑕᐅᓇᓱᒃᑲᓗᐊᖅᐸᑕ 
ᓂᐱᖏᑦ. ᑖᓐᓇ ᐱᑐᐃᓐᓇᐅᖏᓐᓂᖓ ᓴᖅᑭᔮᖅᐳᖅ ᑎᑎᖅᑲᑎᒍᑦ ᐅᖃᐅᓯᒃᑯᓪᓗ ᓇᓗᓇᐃᖅᑕᐅᓯᒪᔪᓂᒃ ᓄᓇᕗᒻᒥ 
ᐊᕙᑎᓕᕆᔨᒃᑯᓐᓄᑦ. ᐃᓚᖏᑦ ᓂᓪᓕᐊᔪᒪᓂᖃᑦᑎᐊᖅᓯᒪᕗᑦ ᐃᑲᔪᖅᑐᐃᓂᕋᐃᓪᓗᑎᒃ ᐱᓕᕆᐊᒥ, ᐃᓚᖏᓪᓗ 
ᐃᓱᒫᓘᑎᒥᓂᒃ ᐅᖃᕈᓐᓇᓚᐅᖅᐳᑦ. ᐊᒥᓱᑦ ᐃᓱᒫᓘᑏᑦ ᐋᖅᑭᒃᑕᐅᓚᐅᖅᐳᑦ ᓈᒪᒋᔭᖏᓐᓄᑦ ᐃᓄᖕᓂᒃ ᐃᓚᐅᔪᓂᑦ; 
ᐊᓯᖏᑦ ᐱᓕᕆᖃᑎᒌ ᓇᓗᓇᐃᔭᐃᓚᐅᖅᐳᑦ ᐱᓇᐃᓗᑕᕐᓂᒃ ᑲᒪᒋᔭᐅᕌᓂᒃᓯᒪᓇᓱᒋᙱᑕᒥᖕᓂᒃ. ᑖᒃᑯᐊᓕᒫᖅ 
ᓂᓪᓕᐊᔾᔪᑕᐅᓯᒪᔪᑦ ᑐᓴᖅᑕᐅᔭᕆᐊᖃᖅᐳᑦ, ᐃᒃᐱᒋᔭᐅᑦᑎᐊᕐᓗᑎᒃ ᐃᓱᒪᒋᖃᓯᐅᔾᔭᐅᓗᑎᒡᓗ, ᐊᒻᒪᓗ ᑲᑎᓪᓗᒋᑦ 
ᓈᒻᒪᒋᔭᐅᔭᕆᐊᖃᖅᐳᑦ ᑖᒃᑯᓄᖓᓕᒫᖅ ᓇᓗᓇᐃᔭᐅᑏᑦ ᑐᓴᖅᑕᐅᓯᒪᔪᑦ ᓄᓇᕗᒻᒥ ᐊᕙᑎᓕᕆᔨᒃᑯᓐᓄᑦ 
ᕿᒥᕐᕈᓂᖃᖅᑎᓪᓗᒋᑦ.   

                                                      
3 ᑕᑯᓗᒍ ᐃᓛᒃᑰᖓᔪᖅ 11.4.4, ᓄᓇᕗᑦ ᐊᖏᕈᑎᒥᒃ, “ᐱᓕᕆᐊᕆᔭᕆᐊᖃᖅᑕᖏᑦ ᑲᒪᒋᔭᕆᐊᖃᖅᑕᖏᓪᓗ”: “ᐊᖏᕈᑎᒦᑦᑐᑐᑦ, ᓄᓇᕗᒻᒥ 
ᐸᕐᓇᐃᔩᑦ ᐃᒪᓐᓇᐃᑦᑲᕆᐊᖃᖅᐳᑦ: (e) ᑭᒡᒐᖅᑐᐃᓗᑎᒃ ᐅᖃᐅᓯᐅᔪᓂᒃ ᓄᓇᓕᖕᓂ, ᓄᓇᓕᖕᒥᐅᓂᒃ ᐊᓯᖏᓐᓂᓪᓗ ᐱᕙᒌᖅᓯᕙᓪᓕᐊᓂᒃᑯᑦ 
ᐋᖅᑭᒃᓯᒪᓂᐊᕐᓂᖏᓐᓂᒃ ᐅᖃᐅᓯᖃᖅᑎᓪᓗᒋᑦ, ᑐᕌᒐᖏᓐᓂᒃ ᐊᔾᔨᒌᖏᑦᑐᓂᓪᓗ ᐊᑐᖅᑕᐅᔪᓐᓇᖅᑐᓂᒃ ᓄᓇᓕᖕᓂ ᐊᕕᒃᑐᖅᓯᒪᔪᓂᒃ. 

4 ᑕᑯᓗᒍ ᐃᓛᒃᑰᖓᔪᖅ 11.7.3, ᓄᓇᕗᑦ ᐊᖏᕈᑎᒥᒃ. 



ᓄᓘᔮᖕᓂ ᐱᓕᕆᐊᖅ 

ᐱᓕᕆᐊᑉ ᒪᕐᕈᖓᓄᑦ ᑐᒃᓯᕋᐅᑎ 

ᐃᓄᐃᑦ ᐊᑕᐅᓯᕐᒥᒃ ᐃᓱᒪᖃᕋᓱᒋᔭᐅᒍᑎᒃ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᑎᖓᓄᑦ 
ᑭᒡᒐᖅᑐᐃᓇᔭᙱᓚᖅ ᐃᒃᐱᒍᓱᖕᓇᑎᒡᓗ ᐅᓄᖅᑐᓂᒃ ᐃᓄᖕᓂᒃᒪ ᐊᒻᒪᓗ ᐃᓄᖕᓂᒃ 
ᐱᓕᕆᖃᑎᒌᓂᒃ ᐱᓕᕆᕐᔪᐊᖅᓯᒪᔪᓂᒃ ᐃᓚᐅᖃᑕᐅᖏᓐᓇᖅᑐᓂᒡᓗ ᓄᓇᕗᒻᒥ 
ᐊᕙᑎᓕᕆᔨᒃᑯᑦ ᑲᔪᓯᕙᓪᓕᐊᓂᖏᓐᓂᑦ.  

ᑖᓐᓇ ᐱᔭᕆᐊᑭᑎᑦᑎᓯᒪᓗᐊᖅᑐᖅ ᐊᒻᒪᓗ ᓴᖅᑭᔮᖅᑎᑦᑎᓪᓚᑦᑖᙱᖢᓂ ᓇᓗᓇᐃᔭᑎᓪᓚᑦᑖᓂᒃ ᑎᑎᕋᖅᑕᐅᓯᒪᔪᓂᒃ 
ᓄᓇᕗᒻᒥ ᐊᕙᑎᓕᕆᔨᒃᑯᓐᓂᑦ ᐃᓄᐃᑦ ᐊᒻᒪᓗ ᐃᓄᐃᑦ ᑲᑐᔾᔨᖃᑎᒌᖏᑦᑕ ᓴᖅᑭᓯᒪᔭᖏᓐᓂᒃ ᐃᓱᒪᒋᔭᒥᓂᒃ 
ᐊᔾᔨᒌᖏᕈᓘᔭᖅᑑᓪᓗᑎᒃ ᐅᖃᐅᔾᔨᒋᐊᕈᑏᓪᓗ ᓄᓇᕗᒻᒥ ᐊᕙᑎᓕᕆᔨᒃᑯᓐᓄᑦ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ. 

ᑭᓯᐊᓂᓕ, ᐊᑕᐅᓯᖅ ᓱᖅᑯᐃᓇᑦᑎᐊᖅᑐᑦ ᐊᖏᖃᑎᖐᖕᓂᐅᕗᖅ ᐃᓚᐅᖃᑦᑕᖅᑐᓕᒫᓄᑦ ᐱᓕᕆᐊᑉ ᒪᕐᕈᒋᓕᖅᑕᖓ 
ᑲᔪᓯᒋᐊᖃᕐᓂᖓᓂᒃ ᐱᓕᕆᓂᖓ ᓴᐳᔾᔨᓯᒪᓗᓂ ᐊᕙᑎᒥᒃ ᓂᕐᔪᑎᓂᓪᓗ. ᐹᕙᓐᓛᓐᑯᑦ ᐊᖏᖃᑎᖃᑦᑎᐊᖅᐳᑦ, ᑖᓐᓇᓗ 
ᑐᓂᔭᐅᔪᖅ ᓇᓗᓇᐃᖅᓯᑦᑎᐊᖅᖢᓂ ᓇᐃᓈᖅᓯᒪᔪᓂᒃ ᐊᒃᑐᐃᓗᐊᖅᑕᐃᓕᒪᔾᔪᑎᓄᑦ ᓴᖅᑭᑕᐅᓯᒪᔭᖏᑦ 
ᐱᓕᕆᖃᑎᒌᖕᓂᒃᑯᑦ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ, ᐊᒃᑐᖅᑕᐅᔪᓂᒃ ᓄᓇᓕᖕᓂᒃ ᐊᖑᓇᓱᒃᑐᓕᕆᔨᒃᑯᓐᓂᓪᓗ 
ᐊᒻᒪᓗᑦᑕᐅᖅ ᓄᓇᕗᒻᒥ ᒐᕙᒪᖓᓄᑦ ᒐᕙᒪᑐᖃᒃᑯᓪᓗ ᖃᐅᔨᒪᔨᑕᖏᓐᓂᒃ ᑕᕝᕘᓇ ᓄᓇᕗᒻᒥ ᐊᕙᑎᓕᕆᔨᒃᑯᑦ 
ᑲᔪᓯᕙᓪᓕᐊᓂᕆᔭᖓᓄᑦ.  

ᓇᐃᑦᑐᒥ ᐅᖃᐅᓯᕆᓗᒍ, ᐹᕙᓐᓛᓐᑯᑦ ᐱᓕᕆᓯᒪᔭᖏᑦ ᐋᖅᑭᖃᑎᒌᒍᑕᐅᕌᓂᒃᓯᒪᙱᑦᑐᓄᑦ ᐃᓱᒫᓘᑎᓄᑦ 
ᐱᖃᓯᐅᑎᓪᓗᒋᑦ ᐅᑯᐊ: 

• ᐋᖅᑭᒋᐊᖅᑕᐅᓪᓗᓂ  ᐱᓕᕆᐊᖑᔪᑦ ᐊᖏᓂᖓ ᐊᒻᒪᓗ ᒪᑭᒪᔾᔪᑎᓄᑦ ᓴᓇᔭᐅᔭᕆᐊᓖᑦ ᐱᓕᕆᐊᑉ 
ᒪᕐᕈᒋᓕᖅᑕᖓᓄᑦ ᑐᒃᓯᕋᐅᑎᒦᑦᑐᑦ;5 

• ᐲᖅᑕᐅᓗᓂ ᐅᑭᐅᒃᑯᑦ ᐅᓯᑲᖅᑕᕐᓂᐅᓇᔭᖅᑐᖅ ᑕᐃᑲᙵᑦ ᑐᒃᓯᕋᐅᑎᕐᖓᐅᑎᒥᒃ ᓯᕗᓂᐊᓂ ᑭᖑᓪᓕᖅᐹᒥ ᐊᕙᑎᒥᒃ 
ᐊᒃᑐᐃᓂᐅᔪᓂ ᐅᓂᒃᑳᓂᑦ ᐅᐃᒍᖓᓂᒃ ᑐᓂᔭᐅᓯᒪᔪᑦ;  

• ᐊᖅᑭᒋᐊᖅᑕᐅᓗᓂ ᐊᖅᑯᑎᑯᑖᒃᓴᖅ ᓄᓇᒃᑰᕈᑎᑯᑖᒃᓴᒧᑦ ᐊᖅᑯᑎᒋᓇᔭᖅᑕᖓ, ᐃᓱᒪᒋᔭᐅᓪᓗᑎᒃ ᐃᓄᐃᑦ ᐃᓚᐅᔪᑦ 
ᐅᖃᐅᓯᕆᓯᒪᔭᖏᓐᓂᑦ ᑐᓴᕋᓱᐊᕐᓂᒃᑯᑦ ᐃᓕᓐᓂᐊᖅᓯᓐᓈᖅᓗᑎᒃ ᑲᑎᒪᑎᓪᓗᒋᓪᓗ ᐊᖅᑯᑎᑯᑖᒃᓴᖅ 
ᓄᓇᒃᑰᕈᑎᑯᑖᒃᓴᒧᑦ  ᐊᒃᑐᐃᖏᓐᓂᖅᓴᐅᖁᓪᓗᒍ, ᖄᒃᑲᓐᓂᐊᒍᓪᓗ ᐃᓚᐅᔪᓂᑦ ᑲᔪᓯᕙᓪᓕᐊᓂᐅᔪᑦ; 6 

• ᐊᒥᓱᕐᔪᐊᑦ ᐊᖏᖅᑕᐅᓯᒪᔪᑦ ᐅᓄᖅᓯᒋᐊᖁᓪᓗᒋᑦ ᖀᓇᐅᔭᑎᒍᑦ ᐱᕚᓪᓕᕈᑎᒃᓴᑦ ᑖᒃᑯᓄᖓ ᕿᑭᖅᑕᓂ 
ᓄᓇᖁᑖᓃᑦᑐᓄᑦ ᐃᓄᖕᓄᑦ, ᐱᖃᓯᐅᔾᔨᔪᑦ ᓄᖅᓯᒋᐊᕐᓗᑎᒃ ᐅᓂᖏᖅᑕᖅᑐᑦ, ᐃᑲᔪᖅᑕᐅᒃᑲᓐᓂᕆᐊᖃᕐᓂᖏᑦ 
ᐊᖑᓇᓱᒃᑏᑦ, ᐱᒋᐊᖅᑕᐅᓗᓂᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᓐᓂᑦ ᓄᓇᓕᖕᓄᓪᓚᑦᑖᖅᑎᑕᐅᕙᓪᓕᐊᓂᖏᑦ 
ᐊᐅᓚᑕᐅᓂᖏᓐᓄᑦ ᐋᖅᑭᒃᓯᒪᓂᖓ ᐊᐅᓚᓂᖃᑦᑎᐊᖁᓪᓗᒋᑦ ᓂᖏᖅᑕᐅᕙᓪᓕᐊᔪᑦ ᐊᓯᖏᓪᓗ ᓴᖅᑭᑕᐅᓯᒪᔪᑦ 
ᑐᓂᐅᖅᑲᖅᑕᐅᔭᕆᐊᖃᕐᓂᖏᑦ ᓄᓇᓕᖕᓄᐊᓪᓚᑦᑖᖁᓪᓗᒋᑦ ᐊᒃᑐᖅᑕᐅᓯᒪᔪᓄᑎ ᓄᓇᓕᖕᓄᑦ;7  

                                                      
5 ᓄᑖᙳᕆᐊᖅᑕᐅᓯᒪᔪᖅ ᐱᓕᕆᐊᖑᔪᒪᔪᖅ ᓇᓗᓇᐃᖅᑕᐅᓪᓗᓂ ᐊᐅᓚᓂᖓᑕ ᐋᖅᑭᒋᐊᖅᑕᐅᖏᓐᓇᕈᓐᓇᕐᓂᖓᓂ (ᐅᐃᒍᖓ 1) ᓄᓇᕗᒻᒥ 
ᐊᕙᑎᓕᕆᔨᒃᑯᑦ ᓈᓴᐅᑖ 327956-327957, ᑕᑯᓗᒍᑦᑕᐅᖅ ᐹᕙᓐᓛᓐ ᓴᕕᕋᔭᒃᓴᓂᒃ ᐅᔭᕋᖕᓂᐊᖅᑏᑦ ᓄᓇᓕᖕᓂ ᐱᓕᕆᖃᑎᖃᕐᓂᒃᑯᑦ 
ᓄᑖᙳᕆᐊᖅᑕᐅᓯᒪᔪᑦ ᐊᐃᕐᕆᓕᒥ ᐋᒡᒌᓯᒧᑦ 2021−ᒥ ᓄᓇᕗᒻᒥ ᐊᕙᑎᓕᕆᔨᒃᑯᑦ ᓈᓴᐅᑖ 336784. 

6 ᓄᓇᒃᑰᕈᑎᑯᑖᒃ ᖃᓄᐃᓕᖓᓂᕆᒐᔭᖅᑕᖓᓂ ᓇᐃᓈᖅᓯᒪᔪᒥᒃ ᐅᓂᒃᑳᖅ, ᑐᓂᔭᐅᓚᐅᖅᓯᒪᔪᖅ ᐅᑐᐱᕆ 2019−ᒥ, ᓄᓇᕗᒻᒥ ᐊᕙᑎᓕᕆᔨᒃᑯᑦ 
ᓈᓴᐅᑖ 327139-327149. 

7 ᓂᐱᓕᐅᖅᑕᐅᓯᒪᔪᑦ ᑎᑎᕋᖅᑕᐅᕙᓪᓕᐊᓯᒪᓂᖓ, ᐅᓄᕐᓂᖓ 17, 3175. 

• ᐊᒥᓱᕐᔪᐊᑦ ᐊᖏᖅᑕᐅᓯᒪᔪᑦ ᐅᓄᖅᓯᒋᐊᖁᓪᓗᒋᑦ ᐃᓄᖕᓂᒃ-ᐊᐅᓚᑕᐅᔪᑦ ᖃᐅᔨᓴᐃᓐᓇᕐᓃᑦ, 
ᑮᓇᐅᔭᖃᖅᑎᑕᐅᓗᑎᒡᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓂᑦ ᐃᓄᐃᑦ ᑭᒡᒐᖅᑐᖅᑕᐅᑦᑎᐊᖁᓪᓗᒋᑦ 
ᐸᕐᓇᐅᑎᒥᑦ ᐃᓄᐃᓪᓗ ᑲᑎᒪᔨᕋᓛᖏᑦ ᐃᑲᔫᑎᖃᕐᓂᐊᕐᓂᖏᓐᓄᑦ ᐊᖓᔪᖅᑲᐅᑎᓄᑦ ᐊᐅᓚᑕᐅᓂᕐᓄᓪᓗ 
ᐃᓱᒪᓕᐅᕈᑎᖏᓐᓄᑦ;  

• ᐊᖏᖅᑕᐅᓯᒪᖕᒥᔪᖅ ᐊᑐᕐᓗᑎᒃ ᐋᕿᒋᐊᕐᕕᖃᐃᓐᓇᖅᑐᒥᒃ ᐊᐅᓚᑦᑎᓂᕐᒥᒃ ᐱᖃᓯᐅᔾᔨᓂᐊᖅᑐᑦ ᑖᒃᑯᓇᙵᓪᓚᑦᑖᖅ 
ᑐᓴᕐᕕᒋᒋᐊᖃᖅᑕᒥᓂᒃ ᐃᓄᖕᓂᑦ ᐊᒃᑐᖅᑕᐅᓛᖑᔪᓂᑦ ᓄᓇᓕᖕᓂᑦ ᐊᒻᒪᓗ ᑲᑐᑎᔭᐅᓗᓂ ᐊᖏᖅᑕᐅᒋᐊᖃᖅᑐᑦ 
ᑖᔅᓱᒧᖓ ᐋᕿᒋᐊᕐᕕᖃᐃᓐᓇᖅᑐᒥᒃ ᐊᐅᓚᑦᑎᓂᒃᑯᑦ ᐸᕐᓇᐅᑎᒥᑦ ᐱᓕᕆᖃᑎᒋᓗᒋᑦ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᒃᑯᑦ; 

• ᐅᓄᖅᓯᒋᐊᕐᓗᒋᑦ ᐃᓄᓕᕆᓂᖅ−ᑮᓇᐅᔭᓄᑦ ᐱᕚᓐᓕᕈᑕᐅᔪᑦ ᓲᕐᓗ ᕿᑐᕐᖓᕆᔭᐅᔪᑦ ᐸᐃᕆᔭᐅᒋᐊᖃᖅᑐᑦ 
ᐃᑲᔪᖅᑕᐅᓗᑎᒃ ᐃᓄᐃᑦ ᐃᖅᑲᓇᐃᔭᖅᑎᓄᑦ, ᑮᓇᐅᔭᖃᖅᑎᑕᐅᕐᔪᐊᖅᖢᑎᒃ ᓴᓇᔭᐅᓂᖏᓐᓄᑦ ᓄᓇᓕᖕᓂᑦ 
ᐱᖁᑎᕐᔪᐊᓄᑦ ᐱᖃᓯᐅᑎᓪᓗᒋᑦ ᐸᐃᕆᕖᑦ ᐊᒻᒪᓗ ᓄᓇᓕᖕᓂᑦ ᓱᕋᒃᓯᒪᔪᓄᑦ ᓴᓇᕝᕕᒃ ᐊᐅᓚᐅᑎᓕᖕᓄᑦ 
(ᐅᕝᕙᓘᓐᓃᑦ ᐊᔾᔨᐸᓗᓪᓗᐊᖏᓐᓂᒃ ᐱᔨᑦᑎᕐᓂᐅᔪᓂᒃ ᓇᖕᒥᓂᕆᔭᐅᔪᓐᓇᕐᓗᑎᒃ) ᐊᒃᑐᖅᑕᐅᔪᓂᑦ ᓄᓇᓕᖕᓂᑦ, 
ᐱᕕᖃᖅᑎᑕᐅᒋᐊᓪᓚᒡᓗᑎᒡᓗ ᐃᓄᐃᑦ ᐃᖅᑲᓇᐃᔮᒃᓴᓄᑦ ᐱᓕᒻᒪᒃᓴᕐᓃᓪᓗ ᐊᒻᒪᓗ ᐃᑲᔪᖅᑕᐅᒃᑲᓐᓂᕐᓗᑎᒃ ᐃᓄᐃᑦ 
ᓇᖕᒥᓂᖃᖅᑐᑦ;   

• ᓱᒋᐊᖅᑕᐅᕐᔪᐊᕈᑎᓄᑦ ᐊᑭᓖᑎᑕᐅᓗᑎᒃ ᐹᕙᓐᓛᓐᑯᑦ ᒪᓕᑦᑎᐊᖏᒃᑯᑎᒃ ᑕᐃᒃᑯᓄᖓᓪᓗᐊᑕᖅ ᐃᓄᐃᑦ 
ᐊᒃᑐᖅᑕᐅᓂᖏᓐᓄᑦ ᐊᒻᒪᓗ ᐱᕚᓪᓕᕈᑎᒃᓴᓄᑦ ᐊᖏᕈᑎᒦᑦᑐᓂᒃ ᑐᓂᔭᐅᓇᔭᖅᖢᑎᒃ ᑖᒃᑯᓄᖓᓪᓚᑦᑖᖅ 
ᓄᓇᓕᖕᓄᑦ ᐊᒃᑐᖅᑕᐅᓯᒪᔪᓄᑦ; ᐊᒻᒪᓗ 

• ᐅᓄᖅᓯᒋᐊᖅᑕᐅᓗᑎᒃ ᑮᓇᐅᔾᔭᒃᓴᒃᓴᖃᑎᒌᒍᑕᐅᔪᑦ ᐱᐅᓯᒋᐊᖅᑕᐅᓪᓚᕆᒡᓗᑎᒡᓗ ᓂᖏᖅᑕᕐᓃᑦ 
ᐱᓕᕆᔾᔪᓯᐅᕙᒃᑐᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᓐᓄᑦ (ᑭᒡᒐᖅᑐᓪᓗᑎᒃ ᕿᑭᖅᑕᓂ ᓄᓇᖁᑎᖏᓐᓂᑦ 
ᓄᓇᖃᖅᑐᓂᒃ ᐃᓄᖕᓂᒃ) ᖃᓄᐃᓐᓂᖅᓴᐅᓂᖏᑦ ᒫᓐᓇ ᐃᓄᐃᑦ ᐊᒃᑐᖅᑕᐅᓂᖏᓐᓄᑦ ᐊᒻᒪᓗ ᐱᕚᓪᓕᕈᑎᒃᓴᓄᑦ 
ᐊᖏᕈᑎᒥᑦ. 

ᓇᓗᓇᐃᖅᓯᒪᒋᐊᓪᓚᒃᑐᑦ ᖃᓄᐃᓕᖓᔭᕆᐊᖃᕐᓂᖏᑕ ᑖᒃᑯᐊ ᐅᖃᐅᓯᐅᔪᑦ ᑭᖑᓪᓕᖅᐹᒥ ᑎᑎᖅᑲᑎᒍᑦ 
ᐅᓂᒃᑳᓕᐊᖑᓯᒪᔪᓂᑦ. 

ᑕᒪᒃᑭᐸᓗᒃᖢᒋᑦ Hᐋᒪᓚᐅᔪᑦ ᐊᒃᑐᖅᑕᐅᓯᒪᔪᓂᑦ ᓄᓇᓕᖕᓂᑦ (ᑕᐃᓗᒍ, ᒥᑦᑎᒪᑕᓕᒃ, 
ᐃᒃᐱᐊᕐᔪᒃ8 ᓴᓂᕋᔭᒡᓗ) ᐊᒻᒪᓗᑦᑕᐅᖅ ᐊᐅᓱᐃᑦᑐᖅ9 ᓇᓗᓇᐃᖅᓯᓯᒪᓕᖅᐳᑦ ᓄᓇᕗᒻᒥ 
ᐊᕙᑎᓕᕆᔨᒃᑯᓐᓄᑦ ᐃᓱᒪᒋᔭᒥᓂᒃ, ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᑦ 
ᐊᖏᖅᑕᐅᓪᓗᐊᕐᓂᖓᓄᑦ. ᐹᕙᓐᓛᓐᑯᑦ ᒥᑭᒡᓕᑎᖅᓯᒪᕗᑦ ᐃᒻᒥᖕᓂᒃ ᑖᒃᑯᓄᖓ 
ᐃᑲᔪᖅᑐᐃᓂᖏᓐᓄᑦ ᐅᒃᐱᕈᓱᖕᓂᖏᓐᓄᓪᓗ.  

ᓇᓗᓇᐃᓕᖅᑭᒃᑕᕗᑦ ᐊᖏᖅᓯᒪᓂᕗᑦ ᑕᐃᒃᑯᓄᖓ ᓄᓇᓕᖕᓄᑦ ᐊᒃᑐᖅᑕᐅᔪᓕᒫᓄᑦ, ᖃᓄᑐᐃᓐᓇᖅ ᐃᓱᒪᒐᓗᐊᕈᑎᒃ 
ᐱᓕᕆᐊᑉ ᒪᕐᕈᒋᓕᖅᑕᖓᓄᑦ. ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᑦ ᑲᔪᓯᓂᐊᖅᐸᑦ, ᐹᕙᓐᓛᓐᑯᑦ 

                                                      
8 ᓄᓇᕗᒻᒥ ᐊᕙᑎᓕᕆᔨᒃᑯᑦ ᓈᓴᐅᑖ 333133. 
9 ᓄᓇᕗᒻᒥ ᐊᕙᑎᓕᕆᔨᒃᑯᑦ ᓈᓴᐅᑖ 337231. 

ᓯᕗᓪᓕᐅᔾᔩᓐᓇᐅᔭᕐᓂᐊᖅᐳᑦ ᐱᓕᕆᖃᑎᒋᓪᓚᑦᑖᕐᓂᖏᓐᓂᒃ ᓄᓇᓕᖕᓂᒃ ᐊᒃᑐᖅᑕᐅᓯᒪᔪᓂᒃ ᐱᕚᓐᓕᕈᑏᑦ ᑕᕝᕙᙵᑦ 
ᐱᓕᕆᐊᑉ ᒪᕐᕈᒋᓕᖅᑕᖓᓂᑦ ᐃᓄᖕᓄᑦ ᐊᑐᖅᑕᐅᓛᖑᖁᓪᓗᒋᑦ ᐊᒻᒪᓗ ᓇᓕᐊᑐᐃᓐᓇᖅ ᐅᖁᒪᐃᓪᓕᐅᕈᑏᑦ 
ᐱᑕᖃᖏᓐᓂᖅᓴᐅᓕᖁᓪᓗᒋᑦ.  

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌ ᓇᓗᓇᐃᖅᓯᓯᒪᕗᑦ ᓄᓇᕗᒻᒥ ᐊᕙᑎᓕᕆᔨᒃᑯᓐᓄᑦ ᑕᒪᓐᓇ ᐱᓕᕆᐊᑉ ᒪᕐᕈᒋᓕᖅᑕᖓ 
ᐊᖏᖅᑕᐅᓐᓂᖅᐸᑦ ᑲᔪᓯᓗᓂᓗ, ᐊᖏᖅᓯᒪᐃᓐᓇᕐᓂᐊᖅᑐᑦ ᑖᒃᑯᓄᖓ ᐃᓄᐃᑦ  ᐅᒃᐱᕈᓱᖕᓂᖏᓐᓄᑦ  ᐊᖏᖃᑎᒌᒍᑎᒥᒃ 
ᐊᒻᒪᓗ ᐊᑐᓕᖅᑕᐅᒋᐊᖃᕐᓂᖓᓄᑦ.10 ᐹᕙᓐᓛᓐᑯᑦ ᓇᓗᓇᐃᖅᓯᓯᒪᕗᑦ ᓄᓇᕗᒻᒥ ᐊᕙᑎᓕᕆᔨᒃᑯᓐᓄᑦ ᓱᓕ 
ᐊᖏᖅᓯᒪᐃᓐᓇᕐᒪᑕ ᑖᒃᑯᓄᖓ ᐃᓄᐃᑦ  ᐅᒃᐱᕈᓱᖕᓂᖏᓐᓄᑦ  ᐊᖏᖃᑎᒌᒍᑎᒧᑦ. ᑭᓯᐊᓂᓕ, 
ᐅᖃᖅᑕᐅᒃᑲᓐᓂᕈᓐᓇᖅᐳᖅ ᐃᓄᐃᑦ ᐅᒃᐱᕈᓱᖕᓂᖏᓐᓄᑦ ᐊᖏᖃᑎᒌᒍᑎᑎᑕᖃᙱᒃᑲᓗᐊᖅᐸᑦ, ᐹᕙᓐᓛᓐᑯᑦ 
ᐊᖏᖅᓯᒪᐃᓐᓇᖅᑐᑦ ᐊᑐᓕᖅᑎᑦᑎᐊᕋᓱᖕᓂᕐᒥᒃ ᑐᙵᕕᖏᓐᓂᒃ ᐃᓚᓕᐅᑎᔭᐅᓯᒪᔪᖅ ᐃᓄᐃᑦ ᐅᒃᐱᕈᓱᖕᓂᖏᓐᓄᑦ 
ᐊᖏᖃᑎᒌᒍᑎᒥᑦ ᐊᒻᒪᓗ ᑕᐃᒪᐃᓐᓂᖓᓄᑦ ᑐᒃᓯᕋᖅᑐᑦ ᐊᖏᖅᓯᒪᓪᓚᑦᑖᕈᑕᐅᔪᑦ ᑕᐃᒎᓰᑦ ᐊᑐᕆᐊᓖᓪᓗ ᒪᓕᒋᐊᓖᑦ 
ᐱᖃᓯᐅᔾᔨᒋᐊᖃᕐᓂᖏᓐᓂᒃ ᐋᖅᑭᒋᐊᖅᑕᐅᓯᒪᔪᒥᒃ ᐱᓕᕆᐊᒧᑦ ᐱᔪᓐᓇᐅᑎ 005−ᑯᑦ ᓴᖅᑭᔮᖅᑎᑦᑎᖁᓪᓗᒍ 
ᐊᕙᑎᓕᕆᓂᕐᒧᑦ ᐊᐅᓚᑕᐅᓃᑦ ᐃᓄᐃᓪᓗ ᑭᒡᒐᖅᑐᖅᑕᐅᑦᑎᐊᖁᓪᓗᒋᑦ  ᐃᓗᓕᖏᑦ ᓇᓗᓇᐃᔭᖅᑕᐅᓯᒪᔪᑦ ᑕᐃᑲᓂ 
ᐃᓄᐃᑦ  ᐅᒃᐱᕈᓱᖕᓂᖏᓐᓄᑦ  ᐊᖏᖃᑎᒌᒍᑎᒥᑦ ᐊᑐᓕᖅᑎᑕᐅᑎᓪᓗᒋᑦ ᐊᒻᒪᓗ ᑲᒪᒋᐅᔭᐅᓗᑎᒃ ᑖᒃᑯᓇᙵᑦ 
ᐊᕙᑎᓕᕆᔨᒃᑯᓐᓄᑦ (ᑕᑯᓗᒍ ᐅᐃᒍᖓ B, C−ᓗ).  

ᓴᖅᑭᔮᖅᑎᑕᐅᓪᓗᓂ ᓄᓇᕗᒻᒥ ᐊᖏᕈᑎᒥᑦ ᐊᒻᒪᓗ  ᓄᓇᕘᒥᑦ ᐸᕐᓇᐃᔨᒃᑯᑦ  ᐊᒻᒪᓗ ᐱᓕᕆᐊᓄᑦ ᖃᐅᔨᓴᕈᑏᑦ, 
ᐅᓄᖅᑐᒻᒪᕆᐅᕗᑦ ᐱᔾᔪᑕᐅᔪᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᐃᓱᒪᒋᔭᕆᐊᖃᖅᑕᖏᑦ ᕿᒥᕐᕈᑎᓪᓗᒋᑦ ᐱᓕᕆᐊᑉ 
ᒪᕐᕈᒋᓕᖅᑕᖓᓄᑦ ᑐᒃᓯᕋᐅᑎᒥ. ᑕᒪᕐᒥᑦᑎᐊᖅ ᐱᔾᔪᑕᐅᔪᑦ ᐱᒻᒪᕆᐅᔪᑦ, ᑭᓯᐊᓂ ᐅᑯᐊ ᐅᖃᐅᓯᕆᑦᑎᐊᕐᓗᒋᑦ: 

• ᐃᒪᐃᑳᓪᓚᒃᐸᑦ, ᖃᓄᑎᒋᓗ, ᐱᓕᕆᐊᖅ ᓴᐳᔾᔨᓇᕐᒪᖔᑦ ᐱᐅᓯᒋᐊᕐᓗᒋᓪᓘᓐᓃᑦ ᒫᓐᓇ ᓯᕗᓂᑦᑎᓐᓂᓪᓗ 
ᖃᓄᐃᖏᑦᑎᐊᕐᓂᖏᑦ ᓄᓇᖃᖅᑐᑦ ᓄᓇᓖᓪᓗ ᑎᒃᑯᐊᖅᑕᐅᓯᒪᔪᓂᑦ ᐃᓂᓂᑦ, ᐃᓱᒪᒋᔭᐅᓯᓐᓈᕐᓗᑎᒃ ᐊᓯᖏᑦ 
ᑲᓇᑕᒥᐅᑦ ᖃᓄᐃᓕᖓᔪᒪᓂᖏᑦ;11 

• ᐱᓕᕆᔾᔪᑏᑦ, ᐱᖃᓯᐅᑎᓗᒋᑦ ᑐᒃᓯᕋᖅᑕᐅᔪᑦ ᐱᓇᔪᒃᑐᓂᑦ, ᐃᓱᒪᒋᔭᐅᒋᐊᓖᑦ: 

o ᐊᑐᖅᑕᐃᓕᒪᓗᒋᑦ ᐊᒃᑐᐃᓗᐊᖅᑕᐃᓕᒪᓃᓪᓗ ᐊᒃᑐᐃᓂᕐᓗᖕᓂᕐᓂᒃ ᐆᒪᓂᖃᖅᑐᑦ ᓇᔪᒐᕐᒥᓂᑦ 
ᐊᒃᑐᐊᖃᑎᒌᖕᓂᖏᓐᓂᒃ ᐊᒻᒪᓗ ᐃᓄᓕᕆᓂᖅ−ᑮᓇᐅᔭᓄᑦ ᐊᒃᑐᐃᓂᕐᓄᑦ, ᐱᖃᓯᐅᑎᓗᒋᑦ 
ᐅᐸᓗᖓᐃᔭᖅᓯᒪᔾᔪᑎ ᐱᕙᒌᔭᐅᑏᑦ; ᐊᒻᒪᓗ 

o ᐱᐅᓯᒋᐊᕐᓗᒋᑦ ᐱᕚᓪᓕᕈᑏᑦ ᐱᓕᕆᐊᒥᑦ, ᑖᒃᑯᓄᖓᓪᓚᑦᑖᖅ  ᐃᓱᒪᒃᓴᖅᓯᐅᕈᑕᐅᔭᕆᐊᓖᑦ ᐅᖃᐅᓯᐅᓯᒪᔪᑦ 
ᓄᓇᓕᖕᓂᑦ ᓄᓇᓂᓪᓗ  ᐊᕕᒃᑐᖅᓯᒪᔪᓂᑦ ᐱᐅᒋᔭᐅᓂᖅᓴᑦ ᐱᔾᔪᑕᐅᓪᓗᑎᒃ ᐱᕚᓪᓕᕈᑏᑦ (ᐱᔭᐅᓯᒪᔪᖅ 
ᐅᕙᙵᑦ ᐃᓛᒃᑰᖓᔪᓂ 103(h) ᑕᐃᑲᙵᑦ  ᓄᓇᕘᒥᑦ ᐸᕐᓇᐃᔨᒃᑯᑦ  ᐊᒻᒪᓗ ᐱᓕᕆᐊᓄᑦ ᖃᐅᔨᓴᕈᑏᑦ.12 

ᐊᑐᓂ ᐱᔾᔪᑕᐅᔪᑦ ᑲᒪᒋᔭᐅᒐᓛᖕᓂᐊᖅᐳᑦ ᐊᐅᓚᑦᑎᔨᓂᙶᖅᑐᑦ ᓇᐃᓈᖅᓯᔪᓂᑦ ᓇᓗᓇᐃᖅᓯᒪᑦᑎᐊᕐᓂᖅᓴᐅᓗᑎᒃ 
ᑕᐃᑲᓂ ᑭᖑᓪᓕᖅᐹᒥ ᑎᑎᕋᖅᓯᒪᔪᓂᒃ ᐅᓂᒃᑳᓂᑦ. 

                                                      
10 ᓂᐱᓕᐅᖅᓯᒪᔪᒃᑯᑦ ᑎᑎᕋᖅᑕᐅᓯᒪᔪᑦ, ᐅᓄᕐᓂᖓ 16, 3078-3080; ᓂᐱᓕᐅᖅᓯᒪᔪᒃᑯᑦ ᑎᑎᕋᖅᑕᐅᓯᒪᔪᑦ, ᐅᓄᕐᓂᖓ 17, 3301. 
11 ᐃᓛᒃᑰᖓᔪᖅ 103(1)(b) ᓄᓇᕘᒥ ᐸᕐᓇᐃᔨᒃᑯᑦ ᐊᒻᒪᓗ ᐱᓕᕆᐊᓄᑦ ᖃᐅᔨᓴᖅᑏᑦ. 
12 ᐃᓛᒃᑰᖓᔪᖅ 103(h) ᓄᓇᕘᒥ ᐸᕐᓇᐃᔨᒃᑯᑦ ᐊᒻᒪᓗ ᐱᓕᕆᐊᓄᑦ ᖃᐅᔨᓴᖅᑏᑦ. 
ᓂᐱᓕᐅᖅᓯᒪᔪᓂᒃ ᑎᑎᕋᖅᑕᐅᓯᒪᔪᑦ, ᐅᓄᕐᓂᖓ 16, 3078-3080; ᓂᐱᓕᐅᖅᑕᐅᓯᒪᔪᒃᑯᑦ ᑎᑎᕋᖅᑕᐅᓯᒪᔪᑦ, ᐅᓄᕐᓂᖓ 17, 3301. 



ᓄᓘᔮᖕᓂ ᐱᓕᕆᐊᖅ 

ᖃᐅᔨᒪᑦᑎᐊᖅᐳᒍᑦ ᐃᒪᐃᒻᒪᑦ, ᐱᓕᕆᐊᒧᑦ ᐋᖅᑭᒋᐊᖅᑕᐅᔪᑦ ᐊᒻᒪᓗ ᐊᖏᖅᓯᒪᔨᖅᑕᕗᑦ, ᐱᓕᕆᐊᖅ ᓴᐳᒻᒥᓂᐊᖅᐳᖅ 
ᐱᕚᓪᓕᖅᑎᑦᑎᓗᓂᓗ ᖃᓄᐃᖏᓐᓂᖏᓐᓂᒃ ᐃᓄᖕᓂᒃ ᓄᓇᖃᖅᑐᓂᒃ ᐊᒃᑐᖅᑕᐅᔪᓂᑦ ᓄᓇᓕᖕᓂᑦ ᐊᓯᖏᓐᓂᓪᓗ 
ᓄᓇᕗᒻᒥᐅᓂᒃ. ᖃᐅᔨᒪᒋᕗᒍᑦ ᖃᓄᐃᓕᐅᕐᓂᐊᕐᓂᕆᔭᕗᑦ ᐊᒻᒪᓗ ᐊᖏᖅᓯᒪᓂᕗᑦ ᐃᒪᓐᓇᐃᑎᑦᑎᓂᐊᖅᐳᑦ: (1) 
ᐱᑕᖃᖅᑎᑦᑎᑦᑕᐃᓕᒪᓃᑦ ᐊᒃᑐᐃᓗᐊᖅᑕᐃᓕᒪᓂᕐᓗ ᐊᒃᑐᐃᓂᕐᓗᖕᓂᕐᒥᒃ ᐆᒪᓂᖃᖅᑐᑦ ᓇᔪᒐᕐᒥᓂᒃ ᐊᒃᑐᐊᖃᑎᒌᒃᑐᓄᑦ 
ᐃᓄᓕᕆᓂᖅ−ᑮᓇᐅᔭᓄᓪᓗ, ᐊᒻᒪᓗ (2) ᐱᐅᓯᒋᐊᖅᑕᐅᓗᑎᒃ ᐱᕚᓪᓕᕈᑎᒃᓴᑦ ᐱᓕᕆᐊᒥᑦ ᐃᓄᖕᓄᑦ ᓄᓇᖃᖅᑐᓄᑦ, 
ᐊᓯᖏᑦ ᓄᓇᕗᒻᒥᐅᓄᑦ ᓄᓇᓖᓪᓗ ᐊᒃᑐᖅᑕᐅᔪᓂᑦ ᑭᖑᕚᕇᓄᑦ. 

ᐱᓕᕆᐊᑉ ᒪᕐᕈᒋᓕᖅᑕᖓ ᐱᕚᓪᓕᐊᓂᕐᒧᑦ ᑐᒃᓯᕋᐅᑦ 

ᑕᐃᒪᙵᓂᑦ ᐃᓱᒪᒃᓴᖅᓯᐅᕈᑕᐅᓯᒋᐊᓕᓚᐅᖅᑎᓪᓗᒍ ᐱᓕᕆᐊᑉ ᒪᕐᕈᒋᓕᖅᑕᖓ 2014−ᒥ ᕿᒥᕐᕈᔭᐅᓂᓗᒃᑖᖓᓂᓪᓗ, 
ᐹᕙᓐᓛᓐᑯᑦ ᓄᑖᙳᕆᐊᖅᑎᑦᑎᓯᒪᕗᑦ ᐊᒻᒪᓗ ᓱᖅᑯᐃᓇᖅᓯᑎᑦᑎᓪᓗᑎᒃ ᐊᖏᓂᖓᓂᒃ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ 
ᑐᒃᓯᕋᐅᑦ ᑭᐅᓇᓱᐊᖅᖢᑎᒃ ᑐᓴᓚᐅᖅᑕᒥᓂᒃ ᐃᓄᖕᓂᑦ ᐃᓚᐅᔪᓂᑦ ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕈᑕᐅᒃᑲᓐᓂᓕᖅᑎᓪᓗᒍ 
ᑲᔪᓯᓂᐅᔪᒥᑦ.  

ᓱᖅᑭᐃᓇᑦᑎᐊᖁᓪᓗᒍ, ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᑦ ᓴᖅᑭᑕᐅᓯᒪᔪᖅ ᓄᓇᕗᒻᒥ ᐊᕙᑎᓕᕆᔨᒃᑯᓐᓄᑦ ᐊᒻᒪᓗ 
ᒥᓂᔅᑕᒧᑦ ᐊᖏᖅᑕᐅᖁᓪᓗᒍ ᐅᑯᓂᖓ ᐃᓚᓕᐅᔾᔨᓯᒪᕗᖅ ᐱᓕᕆᐊᒃᓴᓂᒃ ᐊᒻᒪᓗ ᐱᓕᕆᓂᒃᓴᓂᒃ:  

1. ᐱᒋᐊᓪᓚᒃᑕᐅᓗᓂ ᓴᕕᒃᓴᓂᒃ ᐅᔭᕋᖕᓂᐊᕐᓂᖅ (ᐊᐅᓚᑕᐅᓂᖓ ᖃᓄᑐᐃᓐᓇᐅᔪᓐᓇᕐᓗᓂ), ᐅᒥᐊᕐᔪᐊᒃᑯᑦ 
ᐅᓯᔭᐅᕙᒡᓗᑎᒃ ᐊᑐᖅᑕᐅᓗᓂ ᒫᓐᓇ ᑮᓇᐅᔾᔭᒃᓴᓵᓕᓂᕐᒧᑦ ᐅᒥᐊᕐᔪᐊᑦ ᐊᖅᑯᑎᖓᒍᑦ - ᐅᑭᐅᖅᑕᖅᑐᒥ ᐅᒥᐊᕐᔪᐊᑦ 
ᐊᖅᑯᑖᒍᑦ. ᑖᓐᓇ ᖄᒃᑲᓐᓂᐊᒎᓇᔭᖅᑐᖅ ᐊᖏᖅᑕᐅᓯᒪᒌᖅᑐᑦ ᐱᓕᕆᐊᒧᑦ ᐱᔪᓐᓇᖅᑎᑕᐅᔪᑎᒍᑦ ᑕᐅᕘᓇ ᓂᒋᒃᑯᑦ, 
ᑐᓚᑦᑕᕐᕕᖓᒍᑦ ᐃᒃᐱᑭᑦᑐᕐᔪᐊᓂ ᐃᓚᒋᔭᐅᓗᓂ ᐊᖏᖅᑕᐅᓯᒪᔪᒧᑦ ᓄᓘᔮᖕᓂᑦ ᐱᓕᕆᐊᒧᑦ.13  

2. ᓴᓇᔭᐅᓂᖓ ᐊᐅᓚᑕᐅᓂᖓᓗ  ~110 ᑭᓛᒪᑐ ᐊᖅᑯᑎᑯᑖᒃᓴᖅ ᓄᓇᓯᐅᑎᑯᑖᒃᓴᒧᑦ ᐃᓗᐊᓂᑦ ᐅᑭᐅᖅᑕᖅᑐᒥ 
ᐃᖏᕐᕋᕝᕕᐅᓲᑉ ᐊᖅᑯᑖᖑᑦ ᐅᔭᕋᖕᓂᐊᕐᕕᖕᒥᑦ ᕿᙳᐊᓄᑦ ᑐᓚᒃᑕᕐᕕᖕᒧᑦ, ᒪᓕᓪᓗᐊᑕᖅᖢᓂ ᐱᑕᖃᕇᖅᑐᒥᒃ 
ᓄᓇᒃᑰᕈᑎᒃᑯᑦ ᐅᓯᑲᖅᑕᕐᕕᐅᕙᒃᑐᖅ ᓯᓚᑖᒎᖅᓯᒫᕐᔪᒃᑐᖅ  (ᖃᐅᔨᒪᔭᐅᖕᒥᔪᖅ “ᐊᖅᑯᑎ 3−ᖑᓂᖓᓂᒃ”). 
ᐊᖅᑯᑎᑯᑖᒃᑕᖃᓕᖅᐸᑦ, ᓄᓇᒃᑰᕈᑎᒃᑯᑦ ᐊᖅᑯᑖ ᐊᑐᖅᑕᐅᖏᓐᓇᕋᔭᖅᑐᖅ, ᑭᓯᐊᓂ ᑭᒡᓕᓕᖅᑕᐅᓯᒪᓂᐊᖅᑐᖅ 
ᐃᖅᑲᓇᐃᔭᖅᑎᓄᑦ, ᐱᖁᑎᓄᑦ, ᐅᖅᓱᐊᓗᖕᒧᑦ, ᐃᒥᕐᒧᑦ ᓴᓇᔾᔪᑎᓄᓪᓗ ᓅᑕᐅᒋᐊᓕᖕᓅᖓᓇᔭᖅᖢᓂ. ᓴᕕᒃᓴᓂᒃ 
ᐅᓯᑲᖅᑕᕈᑕᐅᔪᓐᓃᕐᓂᐊᖅᑐᖅ ᐊᖅᑯᑦ ᐅᐊᖕᓇᖓᓂ ᐊᖅᑯᑎᑯᑖᖃᓕᖅᐸᑦ.14 ᓴᕕᒃᓴᓂᒃ ᐅᓯᑲᖅᑕᕈᓐᓃᖅᐸᑦ 
ᓄᓇᒃᑰᕈᑎᒃᑯᑦ ᐊᖅᑯᑎᑯᑖᖕᒥᒃ, ᐊᖑᓇᓱᒃᑏᑦ ᓄᓇᒦᓲᓪᓗ ᐊᖅᑯᑎᒃᑰᕈᓐᓇᖅᓯᓇᔭᖅᑐᑦ ᐱᐅᓯᒋᐊᖅᑕᐅᓚᐅᖅᑎᓪᓗᒍ 
ᓄᓇᒃᑰᕐᕕᒃ ᐊᑐᕐᓗᑎᒃ ᐱᓕᕆᐊᒃᓴᒥᒃ ᐋᖅᑭᒃᓱᖅᑕᐅᔭᕆᐊᓕᖕᒥᒃ ᑖᒃᑯᓇᓂ ᓄᓇᒥᒃ ᐊᑐᖅᑎᓂᑦ ᐊᒻᒪᓗ 
ᐹᕙᓐᓛᓐᑯᓐᓂᑦ. 

3. ᐊᖏᒡᓕᒋᐊᖅᑕᐅᓂᖏᑦ ᐱᐅᓯᕚᓪᓕᖅᑕᐅᓂᖏᓪᓗ ᕿᙳᐊᓂ ᐱᖁᑎᕐᔪᐊᑦ: ᐱᖃᑦᑎᕐᓗᒍ ᓴᕕᒃᓴᓂᒃ 
ᐅᓯᓕᖅᓱᐃᕝᕕᒃ ᐊᑐᖅᑕᐅᔪᓐᓇᖅᓯᖁᓪᓗᒍ ᐊᖏᔪᒻᒪᕆᖕᓄᑦ ᐅᒥᐊᕐᔪᐊᓄᑦ; ᓄᓇᒃᑰᕈᑎᑯᑖᑉ 

                                                      
13 ᓄᑖᙳᕆᐊᖅᑕᐅᓯᒪᔪᖅ ᐱᓕᕆᐊᒨᖓᔪᖅ ᑐᑭᓯᓇᖅᓯᑎᑕᐅᓪᓗᓂ ᐊᐅᓚᓂᐅᑉ ᖃᓄᑐᐃᓐᓇᐅᔪᓐᓇᕐᓂᖓ (ᐅᐃᒍᐊ 1) ᓄᓇᕗᒻᒥ ᐊᕙᑎᓕᕆᔨᒃᑯᑦ 
ᓈᓴᐅᑖ 327956-327957. 

14 ᓄᑖᙳᕆᐊᖅᑕᐅᓯᒪᔪᖅ ᐱᓕᕆᐊᒨᖓᔪᖅ ᑐᑭᓯᓇᖅᓯᑎᑕᐅᓪᓗᓂ ᐊᐅᓚᓂᐅᑉ ᖃᓄᑐᐃᓐᓇᐅᔪᓐᓇᕐᓂᖓ (ᐅᐃᒍᐊ 1) ᓄᓇᕗᒻᒥ ᐊᕙᑎᓕᕆᔨᒃᑯᑦ 
ᓈᓴᐅᑖ 327956-327957. 

ᐊᖅᑯᑎᑯᑖᖓᓂᙶᖅᑐᓪᓗ ᐅᓯᖏᐊᖅᑕᐅᓗᑎᒃ ᓴᓇᕝᕕᒃᑕᖃᐅᕐᓗᓂᓗ, ᖄᒃᑲᓐᓂᐊᒍᓪᓗ ᐃᑲᔪᖅᓲᑏᑦ ᐱᖁᑎᕐᔪᐊᑦ, 
ᐱᓚᐅᖃᑕᐅᓪᓗᓂ ᐃᒡᓘᑉ ᐃᓗᐊᓂ ᓯᖃᓕᕝᕕᒃ.15  

4. ᐋᖅᑭᒋᐊᖅᑕᐅᓂᖓ ᐅᒥᐊᕐᔪᐊᒃᑯᑦ ᐅᓯᑲᖅᑕᕐᓇᖅ: ᐅᒥᐊᕐᔪᐊᖃᕐᓇᖅ ᑐᒃᓯᕋᖅᑕᐅᔪᒪᕗᖅ ᑐᕙᖃᕐᓂᖓᓂ ᑕᐅᕘᓇ 
ᐅᒥᐊᕐᔪᐊᑦ ᐊᖅᑯᑎᒋᕙᒃᑕᖓᑎᒍᑦ ᐅᐱᕐᖓᒥᑦ ᐅᑭᐊᒃᓵᒧᑦ. ᐹᕙᓐᓛᓐᑯᑦ ᐊᖏᖅᓯᒪᕗᑦ 
ᐅᒥᐊᕐᔪᐊᖃᖏᓐᓂᖅᓴᐅᓕᕐᓗᑎᒃ ᑐᕐᓯᕋᖅᑕᐅᔪᒥ ᐅᒥᐊᕐᔪᐊᒃᑯᑦ ᐅᓯᑲᖅᑕᕐᓇᒧᑦ ᐱᔾᔪᑕᐅᓪᓗᓂ ᐹᕙᓐᓛᓐᑯᑦ 
ᐅᒥᐊᕐᔪᐊᖃᖃᑦᑕᕈᓐᓃᕈᑎᒋᓗᓂᐅᒃ ᑐᖔᓂ ᔪᓚᐃ 15, ᐊᒻᒪᓗ ᐹᕙᓐᓛᓐᑯᑦ ᐸᕐᓇᒃᓯᒪᓂᐊᖅᐳᑦ ᒪᑐᔭᐅᖁᓗᒍ 
ᐅᓯᑲᖅᑕᕐᓇᖅ ᐅᑐᐱᕆ 31−ᒥ (ᓯᑯᖓᑕ ᖃᓄᐃᓕᖓᓂᖓ ᑕᑯᔭᐅᖅᑳᕐᓗᓂ ᑐᓴᕐᕕᒋᓚᐅᕐᔪᓂᔾᔪᒃ ᒥᑦᑎᒪᑕᓕᖕᒥᐅᑦ 
ᑭᖑᕙᕆᐊᖅᑕᐅᔾᔪᑎᒋᔪᓐᓇᖅᐹ ᓄᕕᐱᕆ 15 ᐅᖓᑖᓅᙱᑦᑐᖅ). 16 

5. ᐊᖅᑭᒋᐊᖅᑕᐅᔪᑦ ᐅᔭᕋᖕᓂᐊᕐᕕᖕᒥ ᐱᖁᑎᕐᔪᐊᓄᑦ, ᐱᖃᓯᐅᑎᓪᓗᒋᑦ ᐃᓚᒋᐊᕐᓗᒋᑦ ᓴᕕᒃᓴᓂᒃ ᐅᓯᓕᖅᓱᐃᕝᕕᒃ 
ᐅᐊᖕᓇᖓᓂ ᓄᓇᒃᑰᕈᑎᑯᑖᖃᕐᕕᐅᑉ, ᐅᖅᓱᐊᓗᖃᕐᕕᒃ ᐊᖏᒡᓕᒋᐊᖅᑕᐅᓗᓂ, ᐊᒻᒪᓗ ᒥᒃᖠᒋᐊᕐᓗᒋᑦ ᓴᕕᒃᓴᒥᒃ 
ᓯᖃᓕᑦᑎᕕᖕᓂᖅ ᓄᒃᑎᖅᑕᐅᓗᓂ ᓯᖃᓕᒋᐊᓪᓚᒃᑎᑦᑎᕝᕕᒃ ᐃᒡᓗᒧᐊᖅᑕᐅᖔᕐᓗᓂ ᕿᙳᐊᓂ.17  

ᑐᒃᓯᕋᐅᑕᐅᔪᖅ ᐱᓕᕆᐊᑉ ᒪᕐᕈᒋᓕᖅᑕᖓᑕ ᐃᓗᓕᖏᑦ ᕿᒥᕐᕈᔭᐅᓪᓚᒃᓯᒪᕗᑦ ᐹᕙᓐᓛᓐᑯᑦ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ 
ᑐᒃᓯᕋᐅᑦ ᓄᑖᙳᕆᐊᖅᑕᐅᓯᒪᔪᖅ ᑐᓴᐅᒪᔾᔪᑎᑏ ᐋᖅᑭᒃᓱᖅᑕᐅᓯᒪᔪᓂᑦ, ᑐᓂᔭᐅᓚᐅᖅᑐᖅ ᔮᓐᓄᐊᕆ 7, 2020−ᒥ18 
ᐊᒻᒪᓗ (ᑐᓴᐅᒪᑎᑦᑎᓚᐅᖅᓯᒪᓪᓗᑎᒃ ᑭᒃᑯᓕᒫᓂᒃ ᓈᓚᖕᓂᖃᖅᑎᑦᑎᑎᓪᓗᒋᑦ) ᐃᓚᖏᑦ 
ᑐᑭᓯᓇᖅᓯᑎᑕᐅᒋᐊᓪᓚᒃᓯᒪᒃᑲᓐᓂᖅᖢᑎᒃ ᑐᓴᕋᓱᐊᓚᐅᖅᑎᓪᓗᒋᑦ ᓄᓇᓕᖕᓂᑦ ᐊᒃᑐᖅᑕᐅᓯᒪᔪᓂᑦ ᔮᓐᓄᐊᕆ 7, 
2020−ᒥᓂ, ᓴᖅᑭᔮᖅᑐᖅ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᐱᐊᓂᒃᑕᐅᓯᒪᔪᓄᑦ ᑎᑎᕋᖅᓯᒪᔪᓂᑦ (ᐅᐃᒍᖓ A) ᐊᒻᒪᓗ 
ᐊᖏᖅᑕᐅᓯᒪᔪᓂᑦ ᑎᑎᕋᖅᓯᒪᔪᓂᑦ (ᐅᐃᒍᖓ B, C−ᓗ). 

ᒪᑯᐊ ᐊᕙᑎᓕᕆᔨᒃᑯᓐᓂᑦ ᐃᓱᒪᓕᐅᕈᑕᐅᔭᕆᐊᖃᕐᓂᐊᖅᑐᑦ ᐃᓱᒪᒋᔭᖃᖅᖢᑎᒃ 
ᐋᖅᑭᒋᐊᖅᑕᐅᓯᒪᓕᖅᖢᑎᒡᓗ ᓴᖅᑭᔮᖅᑎᑦᑎᖁᓪᓗᒋᑦ ᐃᓱᒪᒋᔭᐅᓯᒪᔪᓂᒃ ᐹᕙᓐᓛᓐᑯᑦ 
ᐱᓕᕆᖃᑎᖃᓚᐅᖅᑎᓪᓗᒋᑦ ᑕᕝᕘᓇᓗ ᓄᓇᕗᒻᒥ ᐊᕙᑎᓕᕆᔨᒃᑯᑎᒍᑦ ᑲᔪᓯᓂᕆᔭᓐᓂᑦ 
ᐊᔪᕐᓇᙱᓐᓂᓕᒫᖓᓂᑦ. 

ᑖᓐᓇ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᑦ ᐊᓯᔾᔨᕈᑎᒋᓯᒪᕚ ᐹᕙᓐᓛᓐᑯᑦ ᑐᓴᖅᑎᑕᐅᓚᐅᖅᑎᓪᓗᒋᑦ ᐃᓄᖕᓂᑦ 
ᐃᓚᐅᔪᓂᑦ ᐊᒻᒪᓗ ᐊᕕᒃᑐᖅᓯᒪᔪᓂᑦ ᓄᓇᓕᖕᓂᑦ ᐊᒃᑐᖅᑕᐅᓯᒪᔪᓂᑦ. ᓇᓗᓇᐃᔭᐅᑏᑦ ᓵᖓᓃᑦᑐᑦ ᐊᕙᑎᓕᕆᔨᒃᑯᑦ 
ᑐᙵᕕᓪᓗᐊᑕᐅᓪᓗᑎᒃ ᐋᖅᑭᒃᓯᒪᓂᖓᓄᑦ ᐊᓯᔾᔨᖅᑐᓄᑦ, ᐊᒃᑐᐃᓗᐊᖅᑕᐃᓕᒪᓃᑦ ᐋᖅᑭᒃᓯᒪᔪᑎᒍᑦ, ᓴᖅᑭᔮᖅᑎᑕᐅᔪᑦ 
ᐃᓱᒪᒃᓴᖅᓯᐅᕈᑕᐅᓪᓚᓚᐅᖅᑎᓪᓗᒋᑦ ᐃᓄᐃᑦ ᐱᒻᒪᕆᐅᔭᖏᑦ ᑕᐅᑐᖅᑰᖅᑕᖏᓪᓗ.  ᐊᒃᑐᐃᓗᐊᖅᑕᐃᓕᒪᔾᔪᑏᑦ 

                                                      
15 ᓄᑖᙳᕆᐊᖅᑕᐅᓯᒪᔪᖅ ᐱᓕᕆᐊᒨᖓᔪᖅ ᑐᑭᓯᓇᖅᓯᑎᑕᐅᓪᓗᓂ ᐊᐅᓚᓂᐅᑉ ᖃᓄᑐᐃᓐᓇᐅᔪᓐᓇᕐᓂᖓ (ᐅᐃᒍᐊ 1) ᓄᓇᕗᒻᒥ ᐊᕙᑎᓕᕆᔨᒃᑯᑦ 
ᓈᓴᐅᑖ 327956-327957. 

16 ᐹᕙᓐᓛᓐ ᓴᕕᕋᔭᒃᓴᓂᒃ ᐅᔭᕋᖕᓂᐊᖅᑏᑦ ᑯᐊᐳᕇᓴᖓ ᑎᑎᕋᖅᑎᓪᓗᒍ ᓄᓇᕗᒻᒥ ᐊᕙᑎᓕᕆᔨᒃᑯᓐᓄᑦ ᐱᔾᔪᑕᐅᓪᓗᓂ ᐃᑲᔪᕈᓐᓇᖅᑐᑦ 
ᐃᓚᖓᒍᑐᐊᖅ Hᐊᒪᓚᒃᑯᓐᓂ ᓄᓇᕗᒻᒥ ᐊᕙᑎᓕᕆᔨᒃᑰᑦ ᓈᓴᐅᑖ 332819, ᐹᕙᓐᓛᓐᑯᑦ ᐱᓕᕆᓂᖅ 2 ᐃᓛᒃᑰᖓᔪᖅ 
ᐱᓕᕆᓂᐊᕐᓂᕋᖅᑕᖏᓐᓂᓪᓗ ᓇᓗᓇᐃᖅᓯᒪᔪᖅ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᓈᓴᐅᑖ 337148 ᐱᓕᕆᓂᐊᖅᑕᖓ 239. 

17 ᓄᑖᙳᕆᐊᖅᑕᐅᓯᒪᔪᖅ ᐱᓕᕆᐊᒨᖓᔪᖅ ᑐᑭᓯᓇᖅᓯᑎᑕᐅᓪᓗᓂ ᐊᐅᓚᓂᐅᑉ ᖃᓄᑐᐃᓐᓇᐅᔪᓐᓇᕐᓂᖓ (ᐅᐃᒍᐊ 1) ᓄᓇᕗᒻᒥ ᐊᕙᑎᓕᕆᔨᒃᑯᑦ 
ᓈᓴᐅᑖ 327956-327957. 

18 ᓄᓇᕗᒻᒥ ᐊᕙᑎᓕᕆᔨᒃᑯᑦ ᓈᓴᐅᑖ 327956-327957. 

ᐋᖅᑭᒃᓯᒪᓂᖏᑦ ᐃᒃᐱᖕᓇᕐᓂᖅᐹᒃᑰᖓᕗᑦ ᐊᒃᑐᐃᓗᐊᔾᔭᐃᒃᑯᑎᓄᑦ ᓲᖃᐃᒻᒪ ᐊᒃᑐᐃᓂᕐᓗᖕᓃᑦ ᒥᒃᖠᒋᐊᖅᑕᐅᓂᖏᓐᓄᑦ 
ᐅᕝᕙᓘᓐᓃᑦ ᑕᐃᒪᐃᑎᑕᐅᑦᑎᐃᓕᓂᖏᓐᓄᑦ ᓴᖅᑭᖢᑎᒃ ᐋᖅᑭᒃᓯᒪᓂᖏᓐᓄ.  

ᐊᔾᔨᐅᔪᑦ ᑕᒪᒃᑯᓄᖓ ᐊᒃᑐᐃᓗᐊᖅᑕᐃᓕᔾᔪᑎᓄᑦ ᐋᖅᒃᓯᒪᓂᖏᓐᓄᑦ ᑖᔅᓱᒧᖓ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ 
ᐱᖃᓯᐅᑎᓪᓗᒋᑦ ᐅᑯᐊ: 

• ᐃᓚᙵᖅᑕᐅᓪᓗᑎᒃ ᓴᕕᒃᓴᓂᒃ ᐅᓯᑲᖅᑕᕐᓃᑦ ᐅᖓᑖᓄᖁᓇᒋᑦ 168−ᓂᒃ ᐊᕐᕌᒍᑕᒫᑦ (ᐃᓄᐃᓴᒃᖠᒋᐊᖅᑕᐅᔪᑦ 
ᑐᒃᓯᕋᖅᑕᐅᕐᖓᓚᐅᖅᑐᒥᒃ ᐅᓄᕐᓂᖅᐹᖑᖁᔭᐅᑎᓪᓗᒍ 176).19 

• ᐊᖏᖅᓯᒪᔪᑦ ᐅᓄᖅᓯᒋᐊᖅᑕᐅᕋᔮᕐᓗᑎᒃ ᐅᒥᐊᕐᔪᐊᑦ ᐅᓯᑲᖅᑕᖅᑏᑦ ᐊᕐᕌᒍᓂᒃ ᑎᓴᒪᓂᒃ ᐱᒋᐊᕐᓗᓂ ᐊᕐᕌᒍᐊᓂ  
ᐊᖏᖅᑕᐅᓚᐅᖅᑎᓪᓗᒍ, ᑲᔪᓯᑎᑕᐅᒃᐸᑦ.20 

• ᐱᖅᑕᐅᓂᖓ ᐅᑭᐅᒃᑯᑦ ᐅᒥᐊᕐᔪᐊᖃᖁᔨᓂᖏᑦ ᐊᖑᓇᓱᖕᓂᐅᕙᒃᑐᒧᑦ ᐱᕕᒋᔭᐅᔪᑦ ᐃᓄᐃᑦ 
ᐊᐅᓪᓚᑲᑕᖃᑦᑕᕐᕕᖓᓂ ᐊᒻᒪᓗ ᐊᖑᓇᓱᒡᕕᖏᓐᓂ ᑐᕙᕐᒥᒃ ᓱᖁᒥᑎᕆᖁᓇᒋᑦ – ᓴᖅᑭᑎᑕᖅ 
ᐅᓄᙱᓐᓂᖅᓴᐅᓕᕐᓗᑎᒃ ᐅᒥᐊᕐᔪᐊᒃᑯᑦ ᐅᓯᑲᖅᑕᕐᓂᖏᑦ ᑐᒃᓯᕋᕐᖓᓚᐅᖅᓯᒪᑎᓪᓗᒋᑦ 10 ᑕᖅᑭᓄᑦ ᐊᕐᕌᒍᑕᒫᑦ 
ᑎᓴᒪᓄᐸᓘᖔᓕᖅᖢᑎᒃ ᑕᖅᑭᓂᒃ.21  

• ᐋᖅᑭᒃᓯᓗᑎᒃ ᐅᒥᐊᕐᔪᐊᑦ ᐃᖏᕐᕋᕝᕕᒋᔭᕆᐊᖃᖏᑦᑕᖏᓐᓂᒃ ᑕᐅᕘᓇ ᐅᒥᐊᕐᔪᐊᑦ ᐅᓯᑲᖅᑕᕐᕕᖓᑎᒍᑦ (ᓲᕐᓗ, 
ᖁᕐᓗᖅᑐᖅ ᑲᖏᖅᖢᐊ).22 

• ᐊᖏᖅᓯᒪᓂᖏᑦ ᐅᒥᐊᕐᔪᐊᖅᑕᖃᖃᑦᑕᖏᓪᓗᓂ ᐅᓯᑲᖅᑕᖅᑐᓂᒃ ᑐᕙᒃᑕᖃᕐᓂᓕᒫᖓᓂ ᐅᒥᐊᕐᔪᐊᑦ 
ᐃᖏᕐᕋᕝᕕᒋᖃᑦᑕᖅᑕᓕᒫᖓᒍᑦ ᓯᓈᖓᓂᓪᓗ ᒥᑦᑎᒪᑕᓕᐅᑉ ᖃᓂᒋᔮᓂ ᒪᑐᔭᐅᓯᒪᓕᖅᐸᑦ ᐊᖑᓇᓱᒍᓐᓇᕐᓂᖏᑦ 
ᐱᔾᔪᑕᐅᓪᓗᓂ ᐊᑦᑕᕐᓇᖅᑕᐅᓕᒪᓂᕐᒧᑦ ᐃᓱᒫᓘᑕᐅᔪᑦ.23 

• ᐊᑐᖅᑕᐅᔪᓐᓃᕐᓗᓂ ᓯᓚᒥ ᓯᖃᓕᑦᑎᕆᒋᐊᓪᓚᒡᕕᒃ ᐅᔭᕋᖕᓂᐊᕐᕕᖕᒥᑦ ᐊᑐᖔᓕᕐᓗᑎᒃ ᕿᙳᐊᓂ 
ᐃᒡᓗᒦᖔᓕᕐᓗᑎᒃ ᓯᖃᓕᑦᑎᕆᒋᐊᓪᓚᒡᕕᖕᒥᒃ ᐳᔪᕋᖅᑕᖃᖏᓐᓂᖅᓴᐅᓕᖁᓪᓗᒍ ᑕᕝᕙᖔᓪᓗᐊᑕᖅᑐᓂᒃ.  

• ᓄᓇᒃᑰᕈᑎᒃᑯᑦ ᐅᓯᔭᐅᕙᒍᓐᓃᕐᓗᑎᒃ ᓴᕕᒃᓴᑦ ᓄᓇᒃᑰᕈᑎᑯᑖᒃᑰᖔᓕᕐᓗᑎᒃ, ᓂᕐᔪᑎᓂᒃ 
ᐸᕝᕕᓵᕆᖏᓐᓂᖅᓴᐅᔾᔪᑎᒋᓕᕐᓗᓂᐅᒃ ᐳᔪᕋᖃᖏᓐᓂᖅᓴᐅᓕᕐᓗᓂᓗ ᐅᓯᑲᖅᑕᕐᕕᐅᕙᒃᑐᒃᑯᑦ, ᐊᒻᒪᓗᑦᑕᐅᖅ 
ᓄᓇᕐᔪᐊᒧᑦ ᐅᖅᑰᓯᕙᓪᓕᐊᔾᔪᑏᑦ ᐊᓂᐊᔪᑦ ᐱᔾᔪᑕᐅᓪᓗᓂ ᐅᖅᓱᐊᓗᒃᑐᓗᕈᓐᓃᕐᓃᑦ ᑕᐃᑰᓇ ᐊᖅᑯᑎᑯᑖᒃᑯᑦ.  

                                                      
19 ᑕᑯᓗᒍ ᐱᓕᕆᐊᖑᓂᐊᖅᑐᖅ 241 ᑕᑯᓗᒍ ᕿᑭᖅᑲᓂ ᐃᓄᐃᑦ ᑲᑐᔾᔨᖃᑎᒌ-02, ᐹᕙᓐᓛᓐᑯᑦ ᓴᕕᕋᔭᒃᓴᓂᒃ ᐅᔭᕋᖕᓂᐊᖅᑏᑦ ᐱᓕᕆᐊᖅ 2 
ᐃᓛᒃᑰᖓᔪᑦ ᐱᓕᕆᓂᐊᕐᓂᕋᖅᑕᒥᓂᓪᓗ ᑎᑎᕋᖅᓯᒪᔭᖏᑦ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᓈᓴᐅᑖ 337148. 

20 ᑕᑯᓗᒍ ᐱᓕᕆᐊᖑᓂᐊᖅᑐᖅ ᓈᓴᐅᑎᓕᒃ 242 ᓄᑖᙳᕆᐊᖅᓯᒪᔪᓂᒃ ᐱᓕᕆᐊᖑᓂᐊᖅᑐᓂᒃ ᓇᓗᓇᐃᖅᓯᒪᔪᑦ ᑐᓂᔭᐅᓪᓗᑎᒃ ᐅᑐᐱᕆ 26, 
2021−ᒥ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᓈᓴᐅᑖ 337148. 

21 ᑕᑯᓗᒍ ᓄᓇᕐᔪᐊᒥ ᓂᕐᔪᑐᓕᕆᓲᓄᑦ ᑮᓇᐅᔭᖃᖅᑎᑕᐅᔪᑦ-04, ᐹᕙᓐᓛᓐ ᓴᕕᕋᔭᒃᓴᓂᒃ ᐅᔭᕋᖕᓂᐊᖅᑏᑦ ᐱᓕᕆᐊᑉ ᐊᐃᑉᐸᖓᓄᑦ ᐃᓛᒃᑰᖓᔪᑦ 
ᐱᓕᕆᐊᖑᔭᕆᐊᖃᖅᑐᓪᓗ ᑎᑎᕋᖅᑕᐅᓯᒪᓂᖏᑦ, ᐅᐃᒍᐊ A-C. 

22 ᑕᑯᓗᒍ ᓄᓇᕐᔪᐊᒥ ᓂᕐᔪᑐᓕᕆᓲᓄᑦ ᑮᓇᐅᔭᖃᖅᑎᑕᐅᔪᑦ-04, ᐹᕙᓐᓛᓐ ᓴᕕᕋᔭᒃᓴᓂᒃ ᐅᔭᕋᖕᓂᐊᖅᑏᑦ ᐱᓕᕆᐊᑉ ᐊᐃᑉᐸᖓᓄᑦ ᐃᓛᒃᑰᖓᔪᑦ 
ᐱᓕᕆᐊᖑᔭᕆᐊᖃᖅᑐᓪᓗ ᑎᑎᕋᖅᑕᐅᓯᒪᓂᖏᑦ, ᐅᐃᒍᐊ A-C. 

23 ᑕᑯᓗᒍ ᐱᓕᕆᐊᖑᔭᕆᐊᓕᒃ ᓈᓴᐅᑖ 215 ᓄᑖᙳᕆᐊᖅᑕᐅᓯᒪᔪᒥᒃ ᐱᓕᕆᐊᖑᓂᐊᖅᑐᓂ ᑐᓂᔭᐅᓯᒪᔪ ᐅᑐᐱᕆ 26, 2021−ᒥ, ᓄᓇᕗᒻᒥ 
ᐊᕙᑎᓕᕆᔨᒃᑯᑦ ᓈᓴᐅᑖ 337148. 

• ᓄᒃᑎᖅᑕᐅᓂᖓ ᑐᒃᓯᕋᖅᑕᐅᔫᑉ ᓄᓇᓯᐅᑎᑯᑖᒃᑯᑦ ᐊᖅᑯᑎᑯᑖᒃᓴᐅᑉ ᐊᖅᑯᑖ ᑕᐃᑰᓇ ᐅᐃᕙᕆᐊᕐᕕᐅᔪᒥᑦ ᐃᓂᒥᑦ 
ᑕᐃᑲᓂ ᑭᓛᒥᑕᑦ 67 ᖃᖅᑲᖓᓂᑦ ᑕᕝᕙᙵᑦ ᐊᖅᑯᑦ 1 ᑕᐃᑯᖓ ᐊᖅᑯᑦ 3 ᐊᑐᖅᑕᐅᖁᓇᒋᑦ ᓇᓗᓇᐃᖅᑕᐅᓯᒪᔪᑦ 
ᐱᖅᑯᓯᒃᑯᑦ ᐊᖅᑯᑎᑐᖃᐅᓂᖏᓐᓄᑦ ᐃᒡᓗᓕᖕᒥᑦ ᒥᑦᑎᒪᑕᓕᖕᒧᑦ.24  

• ᐋᖅᑭᒃᑕᐅᓂᖓ ᓴᐳᑎᔭᐅᓯᒪᒋᐊᓖᑦ ᐊᔾᔨᐅᙱᑦᑐᒃᑯᑦ ᖃᓂᒋᔮᓂᑦ ᓄᓇᒃᑰᕈᑎᑯᑖᒃᓴᐅᑉ ᐊᖅᑯᑎᑯᑖᒃᓴᖓᓂᑦ 
ᐃᓚᔭᐅᒃᑲᓐᓂᖅᖢᑎᒃ ᓂᕐᔪᑏᑦ ᐃᑳᕐᕕᒋᔪᓐᓇᖅᑕᖏᑦ (1:3 ᓯᕕᖓᔪᑦ ᐱᖑᓕᐊᖑᓯᒪᔪᑦ) ᐋᖅᑭᒃᑕᐅᑐᐃᓐᓇᕆᐊᓖᑦ; 
ᑐᐃᑰᓇ ᓱᒃᑲᐃᒡᓕᒋᐊᕐᕕᖃᑐᐃᓐᓇᕆᐊᓖᑦ ᐅᕝᕙᓘᓐᓃᑦ ᐊᕐᕌᒎᑉ ᐃᓚᓐᓇᖓᓂ ᑕᐃᒪᐃᑉᐸᒡᓗᑎᒃ, ᐊᒻᒪᓗ 
ᐅᓄᖅᓯᒋᐊᕐᓗᒋᑦ ᓂᕐᔪᑎᓂᒃ ᓇᐅᑦᑎᖅᓱᕐᕕᖕᓄᑦ ᖃᐅᔨᓴᐃᓐᓇᕐᑯᒃᑕᖃᓕᑐᐃᓐᓇᕆᐊᓕᒃ.  

• ᓴᓇᔭᐅᓂᖏᑦ ᐱᖓᓱᑦ ᓂᕐᔪᑎᓂᒃ ᖃᐅᔨᓴᐃᓐᓇᕐᕕᖕᓂᒃ ᐊᒻᒪᓗᑦᑕᐅᖅ ᓴᓇᔭᐅᓂᖏᑦ 24 ᓄᑖᑦ 
ᖃᐅᔨᓴᐃᓐᓇᕐᓂᕐᒧᑦ ᐃᖅᑲᓇᐃᔮᖑᔪᓐᓇᖅᑐᑦ ᐃᓄᖕᓂᑦ ᓄᓘᔮᖕᓂᑦ ᐱᓕᕆᐊᒥ.  

• ᐋᖅᑭᒋᐊᖅᑕᐅᓂᑐᐃᓐᓇᐃᑦ ᓄᓇᒃᑰᕈᑎᑯᑖᒃᓴᐅᑉ ᐊᖅᑯᑎᑯᑖᒃᓴᖓᑕ ᐋᖅᑭᒃᓯᒪᓂᕆᓇᔭᖅᑕᖓᓂ ᐱᖑᓕᐊᑦ 
ᒪᓂᕋᐅᓂᖅᓴᐅᓗᑎᒃ ᐊᑐᕐᓗᑎᒃ ᒥᑭᓐᓂᖅᓴᓂᒃ ᑐᐊᐸᖕᓂᒃ (ᖃᓄᐃᑦᑑᓂᖓ 12-ᒥᑦ ᖃᓄᐃᑦᑑᓂᖓ 8-ᒧᑦ) ᐊᒻᒪᓗ 
ᒥᒃᖠᕙᓪᓕᐊᑦᑎᐊᖅᓯᒪᓂᖅᓴᐅᓗᑎᒃ ᓯᕕᖓᔪᑦ ᑕᐅᒃᑯᑎᒎᓇᖅ ᐊᖏᓗᐊᕐᓂᖅᓴᑎᒍᑦ ᐃᓂᓂ ᑐᒃᓯᕋᖅᑕᐅᔪᓂᑦ 
ᓂᒋᐊᓂ ᓄᓇᒃᑰᕈᑎᑯᑖᒃᓴᐅᑉ  ᐊᖅᑯᑖᒃᓴᖓᒍᑦ ᑐᒃᑐᓄᑐᐊᖅ ᐃᑳᕕᐅᔪᓐᓇᖁᓪᓗᒋᑦ  (1:1.5−ᒥ 1:2−ᒧᑦ).25  

ᐃᓚᒋᐊᖅᑕᐅᓪᓗᓂ ᐱᓕᕆᐊᑉ ᐋᖅᑭᒃᑕᐅᓯᒪᓂᕆᓇᔭᖅᑕᖓᓄᑦ ᐊᒃᑐᐃᖏᓐᓂᖅᓴᐅᖁᓪᓗᒋᑦ, ᐹᕙᓐᓛᓐᑯᑦ 
ᐊᖏᖃᑎᖃᖅᓯᒪᕗᑦ ᐊᒻᒪᓗ ᐊᖏᖅᓯᒪᓪᓗᑎᒃ ᐊᔾᔨᒌᖏᕈᓘᔭᖅᑐᓂᒃ ᐊᐅᓚᑦᑎᓂᕐᒧᑦ ᐊᑐᖅᑕᐅᕙᒃᑐᓂᒃ ᐊᒃᑐᐊᔪᑦ 
ᐊᐅᓚᓂᕐᓄᑦ, ᖃᐅᔨᓴᐃᓐᓇᕐᓂᕐᓄᑦ, ᖃᐅᔨᓴᕐᓂᐅᖏᓐᓇᕐᓂᐊᖅᑐᑦ ᐊᒃᑐᐃᓂᐅᑐᐃᓐᓇᕆᐊᓕᖕᓄᑦ, ᐊᒻᒪᓗ 
ᐋᕿᒋᐊᕐᕕᖃᐃᓐᓇᖅᑐᒥᒃ ᐊᐅᓚᑦᑎᓂᖅ ᐊᑐᖅᑕᐅᖁᓇᒋᑦ ᐊᒃᑐᐃᓗᐊᖅᑎᑦᑎᑦᑕᐃᓕᖁᓪᓗᒋᓪᓗ ᐊᒃᑐᐃᓂᕐᓗᖕᓂᕐᓂᒃ 
ᐊᕙᑎᒥᒃ ᐃᓄᓕᕆᓃᖅ−ᑮᓇᐅᔭᓄᓪᓗ ᐊᒃᑐᐃᓂᐅᔪᓄᑦ.26 ᐱᓕᕆᐊᑉ ᒪᕐᕈᒋᓕᖅᑕᖓ ᐊᖏᖅᑕᐅᒃᐸᑦ, ᐊᖏᖅᑕᐅᓯᒪᔪᑦ 
ᑎᑎᕋᖅᑕᐅᓯᒪᔪᑦ  ᐊᑕᖅᑎᑕᐅᓂᐊᖅᑐᑦ ᐅᐃᒎᓗᑎᒃ ᐊᖅᑭᒋᐊᖅᑕᐅᓯᒪᔪᒧᑦ ᐱᓕᕆᐊᒧᑦ ᐱᔪᓐᓇᐅᑎ ᓈᓴᐅᑎᓕᒃ 005, 
ᐊᒻᒪᓗ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑎᓕᐅᕆᔪᓐᓇᖅᖢᑎᒃ ᑕᐃᒎᓰᑦ ᐊᒻᒪᓗ ᒪᓕᒋᐊᓖᑦ ᒥᓂᔅᑕᒧᐊᖅᑕᐅᓗᑎᒃ 
ᑐᙵᕕᖃᕐᓗᑎᒃ ᑖᒃᑯᓂᖓ ᐅᖃᐅᓯᐅᔪᓂᒃ ᒫᓕᒃᖢᒋᑦ ᐱᓕᕆᔪᓐᓇᕐᓂᖃᕐᓂᖏᑦ ᑐᓂᔭᐅᓯᒪᔪᑦ ᐊᑐᖅᑕᐅᓪᓗᓂ 
ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᖅ. 

ᖄᒃᑲᓐᓂᐊᒍᑦ (ᐊᒻᒪᓗ ᐹᕙᓐᓛᓐᑯᑦ ᐊᒻᒪ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᐃᓚᓕᐅᔾᔨᖁᔨᒋᓪᓗᑎᒃ ᐱᓕᕆᐊᒧᑦ 
ᐱᔪᓐᓇᐅᑎᖓᑕ ᑕᐃᒎᓯᖏᓐᓄᑦ ᐊᒻᒪᓗ ᒪᓕᒋᐊᓖᖏᓐᓄᑦ ᐱᓕᕆᐊᑉ ᒪᕐᕈᒋᓕᖅᑕᖓ ᑲᔪᓯᔪᓐᓇᕐᓂᕋᖅᑕᐅᒃᐸᑦ), 
ᐹᕙᓐᓛᓐᑯᑦ ᐊᖏᖅᓯᒪᕗᑦ ᐊᐅᓚᓂᐅᓇᔭᖅᑐᓄᑦ ᐋᖅᑭᒃᓯᒪᓂᕆᓇᔭᖅᑕᖏᓐᓂᓪᓗ ᐱᓕᕆᖃᑎᒋᔭᐅᓗᑎᒃ ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᒃᑯᑦ ᐋᖅᑭᒃᓱᖅᑕᐅᓂᖓ ᐃᓄᐃᑦ ᑭᒡᒐᖅᑐᖅᑕᐅᑦᑎᐊᖁᓪᓗᒋᑦ ᐸᕐᓇᐅᑎᖓ 
ᖃᐅᔨᒪᔾᔪᑕᐅᔪᓐᓇᕐᓂᐊᖅᑐᖅ ᒪᕈᖕᓂᑦ ᑲᑎᒪᔨᕋᓛᓂᑦ ᐱᓕᕆᖃᑦᑕᕐᓂᐊᖅᑐᑦ ᐃᒻᒥᒃᑰᖓᓗᑎᒃ ᐃᓄᖕᓂᒃ−ᑲᒪᒋᔭᐅᓗᑎᒃ 
ᖃᐅᔨᓴᓐᓇᕐᓂᕐᓂᒃ ᐱᓕᕆᐊᒥ ᐱᔾᔪᑕᐅᓪᓗᑎᒃ ᐱᓗᐊᖅᑕᐃᓕᑎᑦᑎᒋᐊᖃᕐᓂᖏᓐᓄᑦ ᐊᒃᑐᐃᓂᕐᓗᖕᓂᕐᓂᒃ ᐊᒻᒪᓗ 
ᐱᐅᓯᒋᐊᕐᓗᒋᑦ ᐱᕝᕙᓐᓕᕈᑎᓂᑦ ᐱᙳᖅᑐᓄᑦ. ᑕᓐᓇ ᐃᓄᐃᑦ ᑭᒡᒐᖅᑐᖅᑕᐅᑦᑎᐊᖁᓪᓗᒋᑦ ᐸᕐᓇᐅᑎ 

                                                      
24 ᑕᑯᓗᒍ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌ-6, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌ-20, ᐹᕙᓐᓛᓐ ᓴᕕᕋᔭᒃᓴᓂᒃ ᐅᔭᕋᖕᓂᐊᖅᑏᑦ ᐱᓕᕆᐊᑉ 
ᐊᐃᑉᐸᖓᓄᑦ ᐃᓛᒃᑰᖓᔪᑦ ᐱᓕᕆᐊᖑᔭᕆᐊᖃᖅᑐᓪᓗ ᑎᑎᕋᖅᑕᐅᓯᒪᓂᖏᑦ, ᐅᐃᒍᐊ A-C. 

25 ᑕᑯᓗᒍ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌ-02 ᓄᓇᕗᒻᒥ ᒐᕙᒪᒃᑯᑦ-03, ᐹᕙᓐᓛᓐ ᓴᕕᕋᔭᒃᓴᓂᒃ ᐅᔭᕋᖕᓂᐊᖅᑏᑦ ᐱᓕᕆᐊᑉ ᐊᐃᑉᐸᖓᓄᑦ 
ᐃᓛᒃᑰᖓᔪᑦ ᐱᓕᕆᐊᖑᔭᕆᐊᖃᖅᑐᓪᓗ ᑎᑎᕋᖅᑕᐅᓯᒪᓂᖏᑦ, ᐅᐃᒍᐊ A-C. 

26 ᑕᑯᓗᒍ ᐹᕙᓐᓛᓐ ᓴᕕᕋᔭᒃᓴᓂᒃ ᐅᔭᕋᖕᓂᐊᖅᑏᑦ ᐱᓕᕆᐊᑉ ᒪᕐᕈᐊᓄᑦ ᐃᓛᒃᑰᖓᔪᑦ ᐱᓕᕆᐊᖑᓂᐊᖅᑐᓪᓗ ᑎᑎᕋᖅᑕᐅᓯᒪᓂᖏᑦ, ᐅᐃᒍᖓ A-C. 

ᑮᓇᐅᔭᖃᖅᑎᑕᐅᓇᔭᖅᑐᖅ ᐹᕙᓐᓛᓐᑯᓐᓂᑦ ᐃᓄᖕᓂᓪᓗ ᑲᒪᒋᔭᐅᓗᓂ ᐊᒃᑐᖅᑕᐅᓯᒪᔪᓂᑦ ᓄᓇᓕᖕᓂᙶᖅᑐᓂᑦ, 
ᐃᑲᔪᕈᑕᐅᓂᐊᖅᖢᓂᓗ ᖃᓄᐃᓕᖓᔭᕆᐊᖃᓪᓚᑦᑖᕐᓂᖏᓐᓄᑦ ᐋᕿᒋᐊᕐᕕᖃᐃᓐᓇᖅᑐᒥᒃ ᐊᐅᓚᑦᑎᓂᕐᒧᑦ ᐸᕐᓇᐅᑏᑦ.27  

ᖄᒃᑲᓐᓂᐊᒍᑦ ᐊᖏᖅᑕᐅᓕᒪᓕᖅᑐᑦ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ 
ᐃᓱᒪᒃᓴᖅᓯᐅᕈᑕᐅᓕᖅᑭᒃᓯᒪᔪᑦ ᑲᔪᓯᕙᓪᓕᐊᓂᖏᓐᓄᑦ, ᑖᒃᑯᓄᖓᓪᓚᑦᑖᖅ ᐊᖏᖅᑕᐅᓯᒪᔪᑦ 
ᐱᕙᓪᓕᐊᑎᑕᐅᔭᕆᐊᖃᖅᑐᑦ ᐃᓄᖕᓂᒃ ᑐᕌᒐᕆᔭᐅᔪᓂᑦ, ᓇᓗᓇᐃᕈᑎᓂᑦ, 
ᖃᓄᐃᓪᓕᔪᖃᖅᑳᖅᑎᓐᓇᒍ ᑭᒡᓕᐅᔪᓂᑦ ᐊᒻᒪᓗ ᑭᐅᔾᔪᑕᐅᔪᓂᑦ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ, 
ᐃᒪᐃᓪᓚᑦᑖᖅᑎᑦᑎᔪᓐᓇᖁᓪᓗᒍ ᓄᓇᓖᑦ ᐊᒻᒪᓗ ᐱᖅᑯᓯᒃᑯᑦ ᐱᒻᒪᕆᐅᒋᔭᐅᔪᑦ 
ᓯᕗᓪᓕᐅᔾᔭᐅᔭᕆᐊᓖᓪᓗ ᐃᑲᔫᑎᓇᔭᕐᒪᑕ ᐱᕙᓪᓕᐊᔾᔪᑎᒃᓴᖏᓐᓄᑦ ᐊᐅᓚᑕᐅᓂᖓᓄᓪᓗ 
ᓄᓘᔮᖕᓂᑦ ᐱᓕᕆᐊᖅ. ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᓐᓂᑦ ᑐᒃᓯᕋᖅᑕᐅᓪᓗᓂ, ᑖᓐᓇ 
ᐱᓕᕆᐊᖅ ᑲᒪᒋᔭᐅᓇᔭᖅᑐᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᓐᓂᑦ ᑭᒡᒐᖅᑐᖅᑕᐅᓗᑎᒃ 
ᕿᑭᖅᑕᓂ ᓄᓇᖁᑎᖓᓂᕐᒥᐅᑦ ᐃᓄᐃᑦ. ᑖᒃᑯᐊ ᐊᖏᖅᑕᐅᒃᑲᓐᓂᖅᓯᒪᔪᑦ ᐹᕙᓐᓛᓐᑯᓐᓂᑦ 
ᐊᑐᖅᖢᒍ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᔪᓯᕙᓪᓕᐊᓂᖓ ᐊᒻᒪᓗ ᐊᖏᖃᑎᒌᖕᓃᑦ ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᒃᑯᓐᓂᑦ ᐹᕙᓐᓛᓐᑯᓪᓗ ᐃᒪᐃᓪᓚᑦᑖᖁᓪᓗᒋᑦ  ᐃᓄᐃᑦ ᖃᐅᔨᒪᔭᖏᑦ 
ᓯᕗᓪᓕᐅᔾᔭᐅᒋᐊᖃᖃᑦᑕᕐᓂᖏᑦ ᐹᕙᓐᓛᓐᑯᑦ ᐊᑐᕋᓱᒃᑎᓪᓗᒋᑦ ᖃᐅᔨᓴᐃᓐᓇᕐᓂᕐᓂᒃ  ᐊᒻᒪᓗ 
ᐱᓗᐊᖅᑎᑦᑎᑦᑕᐃᓕᒪᔾᔪᑎᓂᒃ  ᐱᓕᕆᐊᒥᙶᖅᑐᓂᑦ ᐊᒃᑐᐃᓂᕐᓂᒃ. 

ᐱᔾᔪᑕᐅᓪᓗᑎᒃ ᐱᕕᒡᔪᐊᖑᓂᖏᓐᓄᑦ ᐊᖏᖅᑕᐅᓯᒪᔪᑦ ᐹᕙᓐᓛᓐᑯᓐᓂᑦ ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᓂᑦ, 
ᐹᕙᓐᓛᓐᑯᑦ ᓴᖅᑮᓯᒪᔪᑦ ᓯᕗᓪᓕᕐᓂᒃ 7−ᓂᒃ ᑎᑎᕋᖅᓯᒪᔪᓂᑦ ᑕᐃᑲᓂ ᐃᓄᐃᑦ  ᐅᒃᐱᕈᓱᖕᓂᖏᓐᓄᑦ  ᐊᖏᖃᑎᒌᒍᑎᒥᑦ 
ᐅᓪᓗᒃᓴᓂᒃ ᐃᓄᐃᑦ ᑭᒡᒐᖅᑐᖅᑕᐅᑦᑎᐊᖁᓪᓗᒋᑦ ᐸᕐᓇᐅᑎᒥᑦ ᐊᒻᒪᓗ ᐃᓄᐃᓪᓗ ᑲᑎᒪᔨᕋᓛᖏᓐᓂ ᐃᒪᐃᓕᖓᔪᓂᒃ, 
ᓇᓗᓇᐃᖅᓯᔪᖅ ᖄᒃᑲᓐᓂᐊᒍᓪᓗ ᐅᖃᐅᓯᖃᒃᑲᓐᓂᖅᑐᒥᒃ ᑖᔅᓱᒧᖓ ᐊᑐᖅᑕᐅᓇᓱᒃᑐᒧᑦ, ᐊᒻᒪᓗ 
(ᐱᓕᕆᔾᔪᑎᒋᖃᓯᐅᑎᓗᒍ ᓴᙱᓂᖃᖅᑐᒥᒃ ᐱᓕᕆᐊᒧᑦ ᐱᔪᓐᓇᐅᑎ) ᐃᒪᐃᓪᓚᑦᑖᖅᑎᑦᑎᓂᐊᖅᐳᖅ ᐹᕙᓐᓛᓐᑯᑦ 
ᐱᐅᓯᒋᐊᖅᑎᑦᑎᖃᑦᑕᐃᓐᓇᕐᓂᐊᕐᒪᑕ ᐃᓚᓕᐅᑎᔾᔭᐅᓗᑎᒃ ᐃᓄᐃᑦ ᑕᐅᑐᖅᑰᖅᑕᖏᑦ ᐊᒻᒪᓗ ᐱᕕᒡᔪᐊᕆᔭᖏᑦ 
ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᐊᐅᓚᓂᖃᓕᖅᐸᑕ:28 

1.1 ᐃᓄᐃᑦ ᑭᒡᒐᖅᑐᖅᑕᐅᑦᑎᐊᖁᓪᓗᒋᑦ ᐸᕐᓇᐅᑎ ᓄᓘᔮᖕᓂᑦ ᐱᓕᕆᐊᒧᑦ 

1.1.1 ᐱᑕᖃᙱᓚᖅ ᐱᒻᒪᕆᐅᓪᓚᕆᓛᖑᓂᖅᓴᒥᒃ ᐃᓄᖕᓄᑦ ᓇᖕᒥᓂᖅᓱᕈᓐᓇᕐᓗᑎᒃ, 
ᖃᐅᔨᓴᐃᓐᓇᕐᓂᖅᑕᖃᐃᓐᓇᕐᓗᓂ ᐱᓕᕆᐊᒧᑦ ᐱᔾᔪᑎᖃᕐᓗᑎᒃ ᐱᓗᐊᖅᑎᑦᑎᑕᐃᓕᒪᓂᕐᒥᒃ 
ᐊᒃᑐᐃᓂᕐᓗᖕᓂᕐᓂᒃ ᐊᒻᒪᓗ ᐱᐅᓂᖅᓴᓂᒃ ᐱᕚᓪᓕᕈᑎᒃᓴᓂᒃ ᐱᙳᖅᑎᑦᑎᓂᕐᒧᑦ ᓴᖅᑭᑎᑦᑎᔪᓐᓇᕐᓗᓂ 
ᐊᑐᖅᑕᐅᓯᒪᔪᓂᒃ ᐃᓄᖕᓂᒃ ᐊᒃᑐᖅᑕᐅᓯᒪᔪᓂᑦ ᓄᓇᓕᖕᓂᑦ. ᑖᓐᓇ ᖃᐅᔨᓴᐃᓐᓇᕐᓂᖅ 
ᐃᓚᓕᐅᔾᔭᐅᓇᔭᖅᐳᖅ ᖃᐅᔨᓴᐃᓐᓇᕐᓂᐅᔪᓄᑦ ᐱᓕᕆᐊᒃᓴᙳᖅᑎᑕᐅᓯᒪᔪᑦ ᒪᓕᒐᕋᓛᑰᖓᓪᓗᑎᒃ 
ᐊᖅᑯᑎᒋᔭᐅᔪᓐᓇᕐᓗᑎᒡᓗ ᐃᓚᓕᐅᑎᓗᒋᑦ, ᑭᓯᐊᓂ ᑖᒃᑯᓅᖓᑐᐃᓐᓇᕐᓇᑎᒃ, ᓇᓕᐊᑐᐃᓐᓇᖅ 

                                                      
27 ᓂᐱᓕᐅᖅᑕᐅᓯᒪᔪᓂᒃ ᑎᑎᖅᑲᑦ, ᐅᓄᕐᓂᖏᑦ 17, 3178. 
28 ᓄᓇᕗᒻᒥ ᐊᕙᑎᓕᕆᔨᒃᑯᑦ ᓈᓴᐅᑖ 332869.  

ᖃᐅᔨᓴᐃᓐᓇᕐᓃᑦ ᐸᕐᓇᒃᑕᐅᖁᔭᐅᔪᑦ, ᐃᓚᓕᐅᑎᓕᒋᑦ ᐃᓄᖕᓂᑦ-ᑲᒪᒋᔭᐅᓗᑎᒃ, ᐃᓄᐃᑦ 
ᖃᐅᔨᒪᔭᖏᓐᓂᙶᕐᓗᑎᒃ ᖃᐅᔨᓴᐃᓐᓇᕐᓂᐅᔪᑦ ᐱᓕᕆᐊᒧᑦ ᒪᓕᒡᓗᑎᒃ ᓂᕆᐅᒋᔭᐅᔪᓂᒃ 
ᐱᔪᓐᓇᐅᑎᖏᓐᓂᓪᓗ ᐃᓄᐃᑦ. 

1.1.2 ᐃᓄᐃᑦ ᑭᒡᒐᖅᑐᖅᑕᐅᑦᑎᐊᖁᓪᓗᒋᑦ ᐸᕐᓇᐅᑎ ᐱᓕᕆᐊᒥᑦ ᐊᐅᓚᑦᑎᓂᕐᒧᑦ ᐊᕐᓇᐅᑕᐅᔪᖅ 
ᑎᑎᕋᖅᑕᐅᓯᒪᓪᓗᓂ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᖐᖏᓐᓂᑦ, ᐅᖃᕐᕕᐅᓯᒪᓪᓗᓂ ᑖᒃᑯᓇᙵᑦ ᐃᓄᐃᑦ 
ᑲᑎᒪᔨᐊᓛᖏᓐᓂᑦ ᐊᒻᒪᓗ ᐃᓄᐃᑦ ᐃᓄᐃᑦ ᐃᓅᓯᓕᕆᓂᕐᓄᑦ ᑲᑎᒪᔨᖏᑦ ᑖᔅᓱᒧᖓ ᓄᓘᔮᖕᓂᑦ 
ᐱᓕᕆᐊᒧᑦ (ᐱᓕᕆᐊᖅ), ᐊᒃᑐᖅᑕᐅᔪᓂᑦ ᓄᓇᓕᖕᓂᑦ, ᐊᒻᒪᓗ ᐹᕙᓪᓛᓐᑯᓐᓂᑦ ᐊᑐᓕᖅᑕᐅᓪᓗᓂ 
ᐃᓄᖕᓂᑦ. ᑖᓐᓇ ᐃᓄᐃᑦ ᐃᓅᓯᓕᕆᓂᕐᓄᑦ ᑲᑎᒪᔨᖏᑦ ᐃᓄᐃᑦ ᑭᒡᒐᖅᑐᖅᑕᐅᑦᑎᐊᖁᓪᓗᒋᑦ ᐸᕐᓇᐅᑎ 
ᓴᖅᑭᑕᐅᓂᐊᖅᑐᑦ ᐹᕙᓐᓛᓐᑯᓐᓄᑦ ᐅᖃᕐᑯᐅᔪᓐᓇᖁᓪᓗᒍ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᖐᖏᑦ 
ᑭᖑᓪᓕᖅᐹᖅᓯᐅᑎᓚᐅᓚᐅᖅᑎᓐᓇᒋᑦ ᐊᒻᒪᓗ ᓈᒻᒪᖏᔭᐅᓚᐅᖅᑎᓐᓇᒍ. ᐹᕙᓐᓛᓐᑯᑦ 
ᐱᓕᕆᐊᒃᓴᖃᕐᓂᐊᖅᑐᑦ ᑮᓇᐅᔭᖃᖅᑎᑦᑎᓗᑎᒃ ᐃᓄᐃᑦ ᑭᒡᒐᖅᑐᖅᑕᐅᑦᑎᐊᖁᓪᓗᒋᑦ ᐸᕐᓇᐅᑎᒥᒃ 
ᐃᖏᕐᕋᓂᓗᒃᑖᖓᓂᑦ ᓄᓘᔮᖕᓂᑦ ᐱᓕᕆᐊᖅ. ᑮᓇᐅᔭᖃᖅᑎᑦᑎᓂᕐᒧᑦ ᐃᑕᖃᕆᐊᓖᑦ ᓴᖅᑭᑕᐅᓂᐊᖅᑐᑦ 
ᑕᐃᑲᓂ ᑎᑎᖅᑲᒥ 31.  

1.1.3  ᐃᓄᐃᑦ ᐊᒻᒪᓗ ᐃᓄᐃᑦ ᐱᓕᕆᕝᕕᖏᑦ ᐱᓕᕆᐊᒃᓴᖃᕐᓂᐊᖅᑐᑦ ᐊᐅᓚᑦᑎᓗᑎᒃ ᐃᓄᐃᑦ 
ᖃᐅᔨᓴᕐᓐᓇᕈᑎᖏᓐᓄᑦ ᐱᔪᒥᒋᔭᐅᔪᑦ ᐱᓕᕆᐊᒥᑦ. ᑖᓐᓇ ᐃᓄᐃᑦ ᑭᒡᒐᖅᑐᖅᑕᐅᑦᑎᐊᖁᓪᓗᒋᑦ ᐸᕐᓇᐅᑎ 
(ISP) ᓇᓗᓇᐃᔭᐃᓂᐊᖅᑐᑦ ᐃᓄᐃᑦ ᖃᓄᖅ ᖃᐅᔨᓴᐃᓐᓇᕈᓐᓇᕈᑎᓄᑦ ᐱᓕᕆᐊᑦ ᐊᒃᑐᐊᓂᖃᕐᓂᐊᒪᖔᑕ 
ᐋᕿᒋᐊᕐᕕᖃᐃᓐᓇᖅᑐᒥᒃ ᐊᐅᓚᑦᑎᓂᓕᕆᔾᔪᑎᓄᑦ ᐊᒻᒪᓗ ᐊᓯᖏᓐᓄᑦ ᐊᐅᓚᑦᑎᓂᕐᓄᑦ, 
ᐱᓗᐊᖅᑕᐃᓕᑎᑦᑎᓂᕐᓄᑦ, ᐊᒻᒪᓗ ᖃᐅᔨᓴᐃᓐᓇᕐᓂᕐᒧᑦ ᐸᕐᓇᐅᑎᓄᑦ, ᐊᒻᒪ ᖃᓄᖅ ᐃᓄᐃᑦ 
ᖃᐅᔨᓴᐃᓐᓇᕐᓂᖏᑦ ᐊᒃᑐᐊᓂᐊᕐᒪᖔᑦ ᓴᐳᔾᔭᐅᓯᒪᓂᖏᓐᓄᑦ ᐱᔪᒥᓴᐃᓂᖏᓐᓄᓪᓗ ᐃᓄᐃᑦ 
ᐱᔪᓐᓇᐅᑎᖏᓐᓂᒃ ᓇᓗᓇᐃᔭᖅᑕᐅᓯᒪᔪᓂᑦ ᑕᐃᑲᓂ ᓄᓇᕘᒥᑦ ᐊᖏᕈᒻᒥᑦ ᐊᒻᒪᓗ 
ᓇᓗᓇᐃᔭᖅᑕᐅᓯᒪᓪᓗᓂ ᑕᐃᑲᓂ ᒪᓕᒐᕐᓄᑦ ᐊᖏᕈᑎᓂᑦ ᐹᕙᓪᓛᓐᑯᓐᓄᑦ ᐊᒃᑐᐊᔪᑦ ᐊᐅᓚᑦᑎᓂᕐᒥᒃ 
ᐊᒻᒪᓗ ᑲᒪᑦᑎᐊᕐᓂᕐᒥᒃ ᐃᓄᐃᑦ ᓇᖕᒥᓂᖁᑎᖏᓐᓄᑦ ᓄᓇᓄᑦ ᐊᒻᒪᓗ ᓄᓇᒥᖔᖅᑐᓄᑦ. ᑐᑭᓯᐅᒪᔭᐅᔪᖅ 
ᐃᓚᐅᔪᓂᑦ ᑖᒃᑯᐊ ᐃᓱᒪᒋᔭᐅᔪᑦ ᓄᓇᓕᖕᓂᑦ ᑐᙵᕕᖃᖅᑐᑦ ᖃᐅᔨᓴᐃᓐᓇᕈᑏᑦ 
ᐃᓚᓕᐅᔾᔭᐅᑦᑎᐊᕐᓂᐊᕐᒪᑕ ᐃᕙᓪᓕᐊᑎᓪᓗᒋᑦ ᐊᒻᒪᓗ ᐊᐅᓚᓂᖃᓕᖅᑎᓪᓗᒍ ᐃᓄᐃᑦ 
ᑭᒡᒐᖅᑐᖅᑕᐅᑦᑎᐊᖁᓪᓗᒋᑦ ᐸᕐᓇᐅᑎ. ᑖᓐᓇ ᐃᓄᐃᑦ ᑭᒡᒐᖅᑐᖅᑕᐅᑦᑎᐊᖁᓪᓗᒋᑦ ᐸᕐᓇᐅᑎ 
ᐊᑑᑎᖃᖅᑎᑦᑎᓂᐊᖅᑐᑦ ᖃᐅᔨᔭᐅᔪᓂᑦ ᑕᐃᑲᙵᑦ ᑭᓯᐊᓂᓕ ᐊᑐᖅᑕᐅᖔᓕᔾᔮᙱᑦᑐᑦ ᐹᕙᓐᓛᓐᑯᑦ 
ᒫᓐᓇ ᐊᖏᖅᓯᒪᔭᖏᓐᓄᑦ ᐃᓄᐃᑦ ᓄᓇᓕᖏᓐᓄᑦ ᑮᓇᐅᔭᖃᖅᑎᑦᑎᓗᑎᒃ ᑖᒃᑯᓄᖓᓪᓚᑦᑖᖅ 
ᓄᓇᓕᖕᓂᑦ−ᓇᓗᓇᐃᖅᑕᐅᓯᒪᔪᓂᑦ ᓄᓇᓕᖕᓃᑦᑐᓂᒃ ᖃᐅᔨᓴᐃᓐᓇᕐᓂᕐᒧᑦ ᐱᓕᕆᐊᓂᑦ, ᒪᓕᒃᖢᒍ ᒫᓐᓇ 
ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐊᒻᒪᓗ ᐱᕚᓪᓕᕈᑎᒃᓴᖏᓐᓄᑦ ᐊᖏᕈᑎ ᒪᓕᒋᐊᓕᒃ 17.8.2. 

1.1.4 ᑖᓐᓇ ᐃᓄᐃᑦ ᑭᒡᒐᖅᑐᖅᑕᐅᑦᑎᐊᖁᓪᓗᒋᑦ ᐸᕐᓇᐅᑎ ᐊᐅᓚᔾᔪᑕᐅᓪᓗᐊᑕᕐᓂᐊᖅᑐᑦ 
ᐊᑐᖅᑕᐅᓗᓂ ᐃᓄᖕᓂᒃ ᐊᐅᓚᑦᑎᓪᓚᑦᑖᖁᓪᓗᒋᑦ ᐊᒻᒪᓗ ᐅᓂᒃᑳᓕᐅᖅᐸᒡᓗᑎᒃ ᐊᒃᑐᐃᓂᕐᓂᒃ 
ᐊᒃᑐᐊᔪᓂᑦ ᓄᓘᔮᖕᓂᑦ ᐱᓕᕆᐊᒧᑦ. ᑕᐃᒪᐃᒻᒪᑦ, ᑖᓐᓇ ᐃᓄᐃᑦ ᑭᒡᒐᖅᑐᖅᑕᐅᑦᑎᐊᖁᓪᓗᒋᑦ ᐸᕐᓇᐅᑎ 
ᐋᖅᑭᒃᓯᒪᕗᑦ ᑖᒃᑯᓄᖓ ᐃᓄᖕᓂᑦ−ᑲᒪᒋᔭᐅᔪᑦ ᖃᐅᔨᓴᐃᓐᓇᕐᓂᖅ ᐊᒃᑐᐃᓂᕐᓂᒃ ᐊᒻᒪᓗ ᐊᓯᔾᔨᖅᑐᓂᒃ 
ᓄᓇᓕᖕᓂᑦ ᐊᒻᒪᓗ ᓄᓇᖓᓂᑦ, ᐃᒫᕐᒥᑦ, ᓯᑯᓂᓪᓗ ᑕᐃᒪᐃᓕᖅᑎᑕᐅᓪᓗᑎᒃ ᐱᓕᕆᐊᒥᑦ. ᐃᒪᐃᑎᓪᓗᒍ 
ᐃᓄᖕᓂᒃ−ᑲᒪᒋᔭᐅᓪᓗᓂ ᐱᓕᕆᐊᒥᑦ ᐊᐅᓚᑦᑎᓂᕐᒧᑦ ᐸᕐᓇᐅᒥᑦ, ᑖᓐᓇ ᐃᓄᐃᑦ 
ᑭᒡᒐᖅᑐᖅᑕᐅᑦᑎᐊᖁᓪᓗᒋᑦ ᐸᕐᓇᐅᑎ ᐋᖅᑭᒃᓯᒪᓪᓚᕆᖕᓂᐊᖅᐳᖅ “ᑲᒫᓘᓗᑎᒃ ᒪᓂᖅᑲᒥ” ᐊᑐᖅᑕᐅᓂᖓ 



ᓄᓘᔮᖕᓂ ᐱᓕᕆᐊᖅ 

ᖃᐅᔨᓴᐃᓐᓇᕐᓂᕐᒧᑦ ᐃᓄᐃᑦ ᐃᖅᑲᓇᐃᔭᓕᖅᑎᑕᐅᓗᑎᒃ ᐊᒻᒪᓗ ᐃᓕᓐᓂᐊᖅᑎᑕᐅᓗᑎᒃ 
ᐱᓕᕆᔨᒻᒪᕆᐅᓂᕐᒧᑦ ᖃᐅᔨᓴᐃᓐᓇᕐᓂᕐᓄᑦ ᖃᐅᔨᓴᐃᓐᓇᕈᑎᓂᒃ ᐊᑐᕐᓗᒍ ᐃᓄᐃᑦ 
ᑭᒡᒐᖅᑐᖅᑕᐅᑦᑎᐊᖁᓪᓗᒋᑦ ᐸᕐᓇᐅᑎ. ᐊᑐᖅᑕᐅᓗᓂ ᑖᓐᓇ ᐃᓄᐃᑦ ᑭᒡᒐᖅᑐᖅᑕᐅᑦᑎᐊᖁᓪᓗᒋᑦ 
ᐸᕐᓇᐅᑎ, ᐃᓄᐃᑦ ᐊᐅᓚᑦᑎᓂᐊᖅᑐᑦ ᐊᑐᖅᑕᐅᓂᖓᓄᑦ ᐃᓄᐃᑦ ᖃᐅᔨᒪᓂᖏᑦ ᐊᒻᒪᓗ 
ᓇᐅᑦᑎᖅᓱᕐᓂᖏᑦ ᐱᔾᔪᑕᐅᓪᓗᓂ ᐱᓕᕆᐊᖅ.  

1.1.5 ᑖᓐᓇ ᐃᓄᐃᑦ ᑭᒡᒐᖅᑐᖅᑕᐅᑦᑎᐊᖁᓪᓗᒋᑦ ᐸᕐᓇᐅᑎ ᓴᓇᔭᐅᓯᒪᓂᐊᖅᑐᑦ ᒪᕐᕉᖕᓂᒃ ᐊᑐᓂ 
ᑭᓯᐊᓂ ᐊᐅᓚᓂᖏᑦ ᐊᒃᑐᐊᓂᖃᕐᓗᑎᒃ 

(a) ᐱᖅᑯᓯᓕᕆᓂᕐᒧᑦ, ᑭᓱᖃᕐᓂᕐᒧᑦ, ᓄᓇᐅᓪᓗ ᐊᑐᖅᑕᐅᓂᖓᓄᑦ ᐊᐅᓚᓂᖓ - ᐱᓇᐅᓗᑕᑦ 
ᐊᒻᒪᓗ ᖃᐅᔨᓴᐃᓐᓇᕐᓂᕐᒧᑦ ᐱᓕᕆᐊᑦ ᐊᒃᑐᐊᔪᑦ ᐃᓄᐃᑦ ᐊᑐᖃᑦᑕᕐᓂᖏᓐᓄᑦ ᓄᓇᒥᒃ ᐊᒻᒪᓗ 
ᓂᕿᒃᓴᕐᓯᐅᕐᓂᕐᒧᑦ, ᐱᓕᕆᐊᖑᕙᒃᑐᑦ ᐱᖅᑯᓯᒃᑯᑦ, ᑭᓱᒃᓴᖃᕐᓂᕐᒧᑦ ᐊᒻᒪᓗ ᓄᓇᒥᒃ ᐊᑐᕐᓂᕐᒧᑦ 
ᖃᐅᔨᓴᐃᓐᓇᕐᓂᕐᒧᑦ ᐱᓕᕆᐊᖑᓇᓱᒃᑐᑦ ᐊᒻᒪᓗ ᑲᒪᒋᔭᐅᓪᓗᑎᒃ ᐃᓄᐃᑦ ᑲᑎᒪᔨᐊᓛᖏᓐᓂᑦ; ᐊᒻᒪᓗ  

(b) ᐃᓄᓕᕆᓂᕐᒧᑦ ᐊᐅᓚᓂᖓ – ᐱᓇᐃᓗᑕᑦ ᐊᒻᒪᓗ ᖃᐅᔨᓴᐃᓐᓇᕐᓂᕐᒧᑦ ᐱᓕᕆᐊᑦ ᐊᒃᑐᐊᔪᑦ 
ᐊᓯᔾᔨᐅᑎᓄᑦ ᓄᓇᓕᖕᓂᑦ ᐃᓅᓯᕐᒧᑦ, ᐱᓕᕆᐊᖑᓗᓂ ᐊᑐᖅᑕᐅᓗᑎᒃ ᓄᓇᓕᖕᓂᑦ ᐱᓕᕆᐊᒃᓴᑦ 
ᖃᐅᔨᓴᖅᑐᓕᕆᑏᑦ ᐊᒻᒪᓗ ᑲᒪᒋᔭᐅᓪᓗᓂ ᑖᒃᑯᓇᙵᑦ ᐃᓄᐃᑦ ᐃᓅᓯᓕᕆᓂᕐᓄᑦ ᑲᑎᒪᔨᓂᑦ. 
ᐅᔾᔨᕆᔭᐅᓪᓚᕆᖕᓂᐊᖅᑐᑦ ᑭᓯᐊᓂᓕ ᑖᒃᑯᓄᖓᓗᒃᑖᔾᔮᙱᑦᑐᑦ ᐃᓄᓕᕆᓂᕐᒧᑦ ᐊᐅᓚᓂᖓ 
ᐃᒪᐃᑦᑐᓅᖓᓂᐊᖅᑐᑦ ᐃᓄᐃᑦ ᓂᕿᖏᑦ ᓇᑭᖔᖃᑦᑕᕐᒪᖔᑕ, ᓂᕿᖃᑦᑎᐊᕋᓱᐊᕐᓂᖅ, ᐊᒻᒪᓗ 
ᓂᕿᖃᖃᑎᒌᖃᑦᑕᕐᓂᖅ.  

1.1.6 ᐊᑐᓂ ᐊᐅᓚᓂᖏᑦ ᐊᔾᔨᐅᙱᑦᑐᒥᒃ ᑲᒪᒋᔭᐅᔭᕆᐊᖃᕐᓂᐊᖅᑐᑦ, ᖃᐅᔨᓴᐃᓐᓇᖅᑕᐅᓗᑎᒃ 
ᐊᒻᒪᓗ ᑐᓴᐅᒪᔾᔪᑏᑦ ᐊᐅᓚᑕᐅᔾᔪᑎᓴᖏᑦ. ᑕᒪᓐᓇ ᑐᑭᖃᑎᑦᑐᑦ ᑖᒃᑯᐊ “ᓄᓇᒥ” ᐊᒻᒪᓗ “ᓄᓇᓕᖕᓂᑦ” 
ᐱᓇᐅᓗᑕᑦ ᐊᒃᑐᐊᖃᑎᒌᒃᑑᖃᑦᑕᖏᓐᓂᖏᓐᓂᒃ. ᓲᕐᓗ, ᓂᕿᖃᑦᑎᐊᕐᓂᖅ ᐊᒃᑐᐊᓪᓚᑦᑖᖅᑐᑦ 
ᓂᕿᒃᓴᖅᓯᐅᕈᓐᓇᕐᓂᕐᒥᒃ ᐊᒻᒪᓗ ᐊᖑᓂᒍᓐᓇᕐᓂᕐᒥᒃ, ᑐᓐᓂᖅᓴᐃᔾᔪᑏᑦ, ᐃᓕᓯᒪᔭᑦ ᐃᓕᑕᐅᑎᓪᓗᒋᑦ 
ᐱᖁᓯᒃᑯᑦ ᖃᐅᔨᒪᔭᑦ, ᐊᒻᒪᓗ ᓄᓇᓕᖕᓂᑦ ᐱᖁᑎᕐᔪᐊᑦ ᐃᑲᔪᖅᓯᕐᓂᐊᖅᑐᑦ ᓂᕿᒃᓴᖅᓯᐅᓂᕐᒧᑦ 
ᑲᒪᒋᔭᐅᓂᖏᓐᓄᓪᓗ. ᑖᒃᑯᐊᒃ ᒪᕐᕉᒃ ᐊᐅᓚᓃᒃ ᑕᕝᕙᓂ ᐃᓄᐃᑦ ᑭᒡᒐᖅᑐᖅᑕᐅᑦᑎᐊᖁᓪᓗᒋᑦ ᐸᕐᓇᐅᑎ  
ᐊᒃᑐᐊᖃᑎᒌᑐᐃᓐᓇᕐᓂᐊᖅᑑᒃ ᐃᒻᒥᖕᓄᑦ ᑐᑭᓯᖁᓪᓗᒋᑦ ᐃᓄᐃᑦ ᖃᐅᔨᓴᕐᓂᖏᑦ, ᖃᐅᔨᓴᐃᓐᓇᕐᓂᖏᑦ, 
ᐊᑐᓕᖁᔭᖏᓐᓄᑦ ᐊᒻᒪᓗ ᐃᓱᒪᓕᐅᕈᑎᖏᓐᓄᑦ. ᓴᖅᑭᔮᖅᑎᑕᐅᓪᓗᓂ ᐊᔾᔨᙳᐊᒥᑦ 1, 
ᓇᓗᓇᐃᔭᖅᑕᐅᓂᖏᑦ ᓈᒻᒪᓛᖑᔪᑦ ᖃᐅᔨᓴᕈᑏᑦ ᐊᒻᒪᓗ ᑐᓴᖃᑎᒌᒍᑏᑦ ᖃᐅᔨᔭᐅᔪᓂᑦ ᑖᒃᑯᓇᓂ 
ᐊᐅᓚᓂᕐᓂᑦ ᐊᒃᑐᐊᖃᑎᒌᒃᑐᑦ, ᐊᒻᒪᓗ, ᐃᓱᒪᓕᐅᕈᑏᑦ ᐅᑐᓕᖁᔨᓃᓪᓗ ᐋᖅᑭᒃᑕᐅᖃᑦᑕᕐᓂᐊᖅᑐᑦ 
ᑭᓯᐊᓂ ᒪᕐᕉᒃ ᑖᒃᑯᐊ ᐊᐅᓚᓃᒃ ᑲᑎᑕᐅᔭᕌᖓᑕ.  

1.1.7 ᑕᒪᕐᒦᒃ ᐱᖅᑯᓯᓕᕆᓂᕐᒧᑦ, ᑭᓱᖃᕐᓂᕐᒧᑦ, ᓄᓇᐅᓪᓗ ᐊᑐᖅᑕᐅᓂᖓᓄᑦ ᐊᐅᓚᓃᒃ ᐊᒻᒪᓗ 
ᐃᓄᓕᕆᓂᕐᒧᑦ ᐊᐅᓚᓂᖓ ᐊᕐᕌᒍᑕᒫᑦ ᐱᓕᕆᓂᕐᒧᑦ ᐸᕐᓇᐅᑎᖃᖃᑦᑕᕐᓂᐊᖅᑐᑦ 
ᓇᓗᓇᐃᔭᖅᑕᐅᖁᓪᓗᒋᑦ ᐱᓕᕆᓂᒃᓴᑦ ᐊᒻᒪᓗ ᐱᑕᖃᕆᐊᓖᑦ ᖃᐅᔨᒪᔾᔪᑎᒃᓴᑦ, ᓇᓗᓇᐃᖅᑕᐅᓂᐊᕐᓗᑎᒃ 
ᐃᓄᖕᓂᑦ ᐃᓚᐅᔪᓂᑦ ᐅᔭᕋᖕᓂᐊᕐᕕᖃᕐᓂᓕᒫᖓᓂᑦ.  

ᐱᕕᒡᔪᐊᖑᓂᖏᑦ ᑕᒪᒃᑯᐊ ᐋᖅᑭᒃᓯᒪᖏᑦ ᓴᖅᑭᑕᐅᓯᒪᔪᓪᓗ ᐃᒪᓐᓇᐅᕗᖅ ᐹᕙᓐᓛᓐᑯᑦ ᐊᖏᖅᓯᒪᔪᑦ 
ᖃᐅᔨᓴᐃᓐᓇᖃᑦᑕᕐᓂᐊᕐᓗᑎᒃ ᕿᒥᕐᕈᕙᒡᓗᑎᒡᓗ ᐊᒃᑐᐃᓂᐅᕙᒃᑐᑦ ᑲᒪᒋᔭᐅᓗᑎᒃ ᐱᓕᕆᖃᑎᒋᔭᐅᓪᓗᑎᒃ ᐃᓄᐃᑦ 

ᑎᒃᑯᐊᖅᑕᐅᓯᒪᔪᑦ ᑖᒃᑯᓇᙵᑦ ᓄᓇᓕᖕᓂᑦ ᐊᒃᑐᖅᑕᐅᓯᒪᔪᓂᑦ. ᑖᒃᑯᐊ ᐋᖅᑭᒃᓯᒪᓂᖏᑦ ᐱᓕᕆᔾᔪᑕᐅᓇᓱᒃᑐᑦ 
ᐱᓗᐊᖅᑕᐃᓕᑎᑦᑎᖁᓪᓗᒋᑦ ᑕᐃᒪᐃᑎᑦᑎᑕᐃᓕᓗᑎᒃ ᐊᒻᒪᓗ ᐱᓗᐊᖅᑎᑦᑕᐃᓕᓗᒋᑦ ᐊᒃᑐᐃᓂᕐᓗᖕᓂᕐᔪᐊᑦ ᐊᒻᒪᓗ 
ᐱᐅᓯᒋᐊᖅᑕᐅᓗᑎᒡᓗ ᐱᕚᓪᓕᕈᑎᒃᓴᑦ ᐱᙳᖅᑐᑦ ᐃᓱᒪᒋᖃᓯᐅᔾᔭᐅᓂᐊᖅᑐᑦ ᐃᓄᐃᑦ ᑕᐅᑐᒃᑕᖏᑦᑎᒍᑦ 
ᑐᙵᕕᒋᔭᐅᓇᔭᖅᖢᑎᒡᓗ ᑖᒃᑯᓇᓂ ᐋᕿᒋᐊᕐᕕᖃᐃᓐᓇᖅᑐᒥᒃ ᐊᐅᓚᑦᑎᓂᕐᒥ ᐱᓕᕆᐊᒥᑦ.  

ᓴᓂᕋᔭᖕᒥ ᐊᖑᓇᓱᒃᑐᓕᕆᔨᒃᑯᑦ ᑕᐃᑲᓂ ᓴᓂᕋᔭᖕᒥ ᑭᖑᓪᓕᖅᐹᖅ ᑎᑎᕋᖅᑕᖅ ᔮᓐᓄᐊᕆ 7, 
2022−ᒥᑦ ᐃᒪᐃᓕᖓᕗᖅ: “ᐊᑐᖅᑕᐅᓗᓂ ᐃᓄᐃᑦ ᖃᐅᔨᒪᔭᖓᑦ, ᐃᓄᐃᑦ ᑲᒪᔪᓐᓇᖅᐳᑦ 
ᐊᔾᔨᒌᙱᕈᓘᔭᖅᑐᓂᒃ ᐃᓱᒫᓘᑕᐅᔪᓂᒃ ᐊᒃᑐᐊᔪᑦ ᐹᕙᓐᓛᓐᑯᑦ ᐊᐅᓚᓂᕆᔭᖓᓄᑦ 
ᐱᔪᓐᓇᖅᑎᑕᐅᒍᑦᑕ.” ᐃᓄᐃᑦ  ᑭᒡᒐᖅᑐᖅᑕᐅᑦᑎᐊᖁᓪᓗᒋᑦ ᐸᕐᓇᐅᑎ ᐊᒻᒪᓗ ᐃᓄᐃᑦ 
ᑲᑎᒪᔨᕋᓛᖏᑦ, ᑕᐃᒪᓐᓇᑦᑎᐊᖅ ᐹᕙᓐᓛᓐᑯᑦ ᐊᖏᖅᓯᒪᔾᔪᑎᒋᔭᖓᑦ ᐱᓕᕆᓂᐊᕐᓗᒋᑦ. 29  

ᐹᕙᓐᓛᓐᑯᑦ ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᐊᖏᖃᑎᒌᓚᐅᖅᐳᑦ ᔫᓂ 2020−ᒥ ᐃᒪᓐᓇ, ᐱᓕᕆᐊᑉ 
ᒪᕐᕈᒋᓕᖅᑕᖓ ᑲᔪᓯᑎᑕᐅᒃᐸᑦ, ᐃᓄᐃᑦ ᑲᑎᒪᔨᕋᓛᖏᑦ, ᐃᓄᐃᑦ ᑭᒡᒐᖅᑐᖅᑕᐅᑦᑎᐊᖁᓪᓗᒋᑦ ᐸᕐᓇᐅᑎ, 
ᐋᕿᒋᐊᕐᕕᖃᐃᓐᓇᖅᑐᒥᒃ ᐊᐅᓚᑦᑎᓂᖅ, ᐱᖅᑯᓯᓕᕆᓂᕐᒧᑦ, ᑭᓱᖃᕐᓂᕐᒧᑦ, ᓄᓇᐅᓪᓗ ᐊᑐᖅᑕᐅᓂᖓᓄᑦ ᖃᐅᔨᓴᕐᓂᕐᒥᒃ 
ᐱᔭᕇᖅᑕᐅᓇᔭᖅᑐᖅ ᐋᖅᑭᒃᑕᐅᓗᓂᓗ ᓯᕗᓂᐊᓂ ᐱᓕᕆᐊᑉ ᒪᕐᕈᒋᓕᖅᑕᖓ ᑲᔪᓯᒋᐊᓚᐅᖅᑎᓐᓇᒍ ᐊᐅᓚᓂᖓ ᐊᒻᒪᓗ 
ᑕᒪᓐᓇ ᐊᑐᖅᑕᐅᓇᓱᒃᑐᖅ ᐋᖅᑭᖃᑎᒌᒍᑕᐅᓇᔭᖅᑐᖅ ᐊᒥᓱᓂᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦᑕ 
ᐋᖅᑎᑦᑎᐊᖅᓯᒪᔪᓕᕆᓂᕐᒧᑦ ᐱᓇᐃᓗᑕᖏᓐᓂᒃ ᓴᖅᑭᑕᐅᓚᐅᖅᑐᑦ ᑖᒃᑯᓄᖓ ᓄᓇᕗᒻᒥ ᐊᕙᑎᓕᕆᔨᒃᑯᓐᓄᑦ. 
ᐅᔾᔨᕆᔭᐅᕗᖅ ᑕᒪᓐᓇ ᐱᔾᔪᑎᖃᖅᑐᑦ ᐱᐊᓂᒃᑕᐅᓯᒪᓂᖏᑕ ᑕᒪᒃᑯᐊ ᐱᓕᕆᐊᒃᓴᑦ ᐱᒋᐊᓚᐅᖅᑎᓐᓇᒍ ᐱᓕᕆᐊᑉ 
ᒪᕐᕈᒋᓕᖅᑕᖓᑕ ᐊᐅᓚᓂᖏᑦ ᓴᖅᑭᔮᖅᑎᑕᐅᔪᖅ ᐱᓕᕆᖃᑎᒌᒡᓗᑎᒃ ᐱᓕᕆᐊᒃᓴᓂᒃ ᐸᕐᓇᐅᑎᖏᓐᓂᑦ 
ᐊᖏᖃᑎᒌᒍᑕᐅᓯᒪᔪᖅ ᑖᒃᑯᓇᙵᑦ ᐃᓚᐅᔪᓂᑦ. ᓂᕆᐅᒋᔭᐅᓚᐅᙱᓚᖅ ᑕᐃᔅᓱᒪᓂ ᐊᑎᓕᐅᖅᑕᐅᓂᐊᖅᑎᓪᓗᒍ 
ᐊᖏᖃᑎᒌᒍᑦ ᑖᒃᑯᐊ ᐋᖅᑭᒃᑕᐅᓯᒪᔪᑦ ᐃᓗᓕᖏᓪᓗ ᐱᖁᔭᐅᓯᒪᔪᑦ ᐅᕝᕙᓘᓐᓃᑦ ᐱᔭᕆᐊᖃᕐᓂᖏᑦ ᐱᓕᕆᐊᑉ 
ᒪᕐᕈᒋᓕᖅᑕᖓᓄᑦ ᐊᖏᖅᑕᐅᖄᖅᑎᓐᓇᒍ, ᐱᔭᕇᖅᑕᐅᓂᖏᑦ ᑕᒪᒃᑯᐊ ᐋᖅᑭᒃᓯᒪᔭᕆᐊᖃᖅᑐᑦ 
ᐱᓕᕆᐊᖑᔭᕆᐊᖃᖅᑐᓪᓗ ᑕᒪᕐᒥᒃ ᑭᓯᐊᓂ ᐱᓕᕆᐊᑉ ᒪᕐᕈᒋᓕᖅᑕᖓ ᐊᖏᖅᑕᐅᒃᐸᑦ. ᑕᒪᕐᒦᒃ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑦ ᐹᕙᓐᓛᓐᑯᓪᓗ ᐃᒃᐱᒍᓱᒃᐳᑦ ᑕᒪᒃᑯᐊ ᐋᖅᑭᒃᓯᒪᓂᖏᑦ ᐃᓗᓕᖏᓐᓂᒡᓗ ᓇᓗᓇᐃᔭᖅᑕᐅᓯᒪᔪᑦ ᑕᐃᑲᓂ 
ᐃᓄᐃᑦ ᐅᒃᐱᕈᓱᖕᓂᖏᓐᓄᑦ ᐊᖏᕈᑎᒥ ᓈᒻᒪᒃᑲᔭᕐᓂᖓᓂᒃ ᐊᐅᓚᑕᑦᑎᔾᔪᑕᐅᓗᑎᒃ ᐊᒃᑐᐃᓂᕐᓄᑦ ᐱᓕᕆᐊᒥᙶᖅᑐᓂᒃ 
ᐊᒻᒪᓗ ᐊᖏᓛᖑᑎᒋᐊᕐᓗᒋᑦ ᐱᕚᓪᓕᕈᑏᑦ, ᓴᖅᑭᔮᖅᑐᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᑦ ᖃᓄᐃᓕᖓᓂᖏᓐᓂᒃ 
ᐋᖅᑭᑦᑎᐊᖅᓯᒪᔪᓕᕆᓂᕐᒧᑦ ᐅᖃᐅᓯᒃᓴᖏᓐᓂᒃ ᐱᖁᔨᕗᖔᓕᐊᖑᓯᒪᔪᓂᑦ ᔪᓚᐃ 2020−ᒥ. ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᑦ ᐱᓕᕆᐊᒃᓴᖃᖅᑐᓪᓗᐊᑕᐅᕗᑦ ᐱᔭᕇᕆᐊᖃᖅᖢᒋᑦ ᑖᒃᑯᐊ, ᐹᕙᓐᓛᓐᑯᓪᓗ 
ᑮᓇᐅᔭᖃᖅᑎᑦᑎᔭᕆᐊᖃᖅᖢᑎᒃ ᑖᒃᑯᓂᖓ.  

ᐹᕙᓐᓛᓐᑯᑦ ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐊᖏᖃᑎᒌᒍᑎᒋᓯᒪᔭᖓᑦ ᐱᓕᕆᓂᐅᓂᐊᖅᑐᒧᑦ ᒫᓐᓇ 
ᐱᖅᑯᓯᓕᕆᓂᕐᒧᑦ, ᑭᓱᖃᕐᓂᕐᒧᑦ, ᓄᓇᐅᓪᓗ ᐊᑐᖅᑕᐅᓂᖓᓄᑦ ᖃᐅᔨᓴᖅᑕᐅᓂᒃᓴᖓ ᑎᑎᕋᖅᑕᐅᓯᒪᕗᑦ 
ᓇᓗᓇᐃᑦᑎᐊᖅᓯᒪᓪᓗᓂ ᐃᓚᖓᓂᒃ 6 ᑕᐃᑲᓂ ᐃᓄᐃᑦ ᐅᒃᐱᕈᓱᖕᓂᖏᓐᓄᑦ ᐊᖏᕈᑎᒥᑦ. ᐹᕙᓐᓛᓐᑯᑦ ᐱᔭᕇᖅᓯᓯᒪᕗᑦ 
ᐱᖅᑯᓯᓕᕆᓂᕐᒧᑦ, ᑭᓱᖃᕐᓂᕐᒧᑦ, ᓄᓇᐅᓪᓗ ᐊᑐᖅᑕᐅᓂᖓᓄᑦ ᖃᐅᔨᓴᕈᑎᓂᒃ ᐃᓚᒋᔭᐅᓪᓗᓂ ᑭᖑᓪᓕᖅᐹᒥᒃ ᐊᕙᑎᒧᑦ 

                                                      
29 ᑕᑯᓗᒍ ᐱᓕᕆᐊᖑᒋᐊᓕᒃ ᓈᓴᐅᑖ 131, ᐊᒻᒪᓗ 134 ᐱᓕᕆᐊᑉ ᒪᕐᕈᐊᓄᑦ ᐃᓛᒃᑰᖓᔪᑦ ᐊᒻᒪᓗ ᐱᓕᕆᐊᖑᒋᐊᓕᖕᓂ ᑎᑎᕋᖅᑕᐅᓯᒪᔪᑦ 
ᐅᐃᒍᖓ A-C. 

ᐊᒃᑐᐃᓂᕐᓄᑦ ᐅᓂᒃᑳᑦ ᐅᐃᒍᖏᖓᓂ, ᐊᒻᒪᓗ ᖄᒃᑲᓐᓂᐊᒍᑦ ᑐᓴᒐᒃᓴᓂᒃ ᑐᓂᓯᓯᒪᓪᓗᑎᒃ ᑖᔅᓱᒧᖓ ᓄᓇᕗᒻᒥ 
ᐊᕙᑎᓕᕆᔨᒃᑯᑦ ᕿᒥᕐᕈᑎᓪᓗᒋᑦ. ᐹᕙᓐᓛᓐᑯᑦ ᐃᓱᖃᒪᐃᓐᓇᖅᐳᑦ ᑕᒪᓐᓇ ᐱᖅᑯᓯᓕᕆᓂᕐᒧᑦ, ᑭᓱᖃᕐᓂᕐᒧᑦ, ᓄᓇᐅᓪᓗ 
ᐊᑐᖅᑕᐅᓂᖓᓄᑦ ᖃᐅᔨᓴᖅᑕᐅᓂᖓ ᐊᒻᒪᓗ ᐹᕙᓐᓛᓐᑯᑦ ᓇᓗᓇᐃᔭᑎᖏᓐᓂᑦ ᐊᕙᑎᓕᕆᔨᒃᑯᓐᓄᑦ ᑕᒪᑐᒧᖓ 
ᓴᙱᔫᓪᓗᓂ ᐱᕙᒌᔭᖅᑕᐅᓯᒪᓪᓗᓂᓗ ᑕᐃᒪᓕᖓᒐᔪᖕᓂᖏᓐᓄᑦ ᑐᓂᔭᐅᔪᑦ ᓄᓇᕗᒻᒥ ᐊᕙᑎᓕᕆᔨᒃᑯᓐᓄᑦ 
ᖃᐅᔨᓴᕐᓂᕐᓄᑦ ᑐᓴᐅᒪᔾᔪᑏᑦ ᐱᔭᐅᓯᒪᔭᕆᐊᓖᑦ ᐃᓱᒪᓕᕆᑦᑎᐊᕙᓚᐅᙱᓐᓂᖏᓐᓂᑦ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ 
ᑐᒃᓯᕋᐅᒥ. ᑲᒪᔪᓐᓇᖁᓪᓗᒋᑦ ᑖᒃᑯᐊ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦᑕ ᐃᓱᒫᓘᑎᖏᓐᓂᒃ ᓈᒻᒪᒃᑐᒥᒃ 
ᑐᙵᕕᖃᕆᐊᓖᑦ ᖃᐅᔨᓴᐃᓐᓇᖅᑕᐅᒋᐊᖃᕐᓂᖏᑕ ᐊᒃᑐᐃᓃᑦ ᑕᒪᒃᑯᓄᖓ ᐱᖅᑯᓯᓕᕆᓂᕐᒧᑦ, ᑭᓱᖃᕐᓂᕐᒧᑦ, 
ᓄᓇᐅᓪᓗ ᐊᑐᖅᑕᐅᓂᖓᓄᑦ ᐊᒃᑐᐊᔪᑦ ᐱᓕᕆᐊᒧᑦ, ᐹᕙᓐᓛᓐᑯᑦ ᐊᖏᖅᓯᒪᕗᑦ ᐊᖏᖅᑕᐅᓯᒪᔪᓂᑦ ᐃᓄᐃᑦ 
ᐅᒃᐱᕈᓱᖕᓂᖏᓐᓄᑦ ᐊᖏᕈᑎᓂᑦ ᖃᐅᔨᓴᕐᓂᖅᑕᖃᒃᑲᓐᓂᕆᐊᖃᕐᒪᑦ ᐱᖅᑯᓯᓕᕆᓂᕐᒧᑦ, ᑭᓱᖃᕐᓂᕐᒧᑦ, ᓄᓇᐅᓪᓗ 
ᐊᑐᖅᑕᐅᓂᖓᓄᑦ ᐱᓕᕆᐊᖑᓗᑎᒃ ᑕᒪᓐᓇ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᑦ ᐊᖏᖅᑕᐅᒍᓂ: 

“ᐃᓄᐃᑦ ᑕᐃᒪᐃᒻᒪᑦ ᑐᒃᓯᕋᖅᐳᑦ, ᐹᕙᓐᓛᓐᑯᓪᓗ ᐊᖏᖃᑎᖃᖅᓯᒪᕗᑦ, ᑕᒪᓐᓇ ᐱᓕᕆᐊᑉ 
ᒪᕐᕈᒋᓕᖅᑕᖓ ᐱᖅᑯᓯᓕᕆᓂᕐᒧᑦ, ᑭᓱᖃᕐᓂᕐᒧᑦ, ᓄᓇᐅᓪᓗ ᐊᑐᖅᑕᐅᓂᖓᓄᑦ ᖃᐅᔨᓴᕐᓂᖅ 
ᐱᓕᕆᐊᖑᓂᐊᖅᐳᖅ ᓴᓇᔭᐅᕐᔪᐊᓕᓚᐅᖅᑳᖅᑎᓐᓇᒍ (ᑎᑎᕋᖅᑕᐅᓯᒪᔪᖅ ᐃᓄᐃᑦ 
ᐅᒃᐱᕈᓱᖕᓂᖏᓐᓄᑦ ᐊᖏᕈᑎᒥᑦ ᐊᒻᒪᓗ ᐋᖅᑭᒃᓯᓂᐊᖅᐳᑦ ᑐᙵᕕᒋᓗᒋᑦ ᐃᓄᐃᑦ 
ᐹᕙᓐᓛᓐᓗ ᖃᐅᔨᓴᐃᓐᓇᕈᑎᖏᑦ ᖃᐅᔨᓴᕐᓗᒋᓪᓗ ᓈᒻᒪᒋᔭᐅᓗᑎᒃ ᐊᒃᑐᐃᓂᐅᓂᐊᕋᓱᒋᔭᐅᔪᑦ 
ᐃᓱᒪᓕᐅᕈᑎᒋᓗᒋᓪᓗ ᐋᕿᒋᐊᕐᕕᖃᐃᓐᓇᖅᑐᒥᒃ ᐊᐅᓚᑦᑎᓂᒃᑯᑦ.  ᐹᕙᓐᓛᓐᑯᑦ 
ᐊᖏᖃᑎᖃᖅᐳᑦ ᐱᓕᕆᐊᑉ ᒪᕐᕈᒋᓕᖅᑕᖓ ᐱᖅᑯᓯᓕᕆᓂᕐᒧᑦ, ᑭᓱᖃᕐᓂᕐᒧᑦ, ᓄᓇᐅᓪᓗ 
ᐊᑐᖅᑕᐅᓂᖓᓄᑦ ᖃᐅᔨᓴᕈᑏᑦ ᐃᑲᔫᑎᓂᐊᕐᓂᖏᓐᓄᑦ ᐃᓗᓕᓪᓚᕆᒋᔭᕆᐊᖃᖅᑕᖏᓐᓂᒃ 
ᐊᑐᖅᑕᐅᓂᐊᖅᑐᒥᒃ ᖃᐅᔨᓴᐃᓐᓇᕐᓂᕐᓄᑦ ᐊᐅᓚᑕᐅᓂᖓᓄᓪᓗ ᓄᓘᔮᖕᓂᑦ ᐱᓕᕆᐊᖅ.” 

“ᐹᕙᓐᓛᓐᑯᑦ ᐊᖏᖃᑎᖃᖅᐳᑦ ᐱᓕᕆᒋᐊᖃᕐᓂᖏᓐᓂᒃ ᐱᖅᑯᓯᓕᕆᓂᕐᒧᑦ, ᑭᓱᖃᕐᓂᕐᒧᑦ, 
ᓄᓇᐅᓪᓗ ᐊᑐᖅᑕᐅᓂᖓᓄᑦ ᖃᐅᔨᓴᐃᓂᕐᒥᒃ, ᐱᓕᕆᖃᑎᖃᕐᓗᑎᒃ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᒃᑯᓐᓂᑦ, ᑭᖑᓂᐊᓂᓪᓗ ᑐᓴᕋᓱᐊᕐᕕᖃᕐᓗᑎᒃ ᕿᑭᒃᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 
ᓄᓇᓕᖕᓄᑦ ᐊᒃᑐᖅᑕᐅᓯᒪᔪᓄᑦ. ᐱᓚᐅᔪᑦ ᐱᓕᕆᔭᕆᐊᖃᖅᑕᖏᑦ, ᐱᓕᕆᔾᔪᓯᖏᑦ, 
ᐊᑐᕆᐊᖃᖅᑕᖏᓪᓗ ᐱᔭᐅᔭᕆᐊᓖᑦ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ  ᐱᖅᑯᓯᓕᕆᓂᕐᒧᑦ, 
ᑭᓱᖃᕐᓂᕐᒧᑦ, ᓄᓇᐅᓪᓗ ᐊᑐᖅᑕᐅᓂᖓᓄᑦ ᖃᐅᔨᓴᖅᑕᐅᓗᑎᒃ ᓇᓗᓇᐃᖅᑕᐅᓂᐊᖅᐳᑦ 
ᐅᖃᖃᑎᖐᖕᓂᒃᑯᑦ ᐹᕙᓐᓛᓐᑯᓪᓗ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᓄᓇᓖᓪᓗ 
ᐊᒃᑐᖅᑕᐅᓯᒪᔪᑦ.” 

ᑭᖑᓂᖓᒍᑦ ᐊᑎᓕᐅᖅᑕᐅᓚᐅᖅᑎᓪᓗᒍ ᐃᓄᐃᑦ ᐅᒃᐱᕈᓱᖕᓂᖏᓐᓄᑦ ᐊᖏᕈᑦ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 
ᓇᓗᓇᐃᖅᓯᓚᐅᖅᐳᑦ ᓯᕗᓕᐅᖅᑎᐅᔪᒪᓪᓗᑎᒃ ᑖᔅᓱᒥᖓ ᐱᒋᐊᖅᑕᐅᔪᒪᔪᒥᒃ, ᐹᕙᓐᓛᓐᑯᓪᓗᑦ ᐊᖏᖃᑎᖃᓕᓚᐅᖅᐳᑦ 
ᐃᑲᔪᖅᓯᕐᓗᒍ ᑕᒪᑐᒧᖓ ᐊᑐᖅᑕᐅᔪᒪᔪᒧᑦ. 

ᐹᕙᓐᓛᓐᑯᑦ ᐊᖏᖅᓯᒪᔪᑦ ᐃᑲᔫᑎᖃᖃᑦᑕᕐᓂᐊᕐᓗᑎᒃ $9 ᒥᓕᐊᓐᓂᒃ ᐊᕐᕌᒍᑕᒫᑦ ᑐᓂᓯᖃᑦᑕᕐᓂᐊᕐᓗᑎᒃ ᐱᖓᓱᓄᑦ 
ᐊᕐᕌᒍᓄᑦ ᐊᖏᖅᑕᐅᓚᐅᖅᑎᓪᓗᒍ, ᒥᒃᖠᒋᐊᖅᑕᐅᓗᑎᒡᓗ $8 ᒥᓕᐊᓐᒧᑦ ᑭᖑᓂᐊᒍᑦ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᑦ ᐊᑐᓕᖅᑎᑦᑎᓇᓱᐊᖅᑎᓪᓗᒋᑦ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐊᒻᒪᓗ ᐱᕚᓪᓕᕈᑎᒃᓴᖏᓐᓄᑦ 
ᐊᖏᕈᑎᒻᒥᒃ, ᐱᖃᓯᐅᔾᔨᓗᒃᑖᖅᓯᒪᓂᐊᖅᑐᑦ ᑕᒪᐃᓐᓂᒃ ᐃᓄᐃᑦ ᐅᒃᐃᕈᓱᖕᓂᖏᓐᓄᑦ ᐊᖏᕈᑎᒥ ᐊᖏᖅᑕᐅᓯᒪᔪᑦ, 
ᐊᒻᒪᓗ ᐊᐅᓚᓪᓗᒋᑦ ᐱᓕᕆᐊᒃᓴᑦ ᐱᓕᕆᔭᕆᐊᖃᖅᑕᖏᑦ ᐊᑐᕐᓗᒍ ᐊᖏᕈᑦ. ᐹᕙᓐᓛᓐᑯᑦ ᑲᔪᓯᓚᐅᖅᑐᑦ ᖃᐅᔨᓴᕈᑎᓂᒃ 
ᑕᐃᑲᙵᓂᑦ ᒪᓕᒃᑕᐅᓪᓗᑎᒃ ᐱᓕᕆᔭᕆᐊᖃᖅᑕᖏᑦ ᐸᕐᓇᐅᑎᒥᑦ ᐊᒻᒪᓗ ᐊᖏᖅᑕᐅᓯᒪᔪᑦ ᑐᓂᔭᐅᓯᒪᓪᓗᑎᒃ ᑖᒃᑯᓄᖓ 
ᕿᑭᖅᑕᐅᓂ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ. 

ᓂᕆᐅᓇᙱᑦᑐᑦ ᐊᒥᓱᑦ ᐱᓕᕆᐊᖑᔭᕆᐊᖃᖅᑐᑦ ᐱᒋᐊᖅᑕᐅᓯᒪᓂᖏᓐᓂᒃ ᑭᓯᐊᓂ ᐱᔭᕇᑦᑕᐅᓯᒪᙱᑉᐳᑦ ᒫᓐᓇᐅᔪᖅ 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᔪᓯᕙᓪᓕᐊᓂᖏᓐᓂᑦ, ᐊᒻᒪᓗ ᐱᔭᕇᖅᑕᐅᓛᖅᖢᑎᒃ ᖃᐅᔨᓴᖅᑕᐅᕌᓂᒃᓯᒪᓕᖅᑎᓪᓗᒋᑦ 
ᐱᓕᕆᐊᖅ ᑲᔪᓯᓚᐅᖅᑎᓐᓇᒍ. ᑖᓐᓇ ᐊᑐᖅᑕᐅᔪᒪᔪᖅ ᓈᒻᒪᒋᔭᐅᓯᒪᔪᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᑦ 
ᐅᓄᖅᑐᓂᒃ ᓇᓃᓐᓂᐅᓚᐅᖅᓯᒪᔪᓂᒃ, ᐊᒻᒪᓗ ᓄᑖᖑᓇᓂ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᑎᒧᑦ.  

ᑖᒃᑯᐊ ᓄᓇᕗᒻᒥ ᐊᕙᑎᓕᕆᔨᒃᑯᑦ ᐱᐅᔪᒥᒃ ᐊᑐᓕᖁᔨᔪᓐᓇᖅᐳᑦ ᒪᓕᒡᓗᒍ ᓱᓕᔪᑦ ᑕᐃᑲᓂ ᐃᓄᐃᑦ 
ᑭᒡᒐᖅᑐᖅᑕᐅᑦᑎᐊᖁᓪᓗᒋᑦ ᐸᕐᓇᐅᑎᒥᑦ, ᐃᓄᐃᑦ ᑲᑎᒪᔨᕋᓛᖏᑦ, ᐋᕿᒋᐊᕐᕕᖃᐃᓐᓇᖅᑐᒥᒃ ᐊᐅᓚᑦᑎᓂᕐᒧᑦ 
ᐸᕐᓇᐅᑏᑦ, ᐊᒻᒪᓗ ᖄᒃᑲᓐᓂᐊᒍᑦ ᐱᖅᑯᓯᓕᕆᓂᕐᒧᑦ, ᑭᓱᖃᕐᓂᕐᒧᑦ, ᓄᓇᐅᓪᓗ ᐊᑐᖅᑕᐅᓂᖓᓄᑦ ᓇᐃᓈᖅᓯᒪᔪᑦ 
ᖃᐅᔨᓴᐃᓐᓇᕐᓃᓪᓗ ᐱᔭᕇᖅᑕᐅᓂᐊᖅᑐᑦ ᐱᓕᕆᐊᑉ ᒪᕐᕈᒋᓕᖅᑕᖓ ᑲᔪᓯᓚᐅᖅᑳᖅᑎᓐᓇᒍ ᐊᐅᓚᓕᕐᓂᕐᒧᑦ. 
ᐹᕙᓐᓛᓐᑯᑦ ᐊᖏᖅᓯᒪᐃᓐᓇᖅᐳᑦ ᓱᓕ ᐃᑲᔪᖅᓱᕐᓗᒋᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᓐᓂᒃ ᐊᑐᓕᖅᑎᑕᐅᓂᖏᑦ 
ᑕᒪᑐᒪ ᐱᒻᒪᕆᐅᔪᒧᑦ ᐱᓕᕆᓂᐅᓂᐊᖅᑐᒧᑦ. 

ᐹᕙᓐᓛᓐᑯᑦ ᐊᖏᖅᓯᒪᔭᖏᑦ ᐱᖃᓯᐅᔾᔨᔪᑦ ᓱᒃᑲᐃᑦᑐᒥᒃ ᐱᕙᓪᓕᐊᕋᔮᖅᑐᒥᒡᓗ (ᑭᖑᓂᐊᒍᑦ ᐱᓕᕆᐊᑉ ᒪᕐᕈᒋᓕᖅᑕᖓ 
ᐊᖏᖅᑕᐅᒃᐸᑦ) ᐅᓄᖅᓯᒋᐊᖅᑕᐅᓂᖏᑦ ᓴᕕᒃᓴᓂᒃ ᐅᓯᑲᖅᑕᖅᑐᑦ ᐊᕐᕌᒍᒐᓴᖕᓂᑦ, ᐃᒪᓐᓇᐅᙱᖔᕐᓗᑎᒃ 
ᒪᕐᕈᐃᖅᓱᓪᓗᐊᕐᓗᒋᑦ ᐅᒥᐊᕐᔪᐊᖃᕐᓗᑎᒃ ᐊᕐᕌᒍᒥ ᐊᖏᖅᑕᐅᓚᐅᖅᑎᓪᓗᒋᑦ.30 ᐃᓄᐃᑦ ᑲᑎᒪᔨᕋᓛᖏᑦ ᐹᕙᓐᓛᓐᑯᓪᓗ 
ᖃᐅᔨᓴᐃᓐᓇᕐᓂᕆᕙᒃᑕᖏᑦ ᐅᓂᒃᑲᖅᓯᒪᖃᑦᑕᕐᓂᐊᕐᒪᑕ ᐊᑐᖅᑕᐅᔪᕕᓂᓗᒃᑖᓂᒃ ᐃᒪᐃᒃᑲᓗᐊᖅᐸᑦ 
ᓂᕆᐅᒋᔭᐅᖏᑦᑐᒃᑯᑦ ᐊᒃᑐᐃᓂᖃᕐᓂᖅᐸᑕ, ᓇᐅᒃᑯᑦ ᐱᓕᕆᐊᒥᑦ ᐋᖅᑭᒋᐊᖅᑕᐅᔪᖃᕆᐊᖃᕐᒪᖔᑦ, ᐊᒻᒪᓗ ᖃᖓᒃᑯᑦ 
ᓈᒻᒪᓈᕋᔭᕐᒪᖔᑦ ᐅᓄᖅᓯᒋᐊᖅᑕᐅᓂᖏᑦ ᐅᒥᐊᕐᔪᐊᑦ.31   

                                                      
30 ᑕᑯᓗᒍ ᐱᓕᕆᐊᖑᓂᐊᖅᑐᖅ ᓈᓴᐅᑖ 242 ᑎᑎᕋᖅᓯᒪᔪᑦ ᓄᑖᙳᖅᑎᑕᐅᓯᒪᔪᓂᒃ ᐱᓕᕆᐊᖑᓂᐊᖅᑐᑦ ᓇᓗᓇᐃᖅᑕᐅᓂᖏᑦ ᑐᓂᔭᐅᓯᒪᔪᖅ 
ᐅᑐᐱᕆ 26, 2021−ᒥ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᓈᓴᐅᑖ 337148.  

31 ᑕᑯᓗᒍ ᐱᓕᕆᐊᖑᓂᐊᖅᑐᖅ ᓈᓴᐅᑖ 242, ᐹᕙᓐᓛᓐ ᓴᕕᕋᔭᒃᓴᓂᒃ ᐅᔭᕋᖕᓂᐊᖅᑏᑦ ᐱᓕᕆᐊᑉ ᐊᐃᑉᐸᖓᓄᑦ ᐃᓛᒃᑰᖓᔪᑦ 
ᐱᓕᕆᐊᖑᔭᕆᐊᖃᖅᑐᓪᓗ ᑎᑎᕋᖅᑕᐅᓯᒪᓂᖏᑦ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᓈᓴᐅᑖ 337148. 

ᑕᒪᓐᓇ ᑲᒪᒋᔭᖃᖅᐳᖅ ᐃᒪᐃᖃᑎᒌᒡᔪᐊᓂᑦ ᓇᓗᓇᐃᖅᑕᐅᓯᒪᔪᓂᒃ ᕿᒥᕐᕈᔭᐅᑎᓪᓗᒍ, 
ᑖᒃᑯᐊᓗ ᐃᓚᖏᓐᓂᑦ ᐃᓄᖕᓂᑦ ᐱᕕᖃᕐᕕᐅᒃᑲᓐᓂᕈᒪᓚᐅᖅᖢᓂ ᐱᓕᕆᐊᖅ 
ᐊᖏᒡᓕᒋᐊᖅᑕᐅᓚᐅᙱᓐᓂᖓᓂᑦ ᑕᑯᔪᒪᓪᓗᑎᒃ ᐱᒻᒪᕆᖕᓂᒃ ᐱᓕᕆᔾᔪᓯᕐᓂᒃ 
ᓴᖅᑭᑎᑦᑎᖁᓪᓗᒋᑦ ᐊᑐᓕᖅᑕᐅᖁᓪᓗᒋᓪᓗ ᒫᓐᓇ ᐱᓕᕆᐊᒧᑦ ᓱᖏᐅᑎᓯᒫᓂᒃᑕᖏᓐᓄᑦ. 
ᑖᒃᑯᓇᓂ ᐱᒋᐊᓚᐅᖅᑎᓪᓗᒋᑦ ᐊᕙᑎᒥᒃ ᖃᐅᔨᓴᕐᓂᐅᕙᒃᑐᓂᒃ ᐱᔪᓐᓇᐅᑎᓕᕆᓂᕐᓂᒃ, 
ᒪᓕᒃᑕᐅᔭᕆᐊᓖᑦ ᐃᓄᐃᑦ  ᐅᒃᐱᕈᓱᖕᓂᖏᓐᓄᑦ  ᐊᖏᖃᑎᒌᒍᑎᒥᑦ. ᐱᑕᖃᕆᐊᖃᖅᑎᑦᑎᔪᖅ 
ᐱᕙᓪᓕᐊᑎᑕᐅᓗᑎᒃ ᑎᑎᖅᑲᓪᓗᐊᑕᑦ  ᓴᓇᔭᐅᓚᐅᖅᑎᓐᓇᒋᑦ ᐊᒻᒪᓗ ᐊᖏᖅᑕᐅᓯᒪᔪᑦ 
ᑖᒃᑯᓄᖓ ᓱᒃᑲᐃᒃᑐᒥᒃ ᐱᕙᓪᓕᐊᕋᔮᕐᓗᑎᒃ, ᐹᕙᓐᓛᓐᑯᑦ ᐱᕕᖃᖅᑎᑦᑎᔪᒪᕗᑦ 
ᓄᖅᑲᑲᐃᓐᓇᕐᓗᑎᒡᓗ ᐋᖅᑭᒋᐊᖅᓯᓗᑎᒡᓘᓐᓃᑦ ᑐᕌᒐᕆᔭᐅᙳᐊᕋᔭᖅᑐᓄᑦ 
ᐱᕚᓪᓕᕋᓱᒃᐸᓪᓕᐊᑎᓪᓗᑕ ᓈᒻᒪᙱᑦᑐᒥᒃ ᐊᒃᑐᐃᓂᕐᓗᒃᐸᓪᓕᐊᓇᔭᕐᒪᖔᑦ ᐃᓄᖕᓄᑦ 
ᐊᕙᑎᖏᓐᓄᓪᓗ.    

ᐹᕙᓐᓛᓐᑯᑦ ᐱᓕᕆᒋᐊᖃᖅᑎᑕᐅᔪᑦ ᓄᓇᕗᒻᒥ ᐊᕙᑎᓕᕆᔨᒃᑯᓐᓂᑦ ᖃᐅᔨᒪᔾᔪᑕᐅᓗᑎᒃ ᐊᑐᑎᑦᑎᔭᕆᐊᖃᖅᖢᑎᒃ 
ᐅᔾᔨᖅᓱᑦᑎᐊᕆᐊᖃᕐᓂᖏᓐᓄᑦ ᐱᒻᒪᕆᐅᒋᔭᐅᔪᓂᒃ ᖃᐅᔨᓴᖅᑎᓪᓗᒋᑦ, ᐃᒪᓐᓇ, ᐱᑕᖃᕈᓂ ᖁᐊᖅᓵᕐᓇᖅᑐᓂᒃ 
ᐅᑎᖅᑎᑕᐅᔪᓐᓇᙱᑦᑐᓂᒃ ᐋᖅᑭᒃᑕᐅᔪᓐᓇᖏᑦᑐᓂᒃ ᓱᕋᐃᒍᑎᒃ ᐊᕙᑎᒥᒃ, ᐱᑕᖃᑦᑎᐊᖏᒃᑯᓂ ᑭᒡᓕᓯᓂᐊᖅᑏᑦ 
ᐅᒃᐱᕈᓱᖕᓂᖏᓐᓂᒃ ᐊᑐᖅᑕᐅᓪᓗᐊᙱᑦᑐᑦ ᐱᔾᔪᑕᐅᓗᑎᒃ ᑭᖑᕙᕆᐊᖅᑕᐅᔾᔪᑕᐅᓗᑎᒃ ᐱᓕᕈᔾᔪᓯᕐᓄᑦ ᐊᕙᑎᒥᒃ 
ᓱᕈᖅᓯᕙᓪᓕᐊᑐᐃᓐᓇᕆᐊᖃᕐᓂᖏᓐᓄᑦ. ᑖᓐᓇ ᐅᔾᔨᖅᓱᑦᑎᐊᕆᐊᖃᕐᓂᕐᒧᑦ ᐱᒻᒪᕆᐅᔪᖅ ᐊᑐᐃᓐᓇᕈᐃᙱᒻᒪᑦ 
ᑖᒃᑯᐊᓗᒃᑖᑦ ᓇᓗᓇᕈᑎᓗᒃᑖᑦ ᐋᖅᑭᒃᑕᐅᓯᒪᓗᑎᒃ ᐱᓕᕆᐊᖅ ᐊᖏᖅᑕᐅᓚᐅᖅᑎᓐᓇᒍ. ᐃᒪᓐᓇᐅᖔᖅᐳᖅ, ᑕᒪᓐᓇ 
ᑐᑭᖃᖅᐳᖅ ᐱᑕᖃᑦᑎᐊᖏᓐᓂᖏᑦ ᐊᑕᖏᖅᓯᒪᔪᑦ ᑭᒡᓕᓯᓂᐊᕈᑎᓄᑦ ᐅᑉᐱᕈᓱᖕᓃᑦ ᑐᙵᕕᒋᔭᐅᔭᕆᐊᖃᖏᓐᓂᖓ 
ᐱᓕᕆᔾᔪᓯᓕᐅᙱᓪᓗᑎᒃ ᓴᐳᑎᓯᒪᓇᓱᐊᕐᓗᒍ ᐊᕙᑎ. ᑕᐃᑲᓂ ᑭᒃᑯᓕᒫᓄᑦ ᓈᓚᖕᓂᖃᖅᑎᑦᑎᓂᕐᒥ ᐅᓂᒃᑳᖏᓐᓂᑦ 
ᑮᓇᐅᔾᔭᒃᓴᓵᓕᓇᓱᐊᕐᓂᕐᒧᑦ ᑐᒃᓯᕋᐅᒻᒥᑦ ᒫᔾᔨ 2014−ᒥ, ᐊᕙᑎᓕᕆᔨᒃᑯᑦ ᐃᓱᒫᓘᑎᖃᓚᐅᕐᒪᑕ ᐅᔾᔨᖅᓱᕆᐊᖃᕐᓂᐅᔪᒧᑦ 
ᐱᒻᒪᕆᐅᒋᔭᐅᔪᑦ ᐊᒻᒪᓗ ᑲᓚᔪᓐᓇᕐᓂᖏᑦ ᓇᓗᓈᕿᔪᓂᒃ ᐃᒪᐃᑦᑑᕗᑦ:32 

ᐊᕙᑎᓕᕆᔨᒃᑯᑦ ᐃᓱᒪᒃᓴᖅᓯᐅᕈᑎᕐᖓᖏᓐᓂᑦ ᓄᓘᔮᖕᓂᑦ ᐱᓕᕆᐊᒧᑦ ᑐᒃᓯᕋᐅᒻᒥᑦ, ᑕᐃᑲᓂ 
ᖃᐅᔨᓴᕈᑎᓂᑦ ᐃᓱᒪᒃᓴᖅᓯᐅᒃᑲᓐᓂᖅᑎᓪᓗᒋᓪᓗ ᑮᓇᐅᔾᔭᒃᓴᓵᓕᓂᕐᒧᑦ ᑐᒃᓯᕋᐅᒻᒥᑦ, ᓄᓇᕗᒻᒥ 
ᐊᕙᑎᓕᕆᔨᒃᑯᑦ ᑐᓵᓚᐅᖅᐳᑦ ᐊᒥᓱᒐᓚᖕᓂᑦ ᐃᓚᐅᔪᓂᑦ ᐱᓇᐃᓗᑕᖅᑕᖃᕐᓂᖓᓄᑦ 
ᓈᒻᒪᒃᓯᐊᓂᒃᓯᒪᙱᑦᑐᓂᒃ ᐱᒋᐊᕈᑎᓂᒃ ᖃᐅᔨᓴᖅᑕᐅᓯᒪᔪᓂᒃ ᐊᒻᒪᓗ ᐊᒃᑐᐊᔪᑦ ᐊᒃᑐᐃᓂᕐᓄᑦ 
ᓇᓚᐅᑦᑖᖅᑕᐅᓯᒪᔪᑦ ᐱᔾᔪᑕᐅᓪᓗᓂ ᐱᓕᕆᐊᑉ ᐊᒃᑐᐃᓂᖏᑦ ᒫᓐᓇᐅᔪᖅ ᐱᑕᖃᕐᓂᖃᕐᕕᐅᔪᑦ 
ᓄᓇᒥ ᐆᒪᔪᓂᑦ (ᑐᒃᑐᑦ) ᐳᐃᔨᓂᓪᓗ (ᐊᕐᕖᑦ ᕿᓚᓗᒐᐃᓪᓗ). ᓴᖅᑭᔮᖅᑎᓪᓗᒍ ᑕᒪᓐᓇ 
ᓇᓗᓈᕿᓂᒃᑯᑦ, ᐊᒥᓱᒐᓚᐃᑦ ᐃᓚᐅᔪᑦ ᑎᓕᐅᕆᓚᐅᖅᐳᑦ ᓄᓇᕗᒻᒥ ᐊᕙᑎᓕᕆᔨᒃᑯᓐᓂᒃ 
“ᐅᔾᔨᖅᓱᑦᑎᐊᕆᐊᖃᕐᓂᕐᒥᒃ ᐊᑐᕐᓗᑎᒃ” ᑲᒪᒋᔭᐅᖁᓪᓗᒋᑦ ᑕᒪᒃᑯᐊ ᑎᑭᐅᒪᓪᔪᑕᐅᙱᑦᑐᑦ 

                                                      
32 ᓄᓇᕗᒻᒥ ᐊᕙᑎᓕᕆᔨᒃᑯᑦ ᓈᓴᐅᑖ 291199.  

ᑎᑎᖅᑲᖁᑎᓂᑦ ᐊᒻᒪᓗ ᐊᒃᑐᐃᓂᕐᓄᑦ ᓇᓚᐅᑦᑖᖅᑕᐅᓯᒪᔪᓄᑦ. ᐊᑐᓕᖅᑎᓪᓗᒍ ᑖᓐᓇ 
ᐅᔾᔨᖅᓱᑦᑎᐊᕆᐊᖃᕐᓂᕐᒧᑦ ᐊᑐᖅᑕᐅᔪᒪᔪᖅ ᑮᓇᐅᔾᔭᒃᓴᓵᓕᓂᕐᒧᑦ ᑐᒃᓯᕋᐅᑎᒥᑦ 
ᐱᑕᖃᕆᐊᖃᖅᑎᑦᑎᕗᖅ ᑖᒃᑯᐊ ᐊᕙᑎᓕᕆᔨᒃᑯᑦ ᐃᓱᓕᑦᑎᓚᐅᖅᐳᑦ ᐃᒪᐃᒃᑲᓗᐊᖅᑎᓪᓗᒍ 
ᓇᓗᓈᕿᓂᖅᑕᖃᕋᓗᐊᖅᑎᓪᓗᒍ, ᐱᑕᖃᑐᐃᓐᓇᕆᐊᓕᒃ ᐊᖏᔪᒥᒃ ᐊᒃᑐᐃᓂᕐᓗᖕᓂᕐᒥᒃ 
ᐱᓕᕆᐊᒥᑦ ᐊᒃᑐᐃᓂᐅᔪᑦ ᑭᒡᓕᓕᖅᑕᐅᔪᓐᓇᖅᐳᑦ ᐸᕙᓐᓛᓐ ᓴᕕᒃᓴᓂᒃ ᐅᔭᕋᖕᓂᐊᖅᑎ 
ᑯᐊᐳᕇᓴᒃᑯᓐᓂᑦ ᓈᒻᒪᓈᖅᓯᒪᔪᓂᒃ ᐅᔾᔨᖅᓱᑦᑎᐊᕆᐊᖃᕐᓂᕐᒥᒃ ᐊᒻᒪᓗ 
ᐃᒪᐃᓪᓚᑦᑖᖅᑎᑦᑎᓗᑎᒃ ᑲᔪᓰᓐᓇᖅᑐᒥᒃ, ᐱᓕᕆᓪᓚᑦᑖᕐᓂᕐᒥᒃ ᓴᙱᔪᒃᑯᓪᓗ ᐊᑐᕐᓂᖅ 
ᑖᒃᑯᓂᖓ ᐋᕿᒋᐊᕐᕕᖃᐃᓐᓇᖅᑐᒥᒃ ᐊᐅᓚᑦᑎᓂᕐᒧᑦ. ᓱᓕᒃᑲᓐᓂᖅᑕᐅᖅ, 
ᓇᓗᓇᐃᖅᑕᐅᓯᒪᓪᓗᓂ ᕿᒥᕐᕈᓯᒪᔭᑦᑎᓐᓂ ᓄᓘᔮᖕᓂᑦ ᐱᓕᕆᐊᒧᑦ ᑐᒃᓯᕋᕐᖓᐅᑎᓂᑦ: 

ᐊᑐᕐᓂᖃᕈᓐᓇᑦᑎᐊᖅᑐᒃᑯᑦ ᑕᐅᑐᒡᓗᒍ, ᐅᔾᔨᖅᓱᑦᑎᐊᕆᐊᖃᕐᓂᕐᒧᑦ ᐊᑐᖅᑕᐅᔪᒪᔪᖅ 
ᐱᑕᖃᕆᐊᖃᖅᑎᑦᑎᖕᒥᔪᖅ ᑖᒃᑯᐊ ᓄᓇᕗᒻᒥ ᐊᕙᑎᓕᕆᔨᒃᑯᑦ, ᐹᕙᓐᓛᓐ ᓴᕕᒃᓴᓂᒃ 
ᐅᔭᕋᖕᓂᐊᖅᑏᑦ ᑯᐊᐳᕇᓴᖓ ᑕᒪᕐᒥᒃ ᐃᓚᐅᔪᓪᓗ ᒪᓕᒐᖅᑎᒍᑦ ᖃᐅᔨᓴᐃᓐᓇᕆᐊᖃᕐᓂᕐᒥᒃ 
ᐱᓕᕆᐊᒃᓴᓖᑦ ᐱᓕᕆᐊᒧᑦ ᐊᖏᖅᓯᒪᔭᕆᐊᖃᕐᓂᖏᑦ ᑕᐃᒪᙵᓕᒫᖅ 
ᐱᓕᕆᐊᖑᔭᕆᐊᖃᐃᓐᓇᕐᓂᐊᖅᑎᓪᓗᒍ ᐅᔭᕋᖕᓂᐊᕐᕕᒃᑕᖃᕐᓂᓕᒫᖓᓂᑦ ᐊᒃᑐᐊᔪᑦ 
ᖃᐅᔨᓴᐃᓐᓇᕐᓂᕐᒧᑦ, ᖃᐅᔨᓴᕐᓂᕐᓄᑦ ᐊᑑᑎᖃᑦᑎᐊᕋᓗᐊᕐᒪᖔᑕ ᐱᓕᕆᔾᔪᑏᑦ 
ᐋᖅᑭᒃᑕᐅᓯᒪᓂᖏᑦ ᐊᖏᓛᙳᖅᑎᑦᑐᓐᓇᖁᓪᓗᒋᑦ ᐱᐅᓂᖅᐹᒃᑯᑦ ᐊᒃᑐᐃᓂᐅᔪᑦ ᐊᒻᒪᓗ 
ᑕᐃᒪᐃᑎᑦᑎᑕᐅᓕᓗᑎᒃ ᑭᓕᓕᕐᓗᒋᓪᓘᓐᓃᑦ ᐊᒃᑐᐃᓂᕐᓗᖕᓃᑦ ᐊᒻᒪᓗ ᑕᒪᒃᑯᐊ ᐱᓕᕈᔾᔪᑏᑦ 
ᕿᒥᕐᕈᔭᐅᕙᒡᓗᑎᒃ ᐊᖅᑭᒋᐊᖅᑕᐅᓗᑎᒡᓗ ᑕᐃᒪᐃᑦᑕᕆᐊᖃᕌᖓᑕ ᓴᖅᑭᔮᖅᑎᑦᑎᖁᓪᓗᒋᑦ 
ᐊᒃᑐᐃᓂᓪᓚᑦᑖᓂᒃ ᐱᓕᕆᐊᒥᑦ ᐅᔾᔨᕆᔭᐅᔪᑦ. [ᑭᖑᓪᓕᖅᐹᒥ ᓈᓚᖕᓂᖃᖅᑎᑦᑎᓂᕐᒥᑦ 
ᐅᓂᒃᑳᑦ ᓄᓘᔮᖕᓂᑦ ᐱᓕᕆᐊᒧᑦ, ᐹᕙᓐᓛᓐ ᓴᕕᒃᓴᓂᒃ ᐅᔭᕋᖕᓂᐊᖅᑏᑦ ᑯᐊᐳᕇᓴᖓ, ᓯᑎᐱᕆ 
14, 2012, ᐊᖏᔪᖅᑲᐅᑎᓂᖔᖅᑐᑦ ᓇᐃᓈᖅᓯᒪᔪᑦ ᐅᑯᓇᓂ ᓴᖅᑭᔮᖅᑎᑕᐅᓪᓗᑎᒃ 
ᐅᑭᑳᖅᑕᐅᔪᓂᑦ. xi ᐊᒻᒪᓗ xii]. 

ᐹᕙᓐᓛᓐᑯᑦ ᑐᒃᓯᕋᖅᓯᒪᕗᑦ ᐊᖏᔪᒥᒃ ᐊᒻᒪᓗ ᐊᑕᖏᓗᒃᑖᖅᓯᒪᔪᒥᒃ ᐱᓗᐊᔾᔭᐃᑯᑎᓂᒃ ᐱᓕᕆᔾᔪᓯᕐᓂᒃ 
ᓇᓗᓈᕿᓂᖅᑕᖃᕋᓗᐊᖅᑎᓪᓗᒍ, ᑕᒪᓐᓇᓗ ᐊᑐᖅᑕᐅᔭᕆᐊᖃᓪᓚᕆᒃᖢᓂ ᒪᓕᒡᓗᒋᑦ ᐅᔾᔨᖅᓱᑦᑎᐊᕆᐊᕋᓱᐊᕐᓂᕐᒧᑦ 
ᐱᒻᒪᕆᐅᒋᔭᐅᔪᑦ. ᑖᒃᑯᐊ ᒪᓕᒋᐊᓖᑦ ᑕᐃᑲᓂ ᐃᓄᐃᑦ ᐅᒃᐱᕈᓱᖕᓂᖏᓐᓄᑦ ᐊᖏᖃᑎᒌᒍᑎᒥᒃ (ᐃᓚᓕᐅᑎᓯᒪᓪᓗᓂᓗ 
ᐱᓪᓗᐊᑕᕐᓄᑦ ᐃᓄᐃᑦ ᐅᒃᐱᕈᓱᖕᓂᖏᓐᓄᑦ  ᐊᖏᖃᑎᒌᒍᑎᒥᑦ (ICA) ᒪᓕᒋᐊᓖᑦ ᐱᓕᕆᐊᒧᑦ ᐱᔪᓐᓇᖅᑎᑕᐅᓂᒃᑯᑦ 
ᑕᐃᒎᒦᑦ ᐊᒻᒪᓗ ᒪᓕᒋᐊᓖᑦ) ᐱᓗᐊᖅᑎᑦᑎᔾᔭᐃᒃᑯᑏᓪᓗ ᓇᐃᒡᓕᑎᖅᑕᐅᓯᒪᔪᑦ ᑎᑎᕋᖅᓯᒪᔪᑦ ᖁᓛᓂ ᑕᕝᕙᓂᓗ 
ᑎᑎᖅᑲᒥ ᑖᒃᑯᓄᖓᓪᓚᑦᑖᖅ ᑲᒪᒋᔭᐅᕗᑦ ᐊᑐᕐᓂᐊᕐᓗᑎᒃ ᐅᔾᔨᖅᓱᐃᓐᓇᕆᐊᖃᕐᓂᐅᔪᓄᑦ ᐊᑐᖅᑕᐅᓂᐊᖅᑐᑦ 
ᑕᐃᒪᐃᖁᔭᐅᓂᖏᓐᓄᑦ ᓄᓇᕗᒻᒥ ᐊᕙᑎᓕᕆᔨᒃᑯᓐᓂᑦ ᑕᔪᓯᑎᑕᐅᖏᓐᓇᖃᑦᑕᕐᓗᑎᒃ ᐊᒻᒪᓗ ᑭᒡᓕᓕᖅᓯᒪᓂᐊᖅᑐᑦ 
ᐱᑕᖃᑐᐃᓐᓇᕆᐊᖃᕐᓂᖏᓐᓄᑦ ᐊᖏᔪᑦ ᐊᒃᑐᐃᓂᕐᓗᖕᓃᑦ ᓴᖅᑭᓐᓇᔭᖅᑐᑦ.  

ᒪᓕᒃᖢᑎᒃ ᐊᕙᑎᓕᕆᔨᒃᑯᑦ ᑎᓕᐅᕈᑎᖏᓐᓂᒃ ᑕᐃᑲᙵᑦ ᑭᒃᑯᓕᒫᓂᒃ ᓈᓚᖕᓂᖃᖅᑎᑦᑎᑎᓪᓗᒋᑦ ᐅᓂᒃᑳᖓᓐᓂᒃ, 
ᐹᕙᓐᓛᓐᑯᑦ ᖃᐅᔨᓚᐅᖅᑐᑦ ᐱᔭᕆᐊᖃᕐᓂᖏᓐᓂᒃ ᐊᑐᓕᖅᑎᓪᓂᐊᕐᓗᒋᑦ ᐋᕿᒋᐊᕐᕕᖃᐃᓐᓇᖅᑐᒥᒃ ᐊᐅᓚᑦᑎᓂᒧᑦ 
ᖃᖓᙳᕌᖓᑦ ᐊᑐᕐᓗᒍ ᑮᓇᐅᔾᔭᒃᓴᓵᓕᓇᓱᐊᕐᓂᖅ ᐊᒻᒪᓗ ᐅᔭᕋᖕᓂᐊᕆᐊᓪᓚᒍᒪᓂᕐᓂᕐᒧᑦ ᑐᒃᓯᕋᐅᑎᒥᑦ. ᓲᕐᓗ, 
ᐋᕿᒋᐊᕐᕕᖃᐃᓐᓇᖅᑐᒥᒃ ᐊᐅᓚᑦᑎᓂᕐᒧᑦ ᑭᒡᒍᑕᐅᔪᑦ ᐋᖅᑭᒃᓯᔾᔪᑕᐅᕗᑦ ᐅᒥᐊᕐᔪᐊᒃᑯᑦ ᐅᓯᑲᖅᑕᖅᐸᒃᑐᑦ ᑕᐃᑰᓇ 
ᑕᓯᐅᔭᕐᒥ ᕿᙳᐊᓄᓪᓗ, ᐱᓕᕆᖃᑎᒋᓪᓚᑦᑖᕐᓗᒋᑦ ᒥᑦᑎᒪᑕᓕᖕᒥᐅᑦ ‘ᐃᖏᕐᕋᑦᑕᐃᓕᕕᐅᔭᕆᐊᓖᑦ’, ᐃᖏᕐᕋᓃᑦ 
ᐅᓄᐅᖃᖅᑭᓂᕐᒧᑦ ᑭᒡᓕᐅᔪᑦ ᐊᒻᒪᓗ ᑭᒡᓕᖃᓕᖅᑎᑕᐅᓗᑎᒃ ᐅᒥᐊᕐᔪᐊᑦ ᑐᓚᓯᒪᓲᑦ ᖃᓂᒋᔭᖓᓂᑦ ᐃᒥᓖᑦ, 
ᐱᔾᔪᑕᐅᓗᒃᑖᖅᖢᑎᒃ ᐃᓄᐃᓴᒃᖠᒋᐊᖁᓪᓗᒋᑦ ᐅᕝᕙᓘᓐᓃᑦ ᑕᑯᖃᑦᑕᐅᑎᓂᕐᓗᖕᓃᑦ ᐊᖑᓇᓱᒃᑎᓂ ᓇᓗᓇᐃᖅᑕᐅᓯᒪᔪᑦ 
ᐅᕙᑦᑎᓐᓄᑦ. ᐊᓯᐊᑦᑕᐅᖅ ᐊᑑᑎᖃᑦᑎᐊᕈᓐᓇᖅᑐᖅ ᑕᐃᑲᓂ ᐋᕿᒋᐊᕐᕕᖃᐃᓐᓇᖅᑐᒥᒃ ᐊᐅᓚᑦᑎᓂᕐᓂᑦ ᑖᒃᑯᓄᖓ 
ᒫᓐᓇ ᐱᓕᕆᐊᒥ ᐱᖃᓯᐅᔾᔨᓯᒪᔪᑦ ᓂᕆᐅᒋᔭᐅᖏᑦᑐᑦ ᓇᓗᓇᐃᔭᖅᑕᐅᓯᒪᔪᑦ ᑖᒃᑯᓂᖓ ᐅᕕᓂᖕᒧᑦ ᐆᓐᓇᖅᑐᓖᑦ 
ᐅᔭᖅᑲᖅ ᑰᒡᕕᖓᑦ ᑕᐃᑲᓂ ᐃᒋᑕᒃᓴᓂᑦ ᐅᔭᕋᖃᕐᕕᖕᒥᑦ ᑭᖑᓂᐊᒍᓪᓗ ᐋᖅᑭᒃᓯᔾᔪᑏᑦ ᐊᑐᕐᓗᒋᑦ ᓴᓇᔭᐅᓂᖏᑦ ᓄᑖᑦ 
ᓴᓗᒻᒪᖅᓴᐃᔾᔪᑏᑦ ᐊᒻᒪᓗ ᐋᖅᑭᒋᐊᕐᓗᒋᑦ ᐃᒋᑕᒃᓴᓂᑦ ᐅᔭᕋᖃᕐᕕᐅᑉ ᓴᓇᔭᐅᓯᒪᓂᖓ, ᓴᖅᑭᔮᖅᑎᑦᑎᓪᓗᓂ 
ᐱᔭᕇᑦᑎᐊᖅᑐᒥᒃ ᐊᑑᑎᖃᑦᑎᐊᖅᑐᒥᑦ ᐋᕿᒋᐊᕐᕕᖃᐃᓐᓇᖅᑐᒥᒃ ᐊᐅᓚᑦᑎᓂᕐᒥᑦ. 

ᐋᕿᒋᐊᕐᕕᖃᐃᓐᓇᖅᑐᒥᒃ ᐊᐅᓚᑦᑎᓂᕐᒧᑦ ᐱᓕᕆᓃᑦ ᐱᖃᓯᐅᔾᔨᕗᑦ ᐋᖅᑭᒋᐊᖅᑕᐅᓯᒫᕐᔪᒃᑐᑦ ᓇᓗᓇᐃᔭᖅᑕᐅᔪᑦ 
ᖁᓛᓂᑦ, ᑭᓯᐊᓂ ᐱᖃᓯᐅᔾᔨᔪᑦᑕᐅᖅ ᐊᖏᔪᒥᒃ ᐊᑭᑐᔪᓪᓗ ᐱᓕᕆᔾᔪᑏᑦ ᐱᑕᖃᕆᐊᓖᑦ ᐃᒪᐃᒃᑲᓗᐊᖅᑎᓪᓗᒍ ᐊᖏᔪᑦ 
ᐊᒃᑐᐃᓂᕐᓗᖕᓃᑦ ᐊᐅᓚᓂᕐᒧᑦ. ᒫᓐᓇᓕᓵᖅ, ᐊᓯᔾᔨᖅᑕᖅᑎᓪᓗᒋᑦ ᕿᓚᓗᒐᖃᕐᓃᑦ ᐅᔾᔨᕆᔭᐅᓯᒪᔪᑦ ᒥᑦᑎᒪᑕᓕᖕᒥᐅᓂᒃ 
ᐹᕙᓐᓛᓐᑯᓪᓗ ᖃᐅᔨᓴᐃᓐᓇᖃᑦᑕᖅᑕᖓᒍᑦ ᐅᖃᐅᓯᐅᖃᑦᑕᖅᓯᒪᕗᑦ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᕿᒥᕐᕈᔭᐅᓂᕐᒥᑦ, 
ᐊᒻᒪᓗ ᓇᓗᓇᐃᖅᓯᓪᓗᓂ ᐹᕙᓐᓛᓐᑯᑦ ᐊᖏᖅᓯᒪᓂᖏᑦ ᑭᐅᔪᓐᓇᕐᓗᑎᒃ ᐊᕙᑎᒧᑦ ᐊᒃᑐᐃᓂᐅᔪᓄᑦ 
ᐅᖃᐅᓯᐅᖅᑳᓚᐅᖅᑎᓐᓇᒋᑦ ᐱᓕᕆᐊᒧᑦ ᐊᒃᑐᐊᖕᒪᖔᑕ, ᕿᑎᕆᔭᐅᓪᓗᓂ ᐱᒻᒪᕆᐅᒋᔭᐅᔪᓂᑦ ᓄᑖᕐᒥᑦ ᑐᒃᓯᕋᐅᑎ 
ᐋᕿᒋᐊᕐᕕᖃᐃᓐᓇᖅᑐᒥᒃ ᐊᐅᓚᑦᑎᓂᕐᒧᑦ ᐸᕐᓇᐅᑎᒥ. ᐹᕙᓐᓛᓐᑯᑦ ᐅᒥᐊᕐᔪᐊᖃᔾᔮᔪᓐᓂᕐᓂᕋᖅᓯᒪᕗᑦ ᓯᑯᖃᖅᑎᓪᓗᒍ 
ᐅᐱᕐᖓᒃᓵᒃᑯᑦ 2021−ᒥ ᐱᑕᖃᖏᒃᑲᓗᐊᖅᑎᓪᓗᒍ ᓱᖅᑯᐃᓇᑦᑎᐊᖅᑐᓂᒃ ᓇᓗᓇᐃᔭᐅᑎᓂᒃ ᐅᒥᐊᕐᔪᐊᖃᕐᓇᖅ 
ᐱᓚᒋᔭᐅᓪᓗᐊᑕᐅᓂᕋᖅᑕᐅᓂᖓ ᐊᓯᖏᓐᓂᓪᓗ ᐱᔾᔪᑎᓄᑦ, ᐱᖃᓯᐅᑎᓗᒍ ᓴᓇᔭᐅᓂᖓ ᑐᓚᒃᑕᕐᕕᒃ ᒥᑦᑎᒪᑕᓕᖕᒥ 
ᖄᖅᑎᑦᑎᖃᑦᑕᕐᓂᖅᑕᖃᕆᐊᖃᓚᐅᖅᑐᖅ ᓂᐅᖅᑐᐃᓪᓗᑎᒡᓗ ᐃᒃᐱᖕᓂᖅᓴᖃᐃᑦᑑᓐᓇᖅᑎᓪᓗᒍ ᕿᓚᓗᒐᐃᑦ 
ᐊᖅᑯᑎᖏᓐᓂᑦ, ᐋᕐᓗᒃᑕᖃᖅᐸᒃᖢᓂ ᐸᒡᕕᓵᕆᓲᓂᒃ, ᓯᓚᐅᑉ ᐊᓯᔾᔨᖅᐸᓪᓕᐊᓂᖓ, ᐊᒻᒪᓗ ᐊᖑᓇᓱᒃᑕᐅᕙᒃᖢᑎᒃ.33  

ᓄᑖᑦ ᐋᖅᑭᒃᓯᒪᔪᑦ ᐊᒻᒪᓗ ᐱᓕᕆᔾᔪᓰᑦ ᓴᖅᑭᑕᐅᓯᒪᔪᑦ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᓴᖅᑭᔮᖅᑎᑦᑎᕗᑦ ᐹᕙᓐᓛᓐᑯᑦ 
ᐊᖏᖅᓯᒪᓂᖏᓐᓂᒃ ᐱᐅᓯᒋᐊᖅᑎᑉᐸᓪᓕᐊᖏᓐᓇᕐᓗᒋᑦ ᑲᔪᓰᓐᓇᑎᖃᑦᑕᕐᓂᐊᕐᓗᒋᑦ, ᐃᒪᐃᑎᑦᑎᓪᓚᑦᑖᕋᓱᒡᓗᑎᒡᓗ 
ᐱᓕᕆᖑᓐᓇᕐᓗᑎᒃ ᓴᙱᔪᒃᑯᑦ ᐊᑐᖅᑕᐅᓗᓂ ᐋᕿᒋᐊᕐᕕᖃᐃᓐᓇᖅᑐᒥᒃ ᐊᐅᓚᑦᑎᓂᖅ ᓴᐳᔾᔨᓯᒪᖁᓪᓗᒋᑦ ᐊᕙᑎᒥᒃ 
ᐃᓄᐃᓪᓗ ᐱᖅᑯᓯᖏᑎᒍᑦ ᖃᓄᐃᓕᐅᕐᓂᐅᕙᒃᑐᓂᑦ. 

                                                      
33 ᐹᕙᓐᓛᓐ ᓴᕕᕋᔭᒃᓴᓂ ᐅᔭᕋᖕᓂᐊᖅᑏᑦ ᓇᓗᓇᐃᓗᐊᖅᓯᒪᔪᒃᑯᑦ ᑎᑎᕋᖓ ᐅᖃᐅᓯᓕᒃ ᓯᕗᓪᓕᕐᒥ ᓇᐃᓈᖅᓯᒪᔪᖅ 2020−ᒥ ᕿᓚᓗᒐᕐᓂ 
ᖃᐅᔨᓴᕐᓂᐅᕙᒃᑐᑦ, ᐊᐃᕐᕆᓕ 8, 2021, ᓄᓇᕗᒻᒥ ᐊᕙᑎᓕᕆᔨᒃᑯᑦ ᓈᓴᐅᑖ 3334437, 334440; ᐹᕙᓐᓛᓐᑯᑦ ᑭᐅᔾᔪᑎᖓ ᐅᖃᐅᓯᐅᔪᓄᑦ 
ᐱᒋᐊᖅᑕᐅᕋᑖᖅᑐᒧᑦ ᕿᓚᓗᒐᕐᓂ ᖃᐅᔨᓴᕐᓂᖅ, ᔫᓂ 17, 2021, ᓄᓇᕗᒻᒥ ᐊᕙᑎᓕᕆᔨᒃᑯᑦ ᓈᓴᐅᑖ 335788; ᐹᕙᓐᓛᓐ ᓴᕕᕋᔭᒃᓴᓂ 
ᐅᔭᕋᖕᓂᐊᖅᑏᑦ ᑯᐊᐳᕇᔭᖓ ᑭᐅᔾᔪᑎᖏᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᓄᑦ, ᐃᖃᓗᓕᕆᔨᒃᑯᓐᓄᑦ ᐃᒪᕐᒥᐅᑕᓕᕆᔨᒃᑯᓐᓄᓪᓗ ᐊᒻᒪᓗ PC 
ᑐᓂᓯᒪᔭᖏᑦ, ᐋᒡᒌᓯ 31, 2021; ᐹᕙᓐᓛᓐ ᓴᕕᕋᔭᒃᓴᓂ ᐅᔭᕋᖕᓂᐊᖅᑏᑦ 2020−ᒥ ᕿᓚᓗᒐᓂᒃ ᖃᐅᔨᓴᕐᓂᐅᔪᓄᑦ ᓄᑖᙳᕆᐊᖅᑕᐅᓂᖓ, 
ᓯᑎᐱᕆ 13, 2021, ᓄᓇᕗᒻᒥ ᐊᕙᑎᓕᕆᔨᒃᑯᑦ ᓈᓴᐅᑖ 336783; ᓄᑖᙳᕆᐊᖅᑕᐅᓂᖓ ᓯᕗᓪᓕᕐᒥ ᓇᐃᓈᖅᓯᒪᔪᖅ 2020−ᒥ ᐳᐃᔨᓂᒃ 
ᖃᐅᔨᓴᕐᓂᐅᓲᑦ 2021−ᒥᓪᓗ ᐊᓯᔾᔨᖅᑕᐅᒋᐊᖃᖅᑐᑦ ᐊᐅᓚᓂᐅᔪᑦ (ᓄᑖᙳᕆᐊᖅᑕᐅᔪᖅ 2), ᐅᑐᐱᕆ 27, 2021, ᓄᓇᕗᒻᒥ ᐊᕙᑎᓕᕆᔨᒃᑯᑦ 
ᓈᓴᐅᑖ 337190. 

ᐱᔾᔪᑕᐅᔪᖅ ᐊᒻᒪᓗ ᐱᑕᖃᕆᐊᖃᕐᓂᖓ ᐱᓕᕆᐊᖅ 

ᐱᔾᔪᑕᐅᔪᖅ 

ᐱᔾᔪᑎᖓ ᐱᓕᕆᐊᑉ ᐊᑕᖏᕐᓯᒪᓂᖓᓄᑦ ᐱᕙᓪᓕᐊᖁᓪᓗᒋᑦ ᐊᒻᒪᓗ ᐅᔭᕋᖕᓂᐊᕐᓗᑎᒃ ᓴᕕᒃᓴᓂᒃ ᐱᐅᓂᖓ 
ᓄᓇᒥᙶᖅᑐᖅ ᐱᔭᐅᔪᓐᓇᖅᖢᓂ ᓄᓇᕗᒻᒥ ᐃᓄᐃᑦ ᓄᓇᖓᓐᓂ, ᐱᓕᕆᐊᖑᓗᓂᓗ ᐊᕙᑎᒥ ᑲᔪᓯᑎᑕᐅᔪᓐᓇᕐᓗᓂ. 
ᐱᓕᕆᐊᖅ ᐹᕙᓐᓛᓐᑯᓐᓂᒃ ᓇᖕᒥᓂᖃᖃᑕᐅᔪᓄᓪᓗ ᐅᑎᖅᑎᑦᑎᕕᓂᖅ ᑲᑭᓂᒃᑯᑦ, ᐊᖏᔪᒥᒃ ᐊᑯᓂᐅᔪᒃᑯᑦ 
ᐃᓄᓕᕆᓂᖅ−ᑮᓇᐅᔭᑦ ᐱᕚᓪᓕᖅᑎᑕᐅᖁᓪᓗᒋᑦ ᓄᓇᕗᒻᒥᐅᓄᑦ, ᐃᓄᐃᑦ ᑲᑐᔾᔨᖃᑎᒌᑦ ᐊᒻᒪᓗ ᓄᓇᓖᑦ 
ᐊᒃᑐᖅᑕᐅᓯᒪᔪᑦ ᑖᔅᓱᒨᓇ ᓂᖏᖅᑕᖅᑕᐅᕙᓪᓕᐊᔪᑎᒍᑦ, ᐊᑐᖅᑐᐊᕐᓂᕐᓄᑦ ᐊᑭᓕᐅᑕᐅᔪᑦ ᐃᓄᐃᑦ ᓄᓇᖓᓂ, ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᒃᑯᑦ ᓄᑖᖅ ᓄᓇᓕᖕᓄᑦ ᐱᕝᕙᓪᓕᕈᑎᒃᓴᓄᑦ ᐊᑐᐊᒐᖓᑦ, ᐃᖅᑲᓇᐃᔮᑦ, ᐱᓕᒻᒪᒃᓴᖅᑎᑕᐅᓃᑦ, 
ᓇᖕᒥᓂᖃᖅᑐᓄᑦ ᐊᑐᐃᓐᓇᐅᑎᑕᐅᔪᑦ ᑐᓂᐅᖅᑲᖅᑕᐅᔪᓪᓗ ᐊᓯᖏᓐᓄᑦ ᓄᓇᓕᖕᓄᑦ ᐃᒡᓗᓄᑦ ᓴᖅᑭᑕᐅᓯᒪᔪᓂᓪᓗ. 
ᐱᓕᕆᐊᖅ ᐃᑲᖅᔪᓰᓐᓇᕐᓂᐊᖅᐳᖅ ᐱᕚᓪᓕᕈᑎᒃᓴᑦᑎᐊᕙᖕᓄᑦ ᓴᖅᑭᑕᐅᓗᑎᒃ ᓄᓇᕗᑦ ᑮᓇᐅᔾᔭᒃᓴᕙᒃᑕᖏᓐᓄᑦ. 

ᐱᑕᖃᕆᐊᖃᕐᓂᖓ ᐱᓕᕆᐊᖅ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᑦ 

ᓇᓗᓇᙱᓚᖅ ᐱᑕᖃᕆᐊᖃᕐᓂᖓ ᐱᓕᕆᐊᖅ, ᓇᖕᒥᓂᖃᕐᓂᒃᑯᑦ ᐹᕙᓐᓛᓐ, ᑖᔅᓱᒧᖓᓪᓗ ᐊᕙᑎᓕᕆᓂᒃᑯᑦ, ᓄᓇᓖᓪᓗ 
ᑕᑯᓗᒋᑦ ᐃᖅᑲᓇᐃᔮᒃᓴᑦ ᐊᑐᐃᓐᓇᐅᑎᑕᐅᓗᑎᒃ ᐱᑕᖃᕆᐊᖃᓪᓚᕆᒃᖢᑎᒃ ᕿᑭᖅᑕᓂ ᓄᓇᖁᑎᖏᓐᓂᑦ. ᐹᕙᓐᓛᓐᑯᑦ 
ᓇᓗᓇᐃᖅᓯᑲᓐᓂᖅᓯᒪᕗᑦ ᐊᑐᓂ ᐃᓛᒃᑰᖓᓪᓗᑎᒃ ᐊᑖᓂ.  

ᐱᓕᕆᐊᑉ ᒪᕐᕈᒋᓕᖅᑕᖓ ᐱᑕᖃᕆᐊᖃᖅᐳᖅ ᐱᓕᕆᐊᖑᔪᒧᑦ ᑮᓇᐅᔾᔭᑦ 
ᑐᙵᑎᑦᐊᖁᓪᓗᖏᑦ 

ᓂᐅᕕᖅᑕᐅᕙᒃᑐᑦ ᓴᕕᒃᓴᐃᑦ ᐊᑭᖏᑦ ᐊᓯᔾᔨᕐᔪᐊᖃᑦᑕᓚᐅᕐᒪᑕ ᐊᕐᕌᒍᓂ ᐊᕙᑎᐅᓕᖅᑐᓂᒃ. ᑮᓇᐅᔭᑎᒍᑦ 
ᑲᔪᓯᓂᖃᑦᑎᐊᕆᐊᖃᕐᓂᐊᕈᑦᑕ, ᐱᓕᕆᐊᖅ ᒥᒃᖠᒋᐊᕆᔭᕆᐊᖃᖅᐳᖅ ᑲᔪᓯᑦᑎᑦᑎᓂᖏᓐᓂᒃ ᐊᑭᑐᔫᑎᓂᒃ ᐊᒻᒪᓗ 
ᐊᐅᓚᑕᐅᓂᖓᓄᑦ ᐊᑭᖏᓐᓂᒃ ᐊᑐᓂ ᑕᓐᓄᑦ ᐅᔭᕋᖕᓂᐊᖅᑕᐅᔪᓄᑦ. ᐊᑯᓂᒧᑦ ᑕᐅᑐᙳᐊᖅᑕᐅᓂᖓ ᐱᕙᓪᓕᐊᖁᓪᓗᒍ 
ᓄᓘᔮᖕᓂᑦ ᐱᓕᕆᐊᖅ ᓴᓇᔪᒪᖃᑦᑕᖅᓯᒪᐃᓐᓇᖅᐳᑦ ᓄᓇᓯᐅᑎᑯᑖᒃᓴᐅᑉ ᐊᖅᑯᑎᑯᑖᒃᓴᖓᓂᒃ.  

ᐱᓕᕆᐊᖑᔪᖅ ᒫᓐᓇ ᐊᑭᑐᔪᒻᒪᕆᐊᓗᖕᓂᒃ ᐋᖅᑭᒃᓯᒪᔪᓂᒃ ᐊᑭᖃᑦᑕᖅᐳᖅ. ᓄᓇᒃᑰᕈᑎᒃᑯᑦ ᐅᓯᑲᖅᑕᕐᓂᖅ, 
ᐊᑭᑐᔪᐊᓘᓐᓗᓂ ᐊᑐᓂ ᐅᖁᒪᐃᓐᓂᖓ ᑕᓐᒥᑦ ᓴᕕᒃᓴᐃᑦ, ᐱᖃᓯᐅᑎᓪᓗᒍ ᑮᓇᐅᔾᔭᒃᓴᓵᓂᓇᓱᐊᕐᓂᖅ 
ᐱᓕᕆᐊᖑᓇᓱᓚᐅᖏᑦᑐᖅ ᑕᐃᒪᓐᓇᐅᖏᓐᓇᕐᓂᐊᕐᓗᓂ. ᐅᓯᔭᐅᓗᑎᒃ ᓴᕕᒃᓴᑦ ᓄᓇᒃᑰᕈᑎᑯᑖᒃᑯᑦ ᐊᑭᑭᓐᓂᖅᓴᐅᕗᖅ 
ᓄᓇᒃᑰᕈᑎᓂᒃ, ᐊᑭᑭᒡᓕᒋᐊᕈᑎᑕᐅᓇᔭᖅᖢᓂᓗ ᐊᐅᓚᑕᐅᓂᖓ ᐊᑐᓂ ᑕᓐᒧᑦ ᓴᕕᒃᓴᑦ. ᐅᔭᕋᖕᓂᐊᕆᐊᓪᓚᖕᓂᖅ 
ᐊᑐᕐᓗᒍ ᐱᓕᕆᐊᑉ ᒪᕐᕈᒋᓕᖅᑕᖓ ᐊᑭᑭᒡᓕᒋᐊᓪᓚᕆᒃᑲᔭᖅᑐᑦ ᐊᑐᓂ ᑕᓐ ᓴᕕᒃᓴᑦ. ᑖᒃᑯᐊ ᐊᑭᒃᖠᒋᐊᕐᓃᑦ ᐊᑐᓂ 
ᑕᓐᓯᓄᑦ ᖄᖓᒍᓪᓗ ᐅᓯᓂᖅᓴᐅᕙᓕᕐᓗᑎᒃ ᐅᔭᕋᖕᓂᐊᖅᑕᓂᒃ ᐹᕙᓐᓛᓐᑯᓐᓂᒃ ᑮᓇᐅᔭᓕᐅᑦᑎᐊᕈᑕᐅᖏᓐᓇᓕᕋᔭᖅᐳᖅ 

ᑖᔅᓱᒨᓇ ᐊᑭᖓ ᓴᕕᒃᓴᐃᑦ ᓂᐅᕐᕈᑕᐅᓇᓱᒃᖢᑎᒃ ᐊᑭᓗᖕᓂᖅᓴᐅᓕᖅᑎᓪᓗᒋᑦ ᓄᓇᕐᔪᐊᒥᑦ. ᑖᓐᓇ ᐅᖃᐅᓯᐅᓚᐅᖅᐳᖅ 
ᐱᓕᕆᐊᒧᑦ ᑐᒃᓯᕋᐅᑎᒃᑯᑦ ᐋᖅᑭᒋᐊᖅᑕᐅᓚᐅᖅᑐᑦ ᕖᕝᕗᐊᕆ 2017−ᒥ.34  

ᐱᓂᕆᐊᑉ ᒪᕐᕈᒋᓕᖅᑕᖓ  ᐊᑐᖅᑕᐅᔭᕆᐊᓖᑦ ᐱᕙᓪᓕᐊᑎᑕᐅᓇᓱᒃᑎᓪᓗᒍ ᓂᒋᐊᓂ ᐅᓯᑲᖅᑕᕐᓂᕐᒧᑦ ᐊᖅᑯᑦ ᑕᐃᑰᓇ 
ᐃᒃᐱᑭᑦᑐᕐᔪᐊᒃᑯᑦ. ᐊᑭᑐᔫᑎᓄᑦ ᐱᕈᖅᑎᑦᑎᓇᓱᖕᓂᖅ ᐱᕙᓪᓕᐊᑎᑕᐅᖁᓪᓗᒍ ᓂᒋᐊᑕ ᓄᓇᒃᑰᕈᑎᑯᑖᒃ ᐊᖅᑯᑖᒍᑦ, 
ᐃᒃᐱᑎᑦᑐᕐᔪᐊᑦ ᑐᓚᑦᑕᕐᕕᖓ, ᐅᒥᐊᕐᔪᐊᓪᓗ ᐅᑭᐅᖅᑕᖅᑐᒃᑰᕈᓐᓇᖅᑐᑦ ᐱᔭᐅᑐᐃᓐᓇᕈᓐᓇᕐᓇᑎᒃ ᐹᕙᓐᓛᓐᑯᓐᓂᑦ 
ᓄᓘᔮᖕᓂᓪᓗ ᐱᓕᕆᐊᖅ ᑕᐃᒪᐃᓕᖓᑎᓪᓗᒍ ᒫᓐᓇ. ᐹᕙᓐᓛᓐᑯᑦ ᓴᖅᑭᑎᑦᑎᔭᕆᐊᖃᖅᐳᑦ ᑲᔪᓰᓐᓇᕈᓐᓇᖅᑐᓂᒃ 
ᑮᓇᐅᔾᔭᓐᓇᖅᑯᒥᒃ ᐊᐅᓚᓂᕐᒥᒃ ᑖᓐᓇ ᐱᓕᕆᐊᑉ ᒪᕐᕈᒋᓕᖅᑕᖓ ᑐᒃᓯᕋᐅᑎ ᐃᒪᐃᓕᐅᕈᓐᓇᖅᑎᑦᑎᖁᓪᓗᒍ ᓇᖕᒥᓂᖅ 
ᑮᓇᐅᔭᓕᐅᕈᓐᓇᖁᓪᓗᒋᑦ ᐊᑐᖅᑕᐅᔭᕆᐊᖃᖅᑐᓄᓪᓗ ᑮᓇᐅᔭᖃᖅᑎᑦᑎᓗᓂ ᓂᒋᐊᓂ ᐅᓯᑲᖅᑕᕐᕕᐅᓇᔭᖅᑐᒥᒃ 
ᐊᖅᑯᒻᒥᒃ ᓯᓚᑖᒍᓪᓗ ᑮᓇᐅᔭᓕᐅᕋᓱᐊᕐᓗᑎᒃ ᐊᖏᓂᖅᓴᒧᑦ ᑐᙵᑦᑎᐊᕐᓂᖅᓴᒧᑦ ᐱᓕᕆᐊᒧᑦ.  

ᐱᓕᕆᐊᑉ ᒪᕐᕈᒋᓕᖅᑕᖓ ᐱᑕᖃᕆᐊᓕᒃ ᑲᒪᔪᓐᓇᖁᓪᓗᒋᑦ ᐃᓱᒫᓘᑎᓪᓗᑕᕆᔭᐅᔪᓂᒃ 
ᓴᖅᑭᑕᐅᔪᑦ ᐃᓄᖕᓂᑦ ᓄᓇᖃᖅᑐᓂᑦ ᐊᒃᑐᖅᑕᐅᓯᒪᔪᓂᑦ 

ᓱᓕᒃᑲᓐᓂᖅ, ᐋᖅᑭᒃᓯᒪᓂᖓ ᐱᓕᕆᐊᑉ ᒪᕐᕈᒋᓕᖅᑕᖓ ᑐᒃᓯᕋᐅᑦ ᐃᑲᔪᓪᓚᕆᖕᓂᐊᕐᒪᑦ ᑕᒪᒋᔭᖃᖅᑎᓪᓗᒋᑦ 
ᐃᓱᒫᓘᑕᐅᓪᓗᐊᑕᖅᑐᓂᒃ ᓴᖅᑭᑕᐅᓯᒪᔪᓂᒃ ᐃᓄᖕᓂᑦ ᓄᓇᖃᖅᑐᓂ ᐊᒃᑐᖅᑕᐅᓯᒪᔪᓂᑦ ᐱᔾᔪᑕᖃᖅᑐᑦ ᐊᕙᑎᒥᒃ 
ᐃᓄᓕᕆᓂᖅ-ᑮᓇᐅᔭᓄᓪᓗ ᑲᓄᐃᑉᐸᓪᓕᐊᓂᖕᓐᓄᑦ ᒫᓐᓇᐅᔪᖅ ᐱᓕᕆᐊᒥᑦ. ᐱᐅᓯᒋᐊᖅᑕᐅᔪᓪᓗᐊᑕᑦ ᐱᓕᕆᐊᖑᔪᓂ 
ᒫᓐᓇᐅᔪᖅ ᐱᓕᕆᐊᒥᑦ ᐱᖃᓯᐅᔾᔨᕗᑦ ᐅᑯᓂᖓ: 

• ᐳᔪᕋᖃᖏᓐᓂᖅᓴᐅᓕᕐᓗᓂ. ᐹᕙᓐᓛᓐᑯᑦ ᐱᓕᕆᖃᑎᖃᕐᔪᐊᖏᓐᓇᕋᓱᒃᐳᑦ ᓄᓇᓕᖕᓂᑦ ᐊᒃᑐᖅᑕᐅᓯᒪᔪᓂᑦ 
ᑭᒡᒐᖅᑐᐃᔨᓂᑦ ᑕᒪᑐᒧᖓ ᐱᓇᐃᓗᑕᕐᒧᑦ ᐊᒻᒪᓗ ᐱᐅᓯᒋᐊᖅᑕᐅᓗᑎᒃ ᐊᐅᓚᓂᐅᔪᒥ ᒫᓐᓇ ᐱᔪᓐᓇᕐᓂᓕᒫᒥᓂᒃ. 
ᑕᐃᒪᒃᑲᓗᐊᖅᑎᓪᓗᒍ, ᑭᒡᓕᖃᕐᒪᑦᑕ ᐱᐅᓯᒋᐊᖅᑕᐅᔭᕆᐊᓖᑦ ᐱᔭᕇᖅᑕᐅᔪᓐᓇᖅᖢᑎᒃ ᐊᓯᔾᔨᕐᔪᐊᓗᐊᖏᓪᓗᒋᑦ 
ᒫᓐᓇ ᐱᖁᑎᕐᔪᐊᑦ. ᓄᓇᒃᑰᕈᑎᑯᑖᒃᓴᐅᑉ ᐊᖅᑯᑖᒃᓴᖓ ᐳᔪᕋᖃᖏᓐᓂᖅᓴᐅᓪᓚᕆᒃᑲᔭᖅᑐᖅ ᓄᓇᒃᑰᕈᑎᒃᑯᑦ 
ᐅᓯᑲᖅᑕᓲᑎᑐᑦ ᐊᖅᑯᑎᑯᑖᖕᒥᑦ.35 ᒫᓐᓇᐅᔪᖅ ᓯᖃᓕᔭᐅᔪᓕᒫᑦ ᓴᕕᒃᓴᐃᑦ ᓯᓚᒦᖃᑦᑕᕐᒪᑕ ᐅᔭᕋᖕᓂᐊᕐᕕᖕᒥ, 
ᐊᓯᐊᒎᓕᕋᔭᖅᖢᓂ ᐊᑐᕐᓗᒍ ᐱᓕᕆᐊᑉ ᒪᕐᕈᒋᓕᖅᑕᖓ ᐊᑐᕐᓗᒍ, ᐱᑕᖃᖏᓐᓂᖅᓴᐅᓕᕋᔭᖅᑐᑦ 
ᓯᖃᓕᑦᑎᒋᐊᙵᕐᕕᒃ ᐅᔭᕋᖕᓂᐊᕐᕕᖕᒥᑐᐊᖑᓕᕐᓗᓂ (30%−ᑐᐃᓐᓇᑦ ᓴᕕᒃᓴᑦ ᑕᐃᑲᙶᖃᑦᑕᕐᓂᐊᖅᑐᑦ 
ᐱᕝᕕᐅᓲᒥᒃ ᓯᖃᓕᔭᐅᒋᐊᕐᖓᕆᐊᓖᑦ), ᐊᒥᐊᒃᑯᖏᑦ ᓯᖃᓕᔭᐅᒋᐊᓖᑦ ᓯᖃᓕᔭᐅᕙᒡᓗᑎᒃ ᐃᒡᓘᑉ ᐃᓗᐊᓂ 
ᑐᓚᑦᑕᕐᕕᖕᒥ. ᑖᒃᑯᐊᓕᒫᖅ ᐳᔪᕋᖃᙱᑎᑦᑎᓂᖅᓴᐅᓕᕋᔭᖅᐳᑦ ᐳᔪᕋᕐᕕᐅᓪᓚᕆᖃᑦᑕᖅᑐᒥᑦ 
ᓯᐊᒻᒪᒃᐸᓪᓕᐊᕝᕕᐅᔪᒥᑦ. ᐃᓄᐃᑦ ᐃᖅᑲᓇᐃᔭᖅᑏᑦ ᐱᓚᐅᔪᑦ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑲᔪᓯᓂᐅᔪᒧᑦ 
ᑐᓂᓯᓚᐅᖅᐳᑦ ᐅᖃᐅᓯᒃᓴᒥᖕᓂᒃ ᓄᓇᕗᒻᒥ ᐊᕙᑎᓕᕆᔨᒃᑯᓐᓄᑦ ᑕᒪᑐᒧᖓ ᐅᖃᐅᓯᐅᔪᒧᑦ:  

                                                      
34 ᑕᑯᓗᒍ ᓄᓇᕗᒻᒥ ᐊᕙᑎᓕᕆᔨᒃᑯᑦ ᓈᓴᐅᑖ 306109. 
35 ᓂᐱᓕᐅᖅᑕᐅᓯᒪᔪᒃᑯᑦ ᑎᑎᕋᖅᑕᐅᓯᒪᔪᑦ, ᐅᓄᕐᓂᖏᑦ 17, 3167-3168 

“ᐊᒻᒪᓗ ᐱᓕᕆᐊᑉ ᒪᕐᕈᒋᓕᖅᑕᖓ ᑲᔪᓯᑎᑕᐅᓪᓚᕆᒋᐊᓕᒃ ᓲᖃᐃᒻᒪ ᓄᓇᓖᑦ ᐊᒃᑐᖅᑕᐅᔪᑦ 
ᐊᑲᐅᒃᓴᖏᓐᓂᖏᓐᓄᑦ ᐳᔪᕋᖅᑕᖃᕐᓂᖓᓂᑦ, ᓄᓇᓯᐅᑎᑯᑖᒃᓴᐅᑉ ᐊᖅᑯᑎᑯᑖᒃᓴᖓ 
ᐳᔪᕋᖃᖅᑎᑦᑎᖏᑉᐹᓪᓕᕋᔭᕐᒪᑦ ᖃᓂᒋᔭᓗᒃᑖᑦᑎᓐᓂ. ᐅᓄᖏᓐᓂᖅᓴᓪᓛᓘᓕᕋᔭᕐᒪᑕ 
ᓄᓇᒃᑰᕈᑏᑦ ᐅᓯᑲᖅᑕᖅᑐᑦ ᐊᖅᑯᑎᒦᑦᑐᓐᓃᕋᔭᕐᓂᖏᓐᓄᑦ.”36   

“ᐊᑐᕈᓐᓃᕐᓗᑎᒃ ᐅᓄᖅᑐᓂᒃ ᓄᓇᒃᑰᕈᑎᓂᒃ ᐅᓯᑲᖅᑕᕐᕕᐅᔪᒥᑦ ᐊᖅᑯᑎᑯᑖᖕᒥᑦ 
ᐊᑕᐅᓯᑐᐊᕐᒧᑦ ᓄᓇᓯᐅᑎᑯᑖᒃᓴᒥᒃ ᐅᓄᖅᑐᓂᒃ ᐅᓯᒃᑯᕕᖃᐅᕐᓗᓂ ᐊᖏᓂᖅᓴᓂᒃ ᓴᕕᒃᓴᓂᒃ 
ᐳᔪᕋᖅᑕᖃᖏᓐᓂᖅᓴᐅᔾᔪᑎᒋᓕᕋᔭᕐᒪᒍ, ᐃᒡᓘᑉ ᐃᓗᐊᓅᖅᐸᑦ ᓯᖃᓕᑦᑎᓂᕐᒥᑦ 
ᑎᒃᑕᐅᑎᑦᑎᒋᓐᓂᖅᓴᐅᓂᐊᖅᐳᖅ ᐳᔪᕋᕐᓂᒃ ᖃᓂᒋᔮᓄᑦ, ᐅᖅᓱᐊᓗᖕᒥᒃ 
ᐊᑐᙱᓐᓂᖅᓴᐅᓗᑎᒃ ᓴᕕᒃᓴᓂᒃ ᓄᒃᑎᖅᑎᕆᑎᓪᓗᖏᑦ, ᑮᓇᐅᔭᑕᖃᕐᓂᖅᓴᐅᓕᕐᓗᓂ 
ᐊᕙᑎᒧᑦ ᐱᓕᕆᐊᖑᔭᕆᐊᓕᖕᓄᑦ.”37 

• ᑖᒃᑯᐊ ᐃᓚᒃᑲᓐᓂᖏᑦ ᑮᓇᐅᔭᖅᑖᖑᕙᓪᓕᐊᔪᑦ ᐱᓕᕆᐊᑉ ᒪᕐᕈᒋᓕᖅᑕᖓᓂᑦ ᑮᓇᐅᔭᓕᐅᕋᓲᑕᒃᑲᓐᓂᖅᑐᓄᑦ 
ᐃᑲᔪᖅᓯᕐᓂᐊᖅᑐᑦ ᐱᕐᔪᐊᑦ ᓴᓇᔭᐅᒋᐊᓕᖕᓄᑦ, ᐱᔭᐅᔭᕆᐊᖃᖅᐸᑕ ᐳᔪᕋᖅᑕᖃᖏᓐᓂᖅᓴᐅᓕᕆᐊᖃᖅᑐᓄᑦ. ᑖᓐᓇ 
ᐱᒻᒪᕆᐅᔪᖅ ᐱᓕᕆᐊᖑᒋᐊᓕᒃ ᐱᒋᐊᖅᑕᐅᓯᒪᓕᖅᑐᖅ ᖃᐅᔨᒪᔨᑕᒐᓴᖕᓄᑦ ᐊᒻᒪᓗ ᓄᓇᓕᖕᓂᑦ ᑭᒡᒐᖅᑐᐃᔪᓂᑦ 
ᑲᒪᒋᔭᐅᓗᒃᑖᖁᓪᓗᒍ ᐳᔪᕋᕐᒧᑦ ᖃᐅᔨᓴᖅᑕᐅᓂᖏᑦ.38 ᑖᒃᑯᐊ ᐊᑐᓕᖁᔭᐅᔪᑦ ᖃᐅᔨᓴᖅᑐᓂᑦ 
ᐱᓕᕆᔪᓐᓇᐅᑎᖃᕆᐊᖃᕐᓂᐊᖅᐳᑦ ᐊᑐᓕᖅᑎᑦᑎᓇᓱᒃᑎᓪᓗᒋᑦ ᑖᒃᑯᓂᖓ ᐱᓕᕆᐊᑉ ᒪᕐᕈᒋᓕᖅᑕᖓᓂᑦ 
ᓴᖅᑭᑕᐅᓇᔭᖅᑐᑦ. 

• ᓯᓚᒧᑦ ᐊᓂᐊᑎᑦᑎᙱᓐᓂᖅᓴᐃᑦ ᐊᒻᒪᓗ ᓱᕈᖅᐸᓪᓕᐊᖏᓐᓂᐅᓕᕐᓗᓂ. ᓄᓇᒃᑰᕈᑏᑦ ᐅᓯᑲᖅᑕᙱᖔᓕᕐᓗᑎᒃ 
ᓄᓇᒃᑰᕈᑎᑯᑖᒃᓴᖅ ᐊᖅᑯᑎᑯᑖᒃᓴᖓᒎᓕᕐᓗᑎᒃ, ᐹᕙᓐᓛᓐᑯᑦ ᐅᖅᓱᐊᓗᓕᕆᙱᔾᔫᒥᓕᕋᔭᖅᐳᑦ ᓄᓇᕐᔪᐊᒧᓪᓗ 
ᐅᖅᑰᓯᕙᓪᓕᐊᔪᑏᑦ ᐊᓂᐊᑎᑕᐅᖏᓐᓂᖅᓴᐅᓕᕐᓗᑎᒃ ᓅᑎᕆᕙᓪᓕᐊᑎᓪᓗᒋᑦ ᐊᑐᓂ ᐅᖁᒪᐃᓐᓂᖏᑦ ᑕᓐᒥ 
ᓴᕕᒃᓴᓂᒃ.39 ᐊᒡᓛᑦ, ᐹᕙᓐᓛᓐᑯᑦ ᐊᖏᓂᖓ 1 (ᑕᕝᕙᙵᓪᓚᕆᒃ ᐅᔭᕋᖕᓂᐊᖅᑕᖅ) ᓄᓇᕐᔪᐊᒧᓪᓗ 
ᐅᖅᑰᓯᕙᓪᓕᐊᔾᔪᑏᑦ ᐊᓂᐊᑎᑕᐅᔪᑦ ᒥᒃᓴᐅᓴᒃᑕᐅᓯᒪᔪᑦ ᑖᒡᓱᒧᖓ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ 
ᖁᕝᕙᓯᖕᓂᖅᓴᐅᙱᒻᒪᑕ ᑖᔅᓱᒪᔪᑦ ᐊᖏᖅᑕᐅᓯᒪᔪᒧᑦ ᐱᓕᕿᐊᒧᑦ, ᑕᐃᒪᐃᒃᑲᓗᐊᖅᑎᓪᓗᒍ ᐊᕐᕌᒍᑕᒫᑦ 
ᐅᔭᕋᖕᓂᐊᕆᐊᓪᓚᖕᓂᖃᕐᓂᐊᖅᑎᓪᓗᒋᑦ ᐊᒻᒪᓗ ᐅᓯᑲᖅᑕᖅᑎᓪᓗᒋᑦ ᓴᕕᒃᓴᓂᒃ ᑖᔅᓱᒨᓇ ᐱᓕᕆᐊᖅ 
ᒪᕐᕈᒋᓕᖅᑕᖓᓄᑦ.40 ᓄᖅᑲᖅᑎᑕᐅᓗᓂ ᓴᕕᒃᓴᓂᒃ ᐅᓯᑲᖅᑕᕐᓂᖅ ᐊᖅᑯᑎᑯᑖᒃᑯᑦ ᐱᑕᖃᕈᓐᓃᖅᑎᑦᑎᖃᓯᐅᔾᔨᖕᒪᑦ  
ᐃᒋᑕᒃᓴᓂᒃ, ᓴᖅᑭᑉᐸᓪᓕᐊᔾᔪᑕᐅᓲᖑᓪᓗᑎᒃ ᐊᒃᓴᓗᐊᓂᙶᖅᑐᓂᒃ ᓄᓇᒃᑰᕈᑎᓂᑦ ᐅᓯᑲᖅᑕᖅᑐᓂ.41 ᐱᓕᕆᐊᑉ 
ᒪᕐᕈᒋᓕᖅᑕᖓ ᐊᑐᐃᓐᓇᕈᐃᓂᐊᖅᑐᖅ ᐊᑐᖅᑕᐅᔭᕆᐊᓕᖕᓂᒃ ᐹᕙᓐᓛᓐᑯᓐᓄᑦ ᑲᔪᓯᑎᑕᐅᖁᓪᓗᒋᑦ ᐊᖏᖅᓯᒪᔭᖏᑦ 
ᓇᖕᒥᓂᖅ-ᐊᑐᖅᑎᑦᑎᓇᓱᐊᕈᑎᖏᑦ ᑭᓂᕐᓂᖅᓴᒥᒃ ᐅᖅᓱᐊᓗᖕᒥᒃ ᐊᑐᖅᑕᐅᓂᖏᑦ ᑳᓐᑐᕌᒃᐸᒃᑕᖏᑕ ᑕᐃᑰᓇ 

                                                      
36 ᑯᕆᔅᑕᕗ Hᐊᐃᕗᐊᑦ, ᓂᐱᕗᑦ ᐊᑑᑎᖃᖅᐳᑦ, ᓂᐱᓕᐅᖅᑕᐅᓯᒪᔪᓂᒃ ᑎᑎᕋᖅᑕᐅᓯᒪᔪᖅ 
37 ᑎᐊᕕᓐ ᐊᕕᐅᕋᓇ ᐃᑲᔪᖅᑐᐃᓪᓗᓂ ᑎᑎᕋᖅᑕᖓ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᓈᓴᐅᑖ 337354 
38 ᑕᑯᓗᒍ ᐱᓕᕆᐊᖑᔭᕆᐊᓕᒃ ᓈᓴᐅᑖ 230 ᓄᑖᙳᖅᑎᑕᐅᓯᒪᔪᓂᒃ ᐱᓕᕆᐊᖑᓂᐊᖅᑐᑦ ᓇᓗᓇᐃᖅᑕᐅᓂᖏᑦ ᑐᓂᔭᐅᓯᒪᔪᖅ ᐅᑐᐱᕆ 26, 
2021−ᒥ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᓈᓴᐅᑖ 337148. 

39 ᓄᓇᕗᒻᒥ ᐊᕙᑎᓕᕆᔨᒃᑯᑦ ᓈᓴᐅᑖ 320560. 
40 ᓄᓇᕗᒻᒥ ᐊᕙᑎᓕᕆᔨᒃᑯᒃ ᓈᓴᐅᑖ 320560. 
41 ᓄᓇᕗᒻᒥ ᐊᕙᑎᓕᕆᔨᒃᑯᑦ ᓈᓴᐅᑖ 320608. 



ᓄᓘᔮᖕᓂ ᐱᓕᕆᐊᖅ 

ᐅᑭᐅᖅᑕᖅᑐᒥ ᐅᒥᐊᕐᔪᐊᑦ ᐊᖅᑯᑖᒍᑦ ᓄᓇᕗᑦ ᓄᓇᑖᕐᕕᐅᓯᒪᔫᑉ ᐃᓗᐊᒍᑦ, 
ᐱᑕᖃᖏᓐᓂᖅᓴᐅᓕᖅᑎᑕᐅᔭᕆᐊᖃᕐᓂᖓᓄᑦ ᐹᕙᓐᓛᓐᑯᑦ ᐃᓚᓕᐅᑎᔾᔪᑎᒋᕙᓪᓕᐊᔭᖏᓐᓄᑦ ᐸᐅᒃᓴᖅ ᓯᓚᒧᑦ 
ᐃᓯᐊᕿᔪᓄᑦ.42 

• ᓄᓇᐅᑉ ᐊᕙᑎᐊᓂ ᖃᓄᐃᓕᐅᖏᓐᓂᖅᓴᐅᓕᕐᓗᑎᒃ ᐃᖏᕐᕋᕝᕕᐅᓲᒥᒃ. ᓄᓇᒃᑰᕈᑎᑯᑖᑦ 
ᐃᖏᕐᕋᒐᔪᖏᓐᓂᖅᓴᐅᓇᔭᖅᐳᑦ ᐊᖅᑯᑎᑯᑖᒃᓴᖓᒍᑦ ᓄᓇᒃᑰᕈᑎᑐᐃᓐᓇᖅᑑᖏᑦᑐᑦ ᐅᓯᑲᖅᑕᖅᑐᑦ ᒪᓐᓇ 
ᐊᑐᖅᐸᒃᑕᖓᒍᑦ ᐊᖅᑯᑎᑯᑖᒃᑯᑦ. ᓄᓇᒃᑰᕈᑏᑦ ᐃᖏᕐᕋᓯᕙᓪᓕᐊᙱᖔᕐᓗᑎᒃ 2 ᒥᓂᑦ 3 ᒥᓂᑦᒥᓪᓘᓐᓃᑦ 
ᐊᓂᒍᕌᖓᑦ ᐊᖅᑯᑎᑯᑖᒃᑯᑦ, ᓄᓇᒃᑰᕈᑎᑯᑖᒃᓴᖅ  ᐃᖏᕐᕋᖃᑦᑕᕋᔭᖅᐳᖅ ᐃᑲᕐᕋᑦ ᒪᕐᕈᒃ ᐱᖓᓱᓪᓘᓐᓃᑦ 
ᐊᓂᒍᕌᖓᑕ.43 ᑖᓐᓇ ᐊᑐᖅᑕᐅᖏᔾᔫᒥᓕᖅᐸᑦ ᐊᖅᑯᑎᑯᑖᒃ ᐊᖑᓇᓱᒃᑎᓂᒃ ᓂᕐᔪᑏᓪᓗ 
ᑕᑯᖃᑦᑕᐅᑎᑐᐃᓐᓇᕆᐊᖃᖏᓐᓂᖅᓴᐅᓕᕋᔭᖅᐳᑦ. ᐊᑐᖅᖢᒍ ᐱᓕᕆᐊᑉ ᒪᕐᕈᒋᓕᖅᑕᖓ,  ᐊᖅᑯᑦ 
ᐊᑐᐃᓐᓇᐅᓂᖅᓴᐅᓕᕋᔭᖅᐳᖅ ᐊᖑᓇᓱᒃᑎᓄᑦ ᐳᓚᕋᑦᑐᓄᓪᓗ ᐅᔭᕋᖕᓂᐊᕐᕕᖕᒧᑦ, ᐱᓕᕆᐊᖑᔪᓐᓇᕐᓂᖅᓴᐅᓗᓂ 
ᐊᒃᐸᓯᖕᓂᖅᓴᐅᑎᓪᓗᒋᑦ ᐅᔭᕋᖕᓂᐊᕐᕕᖕᒥ ᐱᔨᑦᑎᕋᕐᓂᕐᓄᑦ ᐃᖏᕐᕋᔭᒃᑐᑦ ᐊᖅᑯᑖᑯᑦ.44  

• ᓴᓇᕝᕖᑦ ᑲᔪᓰᓐᓇᖅᐸᓪᓕᐊᔪᑦ ᓯᕗᒃᑲᖅᑕᖅᖢᑎᒃ ᐱᐅᓛᓂᒃ ᐱᓕᕆᔾᔪᓯᕐᓂᑦ ᑕᕆᐅᒥᑦ ᐅᓯᑲᖅᑕᕐᓂᕐᒧᑦ. ᓄᓇᓕᖕᓂᑦ 
ᐃᓚᐅᑎᑦᑎᓵᓕᖃᑦᑕᕐᓃᑦ ᐱᓕᕆᐊᖑᓪᓗᑎᒃ ᐹᕙᓪᓛᓐᑯᓐᓂᑦ ᐱᕙᓪᓕᐊᖁᓪᓗᒍ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ 
ᑐᒃᓯᕋᐅᑦ ᐱᓕᕆᔾᔪᓯᐅᓪᓗᓂ ᐱᖃᓯᐅᔾᔨᓯᒪᙱᖢᓂ ᐅᑭᐅᒃᑯᑦ ᐅᓯᑲᖅᑕᕐᓂᕐᒥᒃ ᐊᒻᒪᓗ ᑲᔪᓯᓇᔭᖅᑐᖅ 
ᐅᓯᑲᖅᑕᖅᑕᐃᓕᓗᑎᒃ ᑐᕙᒃᑕᖃᖅᑎᓪᓗᒍ. ᐅᒥᐊᕐᔪᐊᖅᑕᖃᐅᕐᓂᖅᓴᐅᒐᓗᐊᖅᑐᓪᓗᒍ ᐱᓕᕆᐊᖑᓕᖅᑎᓪᓗᒍ 
ᐱᓕᕆᐊᑉ ᒪᕐᕈᒋᓕᖅᑕᖓᓂ, ᐅᒥᐊᕐᔪᐊᒃᑲᓃᑦ ᐃᖏᕐᕋᖃᑦᑕᕋᔭᙱᑦᑐᑦ ᑕᐅᕘᓇ ᐅᐱᕐᖔᒃᑯᑦ ᓯᑯᖃᖅᑎᓪᓗᒍ 
ᑕᐃᒪᓐᓇᑐᑦ ᒫᓐᓇ ᐊᑐᖅᐸᒃᑕᒥᑎᑐᑦ ᑕᐃᒪᓐᓇᑦᑕᐃᓐᓇᖅ ᓯᑯᖃᖅᑎᓪᓗᒍ ᐃᖏᕐᕋᓃᑦ ᑭᒡᓕᓕᖅᑕᐅᓯᒪᓂᐊᖅᑐᑦ 
ᐊᑐᓕᖅᑎᑕᐅᓯᒪᓗᑎᒃ. ᐹᕙᓐᓛᓐᑯᑦ ᐊᖏᖅᓯᒪᔪᑦ ᐊᐅᓚᑦᑎᓪᓚᑦᑖᕐᓂᐊᖅᖢᑎᒃ ᐃᒋᐊᕐᓂᖓᓂᒃ ᐃᓱᐊᓄᓪᓗ 
ᐅᓯᑲᖅᑕᕐᓇᐅᑉ (ᓲᕐᓗ ᑐᕙᖃᙱᑎᓪᓗᒍ, ᐱᒋᐊᕐᕕᒃᓴᖏᑦ ᐊᒻᒪᓗ ᐃᓱᓕᕝᕕᒃᓴᖏᑦ ᐅᓪᓗᑦ), ᓱᒃᑲᐃᓐᓂᖃᕐᓗᑎᒃ 9 
ᓈᑦ ᐅᒥᐊᕐᔪᐊᑦ ᓄᓇᕘᑉ ᐃᒪᖏᓐᓂᑦ, ᐅᓄᙱᓐᓂᖅᓴᐅᓗᑎᒃ ᐅᒥᐊᕐᔪᐊᑦ (ᖃᓄᐃᓐᓂᖅᓴᐅᓂᖏᑦ ᑖᒃᓱᒧᖓ 
ᐱᓕᕆᐊ ᒪᕐᕈᒋᓕᖅᑕᖓᓄᑦ ᑐᒃᓯᖃᐅᑕᐅᕐᖓᓚᐅᖅᑐᒥᑦ), ᐊᒻᒪᓗ ᐅᓄᖅᓯᒋᐊᖅᐸᓪᓕᐊᕋᔮᕐᓗᒋᑦ ᐅᓯᑲᖅᑕᕐᓂᕐᒧᑦ 
ᐱᓕᕆᓂᐅᔪᑦ, ᐊᖏᖅᑕᐅᓇᔭᖅᐊᑦ ᐱᓕᕆᐊᑉ ᒪᕐᕈᒋᓕᖅᑕᖓ. ᐹᕙᓐᓛᓐᑯᑦ ᐊᖏᖅᓯᒪᖕᒥᔪᑦ ᓴᓇᕝᕕᖕᒥᑦ 
ᓯᕗᒃᑲᖅᑕᕐᑎᐅᓗᑎᒃ ᐃᒃᑕᖅᑯᑕᐅᔪᒧᑦ ᐃᒥᕐᒧᑦ ᖃᐅᔨᓴᖃᑦᑕᕐᓂᕐᒥᒃ ᐊᒻᒪᓗ ᓴᓗᒻᒪᖅᓴᐃᓂᕐᒧᑦ ᐱᓗᐊᔾᔭᐃᒃᑯᑎᓂᒃ 
ᐅᖓᑖᓅᖅᓯᒪᔪᑦ ᒪᓕᒐᖅᑎᒍᑦ ᐊᑐᖅᑕᐅᔭᕆᐊᖃᖅᑕᐅᔪᓂᑦ.  

• ᑮᓇᐅᔭᓕᐅᕋᓱᐊᕐᓂᖅ ᐱᐅᓂᖅᓴᓄᑦ ᐃᓄᐃᑦ ᖃᐅᔨᓴᐃᓐᓇᖅᑕᖏᓐᓄᑦ ᐱᓕᕆᐊᒧᓪᓗ ᐊᐅᓚᑦᑎᔾᔪᑎᓄᑦ. 
ᐹᕙᓐᓛᓐᑯᑦ ᑐᓴᖅᓯᒪᕗᑦ ᓄᓇᖃᖅᑐᓂᑦ ᓄᓇᓕᖕᓂᑦ ᐊᒃᑐᖅᑕᐅᓯᒪᔪᓂᑦ ᐃᓚᐅᖃᑕᐅᔪᒪᓪᓚᑦᑖᖅᑐᓂᑦ 
ᖃᐅᔨᓴᐃᓐᓇᕐᓂᐅᔪᓂᑦ ᐃᓱᒪᓕᐅᕆᓂᕐᒧᓪᓗ ᑲᔪᓯᓂᐅᔪᓂᒃ ᐊᒃᑐᐊᔪᓄᑦ ᐊᐅᓚᑕᐅᓂᖏᓐᓄᑦ 
ᐊᒃᑐᐃᓂᐅᑐᐃᓐᓇᕆᐊᓖᑦ ᐱᓕᕆᐊᒥᑦ. ᑖᒃᑯᐊ ᐃᓄᐃᑦ ᐅᒃᐱᕈᓱᖕᓂᖏᓐᓄᑦ ᐊᖏᖃᑎᒌᒍᑎ ᐊᒻᒪᓗ 
ᐱᓕᕆᐊᖑᔾᔪᑎᒃᓴᑦ ᐊᖏᖅᓯᒪᔭᕗᑦ (ᐃᓚᓕᐅᑎᓯᒪᔪᑦ ᐊᖏᖅᓯᒪᔭᑦᑎᓐᓄᑦ ᑎᑎᕋᖅᓯᒪᔪᓃᑦᑐᑦ ᓄᓇᕗᒻᒥ 
ᐊᕙᑎᓕᕆᔨᒃᑯᓐᓄᑦ) ᐱᓕᕆᐊᑉ ᒪᕐᕈᒋᓕᖅᑕᖓ ᑲᔪᓯᓂᐊᖅᐸᑦ, ᐃᓄᐃᑦ ᓄᓇᖃᖅᑐᑦ ᓄᓇᓂᑦ ᐊᒃᑐᖅᑕᐅᓯᒪᔪᓂᒃ 
ᐱᓕᕆᐊᒃᓴᖃᓪᓚᑦᑖᕐᓂᐊᕐᒪᑕ ᐊᐅᓚᑕᐅᓂᖓᓄᑦ ᐱᓕᕆᐊᖅ ᐊᒃᑐᐃᓂᐊᕈᓂ ᐃᓗᓕᖓᓂᒃ ᐊᕙᑎᐅᑉ 
ᐱᕕᒡᔪᐊᕆᔭᒥᖕᓄᑦ. ᐱᓕᕆᐊᑉ ᒪᕐᕈᒋᓕᖅᑕᖓ ᖄᒃᑲᓐᓂᐊᒍᑦ ᑮᓇᐅᔭᓕᐅᖅᑎᑦᑎᒃᑲᓐᓂᕐᓂᐊᕐᒪᑦ 

                                                      
42 ᓄᓇᕗᒻᒥ ᐊᕙᑎᓕᕆᔨᒃᑯᑦ ᓈᓴᐅᑖ 326510, 331635.  
43 ᓂᐱᓕᐅᖅᑕᐅᓯᒪᔪᒃᑯᑦ ᑎᑎᕋᖅᑕᐅᔪᑦ, ᐅᓄᕐᓂᖏᑦ 17, 3168. 
44 ᓂᐱᓕᐅᖅᑕᐅᓯᒪᔪᒃᑯᑦ ᑎᑎᕋᖅᑕᐅᔪᑦ, ᐅᓄᕐᓂᖏᑦ 17, 3168. 

ᓴᖅᑭᑎᑕᐅᔪᓐᓇᕐᓗᑎᒃ ᐃᓄᐃᑦ ᑲᑎᒪᔨᕋᓛᖏᑦ ᐱᓕᕆᖃᑎᖃᓪᓚᕆᖕᓂᐊᖅᑐᑦ ᑭᖑᓪᓕᖅᐹᒥ 
ᐋᖅᑭᒡᕕᖃᐅᓐᓇᖅᑐᒥᒃ ᐊᐅᓚᑦᑎᓂᕐᒧᑦ ᐸᕐᓇᐅᑎᒥᒃ. ᒥᑦᑎᒪᑕᓕᒃ, ᓴᓂᕋᔭᒃ, ᐃᒃᐱᐊᕐᔪᒃ ᐊᐅᓱᐃᑦᑐᕐᓗ 
ᑐᙵᕕᖃᖅᐳᑦ ᐊᑐᓕᖁᔭᖏᓐᓂᑦ ᓄᓇᕗᒻᒥ ᐊᕙᑎᓕᕆᔨᒃᑯᓐᓄᑦ ᒥᓂᔅᑕᒥᓪᓗ ᐊᖏᖅᑕᐅᖁᓪᓗᓂᔾᔪᒃ ᐱᓕᕆᐊᑉ 
ᒪᕐᕈᒋᓕᖅᑕᖓᓄᑦ ᑐᒃᓯᕋᐅᑦ ᐱᓚᒋᔭᐅᓪᓗᓂ ᐅᑯᓄᖓ ᐊᖏᖅᑕᐅᓯᒪᔪᓄᑦ:  

“ᐹᕙᓐᓛᓐᑯᑦ ᐊᖏᖅᓯᒪᕗᑦ ᓴᖅᑭᑎᑕᐅᓗᑎᒃ ᐋᖅᑭᒡᕕᖃᐅᓐᓇᖅᑐᒥᒃ ᐊᐅᓚᑦᑎᓂᕐᒧᑦ 
ᑲᔪᓯᓂᐅᕙᓐᓂᐊᓂᐊᖅᑐᑦ ᑖᒃᑯᐊ ᐃᓄᐃᑦ ᐃᓱᒪᓕᐅᕐᕕᖃᕐᓗᑎᒃ ᐊᐅᓚᑦᑎᔪᓐᓇᕐᓗᑎᒃ 
ᖃᓄᐃᓕᖓᖁᔭᖓᓂ ᐱᓕᕆᐊᖑᙱᖔᕐᓗᓂ ᑲᒻᐸᓂᐅᔪᒥᑦ. ᓂᕆᐅᒋᔭᐅᓇᔭᖅᑐᖅ 
ᑕᐃᒪᐃᓕᖓᔪᒥᒃ ᐋᖅᑭᒡᕕᖃᐅᓐᓇᖅᑐᒥᒃ ᐊᐅᓚᑦᑎᓂᕐᒧᑦ ᐱᓕᕆᔾᔪᓰᑦ ᐊᐅᓚᑦᑎᓗᑎᒃ ᐃᓄᐃᑦ 
ᐃᑲᔪᕋᔭᕐᒪᑕ ᑕᒪᒃᑯᐊ ᐊᒃᑐᐃᓂᕐᓗᖕᓃᑦ ᐊᕙᑎᒧᑦ ᐱᓗᐊᖅᑎᑕᐅᑦᑕᐃᓕᓗᑎᒃ 
ᐊᔪᕐᓇᙱᓐᓂᓕᒫᖓᓂᑦ”.45 

“ᑖᒃᑯᐊ ᐊᖏᖅᑕᐅᓯᒪᔪᑦ ᐹᕙᓐᓛᓐ ᓴᕕᒃᓴᓂᒃ ᐅᔭᕋᖕᓂᐊᖅᑎᓂᑦ ᓴᖅᑭᑕᐅᓂᖏᓐᓄᑦ 
ᐋᖅᑭᒡᕕᖃᐅᓐᓇᖅᑐᒥᒃ ᐊᐅᓚᑦᑎᓂᕐᒧᑦ ᐸᕐᓇᐅᑏᑦ – ᐊᐅᓚᑕᐅᓗᑎᒃ ᐃᓄᖕᓂᒃ, ᐱᒻᒪᕆᐅᔪᑦ 
ᐱᕕᒡᔪᐊᖑᓪᓗᑎᒡᓗ.  ᐃᓄᐃᑦ, ᐹᕙᓐᓛᓐᑰᖏᑦᑐᖅ ᐃᓱᒪᓕᐅᕈᑎᖃᕐᓂᐊᖅᐳᑦ 
ᐊᐅᓚᑕᐅᓂᖓᓄᑦ ᐹᕙᓐᓛᓐᑯᑦ ᐊᖏᖅᓯᒪᓂᖏᓐᓄᑦ ᑖᔅᓱᒧᖓ ᐊᐅᓚᑕᐅᓂᕐᒧᑦ 
ᐱᓕᕆᔾᔪᓯᐅᕙᒃᑐᒧᑦ ᐅᖃᕐᕕᖃᖅᑎᑕᐅᓂᖅᐹᖑᓗᑎᒃ ᐃᓄᐃᑦ ᐱᓗᐊᖅᑎᑦᑎᔾᔭᐃᒃᑯᑎᓄᑦ 
ᐋᖅᑭᖑᑎᒃᓴᓄᑦ ᓇᓕᐊᖕᓄᑐᐃᓐᓇᖅ ᐊᒃᑐᐃᓂᕐᓗᖕᓂᐅᑐᐃᓐᓇᕆᐊᓕᖕᓄᑦ ᐊᕙᑎᒧᑦ.”46 

“ᐃᒪᐃᒻᒪᑦ Hᐋᒪᓚᒃᑯᑦ ᐃᒃᐱᐊᕐᔪᖕᒥ ᐅᖓᑖᓂ ᐊᕐᕌᒍᑦ ᐱᖓᓱᓂᒃ ᐃᓚᐅᖃᑦᑕᖅᓯᒪᖕᒪᑕ 
ᐅᖃᒪᔭᖃᑎᒌᖕᓂᕐᓂᒃ, ᐃᓕᓐᓂᐊᖅᓯᓐᓈᑦ ᑲᑎᒪᓪᓗᑎᒃ, ᓈᓚᖕᓂᖃᖅᑎᑦᑎᔪᓂᑦ ᐊᒻᒪᓗ   
ᐃᓱᒪᒃᓴᖅᓯᐅᕈᑎᓂᒃ ᐱᔾᔪᑕᐅᓪᓗᑎᒃ ᐹᕙᓐᓛᓐ ᓴᕕᒃᓴᓂᒃ ᐅᔭᕋᖕᓂᐊᖅᑏᑦ ᐱᓕᕆᐊᑉ 
ᒪᕐᕈᒋᓕᖅᑕᖓᓄᑦ ᐊᖏᒡᓕᒋᐊᕈᒪᓪᓗᑎᒃ ᑐᒃᓯᕋᐅᑎᒥ ᓄᓘᔮᖕᓂᑦ ᐱᓕᕆᐊᒧᑦ… Hᐋᒪᓚᒃᑯᑦ 
ᐃᒃᐱᐊᕐᔪᖕᒥᑦ ᐃᑲᔪᖅᑐᐃᕗᑦ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᐊᖏᒡᓕᒋᐊᖅᑕᐅᔪᒪᔪᒥᒃ 
ᓴᖅᑭᑕᐅᓯᒪᓪᓗᓂ ᐹᕙᓐᓛᓐ ᓴᕕᒃᓴᓂᑦ ᐅᔭᕋᖕᓂᐊᖅᑎᓂᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ 
ᓈᓚᖕᓂᖃᖅᑎᑦᑎᑎᓪᓗᒋᑦ ᐃᖃᓗᖕᓂᑦ ᒥᑦᑎᒪᑕᓕᖕᒥᓪᓗ ᒪᓕᒋᐊᖃᕐᓗᑎᒃ ᐊᕙᑎᒥᒃ 
ᖃᐅᔨᓴᐃᓐᓇᖅᐸᒡᓗᑎᒃ ᑕᐃᒪᙵᓕᒫᖅ ᐊᑐᓕᖅᑎᑕᐅᓪᓚᑦᑖᕐᓗᓂ, ᐊᒻᒪᓗᒃᑲᓐᓂᖅ … 
ᐃᑲᔪᖅᑐᖅᐳᑦ ᐃᓄᐃᑦ  ᐅᒃᐱᕈᓱᖕᓂᖏᓐᓄᑦ  ᐊᖏᖃᑎᒌᒍᑎᒥᒃ ᓴᖅᑭᑎᑕᐅᓯᒪᔪᒥᒃ ᐹᕙᓐᓛᓐ 
ᓴᕕᒃᓴᓂᒃ ᐅᔭᕋᖕᓂᐊᖅᑎᒃᑯᓐᓂ ᐊᒻᒪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ 
ᖄᒃᑲᓐᓂᐊᒍᓗ … ᐊᖏᖃᑎᖃᖅᐳᑦ ᐋᖅᑭᒡᕕᖃᐅᓐᓇᖅᑐᒥᒃ ᐊᐅᓚᑦᑎᓂᕐᒧᑦ ᐸᕐᓇᐅᒥᑦ 

                                                      
45 Hᐊᒪᓚᒃᑯᑦ ᓴᓂᕋᔭᖕᒥ, ᑭᖑᓪᓕᖅᐹᒥ ᑎᑎᖅᑲᒃᑯᑦ ᐅᖃᐅᓯᐅᔪᑦ, ᔮᓐᓄᐊᕆ 10, 2022. 
46 Hᐊᒪᓚᒃᑯᑦ ᒥᑦᑎᒪᑕᓕᖕᒥ, ᑭᖑᓪᓕᖅᐹᒥ ᑎᑎᖅᑲᒃᑯᑦ ᐅᖃᐅᓯᐅᔪᑦ, ᔮᓐᓄᐊᕆ 10, 2022. 

ᑕᐅᑐᙳᐊᖅᑕᐅᔪᑦ ᐃᓄᐃᑦ ᐅᒃᐱᕈᓱᖕᓂᖏᓐᓄᑦ  ᐊᖏᖃᑎᒌᒍᑎᒥᑦ 
ᐱᐅᓯᒋᐊᖅᓯᓂᖃᓪᓚᕆᖕᓂᐊᖅᐅᑦ ᕿᑭᖅᑖᓘᑉ ᐅᐊᖕᓇᖓᓂᑦ ᐃᓄᖕᓂᒃ 
ᖃᐅᔨᓴᐃᓐᓇᕈᓐᓇᕐᓂᐊᒪᑕ ᐊᒃᑐᐃᓂᕐᓂᒃ ᐅᔭᕋᖕᓂᐊᕐᕕᐅᑉ ᖃᓄᐃᓕᖓᓕᖅᑎᑕᖏᓐᓂᒃ 
ᓂᕐᔪᑎᓄᑦ ᐊᒻᒪᓗ ᐋᖅᑭᒋᐊᖅᑕᐅᓗᑎᒃ ᐅᔭᕋᖕᓂᐊᕐᕕᖕᒥᑦ ᖃᓄᐃᓕᐅᕐᓂᐅᔪᑦ ᓄᓘᔮᖕᓂᑦ 
ᐱᓕᕆᐊᒥᑦ ᓴᐳᔾᔨᒋᐊᖃᖅᑎᓪᓗᒋᑦ ᓂᕐᔪᑎᖃᐃᓐᓇᖁᓪᓗᒍᓗ.”47 

“Hᐋᒪᓚᒃᑯᑦ ᐊᐅᓱᐃᑦᑐᒥ ᐃᑲᔪᖅᑐᐃᕗᑦ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ 
ᐊᖏᒡᓕᒋᐊᖅᑕᐅᔪᒪᓂᖅ ᓴᖅᑭᑕᐅᓯᒪᔪᖅ ᐹᕙᓐᓛᓐ ᓴᕕᒃᓴᓂᒃ ᐅᔭᕋᖕᓂᐊᖅᑎᒃᑯᓐᓂᑦ 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᓈᓚᖕᓂᖃᖅᑎᑦᑎᑎᓪᓗᒋᑦ ᐃᖃᓗᖕᓂᑦ ᒥᑦᑎᒪᑕᓕᖕᒥᓪᓗ 
ᒪᓕᒋᐊᖃᖅᑎᑕᐅᓪᓗᑎᒃ ᐊᕙᑎᓕᕆᓂᕐᒧᑦ ᖃᐅᔨᓴᐃᓐᓇᕐᓂᓗᒃᑖᑦ ᐊᑐᓕᖅᑎᑕᐅᔪᓐᓇᐃᓗᑎᒃ 
ᓱᓕᒃᑲᓐᓂᕐᓗ ᐊᖏᖃᑎᒌᒍᑕᐅᓯᒪᔪᑦ ᖃᓄᐃᓕᖓᓕᕐᓂᐅᔪᑦ ᓈᓚᖕᓂᖃᖅᑎᑦᑎᓂᕐᒥᑦ 
ᓄᕕᐱᕆ 2021−ᒥ ᐊᑕᖏᕐᓗᒋᑦ ᓈᒻᒪᒋᔭᐅᓗᑎᒃ ᐹᕙᓐᓛᓐ ᓴᕕᒃᓴᓂ ᐅᔭᕋᖕᓂᐊᖅᑎᒃᑯᓐᓂᑦ, 
ᐊᒻᒪᓗ ᐃᑲᔪᖅᑐᐃᕗᑦ ᐃᓄᐃᑦ ᐅᒃᐱᕈᒧᖕᓕᖏᓐᓄᑦ ᐊᖏᕈᑎᒥᑦ …”48 

• ᐱᕚᓪᓕᖅᑎᑦᑎᓇᓱᖕᓂᖅ ᓄᓇᕗᒻᒥ ᐊᒻᒪᓗ ᐱᕚᓪᓕᕈᑏᑦ ᓄᓇᓕᖕᓄᐊᖅᐸᓪᓕᐊᓚᑦᑖᖅᑐᑦ.  ᑖᒃᑯᐊ ᐊᒃᑐᖅᑕᐅᔪᑦ 
ᓄᓇᓖᑦ ᐅᖃᒃᑲᓐᓂᖃᑦᑕᖅᓯᒪᖕᒪᑕ ᐹᕙᓐᓛᓐᑯᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓪᓗ ᐅᓄᖅᑐᐃᖅᓱᖅᖢᑎᒃ 
ᑕᒪᒃᑯᐊ ᐱᔭᐅᔭᕆᐊᓖᑦ ᓴᖅᑭᔮᕐᓂᖅᓴᒃᑯᑦ ᐱᕚᓪᓕᖅᑎᑦᑎᓂᕐᒥ ᓄᓇᕗᒻᒥ ᐱᖁᑎᕐᔪᐊᑦ ᐱᕚᓪᓕᕈᑏᑦ 
ᓄᓇᓕᖕᓄᐊᖅᐸᓪᓕᐊᓚᑦᑖᖅᑐᑦ.  ᐃᒪᐃᒃᑲᓗᐊᖅᑎᓪᓗᒍ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ 
ᓂᖏᖅᑕᐅᑎᑖᖅᓯᒪᕐᔪᐊᓕᖅᐳᑦ ᐊᑭᓕᖅᑕᐅᓯᒪᓕᖅᖢᑎᒡᓗ ᑭᒡᒐᖅᑐᖅᖢᒋᑦ ᕿᑭᖅᑕᓂ ᓄᓇᖁᑎᖏᓐᓂᑦ ᐃᓄᐃᑦ 
ᑕᕝᕙᖔᑦ ᐅᔭᕋᖕᓂᐊᕐᕕᒥ ᐊᐅᓚᓂᐅᔪᒥᑦ ᐅᓪᓗᒥᒧᑦ (ᐅᖓᑖᓂ $42 ᒥᓕᐊᓐ ᓯᕗᓂᐊᒍᑦ ᐊᑭᓕᖅᑕᐅᔪᑦ 
ᓂᖏᖅᑕᐅᑎᓄᑦ ᐊᑭᓕᐅᑏᑦ, ᐅᖓᑖᓂ $24 ᒥᓕᐊᓐ ᓂᖏᖅᑕᐅᑎᓄᑦ ᐊᑭᓕᐅᑏᑦ ᒥᓕᐊᓐᒐᓴᖕᓂᓪᓗ ᓄᓇᒥ 
ᐊᑐᖅᑐᐊᕐᓂᕐᒧᑦ ᐊᑭᓕᐅᑏᑦ), ᐃᓱᒪᒋᔭᐅᓯᒪᖕᒪᑦ ᐃᓚᖏᓐᓄᑦ ᐃᓚᐅᔪᓄᑦ ᑖᒃᑯᐊ ᐱᕚᓪᓕᕈᑎᒃᓴᑦ 
ᑐᓐᓂᖅᓴᖅᑕᐅᙱᒻᒪᑕ ᓄᓇᓕᖕᓄᑦ.  

ᑭᐅᔭᐅᔾᔪᑏᑦ ᑖᒃᑯᓄᖓ ᑎᑎᖅᑲᑦ ᖃᐅᔨᓴᖅᑕᐅᓂᖏᓐᓄᑦ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌ ᐊᖏᖃᑎᖃᓚᐅᖅᐳᑦ 
ᐊᑐᖅᖢᒍ ᐃᓄᐃᑦ ᐅᒃᐱᕈᓱᖕᓂᖏᓐᓄᑦ ᐊᖏᕈᑎ ᓴᖅᑭᑕᐅᖁᓪᓗᒍ ‘ᐊᐅᓚᑦᑎᔾᔪᑕᐅᓇᔭᖅᑐᑦ ᐱᕚᓪᓕᕈᑎᒃᓴᑦ 
ᐊᒃᑐᖅᑕᐅᓯᒪᔪᓄᑦ ᓄᓇᓕᖕᓄᐊᓪᓚᑦᑖᖃᑦᑕᖁᓪᓗᖏᑦ.’ ᐹᕙᓐᓛᓐᑯᑦ ᑖᔅᓱᒥᖓ ᐱᓕᕆᖃᑕᐅᖏᑦᑎᐊᖅᐳᑦ 
ᐱᕙᓪᓕᐊᑎᑕᐅᓂᖓᓄᑦ ᐊᐅᓚᑦᑎᔾᔪᑕᐅᓇᔭᖅᑐᒧᑦ, ᐃᒪᐃᓐᓂᖓᓄᑦ ᑖᓐᓇ ᐱᓇᐅᓗᑕᐅᓂᖓᓄᑦ ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖏᓐᓂᑦ ᐊᒻᒪᓗ  ᑭᒡᒐᖅᑐᖅᑕᖏᓐᓂᑦ. ᐃᓚᒋᔭᐅᓪᓗᓂ ᑖᔅᓱᒧᖓ ᐊᑐᖅᑕᐅᓚᐅᖅᓯᒪᖏᑦᑐᒧᑦ, 
ᐹᕙᓐᓛᓐᑯᑦ ᐱᓕᕆᖃᑎᖃᖅᓯᒪᕗᑦ ᐊᒃᑐᖅᑕᐅᓯᒪᔪᓂᒃ ᓄᓇᓕᖕᓂᑦ ᓇᓗᓇᐃᖁᓪᓗᒋᑦ ᐊᒻᒪᓗ ᐊᖏᖅᓯᒪᓗᑎᒃ 
ᐃᑲᔪᖅᓯᕐᓂᕐᒧᑦ ᐊᔾᔨᒌᙱᑦᑐᓂᒃ ᓄᓇᓕᖕᓂᑦ ᐱᒋᐊᖅᑕᐅᔪᒪᔪᑦ ᓇᓗᓇᐃᖅᑕᐅᓯᒪᔪᑦ ᓄᓇᓕᖕᓂᖔᓪᓚᑦᑖᖅᖢᑎᒃ 

                                                      
47 Hᐊᒪᓚᒃᑯᑦ ᐃᒃᐱᐊᕐᔪᖕᒥ, ᑲᑎᒪᔨᖏᑦ ᑲᑎᒪᑎᓪᓗᒋᑦ ᐱᖁᔨᕗᖔᖅᑕᐅᔪᖅ 21 ᐱᖁᔨᕗᖔᖅᑕᐅᔪᖅ 21-2021-152, ᓯᑎᐱᕆ 24, 2021. 
48 Hᐊᒪᓚᒃᑯᑦ ᐊᐅᓱᐃᑦᑐᒥ, ᑎᑎᖅᑲᖅ ᐃᑲᔪᖅᑐᐃᓪᓗᑎᒃ, ᐅᑐᐱᕆ 21, 2021. 



ᓄᓘᔮᖕᓂ ᐱᓕᕆᐊᖅ 

ᐱᓕᕆᐊᑉ ᒪᕐᕈᖓᓄᑦ ᑐᒃᓯᕋᐅᑎ 
 
 

  
 

 
27 ᔮᓐᓄᐊᕆ 24, 2022 

 

ᓯᕗᓪᓕᐅᔾᔭᐅᔭᕆᐊᖃᕐᓂᖏᓐᓂᒃ, ᐱᖃᓯᐅᑎᓪᓗᒋᑦ ᐃᑲᔪᖅᑐᐃᓃᑦ Hᐋᒪᓚᒃᑯᑦ ᒥᑦᑎᒪᑕᓕᖕᒥ ᐊᖅᑯᑎᖏᓐᓂᒃ 
ᐱᐅᓯᒋᐊᕆᓃᑦ ᓄᑖᒥᓪᓗ ᖃᑦᑎᕆᕝᕕᒃᓴᖅ.49 

ᐹᕙᓐᓛᓐᑯᑦ ᐊᖏᖃᑎᖃᖅᓯᒪᒋᕗᑦ ᐊᑐᖅᖢᒍ ᐃᓄᐃᑦ ᐅᒃᐱᕈᓱᖕᓂᖏᓐᓄᑦ ᐊᖏᕈᑎ ᐊᖏᒡᓕᒋᐊᖅᑕᐅᕐᔪᐊᕐᓗᑎᒃ 
ᓱᒃᑲᓕᓂᖅᓴᒃᑯᓪᓗ ᓂᖏᖅᑕᐅᑏᑦ ᑐᓂᔭᐅᕙᒃᑐᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᓐᓄᑦ ᐱᓕᕆᐊᑉ ᒪᕐᕈᒋᓕᖅᑕᖓ 
ᑲᔪᓯᓐᓂᖅᐸᑦ. ᓂᖏᖅᑕᐅᑦ ᐳᓴᓐᑎᖓ ᐊᖏᒡᓕᒋᐊᕋᔭᖅᑐᖅ 1.19%−ᒥᑦ 3%−ᒧᑦ ᐱᓕᕆᐊᑉ ᒪᕐᕈᒋᓕᖅᑕᖓᓂᑦ. 
ᐊᕐᕌᒍᓂᑦ ᓴᕕᒃᓴᖅ ᐊᑭᑐᒑᖓᑦ (ᐅᖓᑖᓂ $90/ᐊᑕᐅᓯᕐᒧᑦ ᑕᓐ), ᓂᖏᖅᑕᐅᑏᑦ ᖁᕝᕙᕆᐊᕋᔭᖅᑐᑦ 3.75%−ᓂᒃ. 
ᑲᑎᓪᓗᒍ ᐅᔭᕋᖕᓂᐊᕆᐊᓪᓚᖕᓂᕐᒧᑦ, ᐃᓄᐃᑦ ᑕᑯᑐᐃᓐᓇᕆᐊᓖᑦ 700%−ᒨᖓᔪᖅ ᐊᖏᒡᓕᓂᖓᑕ ᐊᕐᕌᒍᑕᒫᑦ 
ᓂᖏᖅᑕᖅᑐᖅ ᐱᓕᕆᐊᑉ ᒪᕐᕈᒋᓕᖅᑕᖓᓂᑦ.  

 ᓴᕕᒃᓴᓂᒃ ᐱᔭᐅᕙᓪᓕᐊᓂᖏᓐᓂ 
ᐊᖏᒡᓕᒋᐊᖅᑕᐅᔪᒪᔾᔪᑎᒥᒃ 

ᑐᒃᓯᕋᐅᑎᒃᑯᑦ 

ᐱᓕᕆᐊᖅ 
ᐊᐃᑉᐸᖓᓂ 

ᑐᒃᓯᕋᐅᑎᖓᒍᑦ 

ᐱᕚᓪᓕᕐᓂᐊ  

ᓴᕕᒃᓴᑦ ᐊᑭᖏᑦ (62%, ᐊᒥᐊᓕᑲᒥᐅᑦ 
ᑮᓇᐅᔭᖏᑦ ᐊᑐᕐᓗᒋᑦ/ᐊᑕᐅᓯᖅ ᑕᓐ) 

$150 $150 ᐊᑐᐃᓐᓇᐅᖏᑦᑐᖅ 

ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ 
ᐊᒻᒪᓗ ᐱᕚᓪᓕᕈᑎᒃᓴᓄᑦ ᐊᖏᕈᑎᓄᑦ 
ᓂᖏᖅᑕᐅᑦ (%)  

1.19% 3.00% 

+0.75% 

315% 

ᐊᕌᒍᑕᒫᑦ ᓂᖏᖅᑕᐅᑎᓄᑦ 
ᐊᑭᓕᖅᓱᐃᖅᑕᐅᓃᑦ (ᑲᓇᑕᒥ 
ᑮᓇᐅᔭᖏᑦ ᐊᑐᕐᓗᒋ) 

$12.6 ᒥᓕᐊᓐ $88.2 ᒥᓕᐊᓐ 700% 

 

ᐱᓕᕆᐊᑉ ᒪᕐᕈᒋᓕᖅᑕᖓ ᑲᒪᒋᔭᖃᕐᓕᐊᖅᐳᖅ ᑐᐊᕕᕐᓇᖅᑐᒃᑯᑦ 
ᐃᖅᑲᓇᐃᔮᖅᑕᖃᐅᕐᓂᖅᓴᐅᔭᕆᐊᖃᕐᓂᖓ ᐊᑐᐃᓐᓇᐅᑎᑕᐅᓗᑎᒃ ᕿᑭᖅᑕᓂ 
ᓄᓇᖁᑎᖏᓐᓂᑦ  

• ᓄᓘᔮᖕᓂᑦ ᐱᓕᕆᐊᖅ ᐱᓕᕆᐊᑉ ᒪᕐᕈᒋᓕᖅᑕᖓᓗ ᑲᒪᒋᔭᖃᕈᓐᓇᖅᐳᖅ ᐱᔭᐅᔭᕆᐊᖃᓪᓚᕆᒃᑐᓂᒃ 
ᑐᐊᕕᕐᓇᖅᑐᒃᑯᑦ ᓄᓇᕗᒻᒥ ᓇᓗᓇᐃᖅᑕᐅᓯᒪᔪᑦ ᑕᒪᖃᒃᑲᓐᓂᕐᓗᑎᒃ ᒫᓐᓇᐅᔪᖅ ᐃᖅᑲᓇᐃᔮᒃᓴᖅᑕᖃᒃᑲᓐᓂᕐᓗᓂ 
ᑖᒃᑯᓄᖓ ᓄᓇᕗᒻᓂ ᒫᓐᓇ ᐃᓄᒋᐊᒃᓯᕙᓪᓕᐊᓂᖏᓐᓄᑦ. ᑭᒃᑯᓕᒫᓂᒃ ᓈᓚᖕᓂᖃᖅᑎᑦᑎᑎᓪᓗᒋᑦ, ᓄᓇᕘ ᒐᕙᒪᖓ 
ᐅᖃᓚᐅᖅᐳᖅ: 

                                                      
49 ᑕᑯᓗᒍ ᐱᓕᕆᐊᕆᔭᐅᓂᐊᖅᑐᓂᒃ ᓇᓗᓇᐃᖅᓯᒪᔪᖅ.  

ᐊᔪᕐᓇᕈᑕᐅᔪᑦ ᓄᓇᕗᒻᒥ ᓇᓗᓇᙱᓚᖅ ᓴᖅᑭᔮᓪᓚᕆᒃᑐᑦ ᑮᓇᐅᔭᓕᕆᓂᕐᒧᑦ. ᖁᕝᕙᓯᓛᖑᕗᑦ 
ᓇᐃᓴᐅᑎᖏᑦ ᐃᖅᑲᓇᐃᔭᙱᑦᑐᑦ. ᖁᕝᕙᓯᓛᖑᖃᑕᐅᕗᑦ ᓇᐃᓴᐅᑏᑦ  
ᓂᕿᖃᑦᑎᐊᖏᓐᓂᕐᒧᑦ, ᑕᒪᓐᓇᓗ ᑐᑭᖃᖅᖢᓂ ᐃᓄᐃᑦ ᓂᕆᔭᒃᓴᖃᒐᔪᖏᑉᐳᑦ, ᐊᒻᒪᓗ 
ᐊᔪᕐᓇᒐᔪᒍᑕᐅᒋᕗᖅ ᐊᑯᓂᐅᔪᒃᑯ - ᐅᖓᑖᓂ ᐊᕐᕌᒍ ᒪᕐᕉᖕᓄᑦ ᐊᕙᑎᖕᓄᑦ, ᑕᒪᓐᓇᓗ ᓄᓇᕘ 
ᒐᕙᒪᖓᑕ ᐃᓱᒫᓘᑎᒋᓪᓚᕆᒃᐹ. 

ᖄᒃᑲᓐᓂᐊᒍᑦ ᐃᖅᑲᓇᐃᔭᖏᑦᑐᑦ ᒫᓐᓇᓗ ᐊᔪᖅᑐᑦ ᐱᖃᕆᐊᖃᖅᑐᖏᓐᓄᑦ ᐃᓅᓯᖏᓐᓄᑦ 
ᐃᓚᔮᖏᑕ, ᓵᙵᓕᖅᑎᓪᓗᑕ 10,000 ᒪᒃᑯᑦᑐᑦ ᓄᓇᕗᓕᒫᒥ ᐃᓐᓇᙳᖅᐸᓪᓕᐊᓪᓗᑎᒃ. ᑖᓐᓇ 
ᐅᓄᖅᑐᐊᓘᖕᒪᑦ, ᐊᒻᒪᓗ ᑖᒃᑯᐊ ᑕᓪᓕᒪᑦ ᓄᓇᓖᑦ ᐊᒃᑐᖅᑕᐅᓯᒪᔪᑦ ᐹᕙᓐᓛᓐᑯᑦ 
ᐱᓕᕆᐊᖓᓄᑦ, 1,800−ᖑᓛᖅᑐᑦ -- … ᒪᒃᑯᒃᑐᑦ ᐃᓐᓇᕈᓛᖅᑐᑦ ᖁᓕᓂᑦ ᐊᕐᕌᒎᓂᐊᑦᑐᓂᑦ. 

ᐃᓱᒪᔪᒍᑦ, ᓂᕆᐅᒃᐳᒍᑦ ᓂᕆᐅᖕᓂᖃᐃᓐᓇᖅᐳᒍᓪᓗ ᖃᓄᐃᓕᖓᔪᓐᓇᖅᑐᓂᒃ ᑖᔅᓱᒧᖓ 
ᐱᓕᕆᐊᒧᑦ ᓯᕗᒧᐊᖃᑕᐅᔪᓐᓇᕐᒪᖔᑦᑕ ᐊᖏᖃᑎᒌᒃᑐᐃᓐᓇᐅᔪᓐᓇᕐᓗᑎᒃ ᖃᐅᔨᓗᑎᒡᓗ - ᐄ, 
ᖃᐅᔨᓗᑎᒡᓗ ᖃᓄᖅ ᐱᓕᕆᖃᑎᒌᒍᓐᓇᕐᒪᖔᑕ. ᑕᐃᒃᑯᐊ ᐊᑐᐃᓐᓇᐅᔪᑦ ᑖᔅᓱᒨᓇ 
ᐱᓕᕆᐊᒃᑯᑦ ᓴᖅᑭᑎᑦᑎᖕᒪᑦ - ᐅᓄᖅᑐᐊᓗᖕᓂᑦ ᐱᔾᔪᑕᐅᓪᓗᑎᒃ ᐃᖅᑲᓇᐃᔮᒃᓴᑦ. ᐃᒪᐃᒃᑑᕗᑦ, 
ᐊᒥᓱᑎᒍᑦ ᐱᑕᖃᑦᑎᐊᙱᒻᒪᑦ ᐃᓇᖏᖅᓯᔪᒃᓴᓂᒃ ᐃᓱᒪᒋᓪᓗᒋᑦ ᐃᖅᑲᓇᐃᔮᑦ 
ᐊᑐᐃᓐᓇᐅᑎᑕᐅᔪᑦ ᐅᖃᐅᓯᐅᔪᑦ ᐃᓕᓴᕆᓗᒍ ᐊᑕᐅᑦᑎᒃᑯᑦ ᑕᐃᒃᑯᐊ ᐅᖃᖅᓯᒪᔪᑦ 
ᐃᓱᒫᓘᑎᒥᖕᓂᒃ ᐱᓕᕆᐊᒧᑦ ᐊᒻᒪᓗ ᓈᒻᒪᒃᓴᙱᑦᑐᑦ ᐱᓕᕆᐊᒥ ᑖᔅᓱᒥᖓ ᑐᑭᓯᐊᕗᑦ 
ᐃᓱᒪᒋᖃᓯᐅᑎᓯᒪᓪᓚᕆᒃᖢᒋᑦ ᐃᓱᒪᖏᓐᓂᑦ, ᐄᓪᓚᕆᒃ. ᐃᒪᓐᓇᐅᔪᒃᓴᐅᔪᖅ ᓇᐃᑦᑐᒥᒃ 
ᑭᐅᓗᒍ, ᐄ, ᓂᕆᐅᖕᓂᖃᑦᑎᐊᖅᐳᒍᑦ, ᓄᓇᕗᒻᒥ ᒐᕙᒪᐅᓪᓗᑕ, ᓇᓂᓯᔪᓐᓇᖅᐳᒍᑦ ᐅᓄᖅᑐᓂᒃ 
ᐊᑐᐃᓐᓇᐅᑎᑕᐅᓕᕈᓐᓇᖅᑐᓂᒃ ᓲᖃᐃᒻᒪ ᑕᑯᓇᒃᓯᒪᓪᓗᑎᒍᑦ ᐊᔾᔨᒌᖏᑦᑐᑦ ᐱᓕᕆᕝᕖᑦ, 
ᐅᔭᕋᖕᓂᐊᕐᓂᖅ ᑭᒡᒐᖅᑕᐃᓯᒪᓂᖅᐹᖑᕗᖅ ᐅᓄᕐᓂᖅᐹᓂᒃ ᐃᖅᑲᓇᐃᔮᖃᖅᑎᑦᑎᔪᓐᓇᖅᖢᑎᒃ 

ᓄᓇᕗᒻᒥ50. 

ᓄᓇᕗᑦ ᒐᕙᒪᖏᑦ ᑲᔪᓯᒋᐊᖅᖢᑎᒃ ᓇᓗᓇᐃᖅᓯᓚᐅᖅᐳᑦ ᓇᓗᓇᐃᔭᐃᓯᒪᙱᓐᓂᕐᒥᖕᓂᒃ ᐊᔪᕐᓇᙱᑦᑐᓐᓇᖅᑐᒥᒃ 
ᐊᑐᐃᓐᓇᐅᓂᕆᔭᖏᓐᓄᑦ ᖁᕝᕙᓯᖕᓂᖏᑦ ᐃᖅᑲᓇᐃᔮᑦ ᓄᓘᔮᖕᓂᑦ ᐊᑐᐃᓐᓇᐅᔪᑦ ᐊᒻᒪᓗ ᐱᑕᖃᖅᑎᑦᑎᔪᓐᓇᓂᖏᑦ 
ᐃᖅᑲᓇᐃᔮᓂᒃ ᐱᓕᕆᐊᑉ ᒪᕐᕈᒋᓕᖅᑕᖓ ᑲᔪᓯᖏᑉᐸᑦ. 

                                                      
50 ᑕᑯᓗᒍ ᓂᐱᓕᐅᖅᓯᒪᔪᑦ ᑎᑎᕋᖅᑕᐅᓯᒪᓂᖏᑦ, ᐅᓄᕐᓂᖏᑦ 15, 2914-2915. 

ᑖᓐᓇ ᐱᓕᕆᐊᖅ ᐊᖏᖅᑕᐅᒃᐸᑦ ᐱᒋᐊᕐᓗᓂᓗ, ᑕᐃᒪᓕ ᑕᒫᓃᑦᑐᑎᒍᑦ ᐃᒡᓗᕈᓯᕐᒥ 
ᖃᓂᒋᔭᕗᓪᓗ ᓵᒦᖃᑕᐅᔪᑦ ᐱᓕᕆᐊᒃᓴᖃᓪᓚᖕᓂᐊᖅᐳᒍᑦ ᖃᓄᖅ ᐱᓛᖑᔪᓐᓇᕐᒪᖔᑦᑕ 
ᐃᖅᑲᓇᐃᔮᒃᓵᓗᖕᓂᒃ ᐊᒻᒪᓗ ᐊᑐᐃᓐᓇᐅᔪᑦ ᑕᕝᕙᓂ ᐱᓕᕆᐊᒥ ᐊᔪᕐᓇᖏᑉᐸᑦ.   

ᑲᔪᓯᖏᑉᐸᑦ, ᐊᔪᕐᓇᖅᑐᒥᒃ ᐊᐱᕆᒋᐊᖃᕐᓂᐊᖅᑐᒍᑦ ᑭᐅᔭᒃᓴᐅᑦᑎᐊᖏᑦᑐᒥ ᑖᓐᓇᐅᖏᑉᐸᑦ, 
ᖃᓄᕐᓕ ᑕᐃᒪ? ᑭᓲᑦ ᐊᓯᖏᑦ ᐊᑐᐃᓐᓇᐅᔪᓐᓇᖅᑐᑦ ᐃᓇᖏᖅᓯᔪᓐᓇᕐᓂᐊᖅᐸᑦ ᑖᒃᑯᓂᖓ 
1,800 ᓄᑖᓂᒃ ᐃᖅᑲᓇᐃᔭᕈᓐᓇᖅᓯᕙᓪᓕᐊᔪᓂᒃ? ᐃᓱᒪᒋᖏᖦᖢᒋᑦ ᑕᕝᕙᐅᕌᓂᒃᑐᑦ. 
ᖃᐅᔨᒪᕗᑎᑦ, ᐱᓕᕆᕐᔪᐊᕋᑦᑕ ᐃᖃᓗᓕᕆᓂᕐᒥ. ᐱᓕᕆᕐᔪᐊᖅᑐᒍᑦ ᐃᓕᖅᑯᓯᕆᔭᐅᔪᒃᑯᑦ 
ᑮᓇᐅᔭᓕᐅᕈᑎᒥᑦ, ᑕᑯᔪᒪᓪᓗᑕᓗ ᐊᔪᙱᑦᑐᓐᓇᕐᓂᖏᑦ ᐃᓄᐃᑦ ᐊᓐᓇᐅᒪᔾᔪᑎᒃᓴᓄᑦ -- 
ᐃᓅᓯᖃᕐᓂᖅ ᐊᖑᓇᓱᒃᑎᐅᓗᓂ, ᒥᖅᓱᖅᑎᐅᓗᓂ. ᑭᓯᐊᓂ ᑕᑯᓗᒋᑦ ᑕᒪᕐᒥᓗᒃᑖᖅ ᑖᒃᑯᐊ 
ᐃᖅᑲᓇᐃᔮᑦ, ᑕᐃᒪᓐᓇᑎᒋ ᐃᖅᑲᓇᐃᔮᒃᓴᖃᖅᑎᑕᐅᔪᓂᒃ ᐱᑕᖃᙱᓚᖅ ᐊᑐᐃᓐᓇᐅᔪᓂᒃ 
ᑕᕝᕙᓂ. ᑕᐃᒪᐃᒻᒪᑦ ᓇᓕᐊᒃᑯᑐᐃᓐᓇᖅ, ᐃᓱᒪᓕᐅᕈᑎᖃᕐᔪᐊᕆᐊᖃᖅᐳᒍᑦ. ᖃᐅᔨᒪᔪᒍᑦ 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᐊᔪᕐᓇᖅᑐᒥᒃ ᐃᓱᒪᒃᓴᖅᓯᐅᕆᐊᖃᓪᓚᖕᓂᖏᓐᓂᒃ ᒫᓐᓇᐅᔪᖅ, 
ᐊᒻᒪᓗ  ᑲᑐᔾᔨᓗᑕ ᑕᒫᓃᑦᑐᑎᒍᑦ ᐱᓕᕆᐊᒃᓴᖃᕐᔪᐊᖅᐳᒍᑦ ᖃᓄᖅᑑᕐᓗᑕ ᐸᕐᓇᐅᑎᓗᒋᑦ 

ᑖᒃᑯᐊ 1,800 ᐃᓄᐃᑦ.51  

ᐃᖅᑲᓇᐃᔮᖅᑕᖃᐅᕆᐊᖃᕐᓂᖓ ᓄᓇᓕᖕᓂ ᐅᖃᐅᓯᐅᓚᐅᕆᕗᖅ Hᐋᒪᓚᒃᑯᓐᓂᑦ ᒥᑦᑎᒪᑕᓕᖕᒥ: 

ᐅᓄᓛᖑᓯᒪᔪᑦ 75−ᖑᓪᓗᐊᖅᑐᑦ ᒥᑦᑎᒪᑕᓕᖕᒥᐅᑕᐃᑦ ᐃᖅᑲᓇᐃᔭᖅᖢᑎᒃᒪ ᖃᖓᐅᑎᓪᓗᒍ 
ᓄᓘᔮᖕᓂᑦ ᐅᔭᕋᖕᓂᐊᕐᕕᖕᒥ. ᑮᓇᐅᔭᓕᕆᓂᕐᒧᑦ ᑐᙵᕕᒃᑕᖃᕐᓂᐊᖅᐸᑦ ᐋᖅᑭᒃᑕᐅᓗᓂ 
ᓯᕗᓂᑦᑎᓐᓂ ᐱᓕᒻᒪᒃᓴᓃᑦ ᐃᖅᑲᓇᐃᔮᖃᖅᑎᑕᐅᓂᒃᑯᓪᓗ, ᐱᐅᓯᕚᓪᓕᕈᑕᐅᔪᓐᓇᖅᐳᖅ 
ᐃᓚᒌᓕᒫᓄᑦ, ᐃᖅᑲᓇᐃᔮᖃᐃᓐᓇᕐᓗᑎᒃ ᒪᒃᑯᒃᑐᑦ ᓄᓇᖃᖅᑎᓪᓗᒋᑦ ᓄᓇᑦᑎᓐᓂ, 
ᑮᓇᐅᔭᓕᕆᓂᖅ ᐱᕈᖅᐸᓪᓕᐊᑎᓪᓗᒍ ᑕᕝᕙᙵᑦ ᐅᓄᖅᓯᕙᓪᓕᐊᑎᓪᓗᒋᑦ ᐊᒃᑐᐃᓂᕐᓂᑦ 
ᐊᔪᖅᓴᖏᔾᔪᑎᒃᓴᐅᓕᓵᖅᑐᒥᑦ, ᑖᓐᓇ ᐅᔭᕋᖕᓂᐊᕐᕕᒃ ᒪᑐᐃᖓᐃᓐᓇᕆᐊᖃᖅᐳᖅ. 
ᒥᑦᑎᒪᑕᓕᖕᒥ ᑭᖑᕝᕕᖅᑕᐅᔪᓐᓇᔾᔮᙱᑦᑐᑦ ᐃᖅᑲᓇᐃᔮᑦ ᐊᓯᐅᔨᔭᐅᔪᑦ ᒥᑦᑎᒪᑕᓕᖕᒥᐅᓂᑦ,  
ᑭᖑᕝᕕᖅᑕᐅᔪᓐᓇᖏᓪᓗᓂᓗ ᑮᓇᐅᔭᑎᒍᑦ ᐱᕚᓪᓕᕈᑕᐅᓲᑦ ᑖᓐᓇ ᐅᔭᕋᖕᓂᐊᕐᕕᒃ ᒪᑐᒃᐸᑦ. 
ᐊᓯᖏᓐᓂᒃ ᐃᖅᑲᓇᐃᔮᖃᖅᑎᑦᑎᓇᔭᖅᑐᓂᒃ ᐱᑕᖃᖏᒻᒪᑦ ᓴᖅᑭᔮᖅᑐᓂᒃ 
ᐃᓇᖏᖅᓯᔾᔪᑕᐅᓇᔭᖅᑐᓂᒃ ᐱᑕᖃᕈᓐᓃᖅᑐᓄᑦ. ᐊᖏᖅᑕᐅᓂᖓ ᐱᓕᕆᐊᑉ ᒪᕐᕈᒋᓕᖅᑕᖓ 
ᑲᔪᓯᑦᑎᐊᕐᓂᖓᑕᓗ ᐊᐅᓚᓐᓂᖏᑦ ᓄᓘᔮᖕᓂᑦ ᐱᓕᕆᐊᒥ ᐱᐅᔪᒃᑯᑦ 

                                                      
51 ᑕᑯᒍᒃ ᓂᐱᓕᐅᖅᓯᒪᔪᓂᒃ ᑎᑎᕋᖅᑕᐅᓯᒪᔪᑦ, ᐅᓄᕐᓂᖏᑦ 15, 2017-2018. 

ᐊᒃᑐᐃᓂᖃᑐᐃᓐᓇᕈᓐᓇᕐᒪᑦ ᕼᐋᒪᓚᒃᑯᓐᓄᑦ, ᐃᓚᖏᑦ ᖃᐅᔨᓯᒪᔭᕗᑦ ᐱᙳᖅᓯᒫᓂᓕᖅᑐᑦ 

ᐱᒋᐊᓕᓵᖅᑎᓪᓗᒋᑦ ᐊᐅᓚᓂᖏᑦ.52 

ᑕᐃᒪᓐᓇ ᐊᑭᐅᖅᑎᑕᐅᓚᐅᕆᕗᖅ Hᐋᒪᓚᒃᑯᖏᓐᓂᑦ ᓴᓂᕋᔭᖕᒥ: 

80−ᓂᒃ ᐃᖅᑲᓇᐃᔭᖅᑎᑕᖃᖅᓯᒪᕗᖅ ᓴᓂᕋᔭᖕᒥᙶᖅᑐᓂᒃ ᐹᕙᓐᓛᓐ ᓴᕕᒃᓴᓂ 
ᐅᔭᕋᖕᓂᐊᖅᑎᓄᑦ ᓄᓘᔮᖕᓂᑦ. ᑕᒪᓐᓇ ᐹᕙᓐᓛᓐ ᓴᕕᒃᓴᓂ ᐅᔭᕋᖕᓂᐊᕐᕕᖕᒥᒃ 
ᐊᖏᕐᕋᐃᓐᓇᕐᓂᖓ ᐱᒻᒪᕆᐅᔾᔪᑎᒋᕚ ᐃᓅᓯᖃᑦᑎᐊᕈᓐᓇᖁᓪᓗᒋᑦ ᐊᒥᓱᑦ ᓴᓂᕋᔭᖕᒥᐅᑦ 
ᐃᓄᖏᑦ. ᓄᓇᓕᕋᓛᖑᓂᖅᓴᒧᑦ ᓴᓂᕋᔭᖕᒥᐅᑐᑦ, ᐃᖅᑲᓇᐃᔮᓂᒃ ᐊᓯᐅᔨᓂᖅᑕᖃᕈᓂ, 
ᐊᑲᐅᓈᖏᑦᑐᐊᓗᖕᒥᒃ ᐊᒃᑐᐃᓂᖃᕋᔭᖅᑐᖅ ᓄᓇᓕᑦᑎᓐᓄᑦ. ᐹᕙᓐᓛᓐᑯᑦ ᑐᒃᓯᕋᐅᑎᖓ 
ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᐊᖏᖅᑕᐅᖏᒃᑯᓂ ᐅᔭᕋᖕᓂᐊᕐᕕᒡᓗ ᒪᑐᒃᐸᑦ, 

ᐃᖅᑲᓇᐃᔮᑎᑦᑎᔪᒃᓴᖅᑕᖃᔭᖏᑦᑐᖅ ᑭᖑᕖᓇᔭᖅᑐᓂᒃ ᐃᖅᑲᓇᐃᔮᓂᒃ ᓴᓂᕋᔭᖕᒥᐅᓄᑦ.53  

ᐃᓄᐃᑦ ᐃᖅᑲᓇᐃᔭᖅᑏᑦ ᐱᓕᕆᐊᒥ ᑐᓂᓯᓚᐅᕐᒥᔪᑦ ᐃᓱᒪᒋᔭᒥᓂᒃ ᐱᑕᖃᕆᐊᖃᕐᓂᖓᓄᑦ ᐱᓕᕆᐊᖅ 
ᐃᑲᔪᖅᓱᐃᖁᓪᓗᒍ ᐃᖅᑲᓇᐃᔭᖅᑎᑦᑎᓂᒃᑯᑦ ᓄᓇᒋᔭᐅᔪᓂᑦ ᐊᕕᒃᑐᖅᓯᒪᔪᓂᑦ ᑐᓴᖅᑎᑦᑎᖃᑎᒌᒍᑎᒋᓪᓗᒋᓪᓗ 
ᓇᖕᒥᓂᖅ ᐊᑐᖅᓯᒪᔭᖏᑦ ᑖᒃᑯᓄᖓ ᐊᕙᑎᓕᕆᔨᒃᑯᓐᓄᑦ: 

“ᐱᓕᕆᐊᑉ ᒪᕐᕈᒋᓕᖅᑕᖓ ᑲᔪᓯᖏᑉᐸᑦ, ᐊᒥᓱᑎᒍᑦ ᐃᖅᑲᓇᐃᔮᖃᕈᓐᓃᕋᔭᖅᑐᒍᑦ ᖃᖓᑭᐊᖅ. 
ᐊᒻᒪᓗ ᑖᒃᑯᐊ ᐊᒃᑐᐃᓃᑦ ᐅᕙᑦᑎᓐᓄᑦ ᐃᖅᑲᓇᐃᔮᖃᕈᓐᓃᖅᑐᓄᑦ ᐊᒃᓱᕈᕐᓇᖅᑑᒃᑰᓕᕋᔭᕐᒪᑕ 
ᑮᓇᐅᔭᑎᒍᑦ. ᑭᓯᐊᓂ, ᖃᐅᔨᒪᔭᑦ, ᐃᖅᑲᓇᐃᔮᖅᑕᖃᐅᑦᑎᐊᙱᑎᓪᓗᒍ ᓄᓇᕗᒻᒥ, 
ᐃᖅᑲᓇᐃᔭᕐᕕᐅᔪᓐᓇᖅᑐᑦ ᑕᐃᒪᐃᑎᑦᑎᔪᓐᓇᙱᑎᓪᓗᒋᑦ, ᖃᐅᔨᒪᔪᑎᑦ, ᐅᕝᕙᓘᓐᓃᑦ 
ᑭᓕᓕᖅᓯᓯᒪᑎᓪᓗᒋᑦ ᐱᔪᓐᓇᕐᓂᑦᑎᓐᓂᒃ ᐃᖅᑲᓴᐃᔭᕐᓗᑕ ᐊᒥᒐᖅᑐᓂᑦ ᐃᖅᑲᓇᐃᔮᓂᑦ. ᐃᓛᒃ, 
ᐃᒪᓐᓇᐅᓇᔭᓪᓚᕆᒃᐳᖅ, ᖃᐅᔨᒪᒍᕕᑦ, ᓄᓇᓕᓕᒫᑲᓴᖕᓄᑦ. ᐃᖅᑲᓇᐃᔮᖅᑕᖃᐅᓗᐊᖏᒻᒪᑦ, 
ᕼᐃᓖ?  ᐅᓄᙱᒻᒪᑕ ᐃᖅᑲᓇᐃᔮᒃᓴᑦ ᐊᑐᐃᓐᓇᐅᔪᑦ ᑖᒃᑯᓄᖓ, ᑖᒃᑯᓄᖓ 
ᐊᔪᙱᑕᐅᓕᕈᓐᓇᖅᑐᓄᑦ, ᕼᐃᓖ? ᐅᓄᖏᒻᒪᑕ. ᐅᓄᖅᑐᓂᒃ ᓄᓇᒃᑰᕈᑎᓄᑦ 
ᐊᖁᑎᖃᕆᐊᖃᖏᒻᒪᑕ ᐅᕝᕙᓘᓐᓃᑦ ᐃᒡᓗᓂᒃ ᓱᕋᒃᓯᒪᔪᓕᕆᔨᓂᑦ. 
ᐃᓄᖃᕇᖅᑐᐃᓐᓇᐅᔭᕇᕐᒪᑕ … ᐃᓛᒃ, ᐹᕙᓐᓛᓐᑯᓐᓃᓚᐅᖅᑎᓐᓇᖓ 
ᐃᖅᑲᓇᐃᔮᖃᓚᐅᖏᑦᑐᖓ ᐊᕐᕌᒍᓄᑦ ᐱᖓᓱᓄᑦ. ᖁᔭᓕᔪᐊᓘᓯᒪᕗᖓ 

                                                      
52 ᑭᖑᓪᓕᖅᐹᒥ ᑎᑎᖅᑲᒃᑯᑦ ᐅᖃᐅᓰᑦ, Hᐊᒪᓚᒃᑯᑦ ᒥᑦᑎᒪᑕᓕᖕᒥ, ᔮᓐᓄᐊᕆ 10, 2022. 
53 ᑭᖑᓪᓕᖅᐹᒥ ᑎᑎᖅᑲᒃᑯᑦ ᐅᖃᐅᓰᑦ, Hᐊᒪᓚᒃᑯᑦ ᓴᓂᕋᔭᖕᒥ, ᔮᓐᓄᐊᕆ 10, 2022. 

ᐃᖅᑲᓇᐃᔭᖃᑕᐅᔪᓐᓇᕐᓂᓐᓄᑦ ᐃᓕᖦᖢᖓᓗ ᐊᔾᔨᒌᖏᑦᑐᓂᒃ ᓴᓇᕝᕕᖕᒥ ᐃᓕᓴᕆᔭᐅᓯᒪᔪᓂᒃ 
ᓴᓈᖑᔪᓐᓇᖅᑐᓂᒃ.”54 

“ᐃᖅᑲᓇᐃᔮᓄᑦ ᓅᒃᑎᑲᑕᐃᓐᓇᐅᔭᓚᐅᖅᑐᖓ ᐊᒃᓱᕈᕐᓇᖅᑐᐊᓘᓚᐅᖅᐳᖅ, ᑮᓇᐅᔭᑎᒍᑦ, 
ᐃᒡᓗᑖᕈᓐᓇᖏᑦᑎᐊᒻᒪᕆᒃᖢᖓᓗ ᐊᑐᖅᑐᐊᒐᒃᓴᒥᒃ ᑭᓱᒥᓪᓘᓐᓃᑦ ᑕᑯᓗᒍ 
ᑮᓇᐅᔭᓕᐅᓚᐅᖅᑕᓐᓄᑦ. ᑭᓯᐊᓂ ᒫᓐᓇ ᐹᕙᓐᓛᓐᑯᓐᓃᓕᖅᑎᓪᓗᖓ 
ᒪᕐᕈᐃᖅᓱᓗᐊᕐᓯᒪᓕᖅᑐᖅ. ᑕᐃᒪᐃᓐᓂᖓᓄᑦ  ᐊᑲᐅᓯᓂᖅᓴᐅᓚᐅᖅᐳᖓ ᑭᖑᓂᐊᒍᑦ.”55   

“ᐃᑲᔪᖅᓯᖅᐸᕋ ᐱᓕᕆᐊᑉ ᒪᕐᕈᒋᓕᖅᑕᖓ, ᓲᖃᐃᒻᒪ ᐃᖅᑲᓇᐃᔮᒃᓴᖅᑕᖃᐅᖏᒻᒪᑦ 
ᐊᑐᐃᓐᓇᐅᔪᓂᒃ ᓄᓇᑦᑎᓐᓂ ᑲᖏᖅᑐᒑᐱᖕᒥ. ᐅᓄᕐᓂᖅᓴᓪᓗ ᐃᓄᐃᑦ 
ᐃᖅᑲᓇᐃᔭᕈᓐᓇᕋᔭᖅᖢᑎᒃ ᐹᕙᓐᓛᓐᑯᓐᓂᑦ, ᐱᓕᕆᐊᑉ ᒪᕐᕈᒋᓕᖅᑕᖓ ᐊᖏᖅᑕᐅᒃᐸᑦ.”56   

“ᑎᓴᒪᓂᒃ ᐃᕐᖑᑕᖃᖅᑐᖓ ᑕᓪᓕᒪᓂᓪᓗ ᕿᑐᕐᖓᖃᖅᖢᖓ, ᐃᑲᔪᖅᓱᖅᐸᕋ ᐱᓕᕆᐊᑉ 
ᒪᕐᕈᒋᓕᖅᑕᖓ. ᐱᔪᒪᔭᕋ. ᐃᖅᑲᓇᐃᔮᒃᓴᖅᑕᖃᒃᑲᓐᓂᖁᕙᕋ, ᖁᔭᓐᓇᒦᒃ.”57 

ᑐᓴᕋᓱᐊᕐᓃᑦ ᐊᒻᒪᓗ ᐃᓚᓕᐅᔾᔨᓂᖅ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ ᓄᓇᓕᖕᓂᓪᓗ ᐅᖃᐅᓯᐅᔪᑦ 

ᑕᐃᒪᙵᓂᑦ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ  ᑐᒃᓯᕋᓚᐅᖅᑎᓪᓗᒋᑦ 2016−ᒥ, ᐸᕙᓐᓛᓐᑯᑦ 250 ᐅᖓᑖᓂ 
ᑲᑎᒪᑎᑦᑎᓯᒪᕗᑦ ᐊᒻᒪᓗ ᐃᓚᐅᑎᑦᑎᖃᑦᑕᖅᖢᑎᒃ ᐊᒃᑐᖅᑕᐅᓯᒪᔪᓂᒃ ᓄᓇᓕᖕᓂᑦ ᐃᓄᐃᓪᓗ ᑲᑐᔾᔨᖃᑎᒌᓂᒃ.58 ᑖᒃᑯᐊ 
ᐅᖃᐅᓯᖃᖏᑦᑐᑦ ᐅᖄᓚᓂᐅᓚᐅᖅᑐᓂᒃ, ᖃᕆᓴᐅᔭᒃᑯᑦ ᐃᕐᖐᓐᓈᕈᓐᓇᐅᑎᒃᑯᑦ ᑎᑎᕋᕐᓂᕐᓂᒃ, ᐅᔭᕋᖕᓂᐊᕐᕕᖕᒧᑦ 
ᐳᓚᕋᕐᓂᕐᓂᒃ ᐅᖃᓪᓚᖃᑎᖃᑐᐃᓐᓇᕐᓂᕐᒥᓪᓗ ᐹᕙᓐᓛᓐᑯᓐᓂ ᐊᓕᐊᓇᐃᒋᔭᐅᓲᑦ ᖃᐅᑕᒫᑦ ᐊᒥᓱᓂᒃ 
ᐃᖅᑲᓇᐃᔭᖅᑎᑦᑎᓐᓄᑦ ᐊᔾᔨᒌᖏᑦᑐᓂᒡᓗ ᓄᓇᓕᖕᓂᑦ ᐃᓚᒋᔭᐅᔪᓂᑦ ᑲᑐᔾᔨᖃᑎᒌᓂᓪᓗ. 

ᐹᕙᓐᓛᓐᑯᑦ ᐃᓚᓕᐅᔾᔨᓯᒪᕙᖏᑦ ᐃᓱᒪᒃᓴᖅᓯᐅᑦᑎᐊᖅᓯᒪᓪᓗᑎᒡᓗ ᐅᖃᐅᓯᐅᓯᒪᔪᓂᒃ  
ᐃᓚᐅᑎᑦᑎᓂᕆᕙᒃᑕᓗᒃᑖᑦᑎᓐᓂ, ᑐᓐᓂᖅᑯᑕᐅᓯᒪᔪᓂᓪᓗ ᐅᕙᑦᑎᓐᓄᑦ ᐃᓄᖕᓂᑦ ᐊᒃᑐᖅᑕᐅᓯᒪᔪᓂᑦ ᓄᓇᖃᖅᑐᓂᑦ, 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ, ᐃᓄᐃᑦ ᑲᑐᔾᔨᖃᑎᒌᖏᓐᓂᓪᓗ ᕿᒥᕐᕈᔭᐅᑎᓪᓗᒍ ᐱᓕᕆᐊᑉ ᒪᕐᕈᒋᓕᖅᑕᖓ, 
ᓯᕗᓂᐊᓂᓪᓗ ᕿᒥᕐᕈᔭᐅᑎᓪᓗᒍ ᓄᓘᔮᖕᓂᑦ ᐱᓕᕆᐊᕆᔭᐅᕐᖓᖅᑐᖅ, ᑮᓇᐅᔾᔭᒃᓴᓵᓂᓇᓱᖕᓂᕐᒧᓪᓗ, 
ᐅᔭᕋᖕᓂᐊᕆᐊᓪᓚᒍᒪᓂᕐᒧᑦ ᑐᒃᓯᕋᐅᑎᒧᑦ ᐃᓚᒋᐊᕈᑎᓄᑦ. 

                                                      
54 ᑳᓴᓐ ᓲᓯ (ᐃᖃᓗᐃᑦ) ᓂᐱᕗᑦ ᐊᑑᑎᖃᖅᐳᑦ, ᓂᐱᓕᐅᖅᑕᐅᓯᒪᔪᓂᒃ ᑎᑎᕋᖅᑕᐅᓯᒪᔪᑦ. 
55 ᑯᕆᔅᑕᕗ Hᐊᐃᕗᐊᑦ (ᑭᙵᐃᑦ) ᓂᐱᕗᑦ ᐊᑑᑎᖃᖅᐳᑦ, ᓂᐱᓕᐅᖅᑕᐅᓯᒪᔪᓂᒃ ᑎᑎᕋᖅᑕᐅᓯᒪᔪᑦ. 
56 ᐲᑕ ᐊᐃᐱᓂ (ᑲᖏᖅᑐᒑᐱᒃ) ᓂᐱᕗᑦ ᐊᑑᑎᖃᖅᐳᑦ, ᓂᐱᓕᐅᖅᑕᐅᓯᒪᔪᓂᒃ ᑎᑎᕋᖅᑕᐅᓯᒪᔪᑦ. 
57 ᔫᓴ ᐊᑕᒍᑦᑕᒃ (ᒥᑦᑎᒪᑕᓕᒃ) ᓂᐱᕗᑦ ᐊᑑᑎᖃᖅᐳᑦ, ᓂᐱᓕᐅᖅᑕᐅᓯᒪᔪᓂᒃ ᑎᑎᕋᖅᑕᐅᓯᒪᔪᑦ. 
58 ᓂᐱᓕᐅᖅᑕᐅᓯᒪᔪᓂᒃ ᑎᑎᕋᖅᑕᐅᓯᒪᔪᑦ, ᐅᓄᕐᓂᖏᑦ 17, 3265, ᑕᑯᓗᒍᓗ ᐹᕙᓐᓛᓐ ᓴᕕᕋᔭᒃᓴᓂᒃ ᐅᔭᕋᖕᓂᐊᖅᑏᑦ ᓄᓇᓕᖕᓂ 
ᐱᓕᕆᖃᑎᖃᖅᖢᑎᒃ ᓄᑖᙳᕆᐊᖅᑕᐅᓂᖓ ᐋᒡᒌᓯᒥ ᐅᑐᐱᕆᒧᑦ 2021 ᓄᓇᕗᒻᒥ ᐊᕙᑎᓕᕆᔨᒃᑯᑦ ᓈᓴᐅᑖ 337147. 

ᑐᓴᕋᓱᐊᕐᓃᑦ, ᐃᓚᐅᑎᑦᑎᖃᑦᑕᕐᓃᑦ, ᐃᓚᓕᐅᔾᔭᐅᓂᖏᓪᓗ ᐃᓄᐃᑦ ᖃᐅᔨᒪᔭᑐᖃᖏᑦ ᓄᓇᓖᓪᓗ ᑕᐅᑐᖅᑰᖅᑕᖏᑦ 
ᑐᙵᕕᓪᓗᐊᑕᐅᓯᒪᕗᑦ ᐊᐅᓚᓂᕇᓐᓇᖅᑕᑦᑎᒍᑦ ᐊᒻᒪᓗᑦᑕᐅᖅ ᐸᕐᓇᐃᓂᕐᓄᑦ ᖃᐅᔨᓴᕈᑎᓄᓪᓗ ᐱᓕᕆᐊᑉ 
ᒪᕐᕈᒋᓕᖅᑕᖓᓄᑦ ᑐᒃᓯᕋᐅᒻᒧᑦ. ᐅᖃᐅᓯᐅᓯᒪᔪᑦ ᐃᓱᒪᒋᖃᓯᐅᔾᔭᐅᓯᒪᕗᑦ ᐹᕙᓐᓛᓐᑯᑦ ᐊᖏᖅᓯᒪᔭᖏᓐᓄᑦ 
ᐊᑐᓕᖅᑕᐅᖁᔭᐅᔪᓄᓪᓗ ᑕᐃᒎᓰᑦ ᒪᓕᒋᐊᓕᖕᓂᓪᓗ ᐋᖅᑭᒃᑕᐅᓪᓚᑦᑖᖁᓪᓗᒋᑦ ᐱᓗᐊᖅᑎᑦᑎᔾᔭᐃᒃᑰᑏᑦ ᐊᒻᒪᓗ 
ᖃᐅᔨᓴᐃᓐᓇᕈᑎᓄᑦ ᐊᑐᖅᑕᐅᔪᒪᔪᑦ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ, ᑲᔪᓯᑎᑕᐅᓂᐊᖅᐸᑦ. 

ᐹᕙᓐᓛᓐᑯᑦ ᐊᑐᕐᓂᖏᑦ ᑐᓴᕋᓱᐊᕐᓂᕐᓂᒃ ᐊᒻᒪᓗ ᐃᓚᐅᑎᑦᑎᖃᑦᑕᕐᓂᕐᒥᒃ ᐅᑯᓂᖓ ᐃᓗᓕᖃᓪᓗᐊᑕᖅᐳᑦᒃ: 

1. ᑐᓂᓯᖃᑦᑕᕐᓗᑎᒃ ᑐᓴᐅᒪᔾᔪᑎᓂᒃ ᐱᖅᑯᓯᒃᑯᑦ ᓈᒻᒪᒃᑑᓗᑎᒃ, ᑐᓵᔨᖃᖅᖢᑎᒃ ᐃᕐᖐᓐᓇᖅ ᐊᒻᒪᓗ/ᐅᕝᕙᓘᓐᓃᑦ 
ᐃᓄᒃᑎᑑᓕᖅᑕᐅᕙᒡᓗᑎᒃ ᑕᐃᒪᐃᑦᑕᕆᐊᖃᕌᖓᑦ, ᐱᔾᔪᑎᒋᓪᓗᒋᑦ ᐸᕐᓇᐅᑏᑦ ᑐᒃᓯᕋᐅᑏᓪᓗ, ᐊᒻᒪᓗ ᐱᓕᕆᔾᔪᑎᒃᓴᑦ 
ᐊᑐᖅᑕᐅᔪᒪᔪᑦ ᐊᒃᑐᐃᓂᖃᖁᓇᒍ ᐅᕝᕙᓘᓐᓃᑦ ᐱᓗᐊᖅᑕᐃᓕᑎᑦᑎᓗᑎᒃ; 

2. ᐱᕕᖃᖅᑎᑦᑎᓇᓱᖕᓂᖅ (ᐱᖃᓯᐅᑎᓗᒋᑦ ᐅᖃᐅᓯᒃᑯᑦ ᑎᑎᖅᑲᒃᑯᓪᓗ) ᐃᓱᒪᒃᓴᖅᓯᐅᕈᑕᐅᔪᓐᓇᖅᑐᓂᒃ ᑐᓴᐅᒪᔾᔪᑎᓂᒃ 
ᓴᖅᑭᑕᐅᔪᑦ ᐱᓚᐅᔪᓂᑦ, ᑭᐅᔭᐅᕙᒃᖢᑎᒃ ᐊᐱᖅᑯᑏᑦ, ᐃᓚᐅᔪᓪᓗ ᐱᕙᒌᔭᕈᓐᓇᖅᑎᑕᐅᓪᓗᑎᒃ ᐅᖃᐅᓯᖃᕐᓗᑎᒡᓗ 
ᐃᓱᒫᓘᑕᐅᔪᓂᒃ ᐊᑐᓕᖁᔭᐅᔪᓂᒡᓗ; ᐊᒻᒪᓗ 

3. ᑕᒪᒃᑭᖅᑕᐅᓪᓗᑎᒃ, ᓈᒻᒪᒡᓗᑎᒃ ᓈᒻᒪᓈᖅᓯᒪᔪᒥᒃ ᐃᓱᒪᒃᓴᖅᓯᐅᕈᑕᐅᑦᑎᐊᖅᓯᒪᓗᑎᒃ  ᑭᐅᔭᐅᔾᔪᑏᓪᓗ 
ᐊᑐᓕᖁᔭᐅᔪᓂᒡᓗ ᓴᖅᑭᑕᐅᔪᑦ. 

ᐹᕙᓐᓛᓐᑯᑦ ᑖᒃᑯᓂᖓ ᒪᓕᒃᓯᒪᕗᑦ ᑲᔪᓯᕙᓪᓕᐊᓂᖏᓐᓂᑦ ᓇᖕᒥᓂᖅ ᑐᓴᕋᓱᐊᕐᕕᖃᓪᓚᕆᒃᓯᒪᓪᓗᑎᒃ ᐃᓄᖕᓂᑦ 
ᐊᒃᑐᖅᑕᐅᓯᒪᔪᓂᒃ ᓄᓇᖃᖅᑐᓂᒃ ᐊᑐᖅᖢᒋᑦ ᑭᒃᑯᓕᒫᓂᒃ ᐱᓚᐅᑎᑦᑎᖃᑦᑕᕐᓂᒃᑯᑦ ᐊᒻᒪᓗ ᑖᒃᑯᓂᖓ Hᐋᒪᓚᒃᑯᓐᓂᑦ 
ᑲᑎᒪᔨᖏᓐᓂᒃ ᐅᕝᕙᓘᓐᓃᑦ ᐊᓯᖏᓐᓂᒃ ᓄᓇᓕᖕᓂᑦ ᑎᒥᐅᔪᓂᒃ, ᐊᒻᒪᓗᑦᑕᐅᖅ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᒃᑯᖏᓐᓂᒃ, ᐊᖑᓇᓱᒃᑐᓕᕆᔨᒃᑯᓐᓂᑦ, ᐊᓯᖏᓪᓗ ᐃᓄᐃᑦ ᑲᑐᔾᔨᖃᑎᒌᖏᑦ. ᑖᓐᓇ ᓄᓇᕗᒻᒥ 
ᐊᕙᑎᓕᕆᔨᒃᑯᑦ ᕿᒥᕐᕈᓂᖓ ᐋᖅᑭᒃᓯᒪᓂᖃᕆᕗᖅ ᑖᒃᑯᓄᖓ ᑐᓴᕋᓱᐊᕐᕕᖃᕐᓗᑎᒃ ᐊᒻᒪᓗ ᐃᓚᐅᑎᑦᑎᓂᕐᒧᑦ 
ᐱᕕᖃᖅᑎᑦᑎᓗᑎᒃ.  

ᑭᒃᑯᓕᒫᓂᒃ ᐃᓚᐅᑎᑦᑎᖃᑦᑕᕐᓃᑦ, ᑲᑎᒪᓃᑦ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᔪᓯᕙᓪᓕᐊᓂᖏᓐᓂᑦ ᑕᒪᕐᒥᒃ ᑐᓂᓯᓯᒪᔪᑦ 
ᐊᖏᔪᒥᒃ ᐃᓄᐃᑦ ᖃᐅᔨᒪᔭᖏᓐᓂᒃ ᐊᑐᖅᑕᐅᓯᒪᓪᓗᑎᒡᓗᑦ ᐊᓯᔾᔨᐅᑎᓄᑦ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᑎᒥ. 
ᐃᓄᐃᑦ ᖃᐅᔨᒪᓂᖏᑦ, ᐱᔭᐅᓯᒪᔪᑦ ᑕᐃᔭᐅᓯᒪᔪᓪᓘᓐᓃᑦ ᐃᒪᓐᓇ ‘ᐃᓄᐃᑦ ᖃᐅᔨᒪᔭᑐᖃᖏᑦ (IQ)’, ᑐᑭᓯᑎᑦᑎᔾᔪᑕᐅᓲᖅ 
ᐃᓱᒪᓕᐅᕆᔾᔪᑕᐅᑦᑎᐊᖅᖢᓂᓗ ᒫᓐᓇᐅᔪᖅ ᐊᐅᓚᓂᕐᒧᑦ ᐊᒻᒪᓗ ᐱᓕᕆᐊᑉ ᒪᕐᕈᒋᓕᖅᑕᖓᓄᖅ ᑐᒃᓯᕋᐅᑎᒻᒧᑦ. 
ᑖᒃᑯᓄᖓᓪᓚᑦᑖᖅᑐᑦ ᐊᖏᔪᒥᓪᓗ ᐊᓯᔾᔨᖅᑕᑦ ᐅᔾᔨᕐᓇᕐᓂᖅᐹᒍᔪᑦ ᐅᑯᐊᖑᖃᑕᐅᕗᑦ: 

• 2017−ᒥ, ᐅᑭᐅᒃᑯᑦ ᐅᒥᐊᕐᔪᐊᒃᑯᑦ ᐅᓯᑲᖅᑕᕐᓂᖅ (ᐅᓯᑲᖅᑕᕐᓂᖅ ᑐᕙᖃᖅᑐᒃᑯᑦ) ᐅᓯᑲᖅᑕᕐᓂᖅ ᓯᓚᑖᒍᓪᓗ ᔪᓚᐃ 
1−ᒥ ᓄᕕᐱᕆ 15−ᒧᑦ ᐲᖅᑕᐅᓚᐅᓯᖅᑐᖅ ᐱᓕᕆᑎᓪᓗᒋᑦ ᓄᓇᕗᒻᒥ ᐸᕐᓇᐃᔨᒃᑯᑦ ᑲᔪᓯᕙᓪᓕᐊᓂᖏᓐᓂ; 

• 2017−ᒥ, ᐅᑭᐅᒃᑯᑦ ᐅᓯᑲᖅᑕᕐᓂᖅ ᐲᖅᑕᐅᓚᐅᖅᑐᖅ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᒻᒥᑦ ᐊᒻᒪᓗ ᐅᒥᐊᕐᔪᐊᑦ 
ᐅᓄᕐᓂᖏᑦ ᐃᓱᖃᖅᑎᑕᐅᓪᓗᑎᒃ ᑐᓚᓯᒪᔪᑦ ᐸᒡᕕᓵᕆᖁᓇᒋᑦ ᑕᕆᐅᒥᑦ ᐆᒪᔪᓂᒃ ᐊᒻᒪᓗ ᐳᐃᔨᓂᒃ 
ᓂᕿᒃᓴᖅᓯᐅᖅᐸᒃᑐᓂᒃ; 

• 2019−ᒥ, ᐅᒥᐊᕐᔪᐊᑦ ᐅᑎᖅᑕᖅᑐᑦ ᐅᓄᕈᓐᓂᖅᓂᖅᓴᐅᑎᑕᐅᓚᐅᖅᐳᑦ ᓯᑯᐃᖅᐸᓪᓕᐊᑎᓪᓗᒍ ᒥᑦᑎᒪᑕᓕᖕᒥᐅᑦ 
ᑐᓴᖅᑎᑦᑎᓚᐅᖅᑎᓪᓗᒋᑦ ᐹᕙᓐᓛᓐᑯᓐᓂᒃ ᕿᓚᓗᒐᐃᑦ ᑕᓯᐅᔭᑎᒎᓚᐅᖏᓐᓂᖏᓐᓂᒃ ᕿᙳᐊᒍᓪᓘᓐᓃᑦ 
2018−ᖑᑎᓪᓗᒍ; 

• 2019−ᒥ, ᐃᓚᖓ ᓄᓇᒃᑰᕈᑎᑯᑖᒃᓴᐅᑉ ᐊᖅᑯᑎᑯᑖᒃᓴᖓ ᐊᓯᔾᔨᖅᑕᐅᓚᐅᖅᐳᖅ ᒥᑦᑎᒪᑕᓕᖕᒥ ᐃᒡᓗᓕᖕᒧᑦ 
ᐊᕙᒻᒧᒐᕐᕕᐅᕙᒃᑐᖅ ᐊᑐᖅᑕᐅᓗᐊᖁᓇᒍ ᑐᓴᓚᐅᖅᑎᓪᓗᒋᑦ ᐃᓄᖕᓂᑦ ᑕᐃᑰᓈᓪᓚᑦᑖᓱᓂᒃ ᐊᖅᑯᑎᒃᑯᑦ; 

• 2020−ᒥ, ᑎᖕᒥᑳᕈᑎ ᖄᓕᖅᓯᔪᑐᑦ ᐱᓲᖅ ᓴᕕᒃᓴᓂᒃ ᑲᑎᖅᓱᖅᑕᐅᕙᒃᑐᓄᑦ ᕿᙳᐊᓂᑦ ᐳᔪᕋᖅ 
ᓯᐊᒻᒪᒃᑎᑕᐅᕙᓪᓕᐊᑦᑕᐃᓕᒪᓪᓗᓂ ᐊᑐᖅᑕᐅᕙᓪᓕᓚᐅᖅᑐᖅ; 

• 2021−ᒥ, ᐅᒥᐊᕐᔪᐊᖃᙱᑎᑕᐅᓕᓚᐅᖅᐳᖅ ᐅᐱᕐᖓᒃᓵᒃᑯᑦ ᐱᔾᔪᑕᐅᓪᓗᓂ ᕿᓚᓗᒐᖃᖏᓐᓂᖅᓴᐅᓕᕐᓂᖓᓂᒃ 
ᐅᔾᔨᕆᔭᐅᓪᓗᓂ 2020−ᒥ ᓇᓗᖅᑐᓪᓗ ᐱᔾᔪᑕᐅᓪᓗᑎᒃ ᐱᑕᖃᓕᓵᖅᑐᑦ ᓂᐱᖃᖅᑎᑕᐅᓕᖅᑐᑦ (ᐃᓛᓐᓂᒃᑯᑦ 
ᑲᔪᓰᓐᓇᖅᑐᓂᓪᓗ) ᐅᒥᐊᓄᑦ ᒥᑭᑦᑐᓄᑦ ᑐᓚᑦᑕᕐᕕᖕᒥᒃ ᓴᓇᑎᓪᓗᒋᑦ ᒥᑦᑎᒪᑕᓕᖕᒥ; ᐊᒻᒪᓗ 

• ᐱᓚᒋᔭᐅᓪᓗᓂ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑕᐃᔭᐅᓯᒪᓪᓗᓂᓗ ᖁᓛᓂᑦ, ᐅᓄᓛᕆᔪᓐᓇᖅᑕᖏᑦ ᓴᕕᒃᓴᓂᒃ 
ᐅᓯᑲᖅᑏᑦ ᑐᒃᓯᕋᐅᑕᐅᓯᒪᔪᑦ 176−ᒥ 168−ᖑᖔᓕᕐᓗᑎᒃ; ᐹᕙᓐᓛᓐᑯᑦ ᐊᖏᖅᓯᒪᓕᕐᒥᔪᑦ 
ᐅᒥᐊᕐᔪᐊᖃᕐᓂᖅᓴᐅᕙᓪᓕᐊᕋᔮᖔᕐᓂᐊᓕᕐᓂᕐᒧᑦ, ᑲᒪᐃᓐᓇᕋᓱᒃᓯᒪᓪᓗᑎᒡᓗ ᒫᓐᓇ ᐳᔪᕋᕐᒧᑦ ᐊᒻᒪᓗ 
ᐋᖅᑭᒃᓱᖅᑕᐅᓯᒪᓂᖓ ᐱᓕᕆᐊᑉ ᒪᕐᕈᒋᓕᖅᑕᖓ ᐳᔪᖃᖏᓐᓂᖅᓴᐅᓕᕐᓗᓂ ᓯᕗᓂᐊᓃᖏᓐᓇᕐᓂᐊᖅᐳᖅ 
ᐊᑐᖅᑕᐅᓪᓚᕆᒡᓗᓂᓗ. 

ᑐᑭᓯᓇᑦᑎᐊᖅᑐᑦ ᐊᒻᒪᓗ ᑕᐃᒪᐃᑦᑑᖏᓐᓂᕋᖅᑕᐅᔪᓐᓇᙱᑦᑐᖅ ᑖᒃᑯᓇᙵᑦ ᓇᓗᓇᐃᖅᓯᔾᔪᑎᓂᑦ ᑎᑎᖅᑲᓂᑦ ᑖᒃᑯᐊ 
ᐊᖏᔪᒻᒪᕆᐅᔪᑦ ᐃᓄᐃᑦ ᖃᐅᔨᒪᔭᑐᖃᖏᑦ ᑐᓴᖃᑎᒌᒍᑕᐅᓯᒪᔪᑦ ᐹᕙᓐᓛᓐᑯᓐᓄᑦ ᐊᒻᒪᓗ ᑖᒃᑯᐊ ᐃᓄᐃᓪᓗ 
ᖃᐅᔨᒪᔭᑐᖃᖏᑦ ᐃᓱᒪᒃᓴᖅᓯᐅᕈᑎᒃᓴᕐᔪᐊᓂᒃ ᐃᓱᒪᒋᔭᐅᖃᓯᐅᔾᔭᐅᓗᑎᒡᓗ ᐹᕙᓪᓛᓐᑯᓐᓂᑦ ᐱᕙᓪᓕᐊᓇᓱᒃᑎᓪᓗᒋᑦ 
ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᑎᒥ ᓴᖅᑭᑕᐅᓯᒪᔪᑦ ᐊᕙᑎᓕᕆᔨᒃᑯᓐᓄᑦ ᐊᖏᖅᑕᐅᓇᓲᑎᒧᑦ. ᐹᕙᓐᓛᓐᑯᑦ 
ᐱᖓᔪᒋᔭᐅᓪᓗᑎᒃ ᐃᓚᐅᔪᓂᑦ ᖃᐅᔨᒪᔨᑕᑦ ᐃᓚᓕᐅᔾᔨᓯᒪᕗᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐃᓚᓕᐅᔾᔭᐅᓪᓗᑎᒃ 
ᐱᐅᓂᖅᐹᓂᒃ ᖃᓪᓗᓈᑦ ᑭᒡᓕᓯᓂᐊᕈᓯᖏᑦ ᑭᖑᓪᓕᖅᐹᒥᒃ ᐊᕙᑎᒧᑦ ᐊᒃᑐᐃᓂᕐᓄᑦ ᐅᓂᒃᑳᑦ ᐅᐃᒍᖏᑦ ᐊᒻᒪᓗ 
ᐹᕙᓐᓛᓐᑯᑦ ᑭᖑᓂᐊᒍᑦ ᑐᓂᓯᒪᔭᖏᑦ ᓄᓇᕗᒻᒥ ᐊᕙᑎᓕᕆᔨᒃᑯᓐᓄᑦ, ᒫᓐᓇᐅᔪᖅ ᑐᒃᓯᕋᖅᑕᐅᓯᒪᔪᓂᓪᓗ 
ᖃᐅᔨᓴᐃᓐᓇᕐᓂᒃᑯᑦ ᐋᖅᑭᒃᑕᐅᕙᓪᓕᐊᓂᖓᓂᓪᓗ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᐱᓗᐊᔾᔭᐃᒃᑯᑏᑦ ᐋᖅᑭᒃᓯᒪᓂᖓᓗ. 
ᕕᐅᓪ ᕈᔭᐃ, ᒎᑐᒃᑯᓐᓃᖔᖅᑐᖅ, ᑕᕆᐅᒥ ᐳᐃᔨᓂᒃ ᖃᐅᔨᒪᔨᑕᑦ ᑐᓂᓯᓯᒪᕗᖅ ᑖᒃᑯᖓᓪᓚᑦᑖᖅ ᐊᒻᒪᓗ 
ᓇᓗᓇᐃᖅᓯᒪᑦᑎᐊᖅᑐᓂᒃ ᐊᔾᔨᐅᔪᓂᒃ ᑭᒃᑯᓕᒫᓄᑦ ᓈᓚᖕᓂᖃᖅᑎᑦᑎᑎᓪᓗᒋᑦ ᖃᓄᖅ ᐃᓄᐃᑦ ᖃᐅᔨᒪᔭᑐᖃᖓ 
ᐃᓚᓕᐅᔾᔭᐅᓯᒪᖕᒪᖔᑦ ᖃᔨᓴᕐᓂᖃᖅᑎᓪᓗᒍ ᐳᐃᔨᓂᒃ.59 ᒥᓚᓂ ᐋᔅᑎᓐ, ᔭᔅᑯ, ᓂᐲᑦ ᐋᖅᑭᖑᐊᖅᑕᐅᓯᒪᔪᓄᑦ 
ᖃᐅᔨᒪᔨᑕᖅ, ᓇᓗᓇᐃᖅᓯᒪᔪᓂᒃᑕᐅᖅ ᑐᓂᓯᓯᒪᕗᖅ ᖃᓄᖅ ᐃᓚᓕᐅᔾᔨᓐᓂᕐᒪᖔᑦ ᐃᓄᐃᑦ ᖃᐅᔨᒪᔭᑐᖃᖏᑎᒍᑦ 
ᐊᒻᒪᓗ ᑭᒡᓕᓯᓂᐊᕈᓯᕐᓄᒃ ᖃᐅᔨᒪᔭᖏᓐᓂᑦ ᖃᐅᔨᓴᖅᑎᓪᓗᒍ ᐃᒫᓂᑦ ᓂᐱᖃᓲᓂᒃ, ᑭᖑᓂᐊᓂᑦ ᐃᓐᓇᕐᒥᒃ 
ᐅᓂᒃᑳᖅᑐᖃᓚᐅᖅᑎᓪᓗᒍ ᓄᓇᕗᒻᒥ ᐊᕙᑎᓕᕆᔨᒃᑯᓐᓄᑦ ᑭᒃᑯᓕᒫᓂᒃ ᓈᓚᖕᓂᖃᖅᑎᑦᑎᑎᓪᓗᒋᑦ ᓄᕕᐱᕆ 2021−ᒥ.60 
ᒪᐃᑯ ᓴᑐᕆᖕᑕᓐ, ᐃᓐᕙᐃᔪᒪᓐᑐ ᑕᐃᓈᒥᒃᔅ ᐃᓐᑯᐊᐳᕇᑎᑦ, ᐆᒪᔪᓕᕆᓂᕐᒧᑦ ᖃᐅᔨᒪᔨᑕᖅ, ᓇᓗᓇᐃᔭᖅᓯᒪᔪᓂᒃ 
ᐊᑕᐅᓯᐊᙱᖢᒋᓪᓗ ᖃᐅᔨᔾᔪᑎᓂᒃ ᐅᖃᐅᓯᖃᓚᐅᕆᕗᖅ ᑭᒃᑯᓕᒫᓄᑦ ᓈᓚᖕᓂᖃᖅᑎᑦᑎᑎᓪᓗᒋᑦ 
ᐃᒃᐱᒍᓱᑦᑎᐊᕐᓂᖓᓂ ᐃᓄᐃᑦ ᖃᐅᔨᒪᔭᑐᖃᖏᓐᓂ ᑐᓴᖅᓯᒪᔭᖏᓐᓂ ᖃᓄᕐᓗ ᑕᒪᒃᑯᐊ ᑐᓴᐅᒪᔾᔪᑏᑦ 
ᐃᓚᓕᐅᑎᓐᓂᕐᒪᖔᒋᑦ ᖃᐅᔨᓴᕈᑎᖏᓐᓂᑦ ᓄᓇᒥᑦ ᓂᕐᔪᑎᓄᑦ, ᐱᖃᓯᐅᑎᓪᓗᒋᑦ ᑐᒃᑐᐃᑦ, ᐱᓕᕆᐊᖑᑎᓪᓗᒋᓪᓗ 
ᐱᖅᑯᓯᑎᒍᑦ ᐊᒃᑐᐃᓴᕋᐃᑦᑐᑦ ᐱᓗᐊᖅᑕᐃᓕᔾᔪᑏᑦ.61 

                                                      
59 ᓂᐱᓕᐅᖅᑕᐅᓯᒪᔪᓂᒃ ᑎᑎᕋᖅᑕᐅᓯᒪᔪᑦ, ᐅᓄᕐᓂᖏᑦ 13, 2411-2415. 
60 ᓂᐱᓕᐅᖅᑕᐅᓯᒪᔪᓂᒃ ᑎᑎᕋᖅᑕᐅᓯᒪᔪᑦ, ᐅᓄᕐᓂᖏᑦ 17, 3206-3207. 
61 ᓂᐱᓕᐅᖅᑕᐅᓯᒪᔪᓂᒃ ᑎᑎᕋᖅᑕᐅᓯᒪᔪᑦ, ᐅᓄᕐᓂᖏᑦ 3, 508-509; ᐅᓄᕐᓂᖏᑦ 6, 644-645, 647-648, 692-693, 711-712, 718-720, 
729-732; ᐅᓄᕐᓂᖏᑦ 5, 837-838; ᐅᓄᕐᓂᖏᒃ 13, 2527-2528; ᐅᓄᕐᓂᖏᑦ 19, 3580-3581, 3603-3604, 3615. 



ᓄᓘᔮᖕᓂ ᐱᓕᕆᐊᖅ 

ᐱᓕᕆᐊᑉ ᒪᕐᕈᖓᓄᑦ ᑐᒃᓯᕋᐅᑎ 
 
 

  
 

 
34 ᔮᓐᓄᐊᕆ 24, 2022 

 

ᐃᓄᐃᑦ ᖃᐅᔨᒪᔭᑐᖃᖏᑦ ᐊᓯᔾᔩᓯᒪᕗᑦ ᖃᓄᖅ ᐊᐅᓚᖕᒪᖔᑦᑎᒍᑦ ᐅᓪᓗᒥ ᐹᕙᓐᓛᓐᑯᓪᓗ ᓇᓗᓇᐃᔭᐃᖅᓯᒪᕗᑦ 
ᓄᓇᕗᒻᒥ ᐊᕙᑎᓕᕆᔨᒃᑯᓐᓄᑦ ᖃᓄᖅ ᐸᕐᓇᒃᓯᒪᖕᒪᖔᑦᑕ ᓴᖅᑭᔮᓪᓚᑦᑖᖁᓪᓗᒋᑦ ᐱᓕᕆᐊᒥ ᐸᕐᓇᒃᑕᐅᕙᓪᓕᐊᔪᓂᒃ 
ᐱᓗᐊᖅᑕᐃᓕᔾᔪᑏᓪᓗ ᓯᕗᒧᐊᒃᐸᓪᓕᐊᖏᓐᓇᖅᑎᓪᓗᑕ.  

ᑕᐃᑲᓂ ᐱᓕᕆᐊᑉ ᒪᕐᕈᒋᓕᖅᑕᖓᓂ ᑐᒃᓯᕋᐅᒻᒥᑦ ᓴᖅᑭᑕᐅᓯᒪᔪᑦ ᐊᕙᑎᓕᕆᔨᒃᑯᓐᓄᑦ 
ᐊᖏᖅᑕᐅᖁᓪᓗᒍ, ᐅᒃᐱᕈᓱᒃᐳᒍᑦ ᑖᒃᑯᐊ ᑭᐅᔾᔪᑕᐅᔪᑦ ᐃᓱᒫᓘᑕᐅᔪᓗᒃᓄᑦ 
ᐊᑐᓕᖁᔭᐅᔪᓄᓪᓗ ᑕᒪᒃᑭᕐᓗᒋᑦ, ᐊᔾᔨᒌᒃᑎᑦᑎᔪᒥᒃ ᐊᒻᒪᓗ ᓈᒻᒪᓈᖅᑦᓯᒪᔪᒥᒃ ᓴᖅᑭᔮᖅᑎᑦᑎᔪᑦ 
ᐱᓕᕆᐊᒧᑦ ᐸᕐᓇᐅᑕᐅᔪᓄᑦ, ᐱᓗᐊᔾᔭᐃᒃᑯᑎᓄᑦ ᐱᓕᕆᔾᔪᑎᐅᔪᑦ, ᐊᖏᖅᑕᐅᓯᒪᓪᓗ 
ᐱᕚᓪᓕᕈᑎᖃᕈᓐᓇᕐᓂᖅᐹᖑᖁᓪᓗᒋᑦ. 

ᐊᒥᓱᑦ ᑖᒃᑯᓇᓂ ᐊᖏᖅᑕᐅᓯᒪᔪᓂᑦ ᓴᖅᑭᔮᖅᐳᑦ ᑖᒃᑯᓇᓂ ᐱᖁᔭᑎᒍᑦ ᐊᖏᕈᑎᓂᒃ ᑖᒃᑯᓇᙶᖅᑐᓂᒃ ᐹᕙᓐᓛᓐ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓂᓪᓗ ᑖᒃᑯᑎᒎᓇᖅ ᐃᓄᐃᑦ ᐊᒃᑐᖅᑕᐅᓂᖏᓐᓄᑦ ᐱᕚᓪᓕᕈᑎᓂᓪᓗ ᐊᖏᕈᒻᒥᑦ 
ᐊᒻᒪᓗ ᐃᓄᐃᓪᓗ ᐅᒃᐳᕈᓱᖕᓂᖏᓐᓄᑦ ᐊᖏᕈᑎᑎᒍᑦ ᑎᑎᕋᖅᓯᒪᔪᒥᑦ 26−ᒦᑦᑐᖅ ᓄᓇᕗᒻᒥ ᐊᖏᕈᑎᖓᓂ.62 
ᖄᒃᑲᓐᓂᐊᒍᑦ ᐊᖏᖅᑕᐅᓯᒪᔪᑦ ᐊᕙᑎᒧᑦ ᐃᓄᓕᕆᓂᖅ−ᑮᓇᐅᔭᓕᕆᓂᕐᒧᑦ ᐃᓱᒫᓘᑕᐅᔪᑦ, ᐱᕝᕚᓪᓕᕈᑎᒃᓴᓄᓪᓗ, 
ᓴᖅᑭᔮᖅᑎᑕᐅᔪᑦ ᐊᖏᖅᓯᒪᔭᑦᑎᓐᓄᑦ ᑎᑎᕋᖅᓯᒪᔪᓂᒃ. ᑖᒃᑯᐊ ᐊᖏᖅᑕᐅᓯᒪᔪᑦ ᑐᕌᖅᑐᑦ ᐱᕕᒡᔪᐊᖑᔪᓄᑦ 
ᐋᖅᑭᖏᐊᕈᑕᐅᓯᒪᔪᑦ ᐱᓕᕆᐊᒧᑦ ᐱᔪᓐᓇᐅᑎᒥᒃ 005, ᐱᓕᕆᐊᑉ ᒪᕐᕈᒋᓕᖅᑕᖓ ᐊᖏᖅᑕᐅᓇᔭᖅᐸᑦ. ᑖᒃᑯᐊ 
ᐊᑕᖏᕐᓗᒋᑦ ᑲᒪᒋᔭᐅᑦᑎᐊᕆᐊᓪᓚᖕᓂᐊᖅᑐᑦ ᑭᖑᓪᓕᖅᐹᒥ ᑎᑎᖅᑲᒃᑯᑦ ᐅᓂᒃᑳᓂᑦ.  

ᖄᒃᑲᓐᓂᐊᒍᑦ ᐊᖏᖅᑕᐅᓯᒪᔪᑦ ᐃᓚᓕᐅᔾᔭᐅᖁᓪᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐱᓕᕆᐊᒥ ᖃᐅᔨᓴᐃᓐᓇᕐᓂᕐᓄᑦ, 
ᖃᐅᔨᓴᕐᓂᕐᓄᑦ ᐋᖅᑭᒡᕕᖃᐅᓐᓇᖅᑐᒥᒃ ᐊᐅᓚᑦᑎᓂᕐᒧᓪᓗ ᐱᖃᓯᐅᔾᔭᐅᓯᒪᕗᑦ ᑕᐃᑲᓂ ᐃᓄᐃᑦ ᐊᒃᑐᖅᑕᐅᓂᖏᓐᓄᑦ 
ᐱᕚᓪᓕᕈᑎᓄᑦ ᐊᖏᕈᒻᒥ ᐊᒻᒪᓗ, ᐊᑐᖅᑕᐅᖁᔭᐅᓪᓗᑎᒃ ᐹᕙᓐᓛᓐᑯᓐᓂᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᓂᓪᓗ,  
ᐃᓚᔭᐅᖃᓐᓂᕈᓐᓇᖅᖢᑎᒡᓗ ᐱᓕᕆᐊᒧᑦ ᐱᔪᓐᓇᖅᑎᖓᒍᑦ ᐱᓕᕆᐊᑉ ᒪᕐᕈᒋᓕᖅᑕᖓ.63 ᐃᓚᓕᐅᔾᔭᐅᓯᒪᒃᑲᓐᓂᖅᑐᑦ 
ᐃᓄᐃᑦ ᑲᑎᒪᔨᕋᓛᖏᑦ ᓇᖕᒥᓂᖅᓱᖅᑐᓂᓪᓗ ᐃᓄᖕᓂᑦ-ᑲᒪᒋᔭᐅᔪᑦ ᖃᐅᔨᓴᐃᓐᓇᕐᓂᑎᒍᑦ ᐊᖏᖃᑎᒌᒍᑕᐅᓯᒪᔪᑦ 
ᑕᐃᑰᓇ ᐃᓄᐃᑦ ᐅᒃᐱᕈᓱᖕᓂᖏᓐᓄᑦ ᐊᖏᕈᑎᒥᑦ, ᐹᕙᓐᓛᓐᑯᑦ ᑎᒃᑯᐊᖅᓯᓂᐊᖅᐳᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 
ᐅᖃᐅᔾᔨᒋᐊᖅᑎᒥᒃ ᐊᑐᓂ ᐊᒃᑐᖅᑕᐅᓯᒪᔪᓂᑦ ᓄᓇᓕᖕᓂᑦ ᑐᓴᕈᓐᓇᖁᓪᓗᑕ ᑭᐅᔪᓐᓇᕐᓗᑕᓗ ᐃᓱᒫᓗᑕᐅᔪᓂᒃ 
ᓴᖅᑭᑐᐃᓐᓇᕆᐊᓖᑦ ᐊᒃᑐᐊᓗᑎᒃ ᐱᓕᕆᐊᒧᑦ ᓄᓇᓕᖕᓂᙶᓪᓚᕆᒡᓗᑎᒃ ᐱᓕᕆᐊᖑᐃᓐᓇᕐᓗᑎᒡᓗ. ᑖᒃᑯᐊ 
ᐅᖃᐅᔾᔪᐃᔩᑦ ᐊᒃᑐᐊᖃᑎᒌᒍᑕᐅᓗᑎᒃ ᓄᓇᓕᖕᓂᑦ ᐹᕙᓐᓛᓐᑯᓐᓂᓪᓗ ᐃᓄᐃᑦ ᖃᐅᔨᒪᔭᑐᖃᖏᑦ 
ᑐᑭᓯᔭᐅᑦᑎᐊᕋᓗᐊᕐᒪᖔᑦ ᐊᒻᒪᓗ ᓇᓗᓇᕈᓐᓃᖅᑎᑕᐅᑦᑎᐊᕐᓗᑎᒃ, ᐹᕙᓐᓛᓐᑯᓪᓗ ᐃᓚᓕᐅᔾᔨᓂᖏᑦ ᑖᒃᑯᓂᖓ 
ᐱᓕᕆᐊᒧᑦ ᑕᒻᒪᖅᑕᐅᖏᓪᓗᑎᒃ. ᑖᒃᑯᓄᖓᓪᓚᕆᒃ ᐃᓂᖃᖅᑎᑕᐅᓂᐊᖅᐳᑦ ᐊᒡᓚᒡᕕᑖᑦᑎᓐᓂ 
ᐊᑐᖃᑎᒌᒍᑕᐅᔪᓐᓇᕐᓗᓂ ᓄᓇᓕᖕᓂᑦ ᑭᓱᑦ ᐃᓄᐃᑦ ᖃᐅᔨᒪᔭᖏᑦ ᐃᓕᑕᐅᓯᒪᖕᒪᖔᑕ ᑲᑎᖅᓱᖅᑕᐅᓪᓗᑎᒡᓗ. ᑖᒃᑯᐊ 

                                                      
62 ᐃᓄᐃᑦ ᐅᒃᐱᕈᓱᖕᓂᖏᓐᓄᑦ ᐊᖏᕈᑎ, ᐃᓚᖓᓂᒃ 8.2−ᒥ ᑎᑎᕋᖅᑕᐅᓯᒪᔪᖅ, “ᑖᓐᓇ ᐊᖏᕈᑎ ᐅᐃᒍᕆᕚ ᐃᓄᐃᑦ ᐊᒃᑐᖅᑕᐅᓯᒪᔪᑦ 
ᐲᕚᓪᓕᖁᓪᓗᒋᑦ ᐊᖏᕈᑎᒥᑦ, ᐱᔪᓐᓇᐅᑎᓕᒫᓂᓪᓗ ᐃᑲᔫᑎᒃᓴᓂᓪᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌ ᐱᓕᕆᐊᕆᔭᕆᐊᖃᖅᑕᖏᓐᓄᑦ 
ᑐᓂᐅᖅᑲᕆᐊᖃᖅᑕᖏᓐᓄᓪᓗ ᐱᔾᔪᑲᐅᓪᓗᓂ ᐊᖏᕈᑏᑦ, ᐃᓚᓕᐅᑎᓪᓗᒋᑦ ᐋᖅᑭᒃᓯᒪᓂᖏᑦ A, B, C−ᓗ, ᑕᒪᐃᓐᓄᑦ ᐅᖃᐅᓯᓕᖕᒥ ᒫᙵᑦ 
ᑭᖑᓂᐊᒍᓪᓗ ᑲᒪᒋᔭᐅᓂᐊᖅᑐᑦ ᐃᑲᔫᑎᖃᕐᓂᐊᖅᑐᓄᑦ ᐃᓄᖕᓄᑦ ᒪᓕᒃᑕᐅᓗᓂ ᐃᓛᒃᑰᖓᔪᖅ 26 ᓄᓇᕗᑦ ᐊᖏᕈᑎᒥ.” 

63 ᑕᑯᓗᒍ ᓄᑖᙳᕆᐊᖅᑕᐅᓯᒪᔪᖅ ᐱᓕᕆᖃᑎᒌᖕᓂᒃᑯᑦ ᓇᐃᓈᖅᓯᒪᔪᑦ, ᐱᓕᕆᓂᐊᕐᓂᕋᖅᑕᐅᔪᓄᑦ ᓇᓗᓇᐃᑦᑎᐊᖅᓯᒪᔪᓂᒃ 
ᓄᑖᙳᕆᐊᖅᑕᐅᓯᒪᔪᓂᓪᓗ ᐱᓕᕆᐊᒧᑦ ᐱᔪᓐᓇᐅᑦ 005, ᓄᓇᕗᒻᒥ ᐊᕙᑎᓕᕆᔨᒃᑯᑦ ᓈᓴᐅᑖ 334460. 

ᐃᓂᒋᔭᐅᔪᑦ ᐃᓐᓇᕐᓄᑦ ᐃᓂᖃᕐᓂᐊᕆᓪᓗᑎᒃ, ᐃᑲᔪᖅᓯᖅᑕᐅᖁᓪᓗᒋᑦ ᐃᓕᑉᐸᓪᓕᓂᕐᓂᒃ ᐊᒻᒪᓗ ᐱᖅᑯᓯᑯᑦ 
ᑲᔪᓯᑎᑕᐅᖏᓐᓇᖁᓪᓗᒋᑦ.64 

ᐹᕙᓐᓛᓐᑯᑦ ᐱᒻᒪᕆᐅᔪᒥᒃ ᐊᖏᖅᓯᒪᔪᑦ ᐋᖅᑭᓪᓚᑦᑖᕐᓗᓂᔾᔪᒃ ᐃᓄᐃᑦ ᖃᐅᔨᒪᔭᑐᖃᖓᒍᑦ ᐊᐅᓚᑕᐅᓂᖓᑕᓄᑦ 
ᐋᖅᑭᒃᓱᖅᓯᒪᔪᑦ (ᒫᓐᓇ ᑎᑎᕋᖅᑕᐅᓕᓵᖅᑐᖅ) ᐃᑲᔪᖅᑕᐅᓗᑎᒃ ᐊᒃᑐᖅᑕᐅᓯᒪᔪᓂᑦ ᓄᓇᓕᖕᓂᑦ.65 ᑖᓐᓇ ᐸᕐᓇᐅᑦ 
ᓇᓗᓇᐃᔭᐃᓂᐊᖅᐅᖅ ᐱᓕᕆᖃᑎᒌᖕᓂᐅᓇᔭᖅᑐᒥᒃ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᐹᕙᓐᓛᓐᑯᓪᓗ ᑲᑎᓕᒫᕐᓗᒋᑦ 
ᐊᕙᑎᒧᑦ ᐊᐅᓚᑦᑎᔾᔪᑎᖏᓐᓂᒃ, ᐱᖃᓯᐅᑎᓪᓗᒋᑦ ᐱᕐᔪᐊᕆᔭᕗᑦ ᒪᓕᒋᐊᓖᑦ, ᐊᑐᐃᓐᐅᔪᑦ ᐃᓄᐃᑦ 
ᖃᐅᔨᒪᔭᑐᖃᖏᓐᓂᖔᖅᑐᑦ ᐱᓕᕆᔪᓂᓪᓗ, ᐱᓕᕆᖃᑎᒌᖕᓂᐅᔪᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᐃᓄᐃᑦ 
ᑭᒡᒐᖅᑐᖅᑕᐅᑦᑎᐊᖁᓪᓗᒋᑦ ᐸᕐᓇᐅᑎᑯᑦ, ᐃᓂᒃᓴᓕᐅᕆᓂᖅ ᖃᖓᒃᑰᓂᖓᓗ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 
ᓄᐊᑦᑎᕙᓪᓕᐊᓃᑦ ᐅᓂᒃᑳᓕᐅᕐᓕᒋᓪᓗ, ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑦ ᐊᑑᑎᓂᖏᑦ ᐋᖅᑭᒡᕕᖃᐅᓐᓇᖅᑐᒥᒃ 
ᐊᐅᓚᑦᑎᓂᕐᒧᑦ. 

ᑕᒪᕐᒥᒃ ᒫᓐᓇᐅᔪᖅ ᓄᑖᒧᓪᓗ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᐊᖏᖅᑕᐅᓯᒪᔪᑦ ᐹᕙᓐᓛᓐᑯᓐᓂᒃ ᐱᓕᕇᓐᓇᕋᓱᖕᓂᐊᖅᑐᑦ 
ᑐᓴᕋᓱᐊᖏᓐᓇᖃᑦᑕᕐᓗᑎᓘ ᐊᒻᒪᓗ ᐃᓚᐅᑎᑦᑎᓃᑦ ᓄᓘᔮᖕᓂᑦ ᐱᓕᕆᐊᒥᑦ ᐱᓕᕆᐊᑉ ᒪᕐᕈᒋᓕᖅᑕᖓᓄᓪᓗ 
ᐱᓕᕆᖃᑎᖃᕐᓗᑎᒃ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓂᑦ ᐊᒻᒪᓗ ᓄᓇᓕᖕᓂᑦ ᐱᖃᖅᑎᐅᖃᑕᐅᔪᓂᓪᓗ 
ᐃᓚᓕᐅᔾᔨᓯᒪᖁᓪᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐅᖃᐅᓯᐅᓲᓂᓪᓗ ᐱᓕᕆᐊᒥᑦ. 

ᐱᐅᓯᕚᓪᓕᖅᑎᑕᐅᓂᖏᑦ ᐱᑕᖃᕇᖅᑐᑦ ᓯᕗᓂᑦᑎᓐᓂᓪᓗ 
ᖃᓄᐃᖏᑦᑎᐊᕐᓂᖏᑦ ᐃᓄᐃᑦ ᓄᓇᓖᓪᓗ 

ᐹᕙᓪᓛᓐᑯᑦ ᓄᓇᓖᓪᓗ ᕿᑭᖅᑕᓂ ᐅᐊᖕᓇᖓᓃᑦᑐᑦ ᐱᕚᓪᓕᖃᑎᒌᒍᓐᓇᖅᐳᑦ ᓴᐳᔾᔨᖃᑕᐅᓗᑎᒃ ᐊᕙᑎᒥᒃ ᐃᓄᐃᓪᓗ 
ᐃᓅᓯᕆᕙᒃᑕᖓᓂᒃ, ᐊᑐᐃᓐᓇᐅᑎᖅᑎᕐᔪᐊᓯᓐᓈᑦ ᓄᓇᓖᑦ ᖃᓄᐃᙱᑎᑦᑎᐊᕐᓂᖏᓐᓂᒃ ᑲᔪᓯᓂᖃᑦᑎᐊᕐᓗᓂᓪᓗ. 
ᐹᕙᓐᓛᓐᑯᑦ ᖁᓱᙱᑦᑎᐊᖅᑐᑦ ᐱᓕᕆᐊᑉ ᒪᕐᕈᒋᓕᖅᑕᖓ ᐱᐅᓯᕝᕙᓪᓕᖅᑎᑦᑎᓇᔭᕐᓂᖓᓄᑦ ᓯᕗᓂᑎᑦᑎᓐᓂᑦ 
ᖃᓄᐃᖏᑦᑎᐊᕐᓂᖏᑦ ᐃᓄᐃᑦ ᓄᓇᖃᖅᑐᑦ ᑖᒃᑯᓄᖓᓗᐊᙳᐊᖅ ᐊᒃᑐᖅᑕᐅᓯᒪᔪᓄᑦ ᓄᓇᓕᖕᓄᑦ, ᐱᓗᐊᖅᑐᒥᒃ 
ᐱᕚᓐᓕᕈᑏᑦ ᐃᓱᒪᒋᔭᐅᙱᑐᐃᓐᓇᕆᐊᓕᖕᓄᓪᓗ ᐊᑐᕐᓗᒋᑦ ᐱᖁᔭᓂᒃ ᒪᓕᒃᑐᑦ ᐊᖏᕈᑏᑦ ᐱᓕᕆᖃᑎᒌᖕᓂᒃᑯᑦ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ, ᑖᒃᑯᓄᖓᓪᓚᑦᑖᖅ ᐊᖏᖅᑕᐅᓯᒪᔪᑦ ᓄᓇᓕᖕᓄᑦ ᐊᒻᒪᓗ ᐊᖏᖅᑕᐅᓯᒪᔪᑦ 
ᑖᒃᑯᓄᖓ ᓄᓇᕗᒻᒥ ᐊᕙᑎᓕᕆᔨᒃᑯᓐᓄᑦ ᑎᑎᕋᖅᑕᐅᓯᒪᓪᓗᑎᒃ ᐊᖏᖅᓯᒪᔭᑦᑎᓐᓄᑦ ᑎᑎᕋᖅᓯᒪᔪᑎᒍᑦ (ᐅᐃᒍᖓ B, 
C−ᓗ).  

                                                      
64 ᓂᐱᓕᐅᖅᑕᐅᓯᒪᔪᒃᑯᑦ ᑎᑎᕋᖅᑕᐅᓯᒪᔪᑦ, ᐅᓄᕐᓂᖏᑦ 17, 3176. 
65 ᑕᑯᓗᒍ ᐱᓕᕆᐊᖑᓂᐊᖅᑐᖅ 229, ᐱᓕᕆᐊᖑᓂᐊᖅᑐᑦ ᓇᓗᓇᐃᖅᑕᐅᓂᖏᑕ ᐅᐃᒍᖓ C, ᓂᐱᓕᐅᖅᑕᐅᓯᒪᔪᒃᑯᓪᓗ ᑎᑎᕋᖅᑕᐅᓯᒪᔪᑦ, 
ᐅᓄᕐᓂᖏᑦ 17 3221-3222, ᐃᓄᐃᑦ ᖃᐅᔨᒪᔭᖏᑕ ᐊᐅᓚᑕᐅᓂᕆᒋᐊᖃᖅᑕᖏᓐᓂ ᑐᙵᕕᖏᑦ, ᑐᓂᔭᐅᓯᒪᔪᑦ ᓯᑎᐱᕆ 18, 
2019−ᒥ,ᓄᓇᕗᒻᒥ ᐊᕙᑎᓕᕆᔨᒃᑯᑦ ᓈᓴᐅᑖ 326802.  

ᐊᑕᖐᔪᑦ ᐊᖏᖃᑎᒌᒍᑎᑦ ᑖᒃᑯᓇᓂ ᐹᕙᓐᓛᓐᑯᓐᓂᑦ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᓂᓪᓗ 

• ᓄᓘᔮᖕᓂᑦ ᐃᓄᐃᑦ ᐊᒃᑐᖅᑕᐅᓂᖏᓐᓄᑦ ᐱᕚᓪᓕᕈᑎᓂ ᐊᖏᕈᑎ ᐱᓕᕆᑎᑦᑏᓐᓇᖁᔨᕗᖅ 
ᑐᓴᐅᒪᖃᑎᒌᒋᐊᖃᕐᓃᓪᓗ ᐹᕙᓐᓛᓐᑯᓐᓂ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓂᑦ ᐃᓄᐃᑦ ᓄᓇᖏᓐᓂᑦ 
ᑲᑐᔾᔨᖃᑎᒌᖑᔪᓂᓪᓗ; ᐱᓕᒻᒪᒃᓴᖅᑎᑦᑎᓂᖅ; ᐃᖅᑲᓇᐃᔮᑦ; ᓇᖕᒥᓂᖃᖅᑐᓄᑦ ᐊᑐᐃᓐᓇᐅᔪᑦ; 
ᑮᓇᐅᔭᖃᖅᑎᑦᑎᓂᕐᒧᑦ ᐊᑭᓕᐅᑏᑦ ᓂᖏᖅᑕᐅᑎᒃᑯᑦ ᓴᕕᒃᓴᑦ ᐅᔭᕋᖕᓂᐊᖅᑎᓪᓗᒋᑦ, ᑮᓇᐅᔭᓕᐅᕋᓱᐊᖅᑎᓄᑦ 
ᐊᑐᖅᑐᐊᕈᑏᑦ ᐃᓄᐃᑦ-ᓇᖕᒥᓂᖁᑎᖏᓐᓂᑦ ᓄᓇᓂᑦ, ᐃᒪᕐᒧᑦ ᐱᖁᔭᑎᒍᑦ ᐊᑭᓕᖅᓱᖅᑕᐅᔪᑦ, ᑎᑎᖅᑭᕆᓂᕐᒧᓪᓗ 
ᐊᑭᓕᐅᑏᑦ. 66 

• ᐃᓄᐃᑦ ᐅᒃᐱᕈᓱᖕᓂᖏᓐᓄᑦ  ᐊᖏᖃᑎᒌᒍᑎᑦ: 

o ᐱᖃᓯᐅᔾᔨᔪᖅ ᓴᓇᔭᐅᓯᒪᓂᖓᓂᒃ ᐃᓚᓕᐅᑎᔭᐅᔭᕆᐊᖃᕐᓂᖏᑕ ᐃᓄᐃᑦ ᐃᓱᒪᒋᔭᖏᑦ ᐊᒃᑐᖅᑕᐅᔪᓂᒃ 
ᓄᓇᓕᖕᓂᑦ ᑲᔪᓰᓐᓇᕐᓂᐊᕐᓗᓂ ᓯᕗᓂᑦᑎᓐᓂᓪᓗ ᐱᓕᕆᐊᑦ ᐱᕙᓪᓕᐊᑎᑕᐅᓂᖏᓐᓄᑦ ᐸᕐᓇᐅᑎᖏᓐᓄᓪᓗ;  

o ᐱᖃᓯᐅᔾᔨᔪᖅ ᓴᓇᔭᐅᓯᒪᓂᖓᓂᒃ ᐃᓄᖕᓂᒃ-ᑲᒪᒋᔭᐅᔪᑦ ᖃᐅᔨᓴᐃᓐᓇᕈᑏᑦ ᐱᓕᕆᐊᒧᑦ ᐊᒃᑐᖅᑕᐅᔪᓐᓇᖅᑐᒃᑯᑦ 
ᐊᒻᒪᓗ ᐆᒪᕝᕕᐅᖃᑎᒌᒡᕕᐅᔪᓐᓇᖅᑐᑦ ᐊᕙᑏᑦ ᑐᕌᖓᔪᑦ ᐊᑐᓕᖅᑎᑕᐅᓂᖏᓐᓄᑦ ᐱᓕᕆᓃᑦ ᐊᒻᒪᓗ 
ᑭᐅᓯᔾᔪᑏᑦ; 

o ᐱᖃᓯᐅᔾᔨᔪᖅ ᓴᓇᔭᐅᓯᒪᓂᖓᓂᒃ ᐃᓚᓕᐅᑎᓗᒋᑦ ᐃᓄᐃᑦ ᐱᕙᒡᔪᐊᕆᔭᖏᑦ ᐃᓱᒪᒋᔭᖏᓐᓂᓪᓗ ᓇᐅᒃᑯᓕᒫᖅ 
ᐅᔭᕋᖕᓂᐊᕐᕕᒃᑕᖃᕐᓂᓕᒫᖓᓂ; 

o ᐃᑲᔪᖅᓯᕐᓗᒋᑦ ᐱᔭᐅᔪᒪᔪᑦ ᐱᕈᖅᐸᓪᓕᐊᔪᓂᑦ ᓄᓇᓕᖕᓂᑦ ᑮᓇᐅᔭᖃᖅᑎᑦᑎᓂᒃᑯᑦ ᐱᖁᑎᕐᔪᐊᓄᑦ ᓲᕐᓗ 
ᐸᐃᕆᕖᑦ;  

o ᐋᖅᑭᒃᓯᒪᓗᓂ ᐹᕙᓐᓛᓐᑯᑦ ᐃᖅᑲᓇᐃᔭᕐᕕᐅᔪᒪᓂᖅᓴᐅᓗᑎᒃ ᐊᑐᕐᓗᒋᑦ ᐱᓕᒻᒪᒃᓴᖅᑎᑦᑎᒃᑲᓐᓂᕐᓂᒃᑯᑦ 
ᐃᖅᑲᓇᐃᔭᖅᑎᑦᑎᓂᒃᑯᓪᓗ ᑮᓇᐅᔭᖃᖅᑎᑦᑎᑲᓐᓂᕐᓃᑦ ᐱᖃᓯᐅᑎᓗᒋᑦ ᐸᐃᕆᕝᕕᖕᒧᑦ ᐊᑭᓕᒐᒃᓴᑦ 
ᐊᑭᓕᐅᔾᔭᐅᓗᑎᒃ ᐹᕙᓐᓛᓐᑯᓐᓂᑦ ᐃᖅᑲᓇᐃᔭᖅᖅᐸᑕ; 

o ᐱᕕᖃᕐᓂᖅᓴᐅᑎᑦᑎᓗᑎᒃ ᐃᓄᐃᑦ ᐃᓚᐅᔪᓐᓇᕐᓗᑎᒃ ᐹᕙᓐᓛᓐᑯᑦ ᐃᖅᑲᓇᐃᔭᖅᑎᖁᑎᖏᓐᓄᑦ;  

o ᐱᕕᖃᖅᑎᑦᑎᓗᑎᒃ ᐊᑐᖅᑕᐅᔭᕆᐊᖃᓪᓚᕆᒃᑐᓄᑦ ᐊᖏᖅᑕᐅᓯᒪᔪᑦ ᐃᑲᔪᖅᓯᖁᓪᓗᒋᑦ ᑳᓐᑐᕌᒃᑕᐅᓗᑎᒡᓗ 
ᐃᓄᐃᑦ ᓇᖕᒥᓂᖃᖅᑐᑦ; ᐊᒻᒪᓗ 

o ᐅᓄᖅᓯᒋᐊᖅᑐᑦ ᓂᖏᖅᑕᑐᑦ ᑮᓇᐅᔾᔭᒃᓴᖃᑎᒌᒡᓗᑎᒃ ᐊᒻᒪᓗ ᓱᒋᐊᖅᑕᐅᔾᔪᑏᑦ ᑎᑭᐅᑎᙱᑦᑐᓄᑦ ᐃᓄᐃᑦ 
ᐊᒃᑐᖅᑕᐅᓂᖏᓐᓄᑦ ᐱᕚᓪᓕᕈᑎᓄᓪᓗ ᐊᖏᕈᑎᒥᑦ ᐱᓕᕆᐊᖑᔭᕆᐊᓖᑦ ᑎᑎᖅᑕᐅᓯᒪᒌᖅᑐᑦ ᖁᓛᓂᑦ.  

• ᑮᓇᐅᔭᓕᐅᕋᓱᐊᖅᑎᓄᑦ ᐊᑐᖅᑐᐊᕐᓂᖅ ᓄᓇᒥᒃ ᐊᑐᐃᓐᓇᕈᐃᔪᖅ ᐊᑐᖅᑐᐊᕐᓂᕐᒧᑦ ᐊᑭᓕᐅᑎᓂᒃ ᐃᓄᐃᑦ-
ᓇᖕᒥᓂᖁᑎᖏᓐᓄᑦ ᓄᓇᓄᑦ ᐊᒻᒪᓗ ᐊᑭᓕᐅᑏᑦ ᑭᓱᒃᓴᓄᑦ ᓲᕐᓗ ᑐᐊᐸᒃᑕᕐᕖᑦ. 

• ᐃᒪᕐᒧᑦ ᐊᑭᓕᐅᓯᐊᕐᓂᕐᒧᑦ ᐊᖏᖃᑎᒌᒍᑦ ᐊᑐᐃᓐᓇᕈᐃᔪᖅ ᐊᑭᓕᐅᓯᐊᕐᓂᕐᒥᒃ ᐊᒃᑐᖅᑕᐅᓂᖏᓐᓄᑦ ᐃᒥᕐᒥᖔᖅᑐᑦ. 

                                                      
66 ᓄᓇᕗᒻᒥ ᐊᕙᑎᓕᕆᔨᒃᑯᑦ ᓈᓴᐅᑖ 291142. 

ᐊᖏᑦᑕᓯᒪᔪᑦ ᓄᓇᓕᖕᓄᓪᓚᑦᑖᖅ 

• ᐹᕙᓐᓛᓐᑯᑦ ᐊᖏᖅᓯᒪᖕᒥᔪᑦ ᓄᑖᓂᒃ ᐱᐅᓯᒋᐊᖅᑕᐅᔪᓂᓘᓐᓃᑦ ᓄᓇᓕᖕᓄᑦ ᐱᕚᓪᓕᕈᑕᐅᓂᐊᖅᑐᓂᒃ 
(ᐱᖃᓯᐅᑎᓪᓗᒋᑦ ᐊᒥᓱᒐᓚᐃᑦ ᐃᑲᔫᑎᒃᓴᑦ ᑐᕌᖓᓪᓗᐊᑕᖅᑐᑦ ᐊᖑᓇᓱᒃᑎᓂᒃ ᐃᑲᔪᖅᓯᕐᓗᑎᒃ).67 ᐱᓗᐊᖅᑐᑎᒃ 
ᐅᑯᐊ: 

o ᐊᑕᐅᓯᐊᕐᓗᑎᒃ ᐊᑭᓕᖅᑕᐅᔪᑦ $1.3 ᒥᓕᐊᓐᓂᒃ ᒥᑦᑎᒪᑕᓕᖕᒥ ᐊᖑᓇᓱᒃᑐᓕᕆᔨᒃᑯᓐᓄᑦ ᐊᓯᔾᔨᕐᓂᖏᓐᓄᑦ 
ᐊᖑᓇᓱᖕᓂᕐᒧᑦ ᐊᑐᖅᑕᐅᕙᒃᑐᑦ ᐃᓄᐃᑦ ᒥᑦᑎᒪᑕᓕᖕᒥ ᐅᓂᒃᑳᖅᓯᒪᔭᖏᑦ ᐊᒻᒪᓗ ᑲᒪᒋᔭᐅᖁᓪᓗᒋᑦ ᐊᔪᕐᓇᕈᑏᑦ 
ᐊᑐᖅᑕᐅᓇᓱᐊᖅᑎᓪᓗᒍ  ᓂᕐᔪᑎᓄᑦ ᑮᓇᐅᔭᖅᑖᕐᕕᒃ.68 

o ᑮᓇᐅᔭᖃᖅᑎᑦᑎᓂᖅ ᓂᐅᕕᖅᑕᐅᖁᓪᓗᒍ ᐊᖑᓇᓱᒃᑎᓄᓪᓚᑦᑖᖅ ᐅᒥᐊᖅ ᒥᑦᑎᒪᑕᓕᖕᒥᐅᓄᑦ 
$500,000−ᒨᖓᔪᓐᓇᖅᖢᑎᒃ.69 

o ᐊᕐᕌᒍᑕᒫᑦ ᐊᑭᓕᖅᑕᐅᓗᑎᒃ ᓄᓇᐃᑦ ᐊᕕᒃᑐᖅᓯᒪᔪᓂᑦ ᓄᓇᖃᖅᑐᑦ ᐊᖑᓇᓱᒍᓐᓇᖁᓪᓗᒋᑦ ᐃᒪᓐᓇᑎᒋ 
$750,000. ᑖᓐᓇ ᑮᓇᐅᔭᖃᖅᑎᑕᐅᓂᖅ ᑲᒪᒋᔭᐅᓂᐊᖅᑐᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᓐᓂᑦ 
ᑮᓇᐅᔭᖃᖅᑎᑕᐅᓂᖅ ᐅᓄᖅᓯᒋᐊᖅᑕᐅᑐᐃᓐᓇᕆᐊᓕᒃ ᑖᒃᑯᓄᖓ ᐱᒋᐊᖅᑕᐅᔪᒪᓄᑦ ᐊᑑᑎᓂᖅᓴᐅᖁᓪᓗᒋᑦ 
ᓂᕿᒃᓴᖅᓯᐅᕐᓃᑦ ᐅᕝᕙᓘᓐᓃᑦ ᐊᑭᑭᓐᓂᖅᓴᒃᑯᑦ ᐊᑐᖃᑦᑕᕐᓗᑎᒃ ᐊᖑᓇᓱᖕᓂᕐᒧᑦ, ᓲᕐᓗ ᐱᖁᑏᑦ, ᓱᓇᒃᑯᑖᑦ 
ᐃᑲᔪᖃᑦᑕᑦᑐ ᓂᕿᒃᓴᖅᓯᐅᕐᓂᕐᒥᒃ, ᐅᕝᕙᓘᓐᓃᑦ ᓄᑖᓂ ᐃᑲᔫᑎᓂᒃ ᓂᕿᒃᓴᖅᓯᐅᕐᓃᑦ ᑲᔪᓯᑦᑎᐊᖁᓪᓗᒋᑦ. ᑖᓐᓇ 
ᖄᒃᑲᓐᓂᐊᒎᖓᔪᖅ ᑲᔪᓯᑎᑕᐅᖏᓐᓇᕐᓂᖓᓄᑦ ᐱᑕᖃᖅᐸᒌᖅᑐᖅ $750,000 ᓂᕐᔪᑎᓄᑦ ᑮᓇᐅᔭᖅᑖᕐᑯᒃ.70 

o ᐱᑕᖃᕇᖅᑐᖅ ᓂᕿᒃᓴᖅᓯᐅᕐᓂᕐᒥᒃ ᐱᓕᕆᔪᓐᓇᖅᑎᑦᑎᓂᖅ ᐃᑲᔫᑎᒃᓴᑦ ᒥᑦᑎᒪᑕᓕᖕᒥᐅᓄᑦ 
ᐃᓚᓕᐅᔾᔨᓯᒪᓕᖅᑕᐅᓂᐊᖅᑐᑦ ᓄᓇᓕᖕᓄᑦ ᐃᒡᓗᓕᖕᒥᐅᓂᒃ, ᓴᓂᕋᔭᖕᒥᐅᓂᒃ, ᑭᒻᒥᕈᒻᒥᐅᓂᒃ ᑭᙵᕐᒥᐅᓂᓪᓗ 
ᐊᑐᓂ ᑐᓂᔭᐅᖃᑦᑕᓕᕐᓗᑎᒃ 300 ᓖᑕᓂᒃ ᒑᓯᒥ, ᑲᑎᓪᓗᒋᑦ $400,000 ᐊᕐᕌᒍᑕᒫᑦ (2018−ᒥ 
ᑮᓇᐅᔭᐅᓚᐅᖅᑐᓂᒃ), ᑎᑎᕋᖅᑕᐅᓯᒪᔪᑦ ᐊᑮᑦ ᐊᑭᑦᑐᖅᐸᓪᓕᐊᕙᖕᓂᖏᓐᓄᑦ, ᐃᒃᐱᑭᑦᑐᕐᔪᐊᓂ 
ᐱᕙᓪᓕᐊᑎᑕᐅᒃᐊᑦ.71  

o ᐊᕐᕌᒍᑕᒫᑦ ᐊᑭᓕᖅᐅᑏᑦ $3.68 ᒥᓕᐊᓐᓂᒃ ᒥᑦᑎᒪᑕᓕᖕᒥ ᑕᓯᐅᖅᑏᑦ ᑲᑎᒪᔨᐊᓛᓄᑦ ᐃᑲᔫᑎᖃᖁᓪᓗᒋᑦ 
ᖃᓄᙱᑦᑎᐊᕐᓂᕐᒧᑦ ᐱᒋᐊᖅᑕᐅᔪᒪᔪᑦ ᐃᓱᒪᓕᐅᕈᑕᐅᓯᒪᔪᑦ ᒥᑦᑎᒪᑕᓕᖕᒥᑦ Hᐋᒪᓚᒃᑯᓐᓄᑦ ᐊᒻᒪᓗ 
ᒥᑦᑎᒪᑕᓕᖕᒥ ᐊᖑᓇᓱᒃᑐᓕᕆᔨᒃᑯᓐᓄᑦ. ᑖᒃᑯᓄᖓᓪᓚᕆᒃ, ᑕᒪᒃᑯᐊ ᐱᖃᓯᐅᑎᓪᓗᒋᑦ: 

 ᐊᕐᕌᒍᑕᒫᑦ ᐊᑭᓕᖅᑕᐅᕙᒡᓗᓂ ᒥᑦᑎᒪᑕᓕᖕᒥ ᑕᓯᐅᖅᑏᑦ ᑲᑎᒪᔨᐊᓛᓄᑦ ᐊᑐᓂ ᓴᕕᒃᓴᓂᒃ ᐅᓯᓲᓄᑦ 
ᐊᖅᑯᓵᓲᑦ ᓄᓇᓕᓄᑦ, ᐃᒪᓐᓇᑎᒋᐅᑐᐃᓐᓇᕆᐊᖃᖅᖢᑎᒃ $1,680,000 ᐊᕐᕌᒍᑕᒫᑦ ᐊᐅᓚᓂᖃᓪᓚᑦᑖᓕᕈᓂ 

                                                      
67 ᐹᕙᓐᓛᓐ ᓴᕕᕋᔭᕐᓴᓂᒃ ᐅᔭᕋᖕᓂᐊᖅᑏᑦ ᓄᓇᓕᖕᓂᑦ ᐱᓕᕆᖃᑎᖃᖅᑎᓪᓗᒋᑦ ᐋᖅᑭᒋᐊᖅᐅᓂᖓ ᐋᒡᒌᓯᒥ ᐅᑐᐱᕆᒧᑦ 2021 ᓄᓇᕗᒻᒥ 
ᐊᕙᑎᓕᕆᔨᒃᑯᑦ ᓈᓴᐅᑖ 337147. 

68 ᐹᕙᓐᓛᓐ ᓴᕕᕋᔭᕐᓴᓂᒃ ᐅᔭᕋᖕᓂᐊᖅᑏᑦ ᓄᓇᓕᖕᓂᑦ ᐱᓕᕆᖃᑎᖃᖅᑎᓪᓗᒋᑦ ᐋᖅᑭᒋᐊᖅᐅᓂᖓ ᐋᒡᒌᓯᒥ ᐅᑐᐱᕆᒧᑦ 2021 ᓄᓇᕗᒻᒥ 
ᐊᕙᑎᓕᕆᔨᒃᑯᑦ ᓈᓴᐅᑖ 337147. 

69 ᐱᓕᕆᐊᖑᓂᐊᖅᑐᓂ ᓇᓗᓇᐃᖅᓯᒪᔪᑦ, ᐱᓕᕆᐊᒧᑦ ᓈᓴᐅᑖ 258. 
70 ᐹᕙᓐᓛᓐ ᓴᕕᕋᔭᕐᓴᓂᒃ ᐅᔭᕋᖕᓂᐊᖅᑏᑦ ᓄᓇᓕᖕᓂᑦ ᐱᓕᕆᖃᑎᖃᖅᑎᓪᓗᒋᑦ ᐋᖅᑭᒋᐊᖅᐅᓂᖓ ᐋᒡᒌᓯᒥ ᐅᑐᐱᕆᒧᑦ 2021 ᓄᓇᕗᒻᒥ 
ᐊᕙᑎᓕᕆᔨᒃᑯᑦ ᓈᓴᐅᑖ 337147. 

71 ᐹᕙᓐᓛᓐ ᓴᕕᕋᔭᕐᓴᓂᒃ ᐅᔭᕋᖕᓂᐊᖅᑏᑦ ᓄᓇᓕᖕᓂᑦ ᐱᓕᕆᖃᑎᖃᖅᑎᓪᓗᒋᑦ ᐋᖅᑭᒋᐊᖅᐅᓂᖓ ᐋᒡᒌᓯᒥ ᐅᑐᐱᕆᒧᑦ 2021 ᓄᓇᕗᒻᒥ 
ᐊᕙᑎᓕᕆᔨᒃᑯᑦ ᓈᓴᐅᑖ 337147. 

ᐱᓕᕆᐊᑉ ᒪᕐᕈᒋᓕᖅᑕᖓ (168 ᐅᒥᐊᕐᔪᐊᑦ $10,000/ᐊᑕᐅᓯᐅᓗᓂ). ᑖᒃᑯᐊ ᑲᑎᒪᔨᐊᓛᑦ  
ᑐᓂᔭᐅᓯᒫᓂᒃᑐᑦ $590,000−ᓂᒃ ᐅᓪᓗᒥᒧᑦ ᖄᒃᑲᓐᓂᐊᒍᑦ $190,000 ᑐᓂᔭᐅᓛᖅᑐᑦ 2021−ᒨᖓᓗᑎᒃ.72 

 ᐊᕐᕌᒍᑕᒫᖅ ᐊᑭᓕᐅᑎ ᑕᓯᐅᖅᑏᑦ ᑲᑎᒪᔨᐊᓛᓄᑦ,  ᐅᕝᕙᓘᓐᓃᑦ ᐊᔾᔨᐸᓗᐊᓄᑦ ᑎᒥᐅᔪᓄᑦ ᐊᑐᓂ ᐅᓯᔪᓂᒃ 
ᓴᕕᒃᓴᓂᒃ ᕿᙳᐊᓅᖅᑐᑦ, ᐊᑭᖃᓪᓗᐊᖅᑐᑦ $2 ᒥᓕᐊᓐ ᐊᕐᕌᒍᑕᒫᑦ (120,000 ᐅᓯᔭᐅᔪᑦ ᓴᕕᒃᓴᑦ 
ᐅᓯᑲᖅᑕᐅᑎᓃᑦᑐᑦ ᓄᓇᒃᑰᕈᑎᑯᑖᒥ ᐊᑐᓂ $16.67/ᐅᓯᔭᑦ). ᑖᒃᑯᐊ ᖄᖓᒍᑦ ᑮᓇᐅᔭᖃᖅᑎᑕᐅᓃᑦ 
ᓴᕕᒃᓴᓂᒃ ᐅᓯᔪᑦ ᐅᑭᐅᖅᑕᖅᑐᒥ ᐅᒥᐊᕐᔪᐊᖃᕐᕕᐅᑉ ᐊᖅᑯᑖᒍᑦ ᑕᐃᔭᐅᓯᒪᔪᑦ ᑭᖑᓂᐊᓃᑦᑐᒥᑦ 
ᑎᑎᕋᖅᓯᒪᔪᓂᑦ.73  

o ᑲᔪᓯᑎᑕᐅᖏᓐᓇᖅᑐᑦ ᐊᔾᔨᒌᙱᕈᓘᔭᖅᑐᑦ ᐃᑲᔫᑎᓪᓚᑦᑖᑦ ᐅᔭᕋᖕᓂᐊᕐᕕᖕᒥ – ᓇᓗᓇᐃᔭᖅᑕᐅᓯᒪᔪᖅ 
ᐃᓚᖓᓐᓂᑦ ᐃᓄᖕᒥ ᐃᖅᑲᓇᐃᔭᖅᑎᑦᑎᓐᓂ ᐃᓚᐅᓚᐅᖅᑐᒥ ᓄᓇᕗᒻᒥ ᐊᕙᑎᓕᕆᔨᒃᑯᑦ 
ᑲᔪᓯᕙᓪᓕᐊᓂᖏᓐᓂᑦ: “ᐃᒡᓗᕋᓛᖃᖅᑎᑕᐅᓲᑦ. ᑐᓂᔭᐅᔫᑦ ᓂᕿᓂᒃ, ᒑᓯᓂᒃ, ᑭᓱᑐᐃᓐᓇᕐᓂᒃ 
ᐱᒋᐊᖃᖅᑕᖏᓐᓂᒃ. ᐊᒻᒪᓗ ᓴᓇᔭᐅᔭᕆᐊᖃᖅᐸᑕ ᓯᑭᑑᖏᑦ ᑭᓱᒥᓪᓘᓐᓃᑦ, ᐊᑐᖅᑎᑕᐅᕙᒃᐳᑦ ᓴᓇᕐᕈᑎᓂᒃ.”74 
ᓄᑕᖅᑲᓄᑦ ᐸᐃᕆᔭᐅᓲᓄᑦ ᐊᑭᓖᔾᔪᔾᔭᐅᔾᔪᑏᑦ ᐃᒪᓐᓇᑎᒋᐸᓗᒃ $19/ᐅᓪᓗᕐᒧᑦ ᐊᑕᐅᓯᕐᒧᑦ ᓄᑕᕋᕐᒧᑦ ᐃᓄᖕᓄᑦ 
ᐃᖅᑲᓇᐃᔭᖅᑐᓄᑦ ᐹᕙᓐᓛᓐᑯᓐᓄᑦ ᕿᑐᕐᖓᓖᑦ ᓄᓇᕗᒻᒥᐅᑕᐅᓪᓗᑎᒃ.75 

o $15,000,000 ᐃᑲᔫᑎᒃᓴᑦ ᐹᕙᓐᓛᒃᑯᓐᓂᑦ ᓴᓇᔭᐅᖁᓪᓗᒋᑦ ᐸᐃᕆᕕᒃᓴᑦ ᒥᑦᑎᒪᑕᓕᖕᒥ, ᐃᒡᓗᓕᖕᒥ, 
ᑲᖏᖅᑐᒑᐱᖕᒥ, ᐃᒃᐱᐊᕐᔪᖕᒥ ᓴᓂᕋᔭᖕᒥᓪᓗ ($3 ᒥᓕᐊᓐ ᐊᑐᓂ). ᑭᙵᐃᑦ ᑭᒻᒥᕈᓪᓗ ᐃᓚᓕᐅᔾᔭᐅᓇᔭᖅᑐᑦ 
ᐃᒃᐱᑭᑦᑐᕐᔪᐊᕐᒥ ᑲᔪᓯᓂᐊᖅᐸᑕ.76 

o ᐊᒡᓚᒡᕕᖃᕐᓗᓂ ᐱᓕᒻᒪᒃᓴᕐᕕᖃᕐᓗᓂᓗ ᐊᑐᓂ ᒥᑦᑎᒪᑕᓕᖕᒥ, ᐃᒡᓗᓕᖕᒥᑦ, ᑲᖏᖅᑐᒑᐱᖕᒥ, ᐃᒃᐱᐊᕐᔪᖕᒥ 
ᓴᓂᕋᔭᖕᒥᓪᓗ ᐃᓚᓕᐅᔾᔭᐅᓯᒪᓗᓂ ᐃᓐᓇᐃᑦ ᐃᓂᖃᕐᓗᑎᑦ ᐃᓕᕝᕕᒋᔪᓐᓇᕐᓂᐊᕐᒪᑕ ᖃᐅᔨᒪᔭᖏᓐᓂᒃ 
ᐊᑐᖅᓯᒪᔭᖏᓐᓂᓪᓗ.77 ᐊᒡᓚᒡᕖᑦ ᑲᑎᒪᕕᐅᖃᑦᑕᕋᔭᖅᑐᑦ, ᐱᓕᒻᒪᒃᓴᐃᕝᕕᖃᕐᓗᑎᒃ, ᐃᓅᓯᓕᕆᔨ, ᓘᒃᑖᒧᑦ 
ᐊᒡᓚᒡᕕᒃ ᐃᓛᓐᓂᒃᑯᑦ ᐊᑐᖅᑕᐅᖃᑦᑕᕐᓂᐊᕐᓗᓂ.78 

o 7−ᓂᒃ ᓄᑖᓂᒃ-ᓄᓇᓕᖕᓃᑐᓂᒃ ᐃᓂᖃᖅᑎᑕᐅᓗᑎᒃ ᐊᑐᓂ ᐊᒃᑐᖅᑕᐅᓯᒪᔪᓂᒃ ᓄᓇᓕᖕᓂᑦ ᒪᕐᕈᒃᑲᓐᓃᒃ 
ᒥᑦᑎᒪᑕᓕᖕᒥ.79  

o ᐱᖁᑎᕐᔪᐊᓂᒃ ᐱᖁᖅᑎᑦᑎᓇᓱᖕᓂᖅ. ᐱᒋᐊᕐᓗᑎᒃ ᓴᓂᕋᔭᖕᒥ, ᐹᕙᓐᓛᓪᑯᑦ ᓴᓇᓂᐊᖅᐳᑦ ᐊᐅᓚᑦᑎᓗᑎᒡᓗ 
ᓄᓇᓕᖕᓂᑦ ᓱᕋᒃᓯᒪᔪᓕᕆᕝᕕᖕᒥ, ᐱᔨᑦᑎᕋᕐᓂᐊᖅᑐᑦ ᐃᖏᕐᕋᔾᔪᑎᓂᒃ ᐊᖏᓗᐊᖏᑦᑐᓂᑦ ᐊᐅᓚᐅᑎᓕᖕᓂᒃ 
ᐊᖏᔫᙱᑦᑐᓂᑦ. ᓴᓇᕕᒃ ᐱᓕᒻᒪᒃᓴᕈᑕᐅᓂᐊᖅᐳᖅ ᐃᓄᖕᓄᑦ ᓴᓇᔨᕈᖅᓴᔪᑦ ᑖᒃᑯᓄᖓ ᐃᓕᓐᓂᐊᕐᕕᖕᒥᓪᓗ 

                                                      
72 ᓂᐱᓕᐅᖅᑕᐅᓯᒪᔪᒃᑯᑦ ᑎᑎᕋᖅᑕᐅᓯᒪᔪᖅ, ᐅᓄᕐᓂᖏᑦ 17, 3173. 
73 ᐱᓕᕆᐊᖑᓂᐊᖅᑐᓂ ᓇᓗᓇᐃᖅᓯᒪᔪᑦ, ᐱᓕᕆᐊᖑᔭᕆᐊᓕᒃ 253. 
74 ᔪᓂᐊᓐᑯᓐᓂ ᑕᕐᕋᔮᒃᓴᖅ. 
75 ᐹᕙᓐᓛᓐ ᓴᕕᕋᔭᒃᓴᓂ ᐅᔭᕋᖕᓂᐊᖅᑏᑦ ᓄᓇᓕᖕᓂ ᐱᓕᕆᖃᑎᖃᖅᑎᓪᓗᒋᑦ ᓄᑖᙳᖅᑎᑕᐅᓯᒪᔪᖅ ᐋᒡᒌᓯᒥ ᐅᑐᐱᕆᒧᑦ 2021 ᓄᓇᕗᒻᒥ 
ᐊᕙᑎᓕᕆᔨᒃᑯᑦ ᓈᓴᐅᑖ 337147, ᐱᓕᕆᐊᖑᓂᐊᖅᑐᖅ, ᐱᓕᕆᐊᒃᓴᖅ 154. 

76 ᐹᕙᓐᓛᓐ ᓴᕕᕋᔭᒃᓴᓂ ᐅᔭᕋᖕᓂᐊᖅᑏᑦ ᓄᓇᓕᖕᓂ ᐱᓕᕆᖃᑎᖃᖅᑎᓪᓗᒋᑦ ᓄᑖᙳᖅᑎᑕᐅᓯᒪᔪᖅ ᐋᒡᒌᓯᒥ ᐅᑐᐱᕆᒧᑦ 2021 ᓄᓇᕗᒻᒥ 
ᐊᕙᑎᓕᕆᔨᒃᑯᑦ ᓈᓴᐅᑖ 337147, ᐱᓕᕆᐊᖑᓂᐊᖅᑐᖅ, ᐱᓕᕆᐊᒃᓴᖅ 153. 

77 ᐱᓕᕆᐊᖑᔭᕆᐊᓖᑦ ᓇᓗᓇᐃᖅᑕᐅᓯᒪᓂᖏᑦ, ᐱᓕᕆᐊᖑᔭᕆᐊᓕᒃ 243. 
78 ᓂᐱᓕᐅᖅᑕᐅᓯᒪᔪᒃᑯᑦ ᑎᑎᕋᖅᑕᐅᔪᑦ, ᐅᓄᕐᓂᖏᑦ 17, 3176. 
79 ᐱᓕᕆᐊᖑᓂᐊᖅᑐᓂᒃ ᓇᓗᓇᐃᖅᑕᐅᓯᒪᔪᖅ, ᐱᓕᕆᐊᖑᔭᕆᐊᓕᒃ 245. 

ᐱᓕᒻᒪᒃᓴᓲᓂ ᖁᑦᑎᖕᓂᖅᓴᓅᖓᓪᓗᑎᒃ. ᐱᓕᕆᖃᑎᒋᓂᐊᖅᐸᕗᑦ ᐊᓯᖏᑦ ᓄᓇᓖᑦ ᖃᐅᔨᖁᓪᓗᑕ 
ᐊᔾᔨᐸᓗᖏᓐᓂᒃ ᐱᓕᕆᐊᖃᓲᓂᒃ ᐃᑲᔫᑎᓂᖅᐹᖑᓇᔭᖅᑐᑦ ᓄᓇᓕᖏᓐᓄᑦ.80  

o 40−ᓂᒃ ᓄᓇᓕᖕᓂᑦ ᐱᓕᒻᒪᒃᓴᕐᓃᑦ ᐊᑐᓂ ᐊᒃᑐᖅᑕᐅᓯᒪᔪᓂᒃ ᓄᓇᓕᖕᓂᑦ ᓴᖅᑭᑕᐅᓗᑎᒃ ᐊᕐᕌᒍᑕᒫᑦ 
ᓯᕗᓪᓕᖅᐹᓄᑦ ᐱᖓᓱᓄᑦ ᐱᓕᕆᐊᑉ ᒪᕐᕈᒋᓕᖅᑕᖓᓂᑦ.81  

ᐃᖅᑲᓇᐃᔮᒃᓴᐅᑐᐃᓐᓇᕆᐊᓖᑦ ᐱᓕᒻᒪᒃᓴᕐᓂᐅᑐᐃᓐᓇᕆᐊᓖᓪᓗ 

ᐱᓕᕆᑎᓪᓗᒋᑦ ᓄᕕᐱᕆ 2021−ᒥ ᑭᒃᑯᓕᒫᓂ ᓈᓚᖕᓂᖃᖅᑎᑦᑎᑎᓂᕐᓂᒃ ᐹᕙᓐᓛᓐᑯᑦ ᑐᓂᓯᓚᐅᖅᑐᑦ 
ᓇᐃᓈᖅᓯᒪᔪᓂᒃ ᑕᐃᔅᓱᒪᓂ−ᒫᓐᓇᒧᑦ ᐃᖅᑲᓇᐃᔮᑦ ᖁᕝᕙᓯᓕᕇᖕᓂᖏᑦ 325−ᖑᓪᓗᑎᒃ ᐃᓄᐃᑦ ᐃᖅᑲᓇᐃᔭᖅᑏᑦ, 
ᐅᓂᒃᑳᒃᑲᓐᓂᖅᖢᑎᒃ ᐃᒪᓐᓇ: 

“ᐃᓄᖕᓂᒃ 400 ᐅᖓᑖᓂ ᐃᖅᑲᓇᐃᔭᖅᑐᖃᓚᐅᖅᐳᖅ ᓄᓘᔮᖕᓂᑦ ᓄᕙᒡᔪᐊᕐᓇᖅ-
19−ᑕᖃᓚᐅᖅᑎᓐᓇᒍ ᓄᓇᕐᔪᐊᕐᒥ ᖃᓂᒪᓇᕐᔪᐊᖅ ᑕᐃᒪᙵᓂᑦ ᐅᓄᕈᓐᓃᖅᐸᓪᓕᐊᓯᒪᔪᒃ 
ᐱᓕᕆᕝᕕᓕᒫᑦᑎᓐᓂ. ᔪᓚᐃᒥᓂ, ᐊᐅᓪᓚᕈᓐᓇᖅᓯᓚᐅᖅᑎᓪᓗᒋᑦ, 71−ᓂᒃ ᐃᓄᖕᓂᒃ 
ᐃᖅᑲᓇᐃᔭᖅᑎᑖᒃᑲᓐᓂᓚᐅᖅᐳᒍᑦ. ᓲᕐᓗ, ᒫᓐᓇᐅᔪᖅ, 170−ᖏᓐᓃᐸᓗᒃᐳᑦ 
ᐃᖅᑲᓇᐃᔭᖅᑎᑖᕆᑐᐃᓐᓇᕆᐊᖃᖅᑕᕗᑦ. ᐊᖏᖅᓯᒪᕗᒍᑦ 35−ᖑᔪᓂᒃ ᓄᑖᓂᒃ 
ᓄᓇᓕᖕᓃᓐᓇᔭᖅᑐᑦ ᓄᓇᖏᓐᓂ ᐃᖅᑲᓇᐃᔮᑦ ᐊᑐᓂ ᓄᓇᓖᑦ 7−ᖑᓪᓗᐊᖅᑐᓂ 
ᐅᓪᓗᓕᒫᖅᓯᐅᑎᓂᒃ ᐃᖅᑲᓇᐃᔮᑕᖃᓕᒃᑲᓐᓂᕐᓂᐊᖅᐳᖅ, ᐃᖅᑲᓇᐃᔮᒃᓴᒃᑲᓐᓃᑦ 
ᐊᑐᐃᓐᓇᐅᓗᑎᒃ ᒥᑦᑎᒪᑕᓕᖕᒥ. 

ᐱᕙᓪᓕᐊᓕᖅᑎᒃᑯᑦᑎᒍᑦ ᐊᒻᒪᓗ ᐱᓕᕆᐊᑉ ᒪᕐᕈᒋᓕᖅᑕᖓ ᐱᒋᐊᖅᐸᑦ, ᐹᕙᓐᓛᓐᑯᑦ 20−ᓂᒃ 
ᓴᖅᑭᑎᑦᑎᓛᖅᑐᑦ ᓄᓇᓕᖕᓂᑦ ᐱᓕᒻᒪᒃᓴᖅᑎᑕᐅᔪᓂᒃ ᑕᖅᑮᑦ ᐊᕐᕕᓂᓖᑦ ᐊᓂᒍᕌᖓᑕ 
ᑖᒃᑯᓇᓂ ᑕᓪᓕᒪᓂᒃ ᐊᒃᑐᖅᑕᐅᓯᒪᔪᓂᒃ ᓄᓇᓕᖕᓂᑦ, ᐃᒪᓐᓇᐅᓗᓂ 40−ᓂᒃ ᓄᑖᓂᒃ 
ᐃᖅᑲᓇᐃᔮᒃᓴᖅᑕᖃᕐᓗᓂ ᐊᑐᓂ ᓄᓇᓕᖕᓂᑦ ᐊᕐᕌᒍᑕᒫᑦ ᐱᖓᓱᓄᑦ ᐊᕐᕌᒍᓄᑦ. 
ᐊᑐᐃᓐᓇᐅᑎᑦᑎᓂᐊᖅᑐᖑᑦ ᐱᓕᒻᒪᒃᓴᖅᑐᓄᑦ ᐋᖅᑭᒃᓯᒪᑦᑎᐊᖅᑐᓂᒃ ᓈᒪᔪᓂᒡᓗ 
ᐱᓕᒻᒪᒃᓴᖅᑎᑦᑎᖃᑦᑕᓛᖅᑐᒍᑦ ᐊᒻᒪᓗ ᐱᕙᓪᓕᐊᑎᑦᑎᓗᑕᓗ ᓇᓗᓇᐃᖅᓯᒪᑦᑎᐊᖅᑐᓂᒃ 
ᐃᖅᑲᓇᐃᔮᕆᔪᒪᔭᖏᓐᓂ ᐊᑐᓂ ᐱᓕᒻᒪᒃᓴᖅᑐᓕᒫᓄᑦ. ᐹᕙᓐᓛᓐᑯᑦ ᐊᖏᖅᓯᒪᕗᑦ $1.5 
ᒥᓕᐊᓐᓂᒃ ᐊᕐᕌᒍᑕᒫᑦ  ᐃᓄᖕᓂ ᐱᓕᒻᒪᒃᓴᖅᑎᑦᑎᓂᕐᒧᑦ ᐅᔭᕋᖕᓂᐊᕐᕕᖃᕐᓂᓕᒫᖓᓂ.”82 

                                                      
80 ᓂᐱᓕᐅᖅᑕᐅᓯᒪᔪᒃᑯᑦ ᑎᑎᕋᖅᑕᐅᔪᑦ, ᐅᓄᕐᓂᖏᑦ 17, 3177; ᐱᓕᕆᐊᖑᓕᐊᖅᑐᓂ ᓇᓗᓇᐃᖅᑕᐅᓯᒪᔪᑦ, ᐱᓕᕆᐊᖑᔭᕆᐊᓕᒃ 244. 
81 ᐹᕙᓐᓛᓐ ᓴᕕᕋᔭᒃᓴᓂ ᐅᔭᕋᖕᓂᐊᖅᑏᑦ ᓄᓇᓕᖕᓂ ᐱᓕᕆᖃᑎᖃᖅᑎᓪᓗᒋᑦ ᓄᑖᙳᕆᐊᖅᑕᐅᓂᖓ ᐋᒡᒌᓯᒥ ᐅᑐᐱᕆᒧᑦ 2021−ᒥ ᓄᓇᕗᒻᒥ 
ᐊᕙᑎᓕᕆᔨᒃᑯᑦ ᓈᓴᐅᑖ 337147, ᐱᓕᕆᐊᖑᓂᐊᖅᑐᓂ ᓇᓗᓇᐃᖅᑕᐅᓯᒪᔪᑦ, ᐱᓕᕆᐊᖅ 245. 

82 ᓂᐱᓕᐅᖅᑕᐅᓯᒪᔪᑦ ᑎᑎᕋᖅᑕᐅᓂᖏᑦ, ᐅᓄᕐᓂᖏᑦ 17, 3175-3176. ᓇᓗᓇᐃᖅᓗᒍ, 40−ᖑᒐᔭᖅᑐᑦ ᓄᑖᑦ ᓄᓇᓕᖕᓂ ᐃᖅᑲᓇᐃᔮᒃᓴᑦ 
ᐊᕐᕌᒍᑕᒫᑦ ᑎᑎᕋᖅᓯᒪᔪᖅ ᑕᕝᕙᓂ ᓄᓇᓕᖕᓂ ᐊᒃᑐᖅᑕᐅᓯᒪᔪᓃᒃᑲᔭᖅᑐᑦ ᐅᔭᕋᖕᓂᐊᕐᕕᖕᒥᐅᖏᑦᑐᖅ. 

ᐹᕙᓐᓛᓐᑯᑦ ᐱᕙᒌᔭᐃᓯᒪᔪᑦ ᓇᐃᓈᖅᓯᒪᔪᓂᒃ ᑎᑎᕋᖅᓯᒪᔪᓂᒃ ᐅᖃᐅᓯᖃᖅᖢᑎᒃ ᐃᖅᑲᓇᐃᔮᒃᓴᒻᒪᕆᐊᓗᖕᓂᒃ 
ᑮᓇᐅᔭᑎᒍᑦ ᐱᕝᕙᓪᓕᐅᑕᐅᓂᐊᖅᑐᑦ ᐊᑐᓂ ᓄᓇᓕᖕᓂ ᐅᓪᓗᒥᒧᑦ, ᖃᓄᕐᓗ ᐱᕚᓪᓕᖅᑎᑕᐅᓇᔭᕐᒪᖔᑕ ᐱᓕᕆᐊᑉ 
ᒪᕐᕈᒋᓕᖅᑕᖓᓄᑦ, ᑐᓴᖃᑎᒌᒍᑕᐅᓯᒪᓪᓗᑎᒃ ᐊᒃᑐᖅᑕᐅᓯᒪᔪᓄᑦ ᓄᓇᓕᖕᓄᑦ ᐊᒻᒪᓗ ᓄᓇᕗᒻᒥ ᐊᕙᑎᓕᕆᔨᒃᑯᑦ 
ᑎᑎᕋᖅᑕᐅᓯᒪᕝᕕᖓᓐᓄᓪᓗᑦᑕᐅᖅ ᐃᓕᔭᐅᓯᒪᓪᓗᓂ ᐹᕙᓐᓛᓐᑯᑦ ᓄᓇᓕᖕᓂᒃ ᐃᓚᐅᑎᑦᑎᖃᑦᑕᕐᓂᕐᒧᑦ 
ᓄᑖᙳᕆᐊᖅᑕᐅᓯᒪᔪᑦ.83  

ᐊᖏᖅᑕᐅᓯᒪᔪᑦ ᐋᖅᑭᒃᑕᐅᓯᒪᔪᑦ ᐱᓕᕆᔭᐅᑎᓪᓗᒍ ᐱᓕᕆᐊᑉ ᒪᕐᕈᒋᓕᖅᑕᖓᓗ  ᑲᔪᓯᕙᓪᓕᐊᓂᖅ, 
ᐃᖅᑲᓇᐃᔮᒃᓴᖅᑕᖃᓕᕐᓗᓂ ᐱᓕᒻᒪᒃᓴᕈᓐᓇᖅᑎᑕᐅᓕᕐᓗᑎᑐᐊᖑᔾᔮᙱᓚᖅ ᓴᖅᑭᑕᐅᓂᐊᖅᑐᑦ ᐊᑐᖅᑕᐅᓗᓂ 
ᐱᓕᕆᐊᑉ ᒪᕐᕈᒋᓕᖅᑕᖓ, ᑭᓯᐊᓂ ᑐᙵᑦᑎᐊᕐᓂᖓ ᐹᕙᓐᓛᓐᑯᓐᓄᑦ ᐃᑲᔪᖅᓯᕐᓂᖓ ᓴᙱᓂᐊᖅᐳᖅ 
ᐃᖅᑲᓇᐃᔭᖅᑎᑕᖃᐃᓐᓇᓕᕐᓗᓂᓗ. ᐃᓄᒃ ᐊᔪᙱᑦᑐᖅ ᐃᓅᓯᓕᒫᖓᓄᑦ ᖃᐅᔨᒪᔾᔪᑎᒋᓗᒍ ᐃᓄᖕᓂᒃ 
ᐃᖅᑲᓇᐃᔭᓕᖅᐸᓪᓕᐊᔪᓄᑦ ᐱᕚᓪᓕᕈᒪᕙᓪᓕᐊᓗᑎᒡᓗ ᐃᓅᓯᓕᒫᖏᓐᓄᑦ ᐃᖅᑲᓇᐃᔮᑦ ᐊᖓᔪᖅᑲᐅᑎᐅᓂᖅᓴᓄᑦ 
ᐅᕝᕙᓘᓐᓃᑦ ᐊᔾᔨᒌᙱᕈᓘᔭᖅᑐᓄᑦ ᐃᓂᐅᔪᓂᒃ.   

ᑲᖐᓱᖕᓃᑦ ᐊᑐᖅᑕᐅᓯᒪᕗᑦ ᓴᓇᔪᓐᓇᖅᑐᓂᒃ ᒥᒃᓴᐅᓴᐃᑎᓪᓗᒋᑦ ᐱᔾᔪᑕᐅᓪᓗᑎᒃ ᐊᕙᑎᒧᑦ ᖃᐅᔨᓴᕐᓂᐅᕙᒃᑐᑦ. 
ᐱᓕᕆᐊᑉ ᒪᕐᕈᒋᓕᖅᑕᖓᓄᑦ, ᑖᒃᑯᐊ ᒥᒃᓴᐅᓴᒃᑕᐅᓯᒪᔪᑦ ᓴᖅᑭᔮᖅᑎᑦᑎᕗᑦ ᐃᖅᑲᓇᐃᔭᕐᕕᓕᒫᒥ 
ᑕᐃᒪᓐᓇᑎᒋᐸᓗᓘᖏᓐᓇᕐᓂᐊᖅᑐᑦ ᐅᓄᕈᓐᓇᕐᓂᖏᑦ ᐊᖏᖅᑕᐅᓯᒪᔪᒧᑦ ᐱᓕᕆᐊᒧᑦ. ᑖᓐᓇ ᐅᖃᐅᓯᖃᙱᓚᖅ 
ᐊᑐᐃᓐᓇᐅᓂᐊᖅᑐᓂᒃ ᐃᓄᖕᓄᑦ ᓴᓇᔪᓐᓇᖅᓯᔪᓄᑦ ᐊᑐᖅᑕᐅᓗᑎᒃ ᐱᓕᒻᒪᒃᓴᕐᓃᑦ ᐊᓯᖏᓐᓂᓪᓗ ᐱᓕᕆᐊᓃᑦ 
ᐃᓐᓄᒃᑕᐅᖁᓪᓗᒋᑦ  ᐃᖅᑲᓇᐃᔮᕆᔭᐅᒐᔪᒃᑐᑦ ᐅᕝᕙᓘᓐᓃᑦ ᐃᖅᑲᓇᐃᔮᕆᔭᐅᓚᐅᖅᑑᒐᓗᐊᑦ ᖃᓪᓗᓈᓂᕐᒥᐅᑕᓂᒃ.84 
ᑲᖐᒋᔭᐅᔪᓐᓇᖅᑐᖅ ᑖᒃᑯᐊ ᓄᑖᑦ ᐊᒻᒪᓗ ᐊᔾᔨᒌᖏᕈᓘᔭᖅᑐᑦ ᐃᓃᑦ, ᓲᕐᓗ ᐊᖏᖅᑕᐅᓯᒪᔪᑦ ᓴᖅᑮᒃᑲᓐᓂᕐᓗᑎᒃ 
ᓄᓇᓕᖕᓃᑦᑐᓂᒃ ᐃᖅᑲᓴᐃᔮᓂᒃ, ᐅᓄᖅᓯᒋᐊᕐᓂᐊᖅᓯᓂᐊᖅᑐᑦ ᐹᕙᓐᓛᓐᑯᑦ ᐱᔪᒪᔭᖏᓐᓄᑦ ᐊᒻᒪᓗ ᐱᓕᕆᖃᑎᒌᖕᓂᖅ 
ᓄᓇᓖᑦ ᐊᒃᑐᖅᑕᐅᓯᒪᔪᑦ ᐱᕈᖅᐸᓪᓕᐊᓕᖅᐸᑕ. 

ᖄᒃᑲᓐᓂᐊᒍᑦ, ᐹᕙᓐᓛᓐᑯᑦ ᓴᖅᑭᑎᑦᑎᓛᖅᐳᑦ ᓯᕗᓪᓕᖅᐸᐅᓗᑎᒃ ᐊᑐᕈᓐᓇᕐᓗᑎᒃ ᐃᓄᐃᑦ ᓇᖕᒥᓂᖃᖅᑐᑦ ᐊᑐᕐᓗᑎᒃ 
ᐱᕙᓪᓕᐊᑎᑕᐅᓯᒪᔪᒥᒃ ᐱᐅᒋᔭᐅᓂᖅᓴᐃᑦ ᐃᓄᖕᓂᑦ ᓇᖕᒥᓂᕆᔭᐅᔪᑦ ᑎᑎᕋᖅᓯᒪᔪᑦ, ᐃᓗᓕᖃᖅᑐᑦ ᐃᓄᐃᓐᓇᕐᓂᒃ-
ᓇᖕᒥᓂᕆᔭᐅᔪᑦ ᓄᓇᖃᖅᑐᑦ ᕿᑭᖅᑕᓂ ᓄᓇᖁᑎᖏᓐᓂᑦ. ᑕᐃᒪᐃᖁᔭᐅᓪᓗᑎᒃ ᑕᐃᑲᓂ ᐃᓄᐃᑦ ᐅᒃᐱᕈᓱᖕᓂᖏᓐᓄᑦ 
ᐊᖏᕈᑎᒥ, ᐹᕙᓐᓛᓐᑯᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓪᓗ ᐅᓄᙱᓛᕆᔪᓐᓇᖅᑐᓂᒃ ᐱᔭᐅᔪᒪᓂᖅᓴᓄᑦ ᐃᓄᖕᓄᑦ 
ᓇᖕᒥᓂᖁᑎᒋᐅᔪᓂᒃ ᑳᓐᑐᕌᒃᓯᖃᑦᑕᕐᓂᕐᒧᑦ ᑐᕌᒐᖃᖅᑎᑕᐅᓂᐊᖅᐳᑦ ᑖᒃᑯᐊ ᐹᕙᓐᓛᓐᑯᓐᓂᑦ 
ᒪᓕᒃᑕᐅᔭᕆᐊᖃᕋᔭᖅᑐᓂᒃ ᐅᖓᑖᓄᓪᓘᓐᓃᑦ. 

ᐃᓄᖕᓄᑐᐊᖅᑐᑦ ᐱᑕᖃᕆᐊᓖᑦ ᐱᑕᖃᕆᐊᖃᕐᓂᐊᖅᐳᖅ ᑳᓐᑐᕌᒃᓯᖃᑦᑕᖅᑐᓕᒫᓄᑦ ᐅᓄᖅᓯᒋᐊᕆᐊᓚᒃᑎᑦᑎᓗᓂ 
ᐃᓄᖕᓂᒃ ᐃᖅᑲᓇᐃᔭᖅᑐᓂᒃ, ᐱᓕᒻᒪᒃᓴᔪᓂᒃ, ᑳᓐᑐᕌᒃᑕᐅᒃᑲᓐᓂᐅᔭᖃᑦᑕᖅᓂᕐᒧᑦ ᐊᑐᐃᓐᓇᐅᓂᐊᖅᑐᑦ ᐊᑐᕐᓗᒋᑦ 
ᐹᕙᓐᓛᓐ ᑳᓐᑐᕌᒃᓯᑎᑉᐸᑕᖓᒍᑦ ᐃᓄᐃᑦ ᐊᓯᖏᓐᓂᓪᓗ ᓇᖕᒥᓂᖃᖅᑎᓄᑦ. ᐃᓄᖕᓂᒃ ᓇᖕᒥᓂᖁᑎᒋᔭᐅᔪᑦ 
ᐃᑲᔪᖅᑕᐅᔪᓐᓇᕐᓗᑎᒃ ᐊᖏᒡᓕᒋᐊᖅᐸᓪᓕᐊᓂᕐᒧᑦ ‘ᐋᖅᑭᒃᓯᒪᓗᑎᒃ’ ᑳᓐᑐᕌᒡᔪᐊᓄᑦ ᐱᔪᒪᓴᖅᑕᐅᖁᓪᓗᒋᑦ 
ᐱᔭᐅᔪᒪᓂᖅᓴᓄᑦ ᐃᓄᐃᑦ ᓇᖕᒥᓂᖃᖅᑏᑦ ᐃᓚᐅᓂᖏᓐᓄᑦ ᑳᒃᑐᕌᒃᓯᓂᒃᑯᑦ ᐊᑐᕐᓗᑎᒃ ᑳᒃᑐᖄᒃᑕᐅᒃᑲᓐᓂᖅᓯᓂᕐᒧᑦ 
ᐊᖏᓂᖅᓴᓂᑦ ᑳᓐᑐᕌᒃᑎᓂᑦ. ᐃᓄᐃᑦ ᐃᖅᑲᓇᐃᔭᖅᑏᑦ ᓄᓇᓖᓪᓗ ᐃᓚᐅᔪᑦ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ 

                                                      
83 ᐹᕙᓐᓛᓐ ᓴᕕᕋᔭᒃᓴᓂᒃ ᐅᔭᕋᖕᓂᐊᖅᑏᑦ ᓄᓇᓕᖕᓂ ᐱᓕᕆᖃᑎᖃᕐᓂᖅ ᓄᑖᙳᕆᐊᖅᑕᐅᓯᒪᔪᖅ ᐋᒡᒌᓯᒥ ᐅᑐᐱᕆᒧᑦ 2021 ᓄᓇᕗᒻᒥ 
ᐊᕙᑎᓕᕆᔨᒃᑯᑦ ᓈᓴᐅᑖ 337147. 

84 ᓄᓇᕗᒻᒥ ᐊᕙᑎᓕᕆᔨᒃᑯᑦ ᓈᓴᐅᑖ 320585. 

ᑲᔪᓯᕙᓪᓕᐊᓂᐅᔪᓂᑦ ᑐᓴᖃᑎᒌᒍᑎᖃᖅᓯᒪᔪᑦ ᐃᓱᒪᒋᔭᖏᓐᓂᒃ ᑕᒪᒃᑯᓄᖓ ᐅᖃᐅᓯᐅᔪᓄᑦ ᒫᓐᓇ ᐊᒻᒪᓗ 
ᓯᕗᓂᒃᓴᑦᑎᓐᓂᑦ ᖃᓄᐃᙱᑦᑎᐊᕐᓂᕐᒧᑦ ᑲᑎᒪᔨᓄᑦ: 

“ᐱᓕᕆᖃᑕᐅᑎᓪᓗᖓ, ᓄᓇᓕᕆᓂᕐᒧᑦ ᐃᖅᑲᓇᐃᔭᖅᑐᓂᒃ, 
ᓯᓚᑦᑐᖅᓴᕐᕕᒡᔪᐊᕐᒨᑎᑦᑎᔪᓐᓇᕐᓂᕋᓚᐅᖅᑐᑦ ᐅᕙᓐᓂᒃ ᐃᓕᓐᓂᐊᖁᔭᐅᓪᓗᖓ 
ᓄᓇᓕᕆᓂᕐᒥᒃ. ᐃᓕᓐᓂᐊᕐᓂᒃᑯᑦ, ᐃᓛᒃ, ᓄᓇᒃᑰᕈᑎᕐᔪᐊᓂᒃ ᐊᖁᑦᑐᓐᓇᖅᓯᓯᒪᕗᖓ. 
ᖃᐅᔨᒪᕗᑎᑦ, ᓇᒧᙵᕈᓐᓇᐅᑎᐅᓕᖅᐳᖅ, ᖃᐅᔨᒪᕗᑎᑦ, ᐃᓚᖏᑦ ᑲᒻᐸᓂᐅᔪᑦ 
ᐱᓕᒻᒪᒃᓴᖅᑎᑦᑎᓲᖑᕗᑦ. ᐊᒻᒪᓗ ᑖᒃᑯᓄᖓᑐᐊᖅ ᑲᒻᐸᓂᒨᖓᓪᓗᓂ.  ᑖᒃᑯᐊᓕ ᐹᕙᓐᓛᓐᑯᑦ 
ᐅᒃᑯᐃᖓᔪᒥᒃ ᐃᓕᓐᓂᐊᕆᐊᖅᑎᑦᑎᓚᐅᖅᐳᑦ. ᑕᐃᑲᓃᑎᓪᓗᖓ, ᐊᕐᕕᓂᓕᐅᖅᑰᓚᐅᖅᐳᒍᑦ. 
ᖃᓪᓗᓈᓃᑎᑕᐅᓚᐅᖅᐳᒍᑦ, ᐱᓕᒻᒪᒃᓴᖅᑎᑕᐅᓪᓗᑕ, ᐱᓕᒻᒪᒃᓴᑎᑕᐅᓪᓗᑕ ᓄᓇᒃᑰᕈᑎᕐᔪᐊᓂᒃ 
ᐃᖏᕐᕋᔪᓐᓇᖅᓯᖁᓪᓗᑕ, ᐊᓱᐃᓛᒃ ᖃᓄᑐᐃᓐᓇᖅ ᐊᑐᕈᒪᔭᑦᑎᓐᓂᒃ  ᐃᓱᒪᖅᓱᖅᑎᑕᐅᓪᓗᑕ, 
ᐃᒪᐃᒃᑲᓗᐊᕈᓂ, ᓲᖃᐃᒻᒪᓗ, ᐃᖅᑲᓇᐃᔭᔨᓪᓗᑎᒃ ᐹᕙᓐᓛᓐᑯᓐᓂ. ᑭᓯᐊᓂ 
ᓇᓂᑐᐃᓐᓇᑦᑎᐊᖅ ᐊᑐᖅᑕᐅᔪᓐᓇᖅᑐᖅ, ᐱᓕᒻᒪᒃᓴᓂᖅ. ᐃᓕᓐᓂᐊᕐᓂᖅ.”85 

“ᐅᒃᐱᕈᓱᒃᑕᖓ ᐱᓕᕆᐊᑉ ᒪᕐᕈᒋᓕᖅᑕᖓ ᐊᖏᖅᑕᐅᒍᓂ, ᑐᑭᖃᕐᓂᐊᖅᐳᖅ 
ᐃᖅᑲᓇᐃᔮᖃᐃᓐᓇᕐᓂᐊᕐᓂᓐᓂᒃ ᐅᔭᕋᓂᐊᕐᕕᖕᒥ ᐱᓕᕆᔾᔪᑎᓂᒃ ᐃᖏᕐᕋᓲᖑᖏᑦᑐᓂᒃ 
ᐋᖅᑭᒃᓱᐃᔨᐅᓂᕐᒧᑦ ᐃᓕᓐᓂᐊᖅᓯᓐᓈᕐᓗᖓ ᐃᖅᑲᓇᐃᔭᕐᓗᖓ, 
ᐃᖅᑲᓇᐃᔮᖅᓴᑕᖃᕐᓂᖅᓴᐅᓗᓂ ᐃᓄᖕᓄᑦ, ᐊᒻᒪᓗ ᐱᓕᒻᒪᒃᓴᖅᑎᑕᕝᕕᒃᓴᐃᑦ 
ᐅᒃᑯᐃᕐᓂᐊᖅᐳᑦ. ᑖᓐᓇ ᐃᑲᔪᕐᓂᐊᖅᑐᖅ ᐃᒻᒥᓂᒃ ᐅᐱᒋᔪᓐᓇᕐᓂᖅᓴᐅᓕᕐᓗᑎᒃ 
ᖁᕕᐊᓇᕐᓂᖅᓴᐅᓗᓂᓗ ᐃᖅᑲᓇᐃᔮᖏᓐᓂᑦ. ᐅᒃᐱᕈᓱᒃᐳᖓ ᐱᓕᕆᐊᑉ ᒪᕐᕈᒋᓕᖅᑕᖓᑕ 
ᓄᓇᒃᑰᕈᑎᑯᑖᒃᓴᖓ ᐱᐅᓂᖅᓴᐅᓂᐊᖅᑐᖅ ᐊᕙᑎᒧᑦ ᐆᒪᓂᖃᖅᑐᑦ ᓇᔪᒐᕐᒥᓂᑦ 
ᐊᒃᑐᐊᖃᑎᒌᖕᓄᓪᓗ.  ᑖᒃᑯᐊ ᐅᖃᐅᓯᕆᓯᒪᔭᒃᑲ ᑕᕐᕆᔭᒐᒃᓴᒃᑯᑦ.”86 

ᐱᓕᕆᖃᑎᖃᖅᑎᐊᖏᓐᓇᖅᖢᒋᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ, ᓄᑖᒥᒃ ᐃᓄᖕᓄᑦ ᐃᓅᓯᓕᒫᖏᓐᓂᑦ 
ᐃᖅᑲᓇᐃᔮᖑᔪᓐᓇᖅᑐᓄᑦ ᐊᐅᓚᑲᑕᒍᓐᓇᕐᓗᑎᒃ ᖃᓄᐅᓕᐅᕈᑕᐅᔪᒪᔪᖅ ᐊᑐᓕᖅᑎᑕᐅᓂᐊᖅᐳᖅ ᑕᑯᖁᓪᓗᒋᑦ 
ᑕᒪᒃᑯᓂᖓ ᑐᕌᒐᕆᔭᐅᖏᓐᓇᕐᓗᑎᒃ ᐱᕚᓪᓕᐊᓂᖅᓴᑦ ᐊᔪᙱᓕᖅᑕᐅᔪᓐᓇᖅᑐᓄᑦ ᐱᓕᒻᒪᒃᓴᕐᓂᒃᑯᑦ 
ᐊᖓᔪᖅᑲᐅᑎᐅᓂᕐᒥᓪᓗ ᐱᓕᒻᒪᒃᓴᕐᓂᕐᒥᒃ. ᑕᒪᓐᓇ ᐱᙳᖅᑎᑦᑎᓂᐊᖅᐳᖅ ᐅᓄᕐᓂᖅᓴᓂᒃ ᐱᕕᖃᖅᑎᑕᐅᓂᕐᓂᒥᒃ 
ᐃᓄᖕᓄᑦ ᐊᖓᔪᖅᑳᙳᕈᓐᓇᕐᓂᖅᓴᐅᓕᕐᓗᑎᒃ ᐅᔭᕋᖕᓂᐊᕐᕕᖕᒥ ᐊᒻᒪᓗᑦᑕᐅᖅ ᐱᕙᓪᓕᐊᑎᑦᓗᑎᒃ 
ᓯᕗᓕᖅᑎᒃᓴᐅᓕᕐᓗᑎᒃ ᓄᓘᔮᖕᓂᑦ ᐱᓕᕆᐊᒥ. ᑲᔪᖏᖅᓴᐃᓃᑦ ᐃᑲᔪᖅᓯᕐᓃᓪᓗ ᐱᓕᒻᒪᒃᓴᖁᓪᓗᒋᑦ ᐊᑐᕐᓗᒋᑦ 
ᕿᓚᒻᒥᐅᔪᑦ ᐅᕝᕙᓘᓐᓃᑦ ᐊᑯᓂᐅᔪᑦ ᓯᓚᑦᑐᖅᓴᕐᕕᖕᒥ ᐊᑐᐃᓐᓇᐅᑎᑕᐅᓇᔭᖅᑐᑦ ᖄᒃᑲᓐᓂᐊᒍᓪᓗ ᐊᑭᓕᖅᓱᖅᑕᐅᓗᑎᒃ 
ᐃᑲᔪᖅᑕᐅᓗᑎᒡᓗ. ᐱᔪᓐᓇᖅᑎᑕᐅᓇᔭᕆᕗᑦ ᐃᖅᑲᓇᐃᔭᖅᑐᓂᒃ ᒪᓕᑲᑕᒃᑎᑕᐅᓗᑎᒃ ᕿᓂᕈᓐᓇᖁᓪᓗᒋᑦ ᓄᑖᓂᒃ 

                                                      
85 ᐱᕐᓇᑦ ᓴᑲᑦ (ᐃᖃᓗᐃᑦ) ᓂᐱᕗᑦ ᐊᑑᑎᖃᖅᐳᑦ, ᓂᐱᓕᐅᖅᓯᒪᔪᓂᒃ ᑎᑎᕋᖅᑕᐅᓯᒪᔪᑦ. 
86 ᑎᒨᓯ ᐊᕐᓇᖅᔪᐊᖅ ᐅᖃᖅᑕᖓ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᓈᓴᐅᑖ 337379. 

ᐃᓅᓯᓕᒫᒧᑦ ᐃᖅᑲᓇᐅᔮᖑᔪᓐᓇᖅᑐᓂᒃ ᐹᕙᓐᓛᓐᑯᑦ ᐱᔭᕆᐅᖅᓴᖅᑎᑦᑎᓂᕐᒧᑦ ᐱᓕᕆᐊᑦᓴᖅ ᐋᖅᑭᒃᑕᐅᓂᐊᖅᐳᖅ 
ᐃᑲᔪᖅᑕᐅᔪᓐᓇᖁᓪᓗᒋᑦ ᐊᑯᓂᐅᔪᒃᑯᑦ ᐃᑲᔪᖅᓯᖅᑕᐅᔪᒦᖁᓪᓗᒋᑦ ᑲᔪᖏᖅᓴᐃᔪᒥᒃ ᐃᓄᐃᑦ ᐱᕈᖅᐸᓪᓕᐊᖁᓪᓗᒋᑦ 
ᐊᒻᒪᓗ ᐱᕚᓪᓕᖁᓪᓗᒋᑦ. 

ᖁᓱᙱᑦᑐᒍᑦ ᓄᓘᔮᖕᓂᑦ ᐱᓕᕆᐊᖅ, ᐱᖃᓯᐅᑎᓗᓂ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᑦ, 
ᐱᐅᓯᕚᓪᓕᖅᑎᑦᑎᑏᓐᓇᕐᓂᐊᕐᒪᑦ ᒫᓐᓇ ᓯᕗᓂᑦᑎᓐᓂᓪᓗ ᖃᓄᐃᖏᑦᑎᐊᕐᕈᓐᓴᕐᓂᖏᓐᓂᒃ ᐃᓄᐃᑦ ᓄᓇᓖᓪᓗ, ᐊᒻᒪᓗ 
ᐊᖏᖅᓯᒪᐃᓐᓇᖅᖢᑕ ᑖᓐᓇ ᑎᑭᐅᑎᓇᓱᐊᕐᓗᒍ ᑐᕌᒐᖅ. ᐱᓕᕆᐊᑉ ᒪᕐᕈᒋᓕᖅᑕᖓ ᐊᑐᐃᓐᓇᕈᐃᓂᐊᖅᑐᖅ ᐱᐅᔪᓂᒃ 
ᐃᖅᑲᓇᐃᔮᒃᓴᑦᑎᐊᕙᖕᓂᒃ ᐅᓄᖅᑐᓂᒃ ᐃᓄᖕᓄᑦ ᑕᒫᓂᕐᒥᐅᓂᒃ, ᐱᓕᒻᒪᒃᓴᖅᑎᑕᐅᑦᑎᐊᕐᓗᑎᒃ 
ᐃᖅᑲᓇᐃᔮᖃᑦᑎᐊᖁᓪᓗᒋᑦ, ᑮᓇᐅᔾᔭᒃᓴᓂᖅᑕᖃᑦᑎᐊᕐᓗᓂ ᑖᒃᑯᓄᖓ ᐃᓄᖕᓄᑦ ᐃᓚᖏᓐᓄᓪᓗ ᐃᓚᒋᔭᐅᒃᑲᓐᓂᖅᖢᓂ 
ᐱᐅᔪᒃᑯᑦ ᐊᒃᑐᐃᓂᐅᕙᓪᓕᐊᖏᓐᓇᕐᓗᓂ ᐃᓄᖕᓄᑦ ᐃᓚᖏᓐᓄᓪᓗ ᐅᔭᕋᖕᓂᐊᕐᕕ ᐃᖅᑲᓇᐃᔭᙱᑦᑐᓄᑦ, ᐱᐅᔪᒃᑯᑦ 
ᐊᒃᑐᐃᓂᖃᑦᑎᐊᕐᓂᐊᖅᑐᖅ ᐹᕙᓐᓛᓐᑯᑦ ᐊᕙᑎᒧᑦ ᐊᒃᑐᐃᓂᖏᓐᓂᒃ ᓄᓇᒥᒃ, ᐱᒻᒪᕆᐅᔪᓂᒃ ᐱᕚᓪᓕᕈᑎᑖᖅᑎᑦᑎᓗᓂ 
ᑖᒃᑯᓄᖓ ᐊᒃᑐᖅᑕᐅᓯᒪᔪᓄᑦ ᓄᓇᓕᖕᓄᑦ ᐊᑐᖅᑕᐅᓗᑎᒃ ᑮᓇᐅᔭᓕᐅᒃᑲᓐᓂᕈᑕᐅᓇᓱᒃᑐᑦ ᐱᖁᑎᕐᔪᐊᑕᓪᓗᐊᑕᕐᓄᑦ 
ᐊᒻᒪᓗ ᖃᓄᐃᖏᑦᑎᐊᖁᓪᓗᒋᑦ ᐱᓕᕆᐊᒃᓴᐅᔪᑎᒍᑦ. ᐋᖅᑭᒃᓯᒪᓂᒃᓴᑦ ᐊᖏᖅᓯᑕᐅᓯᒪᔪᑦ ᐊᑐᖅᖢᒍ ᐱᓕᕆᐊᑉ 
ᒪᕐᕈᒋᓕᖅᑕᖓᓄᑦ ᑐᒃᓯᕋᐅᑦ ᐊᑐᐃᓐᓇᕈᐃᓂᐊᖅᑐᑦ ᐃᓄᖕᓄᑦ ᐊᒃᑐᖅᑕᐅᓯᒪᔪᓂᒃ ᓄᓇᓕᖕᓂᒃ ᑖᒃᑯᓄᖓᓪᓚᑖᕐᓗ 
ᑐᑭᖃᑦᑎᐊᖅᑐᒥᒃ ᐃᓂᖃᖅᑎᑦᑎᓂᐊᖅᐅᑦ ᖃᐅᔨᓴᐃᓐᓇᕐᓄᑦ ᐅᔭᕋᖕᓂᐊᕐᕕᖕᒥᑦ ᐊᒃᑐᐃᓂᐅᔪᓂᑦ ᐱᓕᕆᓂᕐᓄ 
ᐋᖅᑭᖑᑎᓄᓪᓗ ᓂᕆᐅᒋᔭᐅᖏᑦᑐᓄᑦ ᐊᒃᑐᐃᓂᕐᓗᖕᓂᐅᔪᓄᑦ. 

ᐱᓕᕆᔾᔪᑏᑦ ᐊᑐᖁᓇᒋᑦ ᐅᕝᕙᓘᓐᓃᑦ ᐱᓗᐊᖁᓇᒋᑦ ᐊᒃᑐᐃᓂᕐᓗᖕᓃᑦ ᐊᕙᑎᒥᒃ 

ᖃᓄᐃᓕᑳᓪᓚᑐᐃᓐᓇᕆᐊᖃᖅᑐᒦᓐᓇᖅᐳᑦ ᑭᓱᓕᒫᑦ, ᑭᓯᐊᓂ ᖁᐊᖅᓵᓇᕈᓐᓇᖅᑐᑦ 
ᓇᓕᒨᑎᙱᒻᒪᑕ ᐊᒃᑐᐃᓂᕐᓄᑦ - ᐱᓗᐊᖅᑐᒥᒃ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᑦ 
ᐊᖏᔪᒥᒃ ᐊᒻᒪᓗ  ᐊᑐᖅᑕᐅᓚᐅᖅᓯᒪᖏᑦᑐᒥᓪᓗ ᐋᖅᑭᒃᓯᒪᓂᕐᓄᑦ ᐱᓗᐊᔾᔭᐃᒃᑯᑏᑦ 
ᐊᖏᖃᑎᒌᒍᑕᐅᓯᒪᓪᓗᑎᒃ ᐊᑐᖅᑕᐅᓂᐊᖅᖢᑎᒡᓗ. 

ᐹᕙᓐᓛᓐᑯᑦ ᐃᓕᓴᖅᓯᑦᑎᐊᖅᐅᑦ ᐱᐅᓯᕚᓪᓕᖅᑕᐅᒍᑎᒃ ᐱᑕᖃᕇᖅᑐᑦ ᓯᕗᓂᑦᑎᓐᓂᓪᓗ ᖃᓄᐃᙱᑦᑎᐊᕐᓂᖏᑦ ᐃᓄᐃᑦ 
ᐱᓕᕆᐊᖑᔪᓐᓇᕐᓂᐊᖅᐳᖅ ᐊᖏᔪᒻᒪᕆᐅᑐᐃᓐᓇᕆᐊᓖᑦ ᐊᒃᑐᐃᓂᕐᓗᖕᓃᑦ ᐊᑐᖅᑕᐅᙱᓪᓗᑎᒃ. ᐃᓚᖏᑦ 
ᐃᓕᑕᐅᓯᒪᓂᖅᐹᖑᔪᑦ ᐃᓄᐃᑦ ᖃᐅᔨᒪᔭᑐᖃᖏᑎᒍᑦ ᐃᓄᐃᓪᓗ ᐃᓱᒪᒋᔭᖏᑎᒍᑦ ᐱᕕᒡᔪᐊᖑᓂᖏᓐᓂᒃ 
ᓴᐳᒻᒥᔭᐅᓇᓱᒃᑎᓪᓗᒋᑦ ᐊᑐᑦᑎᐊᕋᓱᐊᕐᓗᒋᓪᓗ ᓄᓇ ᓂᕐᔪᑏᓪᓗ, ᐱᖅᑯᓯᖅ, ᑭᓱᒃᓴᐃᑦ ᓄᓇᒥᓪᓗ ᐱᓕᕆᓂᖅ.  

ᐃᓱᒪᒃᓴᖅᓯᐅᕈᑎᒋᑦᑎᐊᖅᓯᒪᕙᕗᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐃᓱᒪᒋᔭᖏᓪᓗ ᑐᓴᖃᑎᒌᒍᑕᐅᓯᒪᔪᑦ ᐸᕐᓇᐃᑎᓪᓗᒋᑦ, 
ᖃᐅᔨᓴᕐᓂᒃᑯᑦ, ᕿᒥᕐᕈᓂᒃᑯᑦ ᐱᕙᓪᓕᐊᓂᒃᑯᓪᓗ ᐱᓗᐊᔾᔭᐃᒃᑯᑎᓂᒃ ᐱᓕᕆᕝᕕᖕᒧᑦ, ᑭᐅᒪᑦᑎᐊᕋᓱᖃᑦᑕᖅᓯᒪᕗᒍᑦ 
ᐱᓕᕆᑦᑎᐊᖏᓐᓇᕋᓱᒃᖢᑕᓗ ᐊᑐᓕᖁᔭᐅᔪᓂᒃ ᐃᓱᒫᓘᑕᐅᔪᓄᓪᓗ ᓴᖅᑭᑕᐅᓯᒪᔪᓄᑦ. ᐱᓕᕆᔾᔪᑎᒃᓴᕐᔪᐊᑦ 
ᐊᖏᖅᓯᒪᔭᕗᓪᓗ ᐊᖏᖃᑎᒌᒍᑎᒋᓯᒪᔭᕗᑦ ᐱᑕᖃᖁᓇᒋᑦ ᐅᕝᕙᓘᓐᓃᑦ ᐱᓗᐊᖅᑕᐃᓕᔾᔪᑏᑦ ᐊᒃᑐᐃᓂᕐᓗᖕᓂᕐᓄᑦ 
ᓇᐃᒡᓕᑎᖅᓯᒪᔪᒦᑉᐳᑦ ᐹᕙᓐᓛᓐ ᓴᕕᒃᓴᓂ ᐅᔭᕋᖕᓂᐊᖅᑏᑦ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᐱᐊᓂᒃᑕᐅᓯᒪᔪᑦ 
ᑎᑎᕋᖅᓯᒪᔪᑦ ᐅᐃᒍᖅ A ᐊᖏᖅᓯᒪᔭᕗᑦ ᑎᑎᕋᖅᓯᒪᔪᑦ ᐅᐃᒍᖅ B, C−ᓗ ᑖᔅᓱᒥᖓ ᑭᖑᓪᓕᖅᐹᒥ ᑎᑎᖅᑲᑎᒍᑦ 
ᐅᖃᐅᓯᐅᔪᓂᒃ. 



ᓄᓘᔮᖕᓂ ᐱᓕᕆᐊᖅ 

ᐱᓕᕆᐊᑉ ᒪᕐᕈᖓᓄᑦ ᑐᒃᓯᕋᐅᑎ 

ᖃᐅᔨᓴᖅᓯᒪᔭᕗᑦ ᐊᒃᑐᐃᓂᐅᑐᐃᓐᓇᕆᐊᓕᖕᓄᑦ ᐱᓕᕆᐊᒥᑦ ᖃᐅᔨᓚᐅᖅᐳᖅ ᑕᒪᒃᑯᐊ, ᐃᓱᒪᒋᔭᐅᓪᓗᓂ ᐱᓕᕆᔾᔪᓰᑦ 
ᐊᖏᖅᓯᒪᔭᕗᑦ ᐊᑐᓕᖅᑕᕗᓪᓗ, ᑕᐃᒪᐃᖁᓇᒋᑦ ᐅᕝᕙᓘᓐᓃᑦ ᐃᓗᐊᖁᓇᒋᑦ ᐊᒃᑐᐃᓂᕐᓗᖕᓃᑦ ᐊᕙᑎᒧᑦ, ᐱᓕᕆᐊᒥᑦ 
ᐊᒃᑐᐃᓃᑦ ᐊᕙᑎᒧᑦ ᐊᖏᔫᔾᔮᖏᑦᑐᑦ  ᒪᓕᒃᖢᒋᑦ ᐋᖅᑭᑦᑕᐅᓯᒪᔪᑦ ᑕᐃᑲᓂ ᓄᓇᕗᑦ ᐊᖏᕈᑎᒥ ᐊᒻᒪᓗ ᓄᓇᕗᒻᒥ 
ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᖅ.87 ᐱᓕᕆᔾᔪᓰᑦ ᐊᑐᖅᑕᐅᓯᒪᔪᑦ ᐱᓕᕆᓂᐊᑉ 
ᒪᕐᕈᒋᓕᖅᑕᖓᓄᑦ ᐅᐃᒍᒥᑦ ᐊᔾᔨᒋᕙᖏᑦ ᑎᑎᕋᖅᑕᐅᕐᖓᖅᓯᒪᔪᒥᑦ ᑭᖑᓪᓕᖅᐹᒥᒃ ᐊᕙᑎᒧᑦ ᐊᒃᑐᐃᓂᕐᓄᑦ ᐅᓂᒃᑳᓂᖅ 
(ᐹᕙᓐᓛᓐ 2012)88, ᑐᓂᔭᐅᓯᒪᓪᓗᑎᒡᓗ ᐅᐃᒎᓪᓗᓂ I ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᐅᐃᒍᖅ (ᐹᕙᓐᓛᓐ 2018),89 
ᑕᒪᓐᓇᓗ ᐃᓱᒪᒋᖃᓯᐅᔾᔭᐅᓯᒪᓪᓗᓂ ᐊᑐᖅᑕᐅᖓᔪᒃᑑᓪᓗᓂ ᐊᕙᑎᒧᑦ ᖃᐅᔨᓴᕐᓂᓗᒃᑖᐸᓗᖕᓄᑦ, ᐊᑕᖏᙱᒃᑯᑎᒃ, 
ᐱᔪᓐᓇᕐᓂᖃᕐᑯᐅᔪᓂᑦ ᐊᑐᖅᑕᐅᕙᒃᐳᖅ.  

ᐅᖃᐅᓯᐅᓯᒪᕗᖅ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᔪᓯᓂᓗᒃᑖᖏᓐᓂᑦ, ᐹᕙᓐᓛᓐᑯᑦ ᐃᓕᓴᖅᓯᓯᒪᕗᑦ  ᑖᓐᓇ “ᐱᕐᔪᐊᖅᑐᖅ” 
ᐅᖃᐅᓯᐅᑐᐃᓐᓇᕆᐊᖃᕐᓂᖓᓂᒃ ᐱᓕᕆᖃᑎᒌᒃᑐᓂ ᑕᐃᒪᓐᓇᑦᑕᐃᓐᓇᐅᖏᑦᑐᖅ. ᐹᕙᓐᓛᓐᑯᑦ ᐅᖃᕌᖓᒥᐅᒃ 
ᑭᖑᓪᓕᖅᐹᒥ ᐊᕙᑎᒧᑦ ᐊᒃᑐᐃᓂᕐᓄᑦ ᐅᓂᒃᑳᑦ ᐅᐃᒍᖓᓂ ᐃᓱᒪᒃᓴᖅᓯᐅᕈᑕᐅᓕᖅᑭᖕᓂᕐᒧᑦ ᑲᔪᓯᒋᐊᕐᓂᕐᓂᑦ 
ᑖᔅᓱᒧᖓᓪᓚᕆᒃ ᑐᑭᖓ ᐋᖅᑭᒃᓯᒪᖕᒪᑦ ᐱᖁᔭᑎᒍᑦ ᖃᐅᔨᓴᕐᓂᕐᓄᑦ ᐊᒻᒪᓗ ᐊᕙᑎᒧᑦ ᐊᒃᑐᐃᓂᕐᓄᑦ ᐅᓂᒃᑳᓂᑦ 
ᒪᓕᒋᐊᓕᖏᓐᓂᑦ ᐊᑐᖅᑕᐅᔪᑐᐊᖑᔭᕆᐊᖃᖅᖢᓂᓗ ᑲᑎᑉᐸᓪᓕᐊᔪᓄᑦ ᐊᒃᑐᐃᓂᕐᓄᑦ (ᓲᕐᓗ, ᐊᕙᑎᒥᒃ ᐊᒃᑐᐃᓂᐅᔪᑦ 
ᒥᒃᓴᐅᓴᒃᑕᐅᔪᑦ ᓱᓕ ᑕᐃᒪᐃᖏᓐᓇᕐᓂᐊᖅᖢᑎᑎᒃ ᑕᐃᒪᐃᑎᑦᑎᑦᑕᐃᓕᓚᐅᕐᓗᑎᒃ, ᐱᓗᐊᖅᑎᑦᑎᑕᐃᓕᓚᐅᕐᓗᑎᒃ, 
ᑮᓇᐅᔭᖅᑖᖅᑎᑦᑎᓚᐅᕐᓃᓪᓗ ᐃᓱᒪᒋᔭᐅᓚᐅᖅᑎᓪᓗᒋᑦ). ᖃᐅᔨᓴᐃᓐᓇᕐᓃᑦ ᐊᑐᖅᑕᐅᖁᔭᐅᓯᒪᕗᑦ 
ᓇᓗᓇᙱᑦᑎᐊᒃᑲᓐᓂᕈᑏᑦ ᐱᑕᖃᕆᐊᖃᖅᐸᑕ ᓂᕆᐅᒋᔭᐅᔪᓄᑦ ᐊᒃᑐᐃᓂᕐᓄᑦ ᐱᓕᕆᐊᖑᒋᐊᖃᖅᐸᑦ. 
ᖃᐅᔨᓴᐃᓐᓇᕐᓂᖅᑕᖃᓲᖑᕗᑦ ᐅᔭᕋᖕᓂᐊᕐᕕᖃᕐᓂᓕᒫᖓᓂ ᖃᐅᔨᔭᐅᖁᓪᓗᒋᑦ ᐱᓗᐊᔾᔭᐃᒃᑯᑏᑦ ᐊᑑᑎᖃᕐᒪᖔᑕ 
ᐊᒻᒪᓗ ᓂᕆᐅᒋᔭᕗᑦ ᑕᒻᒪᖏᒻᒪᖔᑕ. ᐊᒃᑐᐃᓂᑦ ᐊᖏᓂᖅᓴᐅᒃᐸᑕ ᓂᕆᐅᒋᔭᐅᔪᒥᑦ, ᐅᕝᕙᓘᓐᓃᑦ ᓂᕆᐅᒋᔭᐅᙱᑦᑐᑦ 
ᐊᒃᑐᐃᓂᕐᓗᖕᓂᑦ ᓇᓗᓇᐃᖅᑕᐅᒃᐸᑕ ᐊᑐᕐᓗᒋᑦ ᐱᓕᕆᐊᒥ ᖃᐅᔨᓴᐃᓐᓇᕐᓃᑦ, ᑕᐃᒪᓕ ᐋᖅᑭᒡᕕᖃᐅᓐᓇᖅᑐᒥᒃ 
ᐊᐅᓚᑦᑎᓂᕐᒧᑦ ᐊᑐᖅᑕᐅᔭᕿᐊᖃᖅᐳᑦ ᑲᒪᒋᔭᐅᖁᓪᓗᒋᑦ ᑕᒪᒃᑯᐊ. 

ᐹᕙᓐᓛᓐᑯᑦ ᖁᔭᓕᓯᒪᕗᑦ ᑕᒪᒃᑯᐊ ᐱᓗᐊᖅᑕᐃᓕᑎᑦᑎᔾᔪᑏᑦ ᐃᓱᒪᒋᔭᖃᖅᓯᒪᖕᒪᑕ ᐱᓕᕆᐊᑉ ᐊᐅᓚᑕᐅᓂᖓᓂᒃ 
ᐃᒃᐱᖕᓂᖅᓴᕋᐃᑦᑐᒥᒃ ᐊᒻᒪᓗ ᐊᓯᔾᔨᖅᐸᓪᓕᐊᔪᒥ ᐅᑭᐅᖅᑕᖅᑑᑉ ᐊᕙᑎᖓᓂᑦ. ᐃᑲᔪᖅᓯᖅᓯᒪᖁᓪᓗᒋᑦ ᑐᕌᒐᕆᔭᐅᔪᓂᒃ 
ᓴᐳᔾᔨᓯᒪᓂᕐᒥᒃ ᐊᓯᔾᔨᖅᐸᓪᓕᐊᔪᒥᒃ ᐊᕙᑎᒥᒃ, ᐊᖏᖅᓯᒪᕗᒍᑦ ᐊᑐᖅᖢᒍ ᐃᓄᐃᑦ ᐅᒃᐱᕈᓱᖕᓂᖏᓐᓄᑦ ᐊᖏᕈᑎᒥᑦ 
ᐊᒻᒪᓗ ᐊᖏᖅᓯᒪᔭᑦᑎᓐᓂᒃ ᑖᒃᑯᓄᖓ ᓄᓇᕗᒻᒥ ᐊᕙᑎᓕᕆᔨᒃᑯᓄᑦ ᐃᑲᔪᖅᓯᕐᓂᐊᕐᓂᑦᑎᓐᓂᒃ ᐊᒻᒪᓗ 
ᑮᓇᐅᔭᖅᑑᑎᖃᖅᑎᑦᓗᑕ ᑲᔪᓰᓐᓇᖁᓪᓗᒋᑦ ᓇᖕᒥᓂᖅᓱᕐᓗᑎᒃ ᐃᓄᐃᑦ ᖃᐅᔨᓴᐃᓐᓇᕐᓗᑎᒡᓗ ᐱᓕᕆᐊᑉ 
ᐊᒃᑐᐃᓂᖏᓐᓂᒃ ᐊᖏᖅᓯᒪᓪᓗᑕᓗ ᐱᓕᕆᖃᑎᒋᓗᒋᑦ ᑲᔪᓯᖏᓐᓄᑦ ᐋᖅᑭᒡᕕᖃᐅᓐᓇᖅᑐᒥᒃ ᐊᐅᓚᑦᑎᓂᕐᒧᑦ – 
ᑐᑭᖃᖅᐳᖅ ᐱᕙᒌᔭᖅᓯᒪᔪᒍᑦ ᐋᖅᑭᒋᐊᕐᓗᒋᑦ ᐱᓕᕆᐊᒥᑦ ᐱᓕᕆᓃᑦ ᐊᐅᓚᓂᓘ, ᐅᕝᕙᓘᓐᓃᑦ ᓄᑖᓂᒃ ᐊᑐᖔᓕᕐᓗᑕ 
ᐱᓕᕆᔾᔪᓯᕐᓂᒃ, ᐃᒪᐃᒃᑯᓂ ᖃᐅᔨᓴᐃᓐᓇᕐᓃᑦ, ᖃᐅᔨᓴᕐᓃᑦ, ᐊᒻᒪᓗ ᐋᖅᑭᒡᕕᖃᐅᓐᓇᖅᑐᒥᒃ ᐊᐅᓚᑦᑎᓂᕐᒧᑦ 
ᑲᔪᓯᓂᐅᕙᒃᑐᑦ ᓇᓗᓇᐃᖅᓯᒃᐸᑕ ᐋᖅᑭᒋᐊᕈᑏᑦ ᓄᑖᓪᓘᓐᓃᑦ ᐱᓕᕆᔾᔪᓰᑦ ᐱᓕᕆᐊᖑᔭᕆᐊᖃᕐᓂᖏᓐᓂᒃ. ᐹᕙᓐᓛᓐᑯᑦ 
ᐊᖏᖃᑎᖃᖅᐳᑦ ᐃᒡᓗᓕᖕᒥ ᐊᖑᓇᓱᒃᑐᓕᕆᔨᒃᑯᓐᓂ ᐅᖃᖅᓯᒪᔭᖏᓐᓂ ᑭᖑᓪᓕᖅᐹᒥ ᑎᑎᖅᑲᑎᒍᑦ ᐃᒪᓐᓇ “ᐃᓄᐃᑦ 
ᖃᐅᔨᒪᔭᑐᖃᖏᑦ ᐊᑐᖅᑕᐅᔭᕆᐊᓖᑦ  ᑖᒃᑯᓇᓂ ᖃᐅᔨᓴᕈᑎᓂᑦ, ᐃᓄᐃᓪᓗ ᓯᕗᓕᐅᖅᑎᐅᔭᕆᐊᖃᖅᐳᑦ ᐃᓄᐃᑦ 

                                                      
87 ᓇᐃᓈᖅᓯᒪᔪᑦ ᐃᓱᒪᒃᓴᖅᓯᐅᕈᑕᐅᓯᒪᓪᓚᒃᑐᑦ ᐱᓕᕆᐊᖅ 2 ᑐᒃᓯᕋᐅᑎᒥ – ᓄᓘᔮᖕᓂ ᐱᓕᕆᐊᖅ, ᑎᓯᐱᕆ 18, 2020, ᓄᓇᕗᑦ 
ᐊᕙᑎᓕᕆᔨᒃᑯᑦ ᓈᓴᐅᑖ 332183. 

88 ᓄᓘᔮᖕᓂ ᐱᓕᕆᐊᖅ ᑭᖑᓪᓕᖅᐹᒥ ᐊᕙᑎᒧᑦ ᖃᓄᐃᓕᑎᑦᑎᓂᖏᓐᓂᒃ ᑎᑎᖅᑲᖅ. 2012., ᓄᓇᕗᑦ ᐊᕙᑎᓕᕆᔨᒃᑯᑦ ᓈᓴᐅᑖ 285303. 
89 ᐅᐃᒍᖓ ᑭᖑᓪᓕᖅᐹᒧᑦ ᐊᕙᑎᒧᑦ ᖃᓄᐃᓕᑎᑦᑎᓂᖏᓐᓂᒃ ᑎᑎᖅᑲᖅ ᓄᓘᔮᖕᓂ ᐱᓕᕆᐊᑦ − ᐱᓕᕆᐊᑉ ᒪᕐᕈᐊᓄᑦ ᑐᒃᓯᕋᐅᑎ, ᓄᓇᕗᒻᒥ 
ᐊᕙᑎᓕᕆᔨᒃᑯᑦ ᓈᓴᐅᑖ 320619. 

ᖃᐅᔨᒪᔭᑐᖃᖏᓐᓂᒃ−ᑐᙵᕕᓕᖕᓄᑦ ᖃᐅᔨᓴᕈᑎᓄᑦ …”90  ᓴᓂᕋᔭᖕᒥᓪᓗᑦᑕᐅᖅ ᐊᖑᓇᓱᒃᑐᓕᕆᔨᒃᑯᑦ ᐅᖃᖅᖢᑎᒃ, 
“ᐊᑐᖅᑕᐅᓂᖓ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᐱᓕᕆᔾᔪᓯᖅ, ᐃᓄᐃᑦ ᑲᒪᔪᓐᓇᖅᐳᑦ ᐊᔾᔨᒌᙱᕈᓘᔭᖅᑐᓂᒃ ᐊᒃᑐᐊᔪᑦ 
ᐃᓇᐃᓗᑕᐃᑦ ᐹᕙᓐᓛᓐᑯᑦ ᐊᐅᓚᓂᖏᓐᓄᑦ, ᑕᐃᒪᓐᓇᐃᑎᑕᐅᔪᓐᓇᕈᑦᑕ,”91  

ᓱᓕᒃᑲᓐᓂᖅ, ᐱᓕᕆᓂᖃᓪᓚᕆᒡᓗᑎᒃ ᐱᓕᕆᑦᑎᐊᕋᓱᒡᓗᑎᒡᓗ ᑖᒃᑯᓄᖓ  ᐋᖅᑭᒡᕕᖃᐅᓐᓇᖅᑐᒥᒃ ᐊᐅᓚᑦᑎᓂᕐᒧᑦ 
ᐋᖅᑭᒃᓱᐃᖃᑎᒌᒍᑕᐅᓚᐅᖅᐅᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓂᑦ ᑐᓴᕐᕕᖃᕕᐅᓪᓚᕆᖕᓂᖃᕐᓗᑎᒃ ᑖᒃᑯᓇᙵᑦ 
ᒪᕐᕈᖕᓂᑦ ᐃᓄᐃᑦ ᑲᑎᒪᔨᕋᓛᖏᓐᓂ ᑭᖑᓪᓕᖅᐹᖅᓯᐅᑦ ᐊᖏᖃᑎᒌᖕᓂᖅ ᑲᒪᒋᔭᐅᓂᐊᖅᐳᖅ ᐹᕙᓐᓛᓐᑯᓐᓂᑦ ᐊᒻᒪᓗ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓂᑦ. ᑖᓐᓇ ᐊᑐᖅᑕᐅᔪᖅ ᐃᒃᐱᕈᓱᖕᓂᖅᑖᖅᑎᑦᑎᓪᓗᐊᖅᑐᖅ ᐊᕙᑎᓕᕆᔨᒃᑯᓐᓂᑦ 
ᑖᓐᓇ ᐱᓕᕆᐊᖅ ᐊᐅᓚᑕᐅᑦᑎᐊᕋᔭᕐᓂᖓᓂᒃ ᑲᔪᓯᑦᑎᐊᕐᓗᓂᓗ ᐊᑐᕐᓗᒋᑦ ᐱᓕᕆᔾᔪᓰᑦ ᑕᐃᒪᐃᑎᑦᑎᑦᑕᐃᓕᔪᑦ 
ᐅᕝᕙᓘᓐᓃᑦ ᐱᓗᐊᖅᑎᑦᑎᑦᑕᐃᓕᔪᑦ ᐊᒃᑐᐃᓂᕐᓗᖕᓂᕐᓂᒃ ᕿᒥᕐᕈᔭᐃᖏᓐᓇᖃᑦᑕᕐᓂᒃᑯᑦ 
ᐃᓱᒪᒃᓴᖅᓯᐅᕈᑕᐅᑦᑎᐊᕐᓂᒃᑯᓪᓗ ᐊᑐᖅᖢᒋᑦ ᐋᖅᑭᒡᕕᖃᐅᓐᓇᖅᑐᒥᒃ ᐊᐅᓚᑦᑎᓂᕐᒧᑦ ᐸᕐᓇᐅᑏᑦ. 

ᑭᖑᓪᓕᖅᐹᒥ, ᐹᕙᓐᓛᓐᑯᑦ ᐃᒃᐱᒍᓱᑦᑎᐊᖅᐳᑦ ᐊᕙᑎ ᐊᔾᔨᖅᐸᓪᓕᐊᓂᖓᓂᒃ,  ᐊᓯᔾᔩᕙᓪᓕᐊᓪᓗᓂ ᓄᓇᓕᐅᑉ ᐃᓗᐊᓂᑦ 
ᐊᐅᓚᓂᐅᕙᒃᑐᓄᑦ ᐱᖅᑯᓯᕐᓄᓪᓗ. ᑖᒃᑯᐊ ᐋᖅᑭᒃᓯᒪᓂᖏᑦ ᐋᖅᑭᒃᓱᖅᑕᐅᓯᒪᕗᑦ ᐊᔪᕐᓇᖅᑎᑦᑎᔾᔮᙱᒻᒪᑦ 
ᐋᖅᑭᒋᐊᖅᑕᐅᔪᓐᓇᕐᓗᑎᒃ ᐊᐅᓚᑕᐅᓂᕐᓄᑦ ᐱᓕᕆᔾᔪᓰᑦ ᒥᑭᓛᒥᒃ  ᐊᕙᑎᒧᓪᓚᑦᑖᖅ ᐊᒃᑐᐃᓃᑦ  ᐱᓕᕆᐊᒥᑦ 
ᐃᒪᐃᓕᐅᖅᓯᓐᓈᕐᓗᓂ  ᐃᓄᐃᑦ ᓄᓇᖃᖅᑐᑦ ᐊᒃᑐᖅᑕᐅᔪᓂᑦ ᓄᓇᓕᖕᓂᑦ ᐊᓯᖏᓐᓂᓪᓗ ᓄᓇᓕᖕᓂᑦ ᓂᕈᐊᕈᓐᓇᕐᓗᑎᒃ 
ᐊᓐᓇᐅᒪᔪᓐᓇᖁᓪᓗᒋᑦ ᐃᖅᑲᓇᐃᔭᖅᑎᑕᐅᓂᒃᑯᑦ ᐱᓕᒻᒪᒃᓴᕐᓂᒃᑯᓪᓗ ᐊᒻᒪᓗ ᑮᓇᐅᔭᖃᖅᑎᑕᐅᓗᑎᒃ 
ᑖᒃᑯᓄᖓᓪᓚᑦᑖᕐᓗᑎᒃ ᐊᒃᑐᖅᑕᐅᓯᒪᔪᓄᑦ ᓄᓇᓕᖕᓄᑦ ᐃᑲᔪᖅᓯᖅᑕᐅᖁᓪᓗᒋᑦ ᖃᓄᐃᖏᑦᑎᐊᕐᓂᖏᑦ. ᐅᖃᐅᓯᐅᔪᖅ 
Hᐋᒪᓚᒃᑯᓐᓂᑦ ᓴᓂᕋᔭᖕᒥ: 

“ᐊᕙᑎᓕᕆᓂᕐᒧᑦ ᐃᓱᒫᓘᑎᑕᖃᖅᓯᒪᖕᒪᑦ ᓴᖅᑭᑕᐅᔪᓂᒃ ᐃᕙᐅᑕᐅᓪᓗᑎᒃ ᖃᓄᐃᒻᒪᑦ 
ᐱᓕᕆᐊᑉ ᒪᕐᕈᒋᓕᖅᑕᖓ ᑐᒃᓯᕋᐅᑎᑦ ᐊᖏᖅᑕᐅᔭᕆᐊᖃᙱᒻᒪᖔᑦ. ᐱᓗᐊᖅᑐᒥᒃ, 
ᒥᑦᑎᒪᑕᓕᖕᒥᐅᑦ ᐅᖃᖅᓯᒪᕗᑦ ᐃᓱᒫᓗᖕᓂᕋᖅᖢᑎᒃ ᐊᕙᑎᒧᑦ ᐊᒃᑐᐃᓃᑦ 
ᑕᑯᔭᐅᖃᑦᑕᖅᓯᒪᔪᓂᑦ, ᐱᓗᐊᖅᑐᒥᒃ ᑖᒃᑯᓄᖓ ᕿᓚᓗᒐᕐᓄᑦ. ᓱᖅᑯᐃᓇᑦᑎᐊᖅᑐᖅ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓ ᐊᒃᑐᐃᓂᖃᕐᓂᖓᓄᑦ ᕿᓚᓗᒐᑦ ᖃᔅᓯᐅᓕᕐᓂᖏᓐᓄᑦ. 
ᓯᑯᖃᖏᓐᓂᖅᓴᐅᓕᖅᑎᓪᓗᒍ, ᐅᓄᕐᓂᖅᓴᐅᓯᒪᓕᕐᒪᑕ ᐋᕐᓗᐃᑦ.   ᓯᑯᖃᕈᓐᓃᖅᐸᓪᓕᐊᑎᓪᓗᒍ 
ᓂᕿᒃᓴᖅᓯᐅᖑᓯᒪᓂᖅᓴᐅᓕᕐᒪᑕ ᐊᕐᓗᖕᓂᑦ. ᐊᕐᕌᒍᑕᒫᑦ ᓯᑯᖃᕈᓐᓃᖅᐸᓪᓕᐊᑎᓪᓗᒍ 
ᓴᐳᒻᒥᔾᔪᑕᐅᓲᖑᑎᓪᓗᒋᑦ, ᑑᒑᓕᖕᓄᑦ ᐊᑦᑕᕐᓇᖅᑐᒦᓐᓂᐊᙱᒻᒪᑕ ᐋᕐᓗᖕᓂᑦ, 
ᓱᖅᑯᐃᓇᖅᓯᕗᖅ ᐃᒪᐃᒃᙱᒃᑲᓗᐊᕐᒪᖔᑦ ᐊᑯᓂᐅᔪᒃᑯᑦ ᑑᒑᓕᒃᑕᖃᓛᕋᓗᐊᕐᒪᖔᑦ ᑕᐅᕙᓂ 
ᐅᔭᕋᖕᓂᐊᕐᕕᒃ ᒪᑐᓇᔭᕐᓂᖅᐸᑦ.  ᐹᕙᓐᓛᓐᑯᑦ ᑐᒃᓯᕋᐅᑎᖓ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ 
ᐊᖏᖅᑕᐅᖏᑉᐸᑦ ᐅᔭᕋᖕᓂᐊᕐᕕᒡᓗ ᒪᑐᔭᐅᒃᐸᑦ ᑭᖑᓂᐊᒍᓪᓗ ᕿᓚᓗᒐᖅᑕᖃᕈᓐᓃᕐᓗᓂ 

                                                      
90 ᐃᒡᓗᓕᖕᒥ ᐊᖑᓇᓱᒃᑐᓕᕆᔨᒃᑯᑦ ᒥᑭᒋᐊᕐᓂᐊᖅᑏᓪᓗ, ᑭᖑᓪᓕᖅᐹᒥ ᑎᑎᖅᑲᒃᑯᑦ ᐅᖃᐅᓯᐅᔪᑦ, ᔮᓐᓄᐊᕆ 7, 2022. 
91 ᓴᓂᕋᔭᖕᒥ ᐊᖑᓇᓱᒃᑐᓕᕆᔨᒃᑯᑦ ᒥᑭᒋᐊᕐᓂᐊᖅᑏᓪᓗ, ᑭᖑᓪᓕᖅᐹᒥ ᑎᑎᖅᑲᒃᑯᑦ ᐅᖃᐅᓯᐅᔪᑦ, ᔮᓐᓄᐊᕆ 10, 2022. 

ᑕᐅᕙᖕᓇ ᐱᔾᔪᑕᐅᓗᑎᒃ ᐋᕐᓗᓂᑦ ᓂᕿᒃᓴᖅᓯᐊᖑᓯᒪᓕᕐᓂᖏᓐᓄᑦ, ᒪᑐᔭᐅᓂᖓ 
ᓱᕙᓕᑭᐊᒨᕋᔭᖅᐳᖅ.”92  

ᐱᓕᕆᐊᑉ ᐊᒃᑐᐃᓂᕆᑐᐃᓐᓇᕆᐊᖃᖅᑕᖏᑦ ᐳᐃᔩᓄᑦ, ᐱᓗᐊᖅᑐᒥᒡᓗ ᕿᓚᓗᒐᕐᓄᑦ, ᑐᕌᒐᕆᔭᐅᓪᓗᐊᑕᖅᓯᒪᕗᖅ 
ᐊᒻᒪᓗ ᐃᓱᒫᓘᑕᐅᓪᓗᐊᑕᖅᖢᓂ ᐱᓕᕆᐊᑉ ᕿᒥᕐᕈᔭᐅᓂᖓᓄᑦ. 

ᐹᕙᓐᓛᓐᑯᑦ ᐅᔾᔨᖅᓱᕐᓂᒃᑯᑦ ᐱᓕᕆᓂᖃᖅᓯᒪᕗᑦ ᐃᓚᐅᑎᑦᑎᓪᓗᑎᒃ ᑐᓴᕐᕕᖃᖃᑦᑕᖅᓯᒪᓪᓗᑎᒃ ᓄᓇᓕᖕᓂᑦ, 
ᓄᐊᑕᐅᓂᖏᓪᓗ ᐃᓄᐃᑦ ᖃᐅᔨᒪᔭᑐᖃᓪᓗᐊᑕᖏᑦ ᓄᓇᐅᑉ ᐊᑐᖅᑕᐅᕙᖕᓂᑐᖃᖏᓐᓄᑦ, ᐅᓄᖅᑐᓂᒃ 
ᐋᖅᑭᖑᐊᖅᓯᒪᔪᓂᒃ ᐊᔪᕈᓐᓃᖅᓴᐅᑎᖃᖅᖢᑎᒃ ᑖᔅᓱᒧᖓᓪᓚᕆᒃ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ, ᖃᐅᔨᔭᐅᔪᓂᓪᓗ 
ᖃᐅᔨᓴᐃᓐᓇᖅᑕᐅᖏᓐᓇᖅᑐᓂᑦ ᒫᓐᓇᐅᔪᖅ ᐱᓕᕆᐊᒥᑦ, ᐱᖃᓯᐅᔾᔨᓯᒪᓪᓗᑎᒃ ᐃᓱᒪᒃᓴᖅᓯᐅᕈᑕᐅᔭᕆᐊᓖᑦ 
ᖃᐅᔨᓴᐅᓪᓚᑦᑖᖅᓯᒪᔪᑦ ᐱᓗᐊᔾᔭᐃᒃᑰᑎᐅᔪᑦ ᐱᓕᕆᔾᔪᓰᑦ. ᑐᙵᑯᒋᔭᐅᓪᓗᑎᒃ ᖃᐅᔨᓴᕐᓂᕐᒧᑦ ᖃᐅᔨᔭᐅᔪᑦ ᐊᒃᑐᐊᔪᑦ 
ᐊᖅᑯᑕᐅᔪᑦ ᐊᑐᐃᓂᕐᓄᑦ ᐳᐃᔨᓄᑦ, ᐹᕙᓐᓛᓐᑯᑦ ᑐᕌᒐᖃᖅᓯᒪᔪᑦ ᐱᓗᐊᔾᔭᐃᑯᑎᓂᒃ ᐱᓕᕆᔾᔪᓯᕐᓂᒃ 
ᓂᐱᖃᙱᓐᓂᖅᓴᐅᑎᑕᐅᓪᓗᑎᒃ ᐅᒥᐊᕐᔪᐊᑦ ᐊᒻᒪᓗ ᐊᖑᓇᓱᒃᑐᓂ ᐸᕝᕕᓵᕆᖏᓐᓂᖅᓴᐅᓇᓱᒃᖢᑎᒃ.  

ᓇᓗᓇᐃᖅᓯᒪᑦᑎᐊᖅᑐᑦ ᖃᐅᔨᓴᕈᑎᕗᑦ ᖃᐅᔨᓴᕐᓃᓪᓗ ᐊᒃᑐᐃᓂᐅᑐᐃᓐᓇᕆᐊᓕᖕᓄᑦ ᕿᓚᓗᒐᕐᓄᑦ ᐅᒥᐊᕐᔪᐊᓂᑦ 
ᒫᓐᓇᒧᓚᐅᑲᖕᒨᖓᕗᑦ ᓇᓃᓐᓂᖏᑕᓗ, ᐊᒻᒪᓗ ᐃᓱᒪᒋᖃᓯᐅᑎᓪᓗᒋᑦ ᐱᓕᕆᔾᔪᓰᑦ ᐊᑐᓕᖅᓯᒪᔭᕗᑦ ᐊᖏᖅᓯᒪᔭᕗᓪᓗ 
ᐊᒃᑐᐃᓗᐊᔾᔮᖏᑉᐳᑦ. ᖄᒃᑲᓐᓂᐊᒍᑦ, ᐊᖏᖅᓯᒪᔭᕗᑦ ᐋᖅᑭᒡᕕᖃᐅᓐᓇᖅᑐᒥᒃ ᐊᐅᓚᑦᑎᓂᕐᒧᑦ ᐸᕐᓇᐅᑏᑦ 
ᖁᓚᕐᓇᕈᓐᓃᖅᑎᑦᑎᓂᐊᖅᐳᖅ, ᑐᙵᕕᖃᕐᓗᑎᒃ ᖃᐅᔨᓴᐃᓐᓇᖅᑕᐅᔪᓄᑦ ᐊᒻᒪᓗ ᖃᐅᔨᓴᕈᑏᑦ, 
ᐱᓕᔭᕆᔾᔪᓯᐅᒃᑲᓐᓂᖅᑐᓪᓗ ᐱᓕᕆᐊᖑᓂᐊᖅᐳᑦ ᐱᑕᖃᖁᓇᒍ ᐅᕝᕙᓘᓐᓃᑦ ᐱᓗᐊᖅᑎᑦᑎᔾᔭᐃᕐᓗᓂ ᐊᒃᑐᐃᓂᕐᓂᒃ 
ᑕᐃᒪᓐᓇᐅᔭᕆᐊᖃᖅᐸᑦ.   

ᐱᓕᕆᐊᑉ ᒪᕐᕈᒋᓕᖅᑕᖓ ᐊᔾᔨᐅᖏᑦᑑᓪᓗᓂ ᐱᓕᕆᐊᖑᕗᖅ ᖃᐅᔨᔭᐅᔪᓐᓇᖅᓗᓂ 
ᐱᕈᖅᐸᓪᓕᐊᓂᖓ, ᑐᑭᖃᖅᖢᓂ ᑕᒪᓐᓇ ᐱᓕᕿᐊᑉ ᐃᓗᓕᖏᓐᓂᑦ ᐱᓕᕆᓃᑦ 
ᐋᖅᑭᒋᐊᖅᑕᐅᔪᓐᓇᕐᒪᑕ ᐊᒻᒪᓗ ᒥᒃᖠᒋᐊᖅᑕᐅᓗᓂᓘᓐᓃᑦ ᑭᐅᔭᐅᓇᓱᐊᖅᑎᓪᓗᒋᑦ ᐃᓄᐃᑦ 
ᐹᕙᓐᓛᓐᑯᓪᓗ ᖃᐅᔨᓴᐃᓐᓇᕐᓂᕆᕙᒃᑕᖓᓄᑦ ᖃᐅᔨᓴᐅᔪᓂᑦ.93  

ᓲᕐᓗ, ᐹᕙᓐᓛᓐᑯᑦ ᐊᔪᖅᑎᑕᐅᖏᑉᐸᑕ ᐱᓕᕆᐊᒧᑦ ᐱᔪᓐᓇᐅᑎᖓᒍᑦ ᐊᑐᕈᓐᓇᕐᓗᑎᒃ 168−ᓂᒃ ᓴᕕᒃᓴᓂᒃ ᐅᓯᔪᓂᒃ 
ᐅᒥᐊᕐᔪᐊᓂᒃ, ᐃᒪᓐᓇ ᑐᑭᖃᑎᑦᑐᖅ ᑖᒃᑯᐊ ᐊᒥᓱᐊᖅᑎᕐᓂᖏᑦ ᐅᒥᐊᕐᔪᑦ ᑕᐃᒪᐃᓪᓚᑦᑖᕋᔭᕐᓂᖏᓐᓂᒃ. ᐹᕙᓐᓛᓐᑯᑦ 
ᖃᐅᔨᒪᔾᔪᑎᖃᕐᓂᐊᖅᐳᑦ ᐃᓄᐃᑦ ᑭᒡᒐᖅᑐᖅᑕᐅᑦᑎᐊᖁᓪᓗᒋᑦ ᐊᒻᒪᓗ ᐋᖅᑭᒡᕕᖃᐅᓐᓇᖅᑐᒥᒃ ᐊᐅᓚᑦᑎᓂᕐᒧᑦ 
ᐸᕐᓇᐅᑎᓂᒃ ᐊᑐᖅᑕᐅᖏᓐᓇᕐᓂᐊᖅᑐᑦ ᖃᐅᔨᓴᖅᑕᐅᑎᓪᓗᒋᑦ ᐊᐅᓚᓂᖏᑦ. ᐅᓯᑲᖅᑕᕐᓂᖅ ᐱᔾᔪᑕᐅᒍᓂ 
ᓂᕆᐅᖕᓇᖏᑦᑐᒃᑯᑦ ᐊᒃᑐᐃᓂᕐᓄᑦ, ᐹᕙᓐᓛᓐᑯᑦ ᐋᖅᑭᒋᐊᕈᓐᓇᖅᑕᖏᑦ ᐅᒥᐊᕐᔪᐊᑦ ᐊᔾᔨᒌᙱᕈᓘᔭᕐᓂᖏᑦ, 
ᐊᑐᖅᑕᐅᓂᖏᑦ ᐅᒥᐊᕐᔪᐊᑦ, ᐅᓯᑲᖅᑕᖅᑕᐃᓕᓗᑎᒃ ᓇᓕᐊᓪᓚᑦᑖᑦ ᖃᖓᒃᑯᓂᖏᓐᓂᑦ, ᐅᕝᕙᓘᓐᓃᑦ 
ᓄᖅᑲᖅᑎᑕᐅᑦᑎᐊᒻᒪᕆᒡᓗᑎᒃ ᐅᓯᑲᖅᑕᖅᑐᓕᒫᓂᒃ ᑕᐃᒪᓐᓇᐅᖁᔭᐅᒃᐸᑕ. ᑕᐃᒪᓐᓇᐸᓗᒃᑕᐅᖅ, ᓄᓇᒃᑰᕈᑎᑯᑖᒃᓴᐅᑉ 
ᐊᖅᑯᑎᑯᑖᒃᓴᖓ ᐊᐅᓚᓂᖃᓕᖅᐸᑦ ᓂᕆᐅᒋᔭᐅᖏᑦᑐᒃᑯᑦ ᐊᒃᑐᐃᓂᖃᖅᐸᑦ, ᐹᕙᓐᓛᓐᑯᑦ ᐋᖅᑭᒋᐊᖅᓯᔪᓐᓇᖅᑐᑦ 

                                                      
92 ᓴᓂᕋᔭᖕᒥ ᐊᖑᓇᓱᒃᑐᓕᕆᔨᒃᑯᑦ ᒥᑭᒋᐊᕐᓂᐊᖅᑏᓪᓗ, ᑭᖑᓪᓕᖅᐹᒥ ᑎᑎᖅᑲᒃᑯᑦ ᐅᖃᐅᓯᐅᔪᑦ, ᔮᓐᓄᐊᕆ 10, 2022. 
93 ᒐᕙᒪᒃᑯᑦ ᖃᐅᔨᓴᖅᑕᖓ, ᓲᕐᓗ ᕿᑭᖅᑕᓂᒥ ᑐᒃᑐᓂᑦ ᖃᐅᔨᓴᖅᑎᓪᓗᒋᑦ ᓄᓇᕘ ᒐᕙᒪᒃᑯᖏᓐᓄᑦ ᖃᐅᔨᓴᕐᓃᓪᓗ ᐱᓕᕆᐊᖑᔪᑦ 
ᐃᖃᓗᓕᕆᔨᒃᑯᓐᓂ ᐃᒪᕐᒥᐅᑕᓕᕆᔨᒃᑯᓐᓂᓪᓗ, ᐊᑕᐅᑦᑎᒃᑰᕐᓂᐊᖅᐳᑦ ᐹᕙᓐᓛᓐᑯᑦ ᐃᓄᐃᓪᓗ ᑲᒪᒋᔭᖏᓐᓂ.   



ᓄᓘᔮᖕᓂ ᐱᓕᕆᐊᖅ 

ᐱᓕᕆᐊᑉ ᒪᕐᕈᖓᓄᑦ ᑐᒃᓯᕋᐅᑎ 

ᐊᖅᑯᑎᑯᑖᒃᓴᑉ ᓯᕕᖓᓂᖏᓐᓂᒃ, ᓄᓇᒃᑰᕈᑎᑯᑖᒃᓴᐅᑉ ᐃᑲᕐᕋᒃᓴᖏᓐᓂᒃ, ᖃᔅᓯᐅᓂᖏᑦ ᑕᑭᓂᖏᓪᓗ ᓄᓇᒃᑰᕈᑎᑯᑖᒃᓴᒥ 
ᐊᑐᖅᑕᐅᓇᔭᖅᑐᑦ ᐅᕝᕙᓘᓐᓃᑦ ᓄᖅᑲᖅᑎᑕᐅᑦᑎᐊᒻᒪᕆᑲᐃᓐᓇᕐᓗᑎᒃ, ᐊᐅᓚᓃᑦ ᐃᒃᐱᖕᓂᖅᓴᕋᐃᓐᓇᐅᑎᓪᓗᒍ, 
ᑕᐃᒪᐃᖁᔭᐅᓐᓂᖅᐸᑦ. ᓇᓗᓇᐃᖅᑕᐅᓚᐅᖅᐳᖅ ᐹᕙᓐᓛᓐᑯᓐᓂᑦ ᑭᒃᑯᓕᒫᓂᒃ ᓈᓚᖕᓂᖃᖅᑎᑦᑎᑎᓪᓗᒋᑦ 
ᑭᐅᔾᔪᑕᐅᓪᓗᓂ ᐊᐱᖅᑯᑎᓄᑦ ᑲᖏᖅᑐᒑᐱᖕᒥᖔᖅᑐᓂᒃ ᐊᖑᓇᓱᒃᑐᓕᕆᔨᒃᑯᓐᓂᑦ, ᐋᖅᑭᒡᕕᖃᐅᓐᓇᖅᑐᒥᒃ 
ᐊᐅᓚᑦᑎᓂᖅ ᐃᓚᓕᐅᔾᔨᕗᑦ ᐱᓕᕆᓂᕐᓂᒃ ᑎᑭᓪᓗᒋᑦ ᐊᒻᒪᓗ ᐃᓚᓕᐅᑎᓗᒋᑦ ᐅᔭᕋᖕᓂᐊᕐᕕᒃ ᓄᖅᑲᖅᑎᑕᐅᓗᓂ 
ᑕᐃᒪᐃᑕᐅᔭᕆᐊᖃᖅᐸᑦ.94 ᐱᓕᕆᓂᐅᑐᐃᓐᓇᕆᐊᓖᑦ ᐱᓕᕆᐊᖑᓇᔭᖅᑐᑦ ᓇᓗᓇᐃᖅᑕᐅᓯᒪᑦᑎᐊᕐᓂᐊᖅᑐᑦ ᑕᐃᑲᓂ 
ᐋᖅᑭᒡᕕᖃᐅᓐᓇᖅᑐᒥᒃ ᐊᐅᓚᑦᑎᓂᕐᒧᑦ ᐸᕐᓇᐅᑎᓂ ᐊᖏᖃᑎᒌᒍᑕᐅᓯᒪᔪᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓂᑦ 
ᐊᒻᒪᓗ ᐹᕙᓐᓛᓐᑯᓐᓂᑦ. ᐱᓕᕆᐊᖅ ᐋᖅᑭᒋᐊᕐᕕᖃᐅᖅᐳᖅ ᐋᖅᑭᒋᐊᖅᑕᐅᔪᓐᓇᖅᖢᓂᓗ ᑕᐃᒪᐃᑦᑕᕆᐊᖃᖅᐸᑦ 
ᑐᙵᑯᖃᕐᓗᑎᒃ ᖃᐅᔨᓴᐃᓐᓇᖅᑕᐅᓂᒃᑯᑦ ᐃᓄᐃᓪᓗ ᐅᖃᖅᑕᖏᓐᓂᒃ ᑐᓴᓚᐅᖅᑎᓪᓗᒋᑦ.95 

ᐱᓕᕆᔾᔪᒦᑦ ᑕᐃᒪᐃᑎᑦᑎᑕᐃᓕᓂᕐᒧᑦ ᐊᒻᒪᓗ ᐱᓗᐊᖅᑎᑦᑎᑕᐅᓕᓂᕐᒧᑦ 
ᐊᒃᑐᐃᓂᕐᓗᖕᓂᕐᓂᒃ ᐃᓄᓕᕆᓂᖅ-ᑮᓇᐅᔭᓄᑦ  

ᐊᑐᖅᑕᐅᓪᓗᓂ ᐃᓄᐃᑦ ᐊᒃᑐᖅᑕᐅᓂᖏᓐᓄᑦ ᐱᕚᓪᓕᕈᑎᒃᓴᓄᑦ ᐊᖏᕈᑦ, ᐊᖏᖃᑎᒌᖕᓂᒃᑯᑦ ᓄᓇᓕᖕᓂᑦ ᐊᒻᒪᓗ 
ᐊᓯᖏᑦ ᐊᖏᖅᑕᐅᓯᒪᔪᑦ, ᐹᕙᓐᓛᓐᑯᑦ ᐊᖏᖃᑎᖃᖅᓯᒪᕗᑦ ᐊᒥᓱᓄᑦ ᐱᓕᕆᔪᑎᓄᑦ ᑕᐃᒪᐃᑎᑦᑎᑕᐃᓕᓂᕐᒧᑦ ᐊᒻᒪᓗ 
ᐱᓗᐊᖅᑎᑦᑎᑕᐃᓕᓂᕐᒧᑦ ᐊᒃᑐᐃᓂᕐᓗᖕᓂᐅᑐᐃᓐᓇᕆᐊᓕᖕᓂᒃ ᐃᓄᓕᕆᓂᖅ−ᑮᓇᐅᔭᓄᑦ ᐊᒃᑐᐃᓃᑦ. ᖄᒃᑲᓐᓂᐊᒍᑦ 
ᐱᓕᕆᔾᔪᓰᑦ ᓇᓗᓇᐃᔭᖅᑕᐅᓯᒪᔪᑦ ᖁᓛᓂᑦ, ᓇᐃᓈᖅᓯᒪᔪᑦ ᐱᓕᕆᔾᔪᓰᑦ ᐅᑯᐊᖑᕗᑦ:96 

• ᑖᒃᑯᓄᖓᓪᓚᑦᑖᖅ ᐃᓄᐃᑦ ᐃᓅᓯᓕᕆᓂᕐᓄᑦ ᑲᑎᒪᔨᖏᑦ ᐃᓄᓕᕆᓂᕐᓄᑦ ᖃᐅᔨᓴᐃᓐᓇᕈᑏᑦ ᐱᓕᕆᓃᑦ;  

• ᐃᓚᐅᖃᑕᐅᖃᑦᑕᐃᓐᓇᕐᓗᑎᒃ ᓄᓇᕘᑉ ᒐᕙᒪᖏᓐᓂᑦ ᑲᒪᒋᔭᐅᔪᓂᒃ ᕿᑭᖅᑖᓗᖕᒥᑦ ᐃᓄᓕᕆᓂᖅ−ᑮᓇᐅᔭᑦ 
ᑲᑎᒪᔨᐊᓛᖏᑦ; 

• ᓯᕗᓪᓕᐅᔾᔭᐅᓗᑎᒃ ᐃᓄᐃᑦ ᐃᖅᑲᓇᐃᔮᖅᑖᖅᑎᑕᐅᓗᑎᒃ; 

• ᐃᓄᐃᑦ ᐃᖅᑲᓇᐃᔭᖅᑐᓕᕆᔨᖏᓐᓂ ᖃᐅᔨᒪᓕᕈᑕᐅᔪᒪᔪᑦ; 

• ᐃᖅᑲᓇᐃᔮᒧᑦ ᐱᕙᒌᖅᑎᑕᐅᓃᑦ, ᐃᖅᑲᓇᐃᔭᖅᑎᓪᓚᑦᑖᖑᕋᓱᖕᓂᕐᒧᑦ ᐱᓕᕆᐊᑦ, ᐅᖁᒪᐃᑦᑐᓕᕆᔾᔪᑎᓄᑦ 
ᓄᓇᓯᐅᑎᓄᑦ ᐊᖁᑎᐅᓂᕐᒧᑦ ᐱᓕᒻᒪᒃᓴᔭᐅᔾᔪᑏᑦ ᐱᓕᕆᐊᖅ, ᐊᓯᖏᓪᓗ; 

• $1.5 ᒥᓕᐊᓐ/ᐊᕐᕌᒍᒧᑦ ᐃᓄᐃᑦ ᐱᓕᒻᒪᒃᓴᖅᑐᓄᑦ ᐅᔭᕋᖕᓂᐊᕐᕕᖃᕐᓂᓕᒫᖓᓂᑦ; 

• ᐃᓄᐃᑦ ᐃᖅᑲᓇᐃᔭᖅᑏᑦ ᐊᐅᓚᖃᑦᑕᕈᓐᓇᖁᓪᓗᒋᑦ ᖃᐅᔨᒪᓕᕈᑕᐅᔪᒪᔪᖅ; 

• ᐊᕐᓇᐃᑦ ᐱᓕᕆᐊᖑᓂᐊᖅᑐᓄᑦ ᐸᕐᓇᐅᑎ; 

• ᐃᓕᓐᓂᐊᕈᑎᑖᕈᑏᑦ, ᑐᓂᔭᐅᕙᒃᑐᑦ, ᐊᓯᖏᓐᓂ ᐃᑲᔫᓯᐊᑦ;  

• ᐹᕙᓐᓛᓐᑯᓐᓂᑦ ᐃᓄᐃᑦ ᐃᖅᑲᓇᐃᔭᖅᑐᑦ ᕿᑐᕐᖓᖏᑦ ᐸᐃᕆᔭᐅᓲᓄᑦ ᐊᑭᓕᐅᑎᒃᓴᑦ ᑐᓂᔭᐅᓃᑦ; 

                                                      
94 ᓂᐱᓕᐅᖅᑕᐅᓯᒪᔪᒃ ᑎᑎᕋᖅᑕᐅᓯᒪᔪᑦ, ᐅᓄᕐᓂᖏᑦ 13, 2440-2442. 
95 ᓂᐱᓕᐅᖅᑕᐅᓯᒪᔪᒃ ᑎᑎᕋᖅᑕᐅᓯᒪᔪᑦ, ᐅᓄᕐᓂᖏᑦ 17, 3178. 
96 ᐹᕙᓐᓛᓐᑯᑦ ᐃᓅᓯᓕᕆᓂᕐᓄᑦ−ᑮᓇᐅᔭᓕᕆᓂᕐᓄᓪᓗ ᐅᖃᐅᓯᕆᔭᖏᑦ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᓈᓴᐅᑖ 332554. 

• ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑕᐅᓕᒪᓂᕐᒧᑦ ᐱᒋᐊᖅᑕᐅᔪᑦ, ᐱᖃᓯᐅᑎᓪᓗᒋᑦ 
ᐋᖓᔮᕐᓇᖅᑐᖃᕆᐊᖃᖏᓐᓂᖅ/ᐃᒥᐊᓗᖃᕆᐊᖃᖏᓐᓂᕐᓗ ᐅᔭᕋᖕᓂᐊᕐᕕᖕᒥ, ᐅᔭᕋᖕᓂᐊᕐᕕᖕᒥ ᐃᖢᐊᖅᓴᐃᔨ, 
ᐃᖅᑲᓇᐃᔭᖅᑎᓄᑦ ᐃᓚᖏᓐᓄᓪᓗ ᐃᑲᔪᖅᑕᐅᒋᐊᓕᖕᓄᑦ ᐱᓕᕆᓂᖅ, ᐅᔭᕋᖕᓂᐊᕐᕕᖕᒥ ᐱᖅᑯᓯᓕᕆᓂᕐᒧᑦ 
ᐅᖃᐅᔾᔪᐃᔩᑦ, ᓄᓇᓕᖕᓂ ᐃᓅᓯᓕᕆᓂᕐᒧᑦ ᐱᓕᕆᐊᑦ; 

• ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ ᖃᓄᐃᙱᑦᑎᐊᕐᓂᕐᒧᑦ ᐱᓕᕆᐊᑦ, ᓲᕐᓗ ᐱᖅᑯᓯᖃᑎᒌᖏᑦᑐᓂ ᐃᓕᓐᓂᐊᕐᓂᖅ, 
ᐱᖅᑯᓯᕐᓂᒃ ᓇᓪᓕᐅᓐᓂᖅᓯᐅᕐᓃᑦ, ᐃᓄᒃᑎᑑᕐᓂᖅ ᐃᖅᑲᓇᐃᔭᕐᕕᖕᒥ, ᐃᓚᒌᒃᑐᓄᑦ ᑮᓇᐅᔭᖃᖅᑎᑕᐅᓂᖅ ($1.1 
ᒥᓕᐊᓐ/ᐊᕐᕌᒍᒧᑦ); 

• ᐱᓕᕆᔾᔪᓰᑦ ᑐᕌᖓᔪᑦ ᐱᐅᓯᒋᐊᖅᑕᐅᓂᖏᓐᓄᑦ ᓂᕿᖃᑦᑎᐊᕋᓱᐊᕐᓂᖅ, ᐱᖃᓯᐅᑎᓗᒍ ᐃᓕᓐᓂᐊᕐᕕᖕᒥᑦ ᖁᓛᓂ 
ᓂᕆᔾᔪᑎᒃᓴᑦ ($300,000/ᐊᕐᕌᒍᑕᒪᑦ), ᓄᓇᓕᖕᓂ ᓂᕿᑖᕐᕕᖕᓄᑦ ᑐᓂᐅᔭᕙᒃᑐᑦ, ᐊᕐᕌᒎᑉ ᐃᓚᓐᓇᖓᓂᑦ ᓂᕿᓂᒃ 
ᑕᐅᖅᓰᓂᖅ, ᓂᕿᑐᕐᕖᑦ ᑰᖃᕐᕕᖕᓂ; ᐊᒻᒪᓗ 

• ᐅᔭᕋᖕᓂᐊᕐᕕᖕᒧᑦ ᐅᑎᖅᑕᖃᑦᑕᕐᓂᖅ ᐊᒻᒪᓗ ᓄᓇᕗᒻᒥᐅᑦ ᑐᕋᐃᓐᓇᖅᑐᒥᒃ ᐊᖏᕐᕋᖅᑎᑕᐅᖃᑦᑕᕐᓂᖏᑦ 
ᓄᓇᓕᖕᓄᑦ. 

ᓄᓘᔮᒃ ᐃᓂᖃᖅᐳᖅ ᐊᖑᓇᓱᒡᕕᐅᖃᑦᑕᖅᓯᒪᔪᒥ ᒫᓐᓇᓗ ᐊᖅᑯᓵᖅᑕᐅᕙᒃᖢᓂ ᐃᓄᖕᓂᒃ ᐊᖑᓇᓱᒃᑎᓂᑦ ᐊᓯᖏᓐᓄᓪᓗ 
ᐱᖅᑯᓯᒃᑰᖓᔪᓂᒃ ᐊᑐᖅᖢᑎᒃ.   

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑐᓵᓚᐅᖅᐳᑦ ᓇᓗᓇᐃᔭᐅᑎᓂᒃ ᑖᔅᓱᒥᖓ ᕿᒥᕐᕈᑎᓪᓗᒋᑦ ᑖᒃᑯᐊ ᓂᕐᔪᑎᓂᒃ ᑕᑯᓲᖑᕗᑦ 
ᓱᓕ ᐱᓕᕆᕝᕕᐅᑉ ᓄᓇᖏᓐᓂᑦ ᑕᕆᐅᖏᓐᓃᑦᑐᓂᒡᓗ, ᐊᖑᓇᓱᑦᑎᐊᖏᓐᓇᖅᐸᒃᖢᑎᒡᓗ. ᐊᒥᓲᙱᑦᑐᑦ ᑕᕝᕙ ᐊᔾᔨᐅᔪᑦ 
ᐅᑯᐊ: 

“ᐊᖑᓇᓱᖕᓂᒃᑯᑦ, ᐃᓱᒫᓗᓗᐊᖏᑦᑐᖓ ᐅᔭᕋᖕᓂᐊᕐᕕᖕᒥ. ᐱᓗᐊᖅᑐᒥᒃ ᐅᒥᐊᕐᔪᐊᖃᕐᓇᒧᑦ 
ᓲᖃᐃᒻᒪ ᑐᓴᐃᓐᓇᐅᔭᖅᑐᖓ ᓄᓇᓕᖕᓂᑦ ᕿᓚᓗᒐᖅᑐᓂᒃ ᐅᕝᕙᓘᓐᓃᑦ ᓂᐅᕐᕈᑎᖃᖅᑐᓂᒃ, 
ᒪᒃᑖᕐᒥᒃ.”97  

“ᐄ, ᑕᑯᓲᖑᔪᖓ ᑐᒃᑐᓂ ᐅᔭᕋᖕᓂᐊᕐᕕᐅᑉ ᐃᒡᓗᖃᕐᕕᖏᑕ ᐊᑭᓪᓗᐊᖓᓂ.”98  

ᐹᕙᓐᓛᓐᑯᑦ ᐊᒻᒪᓗ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᓴᖅᓯᒪᖕᒥᔪᑦ ᑖᒃᑯᐊ ᐱᑕᖃᐃᓐᓇᕋᓗᐊᖅᑎᓪᓗᖏᑦ ᐆᒪᔪᑦ 
ᐅᔭᕋᖕᓂᐊᕐᕕᕈᔪᖕᒥᑦ, ᐱᑕᖃᙱᓐᓂᖅᓴᐅᓕᖅᑐᑦ ᑕᑯᔭᐅᖃᑦᑕᕈᓯᕆᓚᐅᖅᑕᖏᓐᓂᑦ. ᐹᕙᓪᓛᓐᑯᑦ ᓱᓕ ᓇᓗᓇᐃᖅᓯᔪᑦ 
ᑖᓐᓇ ᐅᑭᐅᖅᑕᖅᑐᑦ ᐊᓯᔾᔨᖅᐸᓪᓕᐊᓂᖓᓂᒃ ᐊᒻᒪᓗ ᐅᔾᔨᖅᓱᕆᐊᖃᖅᑐᒍᑦ ᖃᓄᐃᓐᓂᖅᓴᐅᓕᕐᒪᖔᑦ ᐱᓕᕆᐊᒥᑦ 
ᐊᒃᑐᐃᓂᕐᓄᑦ ᑖᒃᑯᓇᙵᑦ ᑕᐃᒪᐃᑐᐃᓐᓇᖅᑐᓂᑦ, ᐅᕝᕙᓘᓐᓃᑦ ᓯᓚᑖᒍᑦ ᐅᑭᐅᖅᑕᖅᑑᑉ. ᑖᒃᑯᐊ ᑐᒃᑐᐃᑦ ᐅᓄᕐᓂᖏᑦ 
ᓲᕐᓗ ᑕᑯᔭᐅᓯᒪᔪᑦ ᐅᓄᕈᓐᓃᕐᔪᐊᖅᓯᒪᓪᓗᑎᒃ ᐱᒋᐊᖅᑳᖅᑎᓐᓇᒍ ᓄᓘᔮᖕᓂᑦ ᐱᓕᕆᐊᖅ, ᐊᒻᒪᓗ ᖁᔭᓕᔪᒪᔪᒍᑦ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ ᑐᑭᓯᐅᒪᓕᕋᑦᑕ ᑕᒪᓐᓇ ᑕᐃᒪᐃᑐᐃᓐᓇᖃᑦᑕᕐᓂᖓᓂᒃ ᐊᒻᒪᓗ ᐊᓯᖏᑦ ᑲᓚᓇᖅᑐᑦ 
ᐊᒃᑐᐃᓂᖏᓐᓄᑦ ᓂᕿᓇᓱᖕᓂᖏᓐᓂᒃ.99 ᐊᔾᔨᐸᓗᒋᓪᓗᓂᐅᒃ, ᑕᕆᐅᒥᑦ ᐳᐃᔩᑦ ᑕᑯᖃᑦᑕᖅᑕᕗᑦ ᑕᓯᐅᔭᕐᔪᐊᒥᑦ 
ᕿᙵᐊᓂᓗ ᐊᒃᑐᖅᑕᐅᔪᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ, ᐅᓄᕈᓐᓃᖅᐸᓪᓕᐊᓂᖏᓐᓄᑦ ᓂᕆᖃᑦᑕᖅᑕᖏᑦ, 

                                                      
97 ᑯᕆᔅᑕᕗ Hᐊᐃᕗᐊᑦ (ᑭᙵᐃᑦ) ᓂᐱᕗᑦ ᐊᑑᑎᓕᒃ, ᓂᐱᓕᐅᖅᑕᐅᓯᒪᔪᒃᑯᑦ ᑎᑎᕋᖅᑕᐅᓯᒪᔪᑦ. 
98 ᑯᕆᔅᑕᕗ Hᐊᐃᕗᐊᑦ (ᑭᙵᐃᑦ) ᓂᐱᕗᑦ ᐊᑑᑎᓕᒃ, ᓂᐱᓕᐅᖅᑕᐅᓯᒪᔪᒃᑯᑦ ᑎᑎᕋᖅᑕᐅᓯᒪᔪᑦ. 
99 ᓄᓇᕗᒻᒥ ᐊᕙᑎᓕᕆᔨᒃᑯᑦ ᓈᓴᐅᑖ 320562.  

ᐅᓄᖅᓯᕙᓪᓕᐊᓪᓗᑎᒃ ᐊᖑᓇᓱᒃᑎᒋᖃᑦᑕᖅᑕᖏᑦ ᐊᖑᓇᓱᒃᐸᒃᑐᑦ ᑖᒃᑯᓄᖓ, ᐊᓯᔾᔨᖅᐸᓪᓕᐊᔪᖅ ᑕᕆᐅᑉ ᓯᑯᖓ, 
ᓂᐅᕐᕈᑎᒃᓴᓂᒃ ᐃᖃᓗᒐᓱᖕᓃᑦ, ᐊᒥᓱᓪᓗ ᐊᓯᖏᑦ.100 ᑲᐅᔨᓴᐃᓐᓇᕐᓃᑦ ᐃᒪᐃᒃᑲᓗᐊᖅᐸᑦ ᑖᒃᑯᐊ ᐹᕙᓪᓛᓐᑯᓐᓂᑦ 
ᐅᕝᕙᓘᓐᓃᑦ ᐃᓄᖕᓂᑦ ᑲᒪᒋᔭᐅᔪᑦ, ᐊᒻᒪᓗ ᐊᑐᕐᓗᒋᑦ ᐱᓕᕆᖃᑎᒌᖕᓃᑦ ᓲᕐᓗ ᐊᖏᖃᑎᖃᕈᑏᑦ ᒐᕙᒪᖏᓐᓂᑦ ᓄᓇᕘᑉ 
ᖃᐅᔨᓴᐃᓐᓇᖁᓪᓗᖏᑦ ᑐᒃᑐᓂᒃ ᓄᓇᐃᑦ ᐊᕕᒃᑐᖅᓯᒪᔪᓂᑦ ᐃᓚᓕᐅᑎᓂᐊᕐᒪᑦ ᐱᕈᖅᐸᓪᓕᐊᔪᓂᑦ ᑐᓴᐅᒪᔾᔪᑎᓂᑦ 
ᓂᕐᔪᑏᑦ ᒥᒃᓵᓄᑦ ᑕᐅᕙᓂ ᐊᒻᒪᓗ ᑭᐅᔾᔪᑏᑦ ᐱᓕᕆᐊᑉ ᐱᓕᕆᓂᐊᖅᑕᖏᑦ ᓴᐳᑎᓯᒪᖁᓪᓗᒋᑦ ᑕᒪᒃᑯᐊ.  

ᓇᓗᓇᐃᖅᑕᐅᓚᐅᖅᑐᖅ ᐱᓕᕆᑎᓪᓗᒋᑦ ᓄᕕᐱᕆ 2021-ᒥ ᓄᓇᓖᑦ ᐅᖃᕐᕕᖃᖅᑎᑕᐅᑎᓪᓗᒋᑦ ᐹᕙᓐᓛᓐᑯᓐᓂᑦ,  

“ᐱᒋᐊᕈᑎᖃᕈᒪᔪᖓ, ᖃᐅᔨᒪᒐᕕᑦ, ᐃᓕᓴᕆᓪᓗᒍ ᐱᑕᖃᕐᒪᑦ -- ᐅᓂᒃᑳᕗᑦ 
ᐊᔾᔨᒌᖏᑦᑑᙱᒻᒪᑕ. ᐊᐅᓚᑎᑦᑎᓯᒪᔪᒍᑦ ᖃᖓᑕᓲᒃᑯᑦ ᖃᐅᔨᓴᕐᓂᕐᓂᒃ ᑐᑭᓯᖁᓪᓗᑕ ᑑᒑᓖᑦ 
ᐱᑕᖃᕐᓂᖏᓐᓂᒃ ᑕᓯᐅᔭᕐᔪᐊᒥᑦ ᐊᕐᕌᒍᒐᓚᖕᓅᓕᖅᑐᖅ. ᐱᓕᕆᓯᒪᓕᖅᑕᕗᑦ ᐊᕐᕌᒍᒐᓚᖕᓄᑦ 
ᑕᒪᓐᓇᐅᓚᐅᖅᑳᖅᑎᓐᓇᒍ, ᑭᓯᐊᓂᓕ ᐅᓂᒃᑳᖅᑐᖃᓚᐅᕐᒪᑦ ᐅᓄᕈᓐᓃᕐᓂᖏᓐᓂᒃ ᑐᒑᓖᑦ 
ᑕᐃᑲᓂ ᑕᓯᐅᔭᕐᔪᐊᒥᑦ ᒥᑦᑎᒪᑕᓕᖕᒥᐅᒥᑦ ᑕᐃᑲᓂ 2018-ᒥ, ᐊᕐᕌᒍᑕᒫᑦ ᑕᐃᑲᙵᓂᑦ 
ᖃᖓᑕᓲᒃᑯᑦ ᖃᐅᔨᓴᕐᓂᕐᓂᒃ ᐱᓕᕆᓯᒪᐃᓐᓇᓕᖅᑐᒍᑦ ᐃᓚᓕᐅᑎᔪᒪᓪᓗᒋᑦ 
ᑐᓴᐅᒪᔾᔪᑎᒃᑲᓐᓃᑦ ᑐᑭᓯᖁᓪᓗᑕ ᖃᓄᐃᑦᑐᖃᓕᕋᓗᐊᕐᒪᖔᑦ.   

ᑕᒪᓐᓇ ᐅᖃᐅᓯᕆᓚᐅᖅᑕᕋ ᐃᑉᐸᒃᓵᓂ ᐅᓐᓄᒃᑯᑦ, ᐊᒻᒪᓗ ᔫ ᐅᖃᓚᐅᕐᒥᔪᖅ ᐃᑉᐸᒃᓴᖅ, 
ᐱᓕᕆᐊᕗᑦ, ᐊᒻᒪᓗ ᐱᓕᕆᐊᕗᑦ ᐊᒃᑐᐃᓂᖃᓪᓚᑦᑖᕐᓂᐊᖅᑐᖅ ᑕᐅᕙᓂ, -- ᐊᒻᒪᓗ 
ᑲᒪᒋᓯᒪᓪᓚᕆᒃᖢᑎᒍᑦ ᑕᒪᓐᓇ ᑲᔪᓯᓂᐅᔪᖅ ᕿᒥᕐᕈᔭᕗᑦ -- ᑭᓯᐊᓂᓕ ᐊᓯᖏᑦ ᐱᑕᖃᖅᑐᑦ -
- ᐊᓯᖏᓐᓂᒃ ᖃᓄᐃᓕᖓᓂᖅᑕᖃᐅᖅᑐᖅ ᐅᔾᔨᕆᔭᐅᓯᒪᔪᓂᒃ, ᐊᒻᒪᓗ ᐃᓄᐃᑦ 
ᖃᐅᔨᒪᔭᑐᖃᖏᑦ ᐅᓂᒃᑳᓪᓗ ᐊᖑᓇᓱᒃᑎᓂᑦ ᑐᓴᐅᒪᑎᑦᑎᔪᑦ ᑕᒪᑐᒥᖓ.  

ᑰᑕᑕᖃᓕᖅᑎᓪᓗᒍ ᑑᒑᓕᖕᓄᑦ ᑕᓯᐅᔭᕐᔪᐊᒥᑦ 2016-ᒥ, ᑭᒃᑯᓕᒫᓂᒃ 
ᓈᓚᖕᓂᖃᖅᑎᑦᑎᓂᖅᑕᖃᓚᐅᖅᑐᖅ. ᐊᒻᒪᓗ ᑕᑯᓪᓗᒍ ᑎᑎᖅᑲᑎᒍᑦ ᓈᓚᖕᓂᐅᓚᐅᖅᑐᒥᑦ, 
ᑎᑎᕋᖅᑕᐅᕙᓪᓕᐊᓯᒪᔪᓂᑦ, ᓇᓗᓇᙱᑦᑐᖅ -- ᐃᓱᒫᓘᑕᐅᔪᓂᒃ ᐅᓯᑲᖅᑕᕐᓂᕐᒧᑦ, ᑭᓯᐊᓂᓕ 
ᐅᔾᔨᕈᓱᖕᓂᖅᑕᖃᕐᒥᔪᖅ ᑕᐃᒪᐃᑐᐃᓐᓇᖅᑐᓂᒃ ᐊᔾᔨᒌᙱᑦᑐᓂᒃ ᑖᒃᑯᓄᖓ ᑑᒑᓕᖕᓄᑦ 
ᑕᓯᐅᔭᕐᔪᐊᒥᑦ. ᐃᓚᖏᑦ ᐃᒪᐃᖃᑎᒌᑦ ᐅᖃᐅᓯᐅᔪᑦ ᑕᐃᑲᓂ ᑎᑎᕋᖅᑕᐅᓯᒪᔪᑦ ᑖᒃᑯᐊ ᑑᒑᓖᑦ 
ᑕᐃᑰᓇᔅᓴᐃᓐᓈᖃᑦᑕᖏᓐᓂᖏᓐᓂᒃ ᓱᓪᓗᒃᑯᑦ, ᐃᒪᕕᒃᑯᑦ ᐅᕝᕙᓘᓐᓃᑦ ᑲᖏᖅᖢᒃᑯᑦ, 
ᐃᖏᕐᕋᖃᑦᑕᕐᓂᖏᓐᓂᒃ ᐊᑯᓐᓂᖓᒍᑦ ᐃᒃᐱᐊᕐᔫᑉ ᐊᒻᒪᓗ ᑕᓯᐅᔭᕐᔪᐊᒃᑯᑦ, ᐊᕐᕌᒍᓂᑦ 
ᐱᑕᖃᕐᓂᖅᓴᐅᑎᓪᓗᒋᑦ ᐃᒃᐱᐊᕐᔫᑉ ᐃᒪᖓᓂᑦ, ᐱᑕᖃᙱᓐᓂᖅᓴᐅᓲᑦ ᑕᓯᐅᔭᕐᔪᐊᒥᑦ.  

                                                      
100 ᓄᓇᕗᒻᒥ ᒐᕙᒪᒃᑯᑦ ᑭᖑᓪᓕᖅᐹᒥᒃ ᑎᑎᖅᑲᒃᑯᑦ ᐅᖃᐅᓯᖏᑦ, ᔮᓐᓄᐊᕆ 10, 2022. 

ᐅᖃᖅᓯᒪᖕᒥᔪᖅᑕᐅᖅ ᓯᑯᐃᖅᓴᕋᐃᑦᑕᕌᖓᑦ ᑕᓪᓗᕈᑎᐅᑉ ᐃᒪᖓᓂᑦ, ᐅᓄᕐᓂᖅᓴᐃᑦ 
ᑕᑯᔭᐅᕙᒃᐳᑦ ᕿᑎᕐᒥᐅᓂᑦ.  ᑕᐃᒪᐃᒻᒪᑦ ᑕᒪᓐᓇ ᐱᓕᕆᓇᓱᒃᑕᕗᑦ ᒫᓐᓇᐅᔪᖅ. ᑐᑭᓯᓇᓱᒃᑐᒍᑦ 
ᑖᒃᑯᓂᖓᑐᐊᖑᙱᑦᑐᖅ ᐊᒃᑐᐃᓂᕐᓂᒃ ᐱᓕᕆᐊᒥᑦ ᑕᐃᒪᐃᓕᖅᑐᓂᒃ, ᑭᓯᐊᓂᓕ ᑭᓱᑦ 
ᐊᑐᖅᑕᐅᒐᔪᖕᒪᖔᑕ ᐊᓂᒍᖅᑐᓂᑦ ᐊᒥᓱᒐᓚᖕᓂᑦ ᖁᓕᓂᑦ ᐊᕐᕌᒍᓂᑦ ᑕᐃᑲᓂ ᑕᓯᐅᔭᕐᔪᐊᒥᑦ.  

ᐃᓚᖏᑦ ᐊᔪᕈᑎᒋᔭᕗᑦ ᐊᕐᕌᒍᓂᑦ ᐅᓯᑲᖅᑕᓛᖑᑎᓪᓗᑕ ᓴᕕᒃᓴᓂᒃ ᐅᓯᔪᓂᒃ ᐊᒻᒪᓗ 
ᑎᑭᓴᖅᑕᐅᔪᓄᑦ ᐅᖅᓱᐊᓗᖕᒧᓪᓗ, ᐅᖓᑖᓂᑦ 90 ᐅᒥᐊᕐᔪᐊᑦ ᕿᙳᐊᓄᐊᓚᐅᖅᑐᑦ ᑕᐃᑲᓂ 
ᐊᕐᕌᒍᒥᑦ. ᑕᐃᑲᓂ ᐊᕐᕌᒍᒥᑦ ᐱᑕᖃᕐᓂᖏᓐᓄᑦ ᖃᐅᔨᓴᕈᑏᑦ ᑐᑭᓯᑎᑦᑎᓚᐅᖅᑐᑦ ᐅᕙᑦᑎᓐᓂᒃ 
ᐅᓄᕐᓂᖏᑦ ᑑᒑᓖᑦ ᖃᓄᐃᓕᕙᓪᓕᐊᖏᓐᓂᖏᓐᓂᒃ ᖃᐅᔨᔭᐅᔪᓂᑦ ᑭᖑᓂᖔᑦᑎᓐᓂᑦ 
ᖃᖓᑕᓲᒃᑯᑦ ᖃᐅᔨᓴᕈᑎᓂᑦ ᐊᒻᒪᓗ ᖁᕝᕙᓯᒃᑐᒻᒪᕆᖕᒥᒃ ᖁᓱᓂᖃᙱᓪᓚᕆᓚᐅᖅᑐᒍᑦ 
ᒥᒃᓴᐅᓴᒃᑕᐅᓯᒪᔪᓂᑦ ᓲᖃᐃᒻᒪ ᐊᑐᓚᐅᙱᓐᓇᑦᑕ ᑕᑯᔭᐅᖃᑦᑕᕐᓂᖏᓐᓄᑦ ᓇᐅᑦᑎᖅᓱᕐᓂᕐᓂᒃ 
ᐊᒻᒪᓗ ᓄᓇᖃᖅᑐᓂᒃ ᐃᓄᖕᓂᒃ ᑕᒪᒃᑯᓄᖓ -- ᑕᐃᒃᑯᐊ ᖃᖓᑕᓃᑦ ᐃᑲᔪᓚᐅᖅᑐᑦ 
ᐅᕙᑦᑎᓐᓂᒃ ᑕᒪᒃᑯᓂᖓ ᐅᔾᔨᕈᓱᒃᑎᑦᑎᓪᓗᑎᒃ, ᑭᓯᐊᓂᓕ ᐊᔾᔨᓕᐅᕈᑎᖃᓚᐅᕐᒥᔪᒍᑦ 
ᑕᒪᒃᑯᓇᓂ ᖃᖓᑕᓲᓂᑦ ᐃᑲᔪᕐᓂᐊᖅᑐᓂᒃ ᓇᓗᓇᐃᔭᐃᔪᓂᒃ ᐅᓄᕌᖓᑕ ᑑᒑᓖᑦ ᑕᑯᔭᐅᔪᑦ 
ᓇᐃᓴᖅᑕᐅᓪᓗᑎᒃ ᖃᔅᓯᓪᓚᕆᐅᖕᒪᖔᑕ ᑕᐃᑲᓂ.”101 

ᐃᓚᖏᑦ ᐃᓚᐅᔪᑦ ᐊᑐᖅᑕᐅᖁᔨᓚᐅᖅᑐᑦ ᑲᑎᒪᔨᓄᑦ ᐱᓕᕆᑎᓪᓗᒋᑦ ᑭᒃᑯᓕᒫᓂᒃ ᓈᓚᖕᓂᖃᖅᑎᑦᑎᓂᕐᒥᒃ 
“ᑐᒑᓕᒃᑕᖃᓚᐅᙱᒻᒪᑦ” ᒫᓐᓇᓕᓴᖅ ᐊᕐᕌᒍᓂᑦ. ᑖᒃᑯᐊ ᑲᑎᒪᔩᑦ ᑐᓂᔭᐅᓯᒪᖕᒥᔪᑦ ᓱᖅᑯᐃᓇᖅᑐᓂᒃ ᓱᓕᔪᓂᒃ 
ᓇᓗᓇᐃᔭᐅᑎᓂᒃ ᐃᓚᐅᔪᓂᑦ ᒐᕙᒪᒃᑯᓐᓂᑦ ᑎᒥᐅᔪᓂᑦ ᑑᒑᓕᖕᓂᒃ ᐊᖑᓂᖃᑦᑕᑦᑎᐊᓚᐅᕐᓂᖏᓐᓂᒃ ᓱᓕ 
(ᐅᓄᖅᓯᒋᐊᙱᑉᐸᑕ) ᐱᓕᕆᑎᓪᓗᒋᑦ ᐊᕐᕌᒍᓂᑦ ᐱᑕᖃᖅᑎᓪᓗᒍ ᐱᓕᕆᐊᒧᑦ ᐊᒃᑐᐊᔪᓂᒃ ᐅᓯᑲᖅᑕᕐᓂᕐᓂᒃ, 
ᐱᖃᓯᐅᑎᓪᓗᒋᑦ ᐊᕐᕌᒍᑦ ᖃᐅᔨᓴᐃᓐᓇᕐᓂᕐᒧᑦ ᓇᓗᓇᐃᖅᑕᐅᔪᑦ ᐊᒃᐸᓯᖕᓂᖅᓴᐅᓚᐅᖅᑐᑦ ᓇᐃᓴᐅᑎᖏᑦ ᑑᒑᓖᑦ 
ᑕᐃᑲᓂ ᑕᓯᐅᔭᕐᔪᐊᒥᑦ.102  ᑭᒃᑯᓕᒫᓂᒃ ᓈᓚᖕᓂᖅᑕᖃᖅᑎᓪᓗᒍ ᔮᓄᐊᕆ 2021-ᒥ ᐹᕙᓐᓛᓐᑯᑦ ᓴᖅᑮᓚᐅᖅᑐᑦ 
ᑎᑎᕋᐅᔭᖅᓯᒪᔪᓂᒃ ᑕᕆᐅᑉ ᐊᕙᑎᖓᓄᑦ ᐅᓂᒃᑳᖅᓯᓐᓈᖅᖢᑎᒃ ᓴᖅᑭᔮᖅᑎᑦᑎᑎᓪᓗᒋᑦ (ᓴᖅᑭᔮᖅᑐᒃᓴᖅ 55) 
ᓴᖅᑭᔮᖅᑎᑦᑎᓪᓗᓂ ᒥᑦᑎᑕᒪᓕᖕᒥᑦ ᑑᒑᓖᑦ ᐊᖑᓂᒃᑕᐅᔪᑦ ᐊᑯᓐᓂᖓᓂᑦ 1994 ᐊᒻᒪᓗ 2019.103 ᑕᒪᑐᒪ 
ᑐᕌᒐᕆᓚᐅᖅᑕᖓ ᓴᖅᑭᔮᖅᑎᑦᑎᔪᒪᓪᓗᑎᒃ ᖃᔅᓯᓂᑦ ᑑᒑᓖᑦ, ᐅᖃᑦᑎᐊᒻᒪᕆᒡᓗᒋᑦ, ᓄᓇᓕᖕᓄᐊᖃᑦᑕᖅᓯᒪᔪᑦ 
ᐊᕐᕌᒍᑕᒫᑦ. ᑖᓐᓇ ᑎᑎᕋᐅᔭᖅᓯᒪᔪᖅ ᓴᖅᑭᔮᖅᑎᑦᑎᔪᖅ ᐊᕐᕌᒍᑕᒫᑦ ᑕᐃᒪᐃᒐᔪᒃᑐᑦ ᐊᖑᓇᓱᖕᓃᑦ ᑑᒑᓕᖕᓂᒃ 
ᖁᕝᕙᓯᖕᓂᖅᓴᐅᔪᑦ ᐊᕐᕌᒍᓂᑦ ᓂᐅᕐᕈᓯᖅᐸᒃᑐᑦ ᐅᓯᑲᖅᑕᕐᓃᑦ ᐱᒋᐊᓚᐅᖅᑎᓪᓗᒋᑦ 2015-ᒥ, ᐅᓄᕐᓂᖅᓴᐅᓪᓗᑎᒃ 
ᐅᓯᑲᖅᑕᕐᓂᖅᑕᖃᓚᐅᖅᑎᓐᓇᒍᒥᑦ. ᐊᑯᓐᓂᖓᓂᑦ 2001 ᐊᒻᒪᓗ 2014 ᑕᐃᒪᐃᒐᔪᒃᑐᑦ ᐊᕐᕌᒍᑕᒫᑦ ᐊᖑᓂᖕᓂᑦ 

                                                      
101 ᐅᓄᕐᓂᖏᑦ 21, ᓂᐱᓕᐅᖅᓯᒪᔪᑎᒍᑦ ᑎᑎᕋᖅᑕᐅᔪᑦ, 3906-3908. 
102 ᓄᓇᕗᑦ ᒐᕙᒪᖓᑕ ᑭᖑᓪᓕᖅᐹᒥ ᑎᑎᖅᑲᒃᑯᑦ ᐅᖃᐅᓯᖏᑦ, ᔮᓄᐊᕆ 2022. 
103 ᐹᕙᓐᓛᓐ ᓴᕕᕋᔭᒃᓴᓂᒃ ᐅᔭᕋᖕᓂᐊᖅᑏᑦ ᑯᐊᐳᕇᓴᖓ ᐅᐃᒍᓂᒃ ᓴᖅᑭᔮᖅᑎᑕᐅᔪᓂᒃ ᐅᖃᐅᓯᖃᖅᖢᑎᒃ ᕿᓚᓗᒐᖅᑕᐅᔪᓂᒃ, ᓄᓇᕗᒻᒥ 
ᐊᕙᑎᓕᕆᔨᒃᑯᑦ ᓈᓴᐅᑖ 332818, ᐹᕙᓐᓛᓐ ᓴᕕᕋᔭᒃᓴᓂᒃ ᐅᔭᕋᖕᓂᐊᖅᑏᑦ ᑯᐊᐳᕇᓴᖓ ᐅᐃᒍᓂᒃ ᓴᖅᑭᔮᖅᑎᑕᐅᔪᓂᒃ ᐅᖃᐅᓯᖃᖅᖢᑎᒃ 
ᕿᓚᓗᒐᖅᑕᐅᔪᓂᒃ 1994-2019, ᓄᓇᕗᒻᒥ ᐊᕙᑎᓕᕆᔨᒃᑯᑦ ᓈᓴᐅᑖ 332817. 

ᐃᒪᓐᓇᑎᒋᐅᓚᐅᖅᑐᑦ 82, ᐊᒻᒪᓗ ᐊᑯᓐᓂᖓᓂᑦ 2015 ᐊᒻᒪ 2019 ᐃᒪᓐᓇᑎᒋᐅᓚᐅᖅᑐᖅ 143, 75%-ᐸᓗᖕᒥᒃ 
ᐅᓄᖅᓯᒋᐊᖅᓯᒪᔪᑦ.  

ᑕᒪᓐᓇ ᖃᓄᐃᓕᖓᓂᐅᔪᖅ ᑲᔪᓰᓐᓇᖅᑐᖅ ᐅᖃᐅᓯᐅᕙᒃᖢᓂ ᓂᕕᖓᑖᑦ ᑐᓂᔭᐅᔪᑦ ᑕᐃᑲᓂ 2020 ᐊᒻᒪᓗ 2021. 
ᐊᑐᖅᖢᒋᑦ ᑎᑎᕋᖅᓯᒪᔪᑦ ᐊᐱᖅᑯᑏᑦ ᑖᒃᑯᓇᙵᑦ ᐹᕙᓪᓛᓐᑯᓐᓂᑦ ᐅᖃᕐᕕᖃᖅᑎᑕᐅᔪᑦ, ᑖᒃᑯᐊ ᒥᑦᑎᒪᑕᓕᖕᒥᑦ 
ᐊᖑᓇᓱᒃᑐᓕᕆᔨᒃᑯᑦ  ᓇᓗᓇᐃᖅᓯᓚᐅᖅᑐᑦ ᑕᐃᑲᓂ 2020-ᒥ 139 ᑑᒑᓖᑦ ᐊᖑᓂᒃᑕᐅᓚᐅᖅᑐᑦ, ᒪᓕᑦᑎᐊᖅᖢᑎᒃ 
ᑕᐃᒪᐃᒐᔪᒃᑐᑦ ᑑᒑᓖᑦ ᐊᖑᓂᒃᑕᐅᕙᒃᑐᑦ ᑕᐃᑲᙵᓂᑦ 2015. ᐊᔾᔨᐸᓗᐊ, ᑕᐃᑲᓂ 2021-ᒥ, ᒐᕙᒪᖏᑦ ᓄᓇᕘᑉ 
ᓇᓗᓇᐃᖅᓯᓚᐅᖅᑐᑦ ᓄᓇᓖᑦ ᐅᖃᕐᕕᖃᖅᑎᑕᐅᑎᓪᓗᒋᑦ ᐊᒻᒪᓗ ᑕᐃᑲᓂ ᑭᖑᓪᓕᖅᐹᒥᑦ ᐅᓂᒃᑳᒥᑦ 
ᐃᒪᐃᒃᑲᓗᐊᖅᑎᓪᓗᒍ ᑭᖑᕙᖅᓯᒪᓕᕐᓂᖏᓐᓂᒃ ᐱᒋᐊᖅᐸᖕᓂᖏᑦ ᐊᖑᓇᓱᒍᓐᓇᖅᓯᓂᕐᒧᑦ ᑕᐃᑲᓂ  2022-ᒥ, ᐅᓂᒃᑳᑦ 
ᑕᐃᑲᙵᑦ ᐆᒪᔪᕐᓂᐊᖅᑎᒃᑯᑦ ᑎᑎᕋᕐᕕᖓᓂᑦ ᓇᓗᓇᐃᖅᓯᓚᐅᖅᑐᑦ 152 ᓂᕕᖓᑖᑦ ᑐᓂᔭᐅᓯᒪᓕᕐᓂᖏᓐᓄᑦ 
ᐅᓪᓗᒥᒧᑦ.104  

ᑕᒪᓐᓇ ᑭᒡᒐᖅᑐᐃᔪᖅ ᖁᕝᕙᓯᖕᓂᖅᓴᐅᓂᖏᑦ ᐊᖑᓂᖕᓂᐅᒐᔪᒃᑐᑦ 2021-ᒧᑦ, 
ᐱᔾᔪᑕᐅᓪᓗᓂᓗ ᑭᖑᕙᖅᓯᒪᓂᖓ ᐊᖑᓇᓱᓯᒋᐊᓚᐅᕐᓂᖏᑦ ᑕᒪᑐᒪᓂ ᐊᕐᕌᒍᒥᑦ, ᑕᒪᒃᑯᐊ 
ᑑᒑᓖᑦ ᐊᖑᓂᒃᑕᐅᔪᐃᓐᓇᐅᓚᐅᖅᑐᑦ ᐹᕙᓐᓛᓐᑯᑦ ᑳᓐᑐᕌᒃᓯᒪᔭᖏᑦ ᐅᒥᐊᕐᔪᐊᑦ 
ᐃᖏᕐᕋᔭᒃᑎᓪᓗᒋᑦ ᑕᓯᐅᔭᕐᔪᐊᒥᑦ ᐊᒻᒪᓗ ᕿᙳᐊᓂᑦ.   

ᐃᒪᐃᒃᑲᓗᐊᖅᑎᓪᓗᒍ ᐃᓄᓗᒃᑖᑦ ᐊᖑᓇᓱᒃᑎᐅᙱᖢᑎᒃ,105 ᑲᒪᒋᔭᐅᑦᑎᐊᕋᓱᐊᖅᓯᒪᔪᑦ ᐃᓚᐅᖃᓯᐅᑎᓗᒋᑦ 
ᓂᕿᒃᓴᖅᓯᐅᑏᑦ ᐊᒻᒪᓗ ᑐᓵᓗᒋᑦ ᐃᓱᒫᓘᑎᖏᑦ ᑲᒪᒋᓗᒋᓪᓗ ᐃᑲᔪᖅᓯᕐᓗᒋᓪᓗ ᐊᑐᕐᓗᒋᑦ ᐱᓕᕆᐊᑉ ᓴᓇᓯᒪᓂᖓᒍᑦ 
ᐊᒻᒪᓗ ᐊᓯᖏᑦᑎᒍᑦ ᐱᓗᐊᔾᔭᐃᒃᑯᑎᓄᑦ ᐊᔪᕐᓇᙱᓐᓂᓕᒫᖓᓂᑦ.  

ᐹᕙᓪᓛᓐᑯᑦ ᑐᑭᓯᐅᒪᔪᑦ ᑖᒃᑯᐊ ᐅᓄᓛᑦᑎᐊᖑᔪᑦ ᐊᖑᓂᒃᑕᐅᔪᑦ ᓇᐃᓴᐅᑎᖏᑦ ᐅᖃᐅᔾᔨᙱᒻᒪᑕ ᐱᓕᕆᓂᕐᔪᐊᖏᓐᓂᒃ 
ᐊᖑᓂᒃᑕᐅᑦᑎᐊᖁᓪᓗᒋᑦ ᐊᒻᒪᓗ ᐃᖏᕐᕋᖃᑦᑕᓚᐅᕐᓂᖏᑦ ᐅᖓᓯᒃᓂᖅᓴᒧᑦ ᐊᐅᓪᓚᒐᔪᖕᓂᖅᓴᐅᓪᓗᑎᒡᓗ.  

ᐹᕙᓐᓛᓐᑯᑦᑕᐅᖅ ᖃᐅᔨᒪᔪᑦ ᑖᒃᑯᐊ ᐃᖅᑲᓇᐃᔮᒃᓴᑦ ᐱᐅᔪᒥᒃ ᐊᒃᑐᐃᓂᖃᕈᓐᓇᖅᑐᑦ ᓂᕿᒃᓴᖅᓯᐅᖅᑎᓂᒃ 
ᐃᒪᐃᓕᐅᕐᓂᒃᑯᑦ ᐊᑐᐃᓐᓇᕈᐃᓗᑎᒃ ᐱᔪᓐᓇᐅᑎᖏᓐᓂᒃ ᓂᐅᕕᕈᓐᓇᖅᓯᓗᑎᒃ ᓱᓇᒃᑯᑖᓂᒃ ᐱᖁᑎᓂᒡᓗ ᓇᖕᒥᓂᖅ, 
ᐃᒪᐃᒃᑲᓗᐊᖅᑎᓪᓗᒍ ᐊᐅᓚᖃᑦᑕᕐᓂᖅ/ᐅᑎᖅᑕᖅᖢᓂ ᐃᖅᑲᓇᐃᔭᕐᓂᖅ ᐊᑐᐃᓐᓇᕈᐃᖕᒪᑦ ᓄᖅᑲᖓᔅᓲᔭᕐᓂᖅᓴᐅᓗᑎᒃ 
ᐊᖑᓇᓱᒍᒪᒍᑎᒃ. ᐊᕐᕌᒍᑕᒫᑦ ᐹᕙᓐᓛᓐᑯᑦ ᐱᓕᕆᖃᑦᑕᖅᓯᒪᔪᑦ ᐃᖅᑲᓇᐃᔭᖅᑎᓄᑦ ᖃᐅᔨᓴᕈᑎᓂᒃ ᐊᒻᒪᓗ 
ᐊᐱᕆᓯᒪᓪᓗᑎᒍᑦ ᐃᖅᑲᓇᐃᔭᖅᑎᕗᑦ ᖃᓄᖅ ᐃᖅᑲᓇᐃᔭᖅᖢᓂ ᐹᕙᓐᓛᓐᑯᓐᓂᑦ ᐊᒃᑐᐃᓂᖃᕐᒪᖔᑦ 
ᐊᖑᓇᓱᒍᓐᓇᕐᓂᖏᓐᓂᒃ ᐅᕝᕙᓘᓐᓃᑦ ᓄᓇᓕᐊᕈᓐᓇᕐᓂᖏᓐᓂᒃ. 2020-ᒥ, 44% ᑭᐅᔪᑦ ᓇᓗᓇᐃᖅᓯᓚᐅᖅᑐᑦ 
ᐃᓚᐅᔪᓐᓇᕐᓂᕐᒥᖕᓂᒃ ᓂᕿᒃᓴᖅᓯᐅᕐᓂᕐᓂᒃ ᐊᒻᒪᓗ ᓄᓇᒥᑦ-ᑐᙵᕕᓖᑦ ᐱᓕᕆᓃᑦ ᐱᐅᓯᒋᐊᖅᓯᒪᓪᓗᑎᒃ ᐅᕝᕙᓘᓐᓖᑦ 
ᐱᐅᓯᒋᐊᓪᓚᑦᑖᖅᓯᒪᓪᓗᑎᒃ, ᐃᒪᐃᒃᑲᓗᐊᖅᑎᓪᓗᒍ 46% ᑐᓂᓯᓚᐅᖅᑐᑦ ‘ᓱᕐᕋᒋᓐᓂᖓᓂᒃ’ ᑭᐅᓪᓗᑎᒃ, ᐊᒻᒪᓗ 9%-
ᑐᐃᓐᓇᐃᑦ ᐅᖃᓚᐅᖅᑐᑦ ᐊᒃᑐᐃᓂᕐᓗᖕᓂᖃᕐᓂᕋᐃᓪᓗᑎᒃ.106 

ᐱᔾᔪᑕᐅᓪᓗᑎᒃ ᐊᓯᔾᔨᐅᑎᕐᔪᐊᖑᓂᖅᓴᐃᑦ ᓴᖅᑭᑦᑐᑦ ᐅᑭᐅᖅᑕᖅᑐᒥᑦ, ᐱᓕᕆᐊᑉ ᒪᕐᕈᒋᓕᖅᑕᖓ 
ᐊᑐᐃᓐᓇᕈᐃᔪᓐᓇᕐᓂᐊᖅᑐᑦ ᐃᑲᔪᖅᓲᑎᓂᒃ ᓄᓇᓕᖕᓄᑦ ᐊᒻᒪᓗ ᐊᐅᓚᑦᑎᔪᓄᑦ ᑎᒥᐅᔪᓄᑦ 

                                                      
104 ᐅᓄᕐᓂᖏᑦ 21, ᓂᐱᓕᐅᖅᑕᐅᓯᒪᔪᒃᑯᑦ ᑎᑎᕋᖅᑕᐅᓯᒪᔪᑦ, 3893. 
105 Hᐊᒪᓚᒃᑯᑦ ᓴᓂᕋᔭᖕᒥ, ᑭᖑᓪᓕᖅᐹᒥ ᑎᑎᖅᑲᒃᑯᑦ ᐅᖃᐅᓰᑦ, ᔮᓄᐊᕆ 10, 2022. 
106 ᓂᐱᓕᐅᖅᓯᒪᔪᒃᑯᑦ ᑎᑎᕋᖅᑕᐅᓯᒪᔪᑦ, ᐅᓄᕐᓂᖏᑦ 21, 3909-3910.  

ᐱᔭᕆᐊᖃᓪᓚᕆᒃᓯᒪᔭᕆᐊᖃᖅᑎᓪᓗᒋᑦ. ᑐᙵᓂᖃᑦᑎᐊᕈᒪᒐᑦᑕ ᐃᓄᐃᑦ ᑕᑎᒋᔪᓐᓇᖅᑕᖏᓐᓂᒃ ᐊᒻᒪᓗ 
ᐱᕝᕙᓪᓕᕈᑎᓄᑦ ᐊᕙᑎᐅᓪᓗ ᐊᐅᓚᑕᐅᔾᔪᑎᖏᓐᓄᑦ ᐱᓕᕆᔾᔪᓯᕐᓄᑦ ᐊᖏᖅᓯᒪᔭᑦᑎᓐᓄᑦ ᑕᐃᑲᓂ ᓄᓇᕗᒻᒥ 
ᐊᕙᑎᓕᕆᔨᒃᑯᓐᓄᑦ ᐊᖏᖅᓯᒪᔭᕗᑦ ᑎᑎᕋᖅᓯᒪᔪᑦ ᑎᑭᐅᑎᑦᑎᔪᓐᓇᕐᓂᐊᖅᑐᑦ ᑕᒪᑐᒥᖓ.  

ᐱᓕᕆᓂᓗᒃᑖᖏᓐᓂᑦ ᐊᐅᓚᐃᓐᓇᕐᓂᖏᓐᓂᒃ ᐱᓕᕆᐊᖅ ᑕᒪᑐᒧᖓ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ, ᐹᕙᓐᓚᓐᑯᑦ ᓱᓕ 
ᐅᒃᑯᐃᖓᔪᑦ ᑲᒪᒋᔭᐅᑦᑎᐊᕐᓗᑎᒃ ᐊᒻᒪᓗ ᐃᓱᒪᒃᓴᖅᓯᐅᑦᑎᐊᖅᓯᒪᓗᑎᒃ ᑖᒃᑯᓄᖓ ᓇᓕᐊᖕᓄᑐᐃᓐᓇᖅ 
ᐱᓕᕆᔾᔪᓯᒃᑲᓐᓂᕐᓄᑦ ᑕᐃᒪᐃᖁᓇᒋᑦ ᐊᒻᒪᓗ ᐱᓗᐊᖅᑕᐃᓕᖁᓪᓗᒋᑦ ᐊᒃᑐᐃᓂᕐᓗᖕᓂᐅᑐᐃᓐᓇᕆᐊᓖᑦ ᐃᓄᓕᕆᓂᖅ-
ᑮᓇᐅᔭᓄᑦ ᐊᒃᑐᐃᓂᕐᓄᑦ ᓇᓗᓇᐃᖅᑕᐅᑐᐃᓐᓇᕆᐊᓖᑦ ᐃᓚᐅᑎᑦᑎᓂᒃᑯᑦ ᑖᒃᑯᓇᙵᑦ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᖏᓐᓂᑦ, ᓄᓇᓕᖕᓂᑦ ᐊᒻᒪᓗ ᐊᓯᖏᓐᓂᑦ ᐃᓄᐃᑦ ᑎᒥᖁᑎᖏᓐᓂᑦ.  

ᐋᖅᑭᒃᓱᐃᕙᓪᓕᐊᖏᓐᓇᕐᓂᖅ ᐊᑐᕐᓗᒋᑦ ᐃᓄᐃᑦ  ᐅᒃᐱᕈᓱᖕᓂᖏᓐᓄᑦ  
ᐊᖏᖃᑎᒌᒍᒻᒥᑦ ᐊᖏᖅᑕᐅᓯᒪᔪᑦ ᑕᐃᑲᙵᓂᑦ ᔮᓄᐊᕆ 2021 

ᐱᒋᐊᓕᓵᖅᑎᓪᓗᒋᑦ ᑲᔪᓯᓕᖅᑭᖕᓂᖏᑦ ᑭᒃᑯᓕᒫᓂᒃ ᓈᓚᖕᓂᖃᖅᑎᑦᑎᓃᑦ ᑕᐃᑲᓂ ᔮᓄᐊᕆ 2021, ᑖᒃᑯᐊ ᕿᑭᖅᑕᓂ 
ᐃᓄᐃᑦ ᑲᑐᔾᔨᖃᑎᒌᖏᑦᑕ ᐊᖏᔪᖅᑳᖓ ᑖᒃᑯᓄᖓᓪᓚᑦᑖᖅ ᐅᖃᐅᓯᖃᓚᐅᖅᑐᑦ ᐅᑯᓂᖓ ᐹᕙᓐᓛᓐᑯᓐᓄᑦ: 

“ᐹᕙᓐᓛᓐ, ᐊᐱᕆᕙᔅᓯ ᐋᖅᑭᒋᐊᕐᕕᖃᐃᓐᓇᖁᓪᓗᓯ. ᐊᐱᕆᕙᔅᓯ ᐊᒃᓱᕉᑎᖃᕐᓗᓯ 
ᐊᖏᓂᖓᓄᑦ ᖃᓄᐃᑦᑑᓂᖏᑦ ᐊᖏᖅᓯᒪᔭᓯ ᐃᓄᖕᓄᑦ. ᐅᖃᑐᐃᓐᓇᙱᓪᓗᓯ 
ᐱᐊᓂᒃᓯᒪᓂᕋᕐᓗᓯ ᐊᒻᒪᓗ ᒫᓐᓇ ᐃᓱᒪᓕᐅᕈᑕᐅᔭᕆᐊᖃᓕᕐᓂᖏᓐᓂᒃ ᓄᓇᕗᒻᒥ 
ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐃᓱᒪᓕᐅᕐᓗᑎᒃ ᖃᓄᐃᓕᖓᓕᕐᓂᔅᓯᓐᓂᒃ ᐊᒻᒪᓗ 
ᖃᓄᐃᓕᖓᓕᕐᓂᖏᑦ ᐃᓄᐃᑦ.  

ᐅᔾᔨᕈᓱᒡᓗᓯ ᐅᖃᐅᔾᔨᒋᐊᕈᑎᓂᒃ ᑐᓂᔭᔅᓯᓐᓂᒃ ᐊᕙᑎᐅᑉ ᒥᒃᓵᓄᑦ ᐊᑐᕈᒪᔭᔅᓯᓐᓂᒃ 
ᐊᐅᓚᑦᑎᔪᒪᑎᓪᓗᓯ ᐅᔭᕋᖕᓂᐊᕐᓗᓯᓗ ᑕᐃᑲᓂ.  

ᐅᔾᔨᕆᓗᓯᐅᒃ ᓂᐅᕐᕈᐊᖑᒐᔅᓯ ᐃᓄᐃᑦ ᓄᓇᖁᑎᖏᓐᓂ. ᐱᓕᕆᐊᓯ ᐱᕈᖅᐸᓪᓕᐊᕗᖅ ᐃᓄᐃᑦ 
ᓄᓇᖁᑎᖓᓃᖔᖅᖢᓂ ᐊᒻᒪᓗ ᑭᓱᒃᓴᖁᑎᖏᓐᓂᑦ. ᐱᓕᕆᖃᑎᒋᑎᒍᑦ ᐃᒪᐃᓪᓚᑦᑖᖁᓪᓗᒍ 
ᑕᐃᓴᑎᓂᑦ ᐊᕐᕌᒍᓂᑦ, ᑖᒃᑯᐊ ᐃᓄᐃᑦ ᓱᓕ ᓈᒻᒪᒃᑐᒥᒃ, ᑐᑭᖃᑦᑎᐊᖅᑐᒥᒃ 
ᐱᓕᕆᕝᕕᖃᕈᓐᓇᕐᓂᐊᕐᒪᑕ ᑖᒃᑯᓇᓂ ᓄᓇᓂᑦ ᐊᒻᒪᓗ ᑖᒃᑯᓇᓂ ᐃᒥᕐᓂᑦ. ᐃᓄᐃᑦ 
ᐱᕙᒌᔭᖅᓯᒪᔪᑦ ᐱᓕᕆᖃᑎᖃᕐᓗᑎᒃ ᐃᓕᒃᓯᓐᓂᒃ ᐃᒪᐃᒃᑯᔅᓯ ᐊᖏᖅᓯᒪᒋᐊᓪᓚᒡᓗᓯ 
ᐃᒪᐃᓕᐅᕈᒪᓂᕐᒧᑦ - ᓇᓗᓇᐃᔭᕐᓗᒋᑦ ᖁᐊᖅᓵᕐᓇᖅᑐᓕᕆᖃᑎᒌᖕᓃᑦ ᐊᑐᖅᑕᐅᔪᑦ ᑖᔅᓱᒧᖓ 

ᐱᓕᕆᐊᒧᑦ. ᐱᓕᕆᑎᓪᓗᒋᑦ ᑖᒃᑯᓇᓂ ᓈᓚᖕᓂᕐᓂᒃ, ᐃᓄᐃᑦ ᐊᖏᖅᓯᒪᔭᐅᒃᑲᓐᓂᕈᒪᔪᑦ 
ᐃᓕᒃᓯᓐᓄᑦ.”107  

ᐹᕙᓐᓛᓐᑯᑦ ᑐᓴᓚᐅᖅᑐᑦ ᐊᑐᓂ ᐅᖃᐅᓯᕐᒥᒃ ᑖᔅᓱᒧᖓ ᐅᖃᐅᔾᔨᒋᐊᕈᑎᒧᑦ, ᐋᖅᑭᒋᐊᕐᕕᖃᐃᓐᓇᖅᖢᑎᒃ, ᐊᒻᒪᓗ 
ᑕᐃᑲᙵᓂᑦ ᔮᓄᐊᕆ 2021-ᒥᓂᑦ ᑲᔪᓰᓐᓇᖅᖢᑎᒃ ᐃᓚᐅᑎᑦᑎᖃᑦᑕᖅᓯᒪᔪᑦ ᐊᒃᑐᖅᑕᐅᓯᒪᔪᓂᑦ ᓄᓇᓕᖕᓂᑦ ᐊᒻᒪᓗ 
ᐱᐊᓂᒃᓯᓯᒪᓪᓗᑎᒃ ᐱᐅᓛᒥᒃ ᐱᓕᕆᖃᑎᒌᖕᓂᒃᑯᑦ ᐊᑕᖏᖅᓗᒋᑦ ᐃᓄᐃᑦ ᐃᓛᒃᑰᖅᑐᑦ ᐃᓚᐅᔪᑦ ᑕᐃᑲᓂ ᓄᓇᕗᒻᒥ 
ᐊᕙᑎᓕᕆᔨᒃᑯᑦ ᑲᔪᓯᕙᓪᓕᐊᓂᕆᔭᖓᓂᑦ. ᑖᒃᑯᓇᓂ 259 ᐊᖏᖅᑕᐅᓯᒪᔪᓂᑦ ᒫᓐᓇ ᐱᖃᓯᐅᔾᔭᐅᓯᒪᔪᑦ ᑕᐃᑲᓂ 
ᐊᖏᖅᑕᐅᓯᒪᔪᓂᑦ ᑎᑎᕋᖅᑕᐅᓯᒪᔪᑦ (ᑕᑯᓗᒍ ᐅᐃᒍᖅ B ᐊᒻᒪᓗ C), ᑲᑎᓗᒃᑖᖅᖢᒋᑦ 49 ᐱᓕᕆᐊᖑᓯᒪᔪᑦ 
ᑕᐃᑲᙵᓂᑦ ᔮᓄᐊᕆ 2021-ᒥᓂᑦ ᐊᒻᒪᓗ ᐊᒥᓱᑦ ᑖᒃᑯᓇᓂ ᑖᒃᑯᓄᖓᓪᓚᕆᐅᔪᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᓄᑦ 
ᐊᒻᒪᓗ ᓄᓇᓕᖕᓄᑦ. ᑖᒃᑯ ᐊᑖᑦ ᐊᖏᖅᑕᐅᔪᑦ ᐅᖃᐅᓯᖃᖅᑐᑦ ᐅᖃᐅᓯᒃᓴᓪᓗᐊᑕᐅᔪᓂᒃ ᓲᕐᓗ ᐅᑯᓂᖓ: 

• ᖄᒃᑲᓐᓂᐊᒍᑦ ᖃᐅᔨᓴᐃᓐᓇᕈᑏᑦ ᐊᒻᒪᓗ ᐊᖏᕐᓃᑦ ᑖᒃᑯᓄᖓ ᐊᑐᓕᖅᑎᑦᑎᓂᕐᒧᑦ ᐱᓕᕆᔾᔪᓯᐅᔭᕆᐊᖃᖅᑐᓂᒃ 
ᐱᓗᐊᖅᑕᐃᓕᖁᓪᓗᒍ ᐳᔪᕋᖅ (ᑕᑯᓗᒍ ᐊᖏᖅᑕᐅᓯᒪᔪᑦ 230-234);  

• ᐅᓄᕈᓐᓃᕆᐊᖅᑎᓪᓗᒋᑦ ᐊᒻᒪᓗ ᐋᖅᑭᒋᐊᕐᓗᒋᑦ ᐅᓯᑲᖅᑕᕐᓂᕐᒧᑦ ᐱᓕᕆᐊᑦ (ᑕᑯᓗᒍ ᐊᖏᖅᑕᐅᓯᒪᔪᑦ 239-242); 

• ᑐᒃᑐᓂᒃ ᖃᐅᔨᓴᐃᓐᓇᕐᕕᒃᑲᓐᓃᑦ ᐊᒻᒪᓗ ᓴᐳᔾᔨᓯᒪᒃᑲᓐᓂᕈᑏᑦ (ᑕᑯᓗᒍ ᐊᖏᖅᑕᐅᓯᒪᔪᑦ 222, 223, 236-238); 

• ᑕᕆᐅᒥᑦ ᐳᐃᔩᑦ ᐊᒻᒪᓗ ᓂᐱᓄᑦ ᖃᐅᔨᓴᐃᓐᓇᕈᑏᑦ (ᑕᑯᓗᒍ ᐊᖏᖅᑕᐅᓯᒪᔪᑦ 224-228, 249); 

• ᑕᕆᐅᕐᒥᐅᑕᓄᑦ ᐃᖃᓗᖕᓄᑦ ᖃᐅᔨᓴᐃᓐᓇᕈᑎᒃᑲᓐᓃᑦ (ᑕᑯᓗᒍ ᐊᖏᖅᑕᐅᓯᒪᔪᑦ 247, 252); 

• ᓄᓇᓕᖕᓂᑦ ᓈᒻᒪᒋᔭᐅᔪᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᐅᓚᑦᑎᓂᕐᒧᑦ ᐋᖅᑭᒃᓱᖅᑕᐅᓯᒪᔪᑦ (ᑕᑯᓗᒍ 
ᐊᖏᖅᑕᐅᓯᒪᔪᑦ 229); 

• ᑮᓇᐅᔭᖃᖅᑎᑦᑎᓂᖅ ᐊᖑᓇᓱᒃᑎᓂᒃ ᐃᑲᔪᖅᓲᑎᓄᑦ ᐊᒻᒪᓗ ᐱᖁᑎᓄᑦ (ᑕᑯᓗᒍ ᐊᖏᖅᑕᐅᓯᒪᔪᑦ 246, 253, 
258); 

• ᓄᓇᓕᖕᓃᓪᓗᑎᒃ ᐱᓕᒻᒪᒃᓴᓂᒃᑲᓐᓂᕐᒧᑦ ᐊᑐᐃᓐᓇᐅᔪᑦ (ᑕᑯᓗᒍ ᐊᖏᖅᑕᐅᓯᒪᔪᑦ 245); ᐊᒻᒪᓗ 

• ᑮᓇᐅᔭᖃᖅᑎᑦᑎᓂᖅ ᐱᖁᑎᕐᔪᐊᓄᑦ ᐃᑲᔪᖅᓯᖅᑐᑦ ᓄᓇᓖᑦ ᐱᕈᖅᐸᓪᓕᐊᓂᖏᓐᓄᑦ ᑐᕌᒐᓄᑦ (ᑕᑯᓗᒍ 
ᐊᖏᖅᑕᐅᓯᒪᔪᑦ 243, 244, 254-257, 259).  

ᑕᐃᑲᙵᓂᑦ ᓄᕕᐱᕆ 2021 ᓈᓚᖕᓃᑦ ᐱᐊᓂᒃᑕᐅᓚᐅᖅᑎᓪᓗᒋᑦ, ᐹᕙᓐᓛᓐᑯᑦ ᑲᔪᓰᓐᓇᖅᖢᑎᒃ ᓈᓚᖃᑦᑕᖅᓯᒪᔪᑦ 
ᐊᒻᒪᓗ ᑭᐅᖃᑦᑕᖅᓯᒪᓂᖏᑦ ᐃᓚᓕᐅᔾᔨᓯᒪᓕᖅᑐᑦ ᒪᕐᕉᖕᓂᒃ ᐊᕐᕕᓂᓖᖕᓂᒃ ᐊᖏᖅᑕᐅᔪᒃᓴᓂᒃ ᑐᕌᖓᓪᓚᕆᒃᑐᑦ 
ᕼᐋᒪᓚᖏᓐᓄᑦ ᒥᑦᑎᒪᑕᓕᐅᑉ (ᑕᑯᓗᒍ ᐊᖏᖅᑕᐅᓯᒪᔪᑦ 253-59, ᐊᖏᖅᑕᐅᓯᒪᔪᑦ ᑎᑎᕋᖅᓯᒪᔪᑦ).  ᑲᔪᓰᓐᓇᖅᑐᒍᑦ 
ᐱᕙᒌᔭᖅᓯᒪᓪᓗᑕ ᐱᓕᕆᖃᑎᒋᓗᑎᒍᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐊᒻᒪᓗ ᐊᑕᖏᕐᓗᒋᑦ ᐊᒃᑐᖅᑕᐅᓯᒪᔪᑦ 
ᓄᓇᓖᑦ ᐊᖏᖅᓯᒪᒋᓪᓗᑕᓗ ᑲᔪᓰᓐᓇᕐᓗᑕ ᖃᐅᔨᓴᕐᓗᑕ ᐅᕙᑦᑎᓐᓂᒃ ᐱᓕᕆᔪᓐᓇᕋᓗᐊᕐᒪᖔᑦᑕ ᖃᐅᑕᒫᑦ ᐊᑕᖏᕐᓗᒋᑦ 
ᐱᓕᕆᓂᐊᕐᓂᕋᖅᓯᒪᔭᕗᑦ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᐱᓕᕆᐊᖑᔪᓐᓇᖁᓪᓗᒋᑦ.   

                                                      
107 ᓂᐱᓕᐅᖅᓯᒪᔪᑦ ᑎᑎᕋᖅᑕᐅᓯᒪᔪᑦ, ᐅᓄᕐᓂᖏᑦ 1 87-88. 

ᐊᖏᓛᖑᖅᑎᓐᓇᓱᒡᓗᒋᑦ ᐱᕚᓪᓕᕈᑏᑦ ᐱᓕᕆᐊᒥᑦ  

ᐊᑐᕐᓗᒍ ᑕᐃᔭᐅᔾᔪᓯᖓ “ᐱᐅᓯᒋᐊᕆᓂᖅ ᒫᓐᓇ ᐊᒻᒪᓗ ᓯᕗᓂᒃᓴᒥᑦ ᖃᓄᐃᙱᑦᑎᐊᕐᓂᖏᑕ ᐃᓄᐃᑦ ᐊᒻᒪᓗ ᓄᓇᓖᑦ” 
ᖁᓛᓂᑦ, ᓇᐃᒡᓕᑎᖅᓯᒪᕙᕗᑦ ᐱᕚᓪᓕᕈᑎᒃᓴᑦ ᐱᖃᓯᐅᑎᓪᓗᒋᑦ ᐱᓕᒻᒪᒃᓴᓃᑦ, ᐃᖅᑲᓇᐃᔮᒃᓴᑦ, ᓇᖕᒥᓂᖃᖅᑐᓄᑦ 
ᐊᑐᐃᓐᓇᐅᔪᑦ ᐊᒻᒪᓗ ᑮᓇᐅᔭᑎᒍᑦ ᐱᕚᓪᓕᕈᑎᒃᓴᑦ ᐊᑐᖅᖢᒋᑦ ᓂᖏᖅᑕᖅᑐᑦ, ᐊᑐᖅᑐᐊᕐᓂᕐᒧᑦ ᐊᑭᓕᐅᑏᑦ ᐊᒻᒪᓗ 
ᑮᓇᐅᔭᖅᑖᖅᑎᑦᑎᓃᑦ. 

ᑲᑎᓗᒃᑖᖅᖢᒋᑦ, ᐹᕙᓐᓛᓐᑯᑦ ᑲᖐᓱᒃᑐᑦ ᑎᑭᓪᓗᒍ $2.4 ᐱᓕᐊᓐ ᖃᐃᔪᓂᑦ 17 ᐊᕐᕌᒍᐃᑦ ᐊᐅᓚᑎᓪᓗᒋᑦ, ᑕᒪᓐᓇ 
ᐱᓕᕆᐊᑉ ᒪᕐᕈᒋᓕᖅᑕᖓ ᐊᖏᖅᑕᐅᓐᓂᖅᐸᑦ.108 ᑖᓐᓇ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐊᒻᒪᓗ ᐱᕚᓪᓕᕈᑎᒃᓴᓄᑦ 
ᐊᖏᕈᑦ ᐊᒻᒪᓗ ᐃᓄᐃᑦ  ᐅᒃᐱᕈᓱᖕᓂᖏᓐᓄᑦ  ᐊᖏᖃᑎᒌᒍᑦ ᐊᑐᐃᓐᓇᐅᑎᑦᑎᓂᐊᖅᑐᖅ ᓂᖏᖅᑕᖅᑐᓄᑦ 
ᐊᑭᓕᐅᑎᓂᒃ ᑖᒃᑯᓄᖓ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ, ᓂᕆᐅᒋᔭᐅᓪᓗᑎᒃ ᐅᖓᑖᓂᑦ $1 ᐱᓕᐊᓐ 
ᐅᔭᕋᖕᓂᐊᕐᓂᓗᒃᑖᖏᓐᓂᑦ (2021-ᒥ 2038−ᒧᑦ).109 ᑖᒃᑯᐊ ᓂᖏᖅᑕᖅᑐᑦ ᖄᒃᑲᓐᓂᐊᒎᖓᔪᑦ ᑖᒃᑯᓄᖓ ᓂᖏᖅᑕᖅᑐᑦ 
ᓄᓇᕗᑦ ᑐᙵᕕᒃᑯᑦ ᑎᒥᖁᑖᑕ ᐱᓂᐊᖅᑕᖏᓐᓄᑦ (ᐊᑐᕐᓗᑎᒃ ᑯᐃᓐ ᓂᖏᖅᑕᕐᓂᖏᑦ ᒪᓕᒃᑕᐅᓗᑎᒃ ᑲᖓᑐᖃᒃᑯᑦ 
ᐱᖁᔭᖏᑦ ᐊᒻᒪᓗ ᒪᓕᒐᖏᑦ). ᐊᑐᕐᖢᑎᒃ ᑲᖐᓱᑐᐃᓐᓇᕈᑎᓂᒃ, ᑖᒃᑯᐊ ᓄᓇᕗᑦ ᑐᙵᕕᒃ ᑎᒥᖁᑖᓄᑦ ᓂᖏᖅᑕᖅᑐᑦ 
ᓂᕆᐅᒋᔭᐅᔪᑦ ᐅᖓᑖᓂᑦ $1.4 ᐱᓕᐊᓐ ᐅᔭᕋᖕᓂᐊᕐᓂᓗᒃᑖᖏᓐᓂᑦ.110 ᐊᑐᖅᖢᒋᑦ ᑐᓐᓂᖅᓴᐃᓂᕐᒧᑦ ᐱᓕᕆᔾᔪᑏᑦ, 
ᓇᓗᓇᙱᑦᑐᑦ ᐃᓚᖏᑦ ᑮᓇᐅᔭᑦ ᑐᓂᔭᐅᒋᐊᓪᓚᒃᑲᓐᓂᕐᓂᕐᐊᖅᑐᑦ ᑖᒃᑯᓄᖓ ᓄᓇᕗᑦ ᑐᙵᕕᒃᑯᑦ ᑎᒥᖁᑖᓂᑦ 
ᑖᒃᑯᓄᖓ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᐊᒻᒪᓗ ᐊᓯᖏᓐᓄᑦ ᐱᕚᓪᓕᓗᑎᒃ ᓄᓇᕘᒻᒥᐅᓕᒫᓄᑦ ᐃᓄᖕᓄᑦ.111  

ᖃᒃᑲᓐᓂᐊᒍᑦ ᑖᒃᑯᐊ ᐱᕚᓪᓕᕈᑕᐅᓪᓚᑦᑖᕐᓂᐊᖅᑐᑦ, ᐃᓄᐃᑦ ᐊᒻᒪᓗ ᓄᓇᓖᑦ ᐱᕚᓪᓕᕐᓂᐊᕐᑐᑦ ᑖᒃᑯᓇᙵᑦ ᐃᑲᔫᑎᓂᒃ 
ᓄᓘᔮᖕᓂᑦ ᐱᓕᕆᐊᒥᑦ ᐊᒻᒪᓗ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑖᒃᑯᓄᖓ ᐱᕙᓪᓕᐊᑎᑕᐅᑐᐃᓐᓇᖅᑐᓄᑦ ᓄᓇᕗᒻᒥᑦ 
ᐊᒻᒪᓗ ᑲᓇᑕᒥᑦ ᑮᓇᐅᔭᓄᑦ. ᑖᒃᓰᔭᐅᑏᑦ ᐊᑭᓕᐅᑕᐅᔪᑦ ᑖᒃᑯᓄᖓ ᓄᓇᕘᑉ ᒐᕙᒪᖏᓐᓄᑦ  ᐊᒻᒪᓗ ᒐᕙᒪᑐᖃᒃᑯᓐᓄᑦ 
ᐊᖏᔫᓂᐊᖅᑐᑦ. ᐹᕙᓐᓛᓐᑯᑦ ᓂᕆᐅᒃᑐᑦ $680 ᒥᓕᐊᓐ ᑮᓇᐅᔭᑦ ᐃᓯᖅᑎᑕᐅᓂᐊᖅᑐᑦ ᓄᓇᕘᑉ ᒐᕙᒪᖏᓐᓄᑦ 
ᐊᕐᕌᒍᑕᒫᑦ ᐅᓄᖅᓯᒋᐊᕋᔪᒡᓗᑎᒃ ᒐᕙᒪᒃᑯᑦ ᑮᓇᐅᔭᖅᑖᕆᕙᒃᑕᖏᑦ ᐃᒪᓐᓇᑎᒋ 26.1 ᐳᓴᓐ, ᐃᒪᐃᓕᐅᖅᓯᓐᓈᕐᓗᓂ 
ᒪᕐᕈᐊᖅᑎᓪᓗᐊᖅ ᓄᓇᕘᑉ ᐊᑭᓪᓗᐊᖓ ᐊᐅᓚᖅᑎᑦᑎᖃᑦᑕᕐᓂᕐᒧᑦ ᑕᐃᑲᙵᓂᑦ 2015.112 ᑖᒃᑯᓄᖓ ᒐᕙᒪᖏᓐᓄᑦ 
ᑲᓇᑕᐅᑉ, ᐅᔭᕋᖕᓂᐊᕐᓂᓗᒃᑖᖏᓐᓂᑦ ᑮᓇᐅᔭᖅᑖᖑᓂᐊᖅᑐᑦ ᓂᕆᐅᒋᔭᐅᔪᑦ ᑲᑎᓗᒃᑖᕐᓗᒋᑦ $1.7 ᐱᓕᐊᓐ. ᑲᑎᖦᖢᒋᑦ 
ᐊᕐᕌᒎᑉ ᐃᓗᐊᓂ ᓴᖅᑭᑎᑕᐅᕙᒃᑐᑦ ᑲᑎᓕᒫᕐᓗᒋᑦ ᓴᖅᑭᑕᐅᔪᑦ ᑲᓇᑕᒥᑦ ᑮᓇᐅᔭᓕᕆᓂᕐᒧᑦ ᐅᔭᕋᖕᓂᐊᕐᓂᓗᒃᑖᖏᓐᓂᑦ 
ᓂᕆᐅᒋᔭᐅᔪᖅ ᐅᖓᑖᓃᓐᓂᐊᕋᓱᒋᔭᐅᓪᓗᓂ $30 ᐱᓕᐊᓐ.113· ᑖᓐᓇ ᐊᖏᔫᕐᔪᐊᖑᔪᖅ ᐃᓯᖅᐸᓪᓕᐊᓂᐊᖅᑐᑦ 
ᑮᓇᐅᔭᖅ ᒐᕙᒪᑐᖃᒃᑯᓐᓄᑦ ᐃᑲᔪᖅᓯᕐᓂᐊᖅᑐᑦ ᐱᔨᑦᑎᕋᐅᑎᓄᑦ ᑲᓇᑕᒥᐅᓗᒃᑖᓄᑦ, ᐱᖃᓯᐅᑎᓪᓗᒍ ᓄᓇᕗᒻᒥᐅᓄᑦ, 
ᑕᑎᒋᔭᐅᕙᒃᑐᑦ ᐊᑐᓂ ᐊᒻᒪᓗ ᖃᐅᑕᒫᑦ.  

                                                      
108 ᓂᐱᓕᐅᖅᓯᒪᔪᑦ ᑎᑎᕋᖅᑕᐅᓂᖏᑦ, ᐅᓄᕐᓂᖏᑦ 17, 3175. 
109 ᓂᐱᓕᐅᖅᓯᒪᔪᑦ ᑎᑎᕋᖅᑕᐅᓂᖏᑦ, ᐅᓄᕐᓂᖏᑦ 1, 76. 
110 ᓂᐱᓕᐅᖅᓯᒪᔪᑦ ᑎᑎᕋᖅᑕᐅᓂᖏᑦ, ᐅᓄᕐᓂᖏᑦ 1, 76. 
111 ᓂᐱᓕᐅᖅᓯᒪᔪᑦ ᑎᑎᕋᖅᑕᐅᓂᖏᑦ, ᐅᓄᕐᓂᖏᑦ 1, 103. 
112 ᓂᐱᓕᐅᖅᓯᒪᔪᑦ ᑎᑎᕋᖅᑕᐅᓂᖏᑦ, ᐅᓄᕐᓂᖏᑦ 1, 102. 
113 ᓂᐱᓕᐅᖅᓯᒪᔪᑦ ᑎᑎᕋᖅᑕᐅᓂᖏᑦ, ᐅᓄᕐᓂᖏᑦ  1, 102. 

ᖃᖓᒃᑰᓂᖓ 

ᐹᕙᓐᓛᓐᑯᑦ ᐃᒃᐱᒍᓱᒃᑐᑦ ᑖᓐᓇ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑐᒃᓯᕋᐅᒻᒧᑦ ᕿᒥᕐᕈᔭᐅᓂᖓ ᓇᓗᓇᖅᑑᓪᓗᓂ 
ᐊᑯᓂᐅᓪᓗᓂ ᐱᖃᓯᐅᔾᔨᓯᒪᓪᓗᓂᓗ ᑐᓴᐅᒪᔾᔪᑎᒐᓴᖕᓂᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ 
ᐃᓱᒪᒃᓴᖅᓯᐅᕈᑕᐅᔭᕆᐊᓖᑦ ᐃᓱᒪᓕᐅᕋᓱᒃᑎᓪᓗᒋᑦ. ᑲᑎᒪᔩᑦ ᐃᖅᑲᓇᐃᔭᖅᑎᖏᓪᓗᑦ ᐱᓕᕆᐊᖃᓪᓚᕆᒍᒪᓯᒪᓪᓗᑎᒃ 
ᐊᒻᒪᓗ ᑲᒪᑦᑎᐊᖅᖢᑎᒃ ᐱᓕᕆᐊᒃᓴᖏᓐᓂᒃ ᐱᓕᕆᓇᓱᐊᖅᖢᑎᒃ ᐊᑐᖅᖢᒍ ᓄᓇᕗᑦ ᐊᖏᕈᑎᖓ ᐱᓕᕆᐊᖑᑎᓪᓗᒍ 
ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᑲᔪᓯᓂᐅᕙᓪᓕᐊᔪᖅ. 

ᐹᕙᓐᓛᓐᑯᑦ ᐅᖃᐃᓐᓇᖃᑦᑕᖅᓯᒪᔪᑦ ᐱᓕᕆᐊᖑᑎᓪᓗᒍ ᐱᓕᕆᐊᑉ ᒪᕐᕈᒋᓕᖅᑕᖓ ᐃᓱᒪᒃᓴᖅᓯᐅᓕᖅᑭᒍᑕᐅᓚᖅᑎᓪᓗᒍ 
ᕿᒥᕐᕈᔭᐅᓂᕐᒥᓪᓗ, ᑭᖑᕙᙱᑦᑐᒥᒃ ᐃᓱᒪᓕᐅᕈᑕᐅᔭᕆᐊᓕᒃ ᑕᒪᓐᓇ ᐱᓕᕆᐊᑉ ᒪᕐᕈᒋᓕᖅᑕᖓ ᐱᒻᒪᕆᐅᓂᖓᓄᑦ 
ᐊᐅᓚᐃᓐᓇᖁᓪᓗᒍ ᓄᓘᔮᖕᓂᑦ ᐱᓕᕆᐊᖅ. ᓱᓕᔫᔪᖅ ᑖᓐᓇ ᓄᓘᔮᖕᓂᑦ ᐅᔭᕋᖕᓂᐊᕐᕕᒃ ᐊᐅᓚᐃᓐᓇᕐᓂᐊᕈᓂ 
ᓯᕗᓂᒃᓴᑦᑎᓐᓄᑦ, ᐱᓕᕆᐊᑉ ᒪᕐᕈᒋᓕᖅᑕᖓ ᐱᔭᐅᑲᐅᖅᑐᕆᐊᓕᒃ ᐊᒻᒪᓗ ᑭᖑᕙᕆᐊᖅᑕᐅᔪᓐᓇᖏᖦᖢᓂ. 
ᐱᔾᔪᑕᐅᓪᓗᑎᒃ ᓯᕗᓂᖓᒍᑦ ᐱᓕᕆᔾᔪᑎᒃᓴᓄᑦ ᐸᕐᓇᐅᑎᑦ ᐊᒻᒪᓗ ᓇᐃᑦᑑᓂᖓᓄᑦ ᐅᑭᐅᖅᑕᖅᑐᒥ ᓴᓇᓐᓇᐅᔪᖅ, 
ᑭᖑᕙᖅᓯᒪᓚᐅᖅᑐᑦ ᒪᑐᔭᐅᓕᖅᑎᓪᓗᒍ ᑭᒃᑯᓕᒫᓂᒃ ᑕᑯᔭᐅᔪᓐᓇᖅᑐᑦ ᑎᑎᖅᑲᖁᑏᑦ ᑕᐃᑲᓂ ᑎᓯᐱᕆ 2021-ᒥ 
ᐅᓪᓗᕆᔭᐅᕐᖓᓚᐅᕐᒪᑦ ᐊᒻᒪᓗ ᐊᔪᕐᓇᖅᑐᖅᓯᐅᕐᔪᐊᖅᓯᒪᓪᓗᓂ ᐹᕙᓐᓛᓐᑯᓐᓂᑦ, ᑲᔪᓯᓂᐊᖅᑐᑦ ᖃᓄᐃᓕᕐᔪᐊᕈᓐᓇᖅᑐᑦ 
ᐱᓕᕆᐊᒧᑦ ᑖᒃᑯᓇᙵᑦ ᑮᓇᐅᔭᖃᖅᑎᑦᑎᔨᓂᑦ ᐊᒻᒪᓗ ᐸᕐᓇᐃᓂᕐᒧᑦ ᑕᐅᑐᒃᑕᐅᔪᓂᒃ ᑕᐃᑯᖓᓱᖓᖅ 2022-ᒧᑦ ᐊᒻᒪᓗ 
2023−ᒧᑦ.  

ᐹᕙᓐᓛᓐᑯᑦ ᑎᓕᐅᕆᔪᑦ ᑲᑎᒪᔨᓂᑦ ᑐᓂᓯᓗᑎᒃ ᐊᑐᓕᖁᔭᖏᓐᓄᑦ ᐅᓂᒃᑳᒥᒃ ᒥᓂᔅᑕᒧᑦ ᑎᑭᖅᑳᖅᑎᓐᓇᒍ ᒫᔾᔨ 10, 
2022 (ᐃᓱᒪᒋᓗᒍ ᑎᑎᖅᑲᑯᑦ ᒪᑐᒪᔭᐅᓂᐊᖅᑐᑦ ᔮᓄᐊᕆ 24, 2022-ᒥ) ᒪᓕᒃᖢᑎᒃ ᑖᒃᓄᖓ ᓄᓇᕗᒻᒥ ᐸᕐᓇᐃᓂᕐᒧᑦ 
ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᒪᓕᒐᖅ ᖃᖓᒃᑰᔭᕆᐊᖃᖅᑎᑦᑎᓂᖏᓐᓂᒃ. ᐃᒪᐃᑦᑐᖃᔭᕐᓂᕈᓂ 
ᐊᑐᓕᖁᔨᑦᑎᐊᕙᐅᑎᒥᒃ ᐊᒻᒪᓗ ᒥᓂᔅᑕᐅᑉ ᐃᓱᒪᓕᐅᕈᑖ, ᑕᒪᓐᓇ ᖃᖓᒃᑰᓇᔭᕐᓂᖓ ᐊᔪᙱᑎᑦᑎᑐᐃᓐᓇᕆᐊᓕᒃ 
ᐹᕙᓪᓛᓐᑯᓐᓂᑦ ᐱᓗᐊᖅᑎᑦᑕᐃᓕᓗᒋᑦ ᐃᓚᖏᑦ ᐊᒃᑐᐃᓃᑦ ᑕᐃᒪᐃᑎᑕᐅᔪᑦ ᓂᕆᐅᓇᙱᑦᑐᒃᑯᑦ 
ᑭᖑᕙᒃᑲᓐᓂᕐᓂᖏᓐᓄᑦ ᒪᑐᓯᓂᕐᓂᒃ ᑎᑎᖅᑲᖁᑎᓂᒃ ᐊᓂᒍᓚᐅᖅᑎᓪᓗᒍ ᓄᕕᐱᕆ 2021 ᓈᓚᖕᓂᖃᖅᑎᑦᑎᓂᖓ 
ᐊᒻᒪᓗ ᐃᑲᔪᕐᓂᐊᖅᑐᑦ ᐃᓄᖕᓂᒃ ᕿᓚᒻᒥᐅᓂᖅᐹᒃᑯᑦ ᑐᓂᔭᐅᖃᑦᑕᓕᕐᓗᑎᒃ ᐊᖏᔪᒻᒪᕆᖕᒥᒃ ᐱᕚᓪᓕᕈᑎᒃᓴᓂᒃ ᑖᔅᓱᒪ 
ᐱᓕᕆᐊᑉ ᒪᕐᕈᒋᓕᖅᑕᖓᑕ ᐊᑐᐃᓐᓇᐅᑎᖏᓐᓂᒃ, ᑲᔪᓯᓇᔭᕐᓂᕈᓂ.  

ᑐᒃᓯᕋᕐᓂᖅ ᐱᐅᔪᒥᒃ ᐊᑐᓕᖁᔭᐅᔪᒥᒃ  

ᐹᕙᓐᓛᓐᑯᑦ ᓯᕗᒧᐊᒋᐊᖅᑎᑦᑎᓯᒪᔪᑦ ᐱᐅᓛᒥᒃ ᐱᓕᕆᐊᒧᑦ ᑲᑎᒪᔨᓄᑦ ᑕᐃᑲᓂ ᐱᓕᕆᐊᑉ 
ᒪᕐᕈᒋᓕᖅᑕᖓᓄᑦ ᑐᒃᓯᕋᐅᒥᑦ. 

ᐱᓕᕆᐊᑉ ᒪᕐᕈᒋᓕᖅᑕᖓ ᓄᓘᔮᖕᓂᑦ ᐱᓕᕆᐊᒥᑦ ᐊᑐᐃᓐᓇᕈᐃᓂᐊᖅᑐᖅ ᐱᕚᓪᓕᕈᑎᒃᓴᕐᔪᐊᓂᒃ ᐃᓄᖕᓄᑦ, 
ᐊᒃᑐᖅᑕᐅᓯᒪᔪᓄᑦ ᓄᓇᓕᖕᓄᑦ, ᓄᓇᕗᒻᒥᐅᓄᑦ, ᓄᓇᕗᒻᒧᑐᐃᓐᓇᖅ ᐊᒻᒪᓗ ᑲᓇᑕᒧᑐᐃᓐᓇᖅ. ᑭᓯᐊᓂᓕ ᐹᕙᓐᓛᓐᑯᑦ 
ᑐᑭᓯᐊᔪᑦ ᑖᓐᓇ ᐱᓕᕆᐊᑉ ᒪᕐᕈᒋᓕᖅᑕᖓ ᐱᐊᓂᒃᑕᐅᓯᒪᔭᕆᐊᓕᒃ ᐃᓚᐅᑎᑦᑎᔪᒃᑰᕐᓗᓂ ᐊᒻᒪᓗ ᐃᒃᐱᒍᓱᑦᑎᐊᕐᓗᓂ. 
ᐊᖏᒡᓕᒋᐊᖅᑕᐅᓂᖓ ᓄᓘᔮᖕᓂᑦ ᐱᓕᕆᐊᖅ ᐱᓕᕆᐊᖑᔪᓐᓇᙱᒻᒪᑦ ᓱᕋᒍᑕᐅᓗᓂ ᐊᕙᑎ, ᐊᒻᒪᓗ ᐃᓄᐃᑦ 

ᐃᓚᐅᑦᑎᐊᖏᓐᓇᕆᐊᓖᑦ ᐊᑕᖏᓗᒃᑖᕐᓗᒍ ᐱᓕᕆᐊᒥᑦ. ᐹᕙᓐᓛᓐᑯᑦ ᐅᒃᐱᕈᓱᒃᑐᑦ ᑐᓂᓯᓯᒪᖕᒪᑕ ᐱᓕᕆᐊᒥᑦ 
ᑐᒃᓯᕋᐅᒻᒥᑦ ᐱᓕᕆᐊᑉ ᒪᕐᕈᒋᓕᖅᑕᖓᓄᑦ ᓇᓕᒧᓐᓃᑦ ᑎᑭᑕᐅᔪᓐᓇᕐᓂᐊᖅᖢᑎᒃ.  

ᖁᔭᓕᔪᒍᑦ ᐊᑕᖏᑦᑎᐊᖅᖢᒋᑦ ᖃᐅᔨᒪᓃᑦ ᑐᓴᖃᑎᒌᒍᑕᐅᓚᐅᖅᑐᑦ ᐅᕙᑦᑎᓐᓄᑦ ᑕᒪᕐᒦᖕᓂᒃ ᐃᓗᐊᓂᑦ ᐊᒻᒪᓗ 
ᓯᓚᑖᓂᑦ ᓄᓇᕗᒻᒥ ᐊᕙᑎᓕᕆᔨᑦᑯᑦ ᑲᑎᒪᔨᖏᑦᑕ ᑲᔪᓯᕙᓪᓕᐊᓂᖏᓐᓂᑦ. ᐅᐱᒍᓱᓪᓚᕆᒃᑐᒍᑦ ᐱᓕᕆᓂᖏᓐᓂᑦ 
ᐃᖅᑲᓇᐃᔭᖅᑎᑦ ᐱᓂᐊᖅᓯᒪᔭᖏᓐᓂᑦ, ᐱᓗᐊᖅᑐᒥᑦ ᑕᐃᑲᙵᓂᑦ ᑭᒃᑯᓕᒫᓂᒃ ᓈᓚᖕᓂᖃᖅᑎᑦᑎᓂᖅ 
ᐱᒋᐊᓚᐅᖅᑎᓪᓗᒍ ᓄᕕᐱᕆ 2019-ᒥ, ᐱᐅᓯᒋᐊᖁᓪᓗᒍ ᐱᓕᕆᐊᖅ, ᐊᖏᒡᓕᒋᐊᕐᓗᒋᑦ ᐱᕚᓪᓕᕈᑎᒃᓴᑦ, ᐊᒻᒪᓗ 
ᐃᑲᔪᖅᓯᕐᓗᑎᒃ ᐱᐅᓯᒋᐊᕐᓗᒍᓗ ᐋᖅᑭᒃᑕᐅᓯᒪᓂᖓ ᐱᓕᕆᐊᒧᑦ ᐸᕐᓇᒃᑕᐅᓯᒪᔪᑦ, ᖃᐅᔨᓴᐃᓐᓇᕈᑏᑦ ᐊᒻᒪᓗ 
ᐋᖅᑭᒋᐊᕐᕕᖃᐃᓐᓇᖅᑐᒥᒃ ᐊᐅᓚᑦᑎᓂᖅ ᑎᑭᐅᑎᑎᑦᑎᔪᓐᓇᕐᓗᓂ ᐊᕙᑎᒧᑦ ᐊᒻᒪᓗ ᐃᓄᓕᕆᓂᕐᒧᑦ 
ᐊᑯᓂᐅᔪᓐᓇᖅᑐᓄᓪᓗᑦᑕᐅᖅ.  

ᑲᑎᒪᔩᑦ ᓯᕗᒧᐊᒍᓐᓇᕐᓂᐊᖅᑐᑦ ᖁᓱᙱᑦᑎᐊᕐᓗᑎᒃ ᐹᕙᓐᓛᓐᑯᑦ ᖃᐅᔨᓴᕈᑎᖏᑦ ᐱᔾᔪᑕᐅᖕᒪᑕ 
ᐋᖅᑭᑦᑎᐊᖅᓯᒪᔪᓕᕆᓂᕐᔪᐊᒃᑯᑦ ᕿᒥᕐᕈᔭᐅᔭᕆᐊᖃᕐᒪᑕ ᐃᓚᐅᑎᑦᑎᓗᑎᒃ ᐅᖃᐅᓯᐅᔪᓄᑦ ᖃᐅᔨᒪᔨᑕᕐᓂᑦ ᓄᓇᕘᒻᒥ 
ᐊᒻᒪᓗ ᒐᕙᒪᒃᑯᓐᓂᑦ ᑎᒥᐅᔪᓂᑦ ᐅᖃᐅᓯᒃᓴᓪᓗᐊᑕᕐᓄᑦ ᓲᕐᓗ ᑐᒃᑐᐃᑦ, ᑕᕆᐅᒥ ᐳᐃᔩᑦ, ᓯᓚᐅᑉ ᐊᓯᔾᔨᖅᐸᓪᓕᐊᓂᖓ, 
ᐃᒪᖃᕐᕖᑦ, ᐊᒻᒪᓗ ᓄᓇᒥ ᑕᕆᐅᓪᓗ ᐊᕙᑎᖓ. 

ᐹᕙᓐᓛᓐᑯᑦ ᖁᕕᐊᓱᒃᑐᑦ ᑖᒃᑯᐊ ᒐᕙᒪᖏᑦ ᓄᓇᕘᒻᒥᑦ ᓇᓗᓇᐃᖅᓯᓯᒪᖕᒪᑕ ᑭᖑᓪᓕᖅᐹᖅᓯᐅᑎᓂᑦ ᑎᑎᖅᑲᒃᑯᑦ 
ᐅᓂᒃᑳᓂᑦ ᑖᒃᑯᐊ ᐊᑕᖏᖅᖢᒋᑦ ᐋᖅᑭᑦᑎᐊᖅᓯᒪᔪᓕᕆᓂᕐᒧᑦ ᐃᓱᒫᓗᑕᑦ ᐋᖅᑭᖃᑎᒌᒍᑕᐅᓯᒪᓕᕐᒪᑕ.  

ᐹᕙᓐᓛᓐᑯᑦ ᖁᕕᐊᓱᒃᑐᑦ ᐱᓕᕆᖃᑎᖃᑦᑎᐊᕈᓐᓇᕐᒪᑕ ᒐᕙᒪᖏᓐᓂᑦ ᑲᓇᑕᐅᑉ ᕿᓂᖅᑎᓪᓗᒋᑦ ᐊᖏᖃᑎᒌᖕᓂᒃᑯᑦ 
ᓯᕗᒻᒧᐊᒍᑎᓂᒃ ᐊᑐᓂ 133 ᑭᖑᓪᓕᐹᖅᓯᐅᑏᑦ ᑎᑎᖅᑲᒃᑯᑦ ᑐᓂᔭᐅᔪᓂᑦ ᐊᒻᒪᓗ ᐅᖃᐅᓯᒃᓴᒃᑲᓐᓃᑦ ᑐᓂᔭᐅᓯᒪᔪᑦ 
ᐊᑐᖅᖢᑎᒃ ᕿᒥᕐᕈᓂᕐᒧᑦ ᑲᔪᓯᓂᐅᔪᒥᒃ, ᑭᓯᐊᓂᓕ ᐊᑕᐅᓯᖅ ᐃᓄᑐᐊᖅ (ᑕᐃᓗᒍ, ᑐᒃᓯᕋᖅᑕᐅᓯᒪᔪᑦ ᑕᐃᒎᓯᕐᓄᑦ ᐊᒻᒪᓗ 
ᒪᓕᒋᐊᓕᖕᓄᑦ ᐃᒪᐃᖁᔨᓯᒪᔪᖅ ᐹᕙᓐᓛᓐᑯᑦ ᐊᑐᕐᓗᑎᒃ ᐅᖅᓱᐊᓗᑦᑎᐊᕙᐅᑎᓂᖅᓴᒥᒃ ᐅᓯᑲᖅᑕᕐᓂᖏᓐᓂᒃ 
ᐅᑭᐅᖅᑕᖅᑑᑉ ᐅᓯᑲᖅᑕᕐᕕᖓᒍᑦ ᐅᑭᐅᖅᑕᖅᑐᒥ ᑕᐃᑲᓂ ᑲᓇᑕᒥ ᑭᑭᑕᐅᓯᒪᔪᖅ ᑮᓇᐅᔭᓕᐅᕋᓱᖕᓂᕐᒧᑦ ᑭᒡᓕᐅᔪᖅ).  
ᑕᒪᑐᒧᖓ ᐃᓱᒫᓘᑎᒧᑦ, ᐹᕙᓐᓛᓐᑯᑦ ᑐᓂᓯᓯᒪᔪᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᓇᓗᓇᐃᔭᖅᓯᒪᔪᒥᒃ ᐊᒻᒪᓗ 
ᐊᑕᖏᓗᒃᑖᖅᓯᒪᔪᓂᑦ ᓇᓗᓇᐃᔭᐅᑎᓂᒃ ᐃᓱᒪᒋᔭᐅᔪᓂᒡᓗ ᖃᓄᐃᒻᒪᑦ ᓈᒻᒪᒃᑐᒃᑰᖅᓯᒪᙱᒻᒪᖔᑦ ᐅᕝᕙᓘᓐᓃᑦ 
ᐊᔪᕐᓇᖅᑑᖏᓪᓗᓂ ᑖᓐᓇ ᑐᒃᓯᕋᐅᑦ, ᐊᒻᒪᓗ ᑐᒃᓯᕋᖅᑕᐅᔪᑦ ᓈᒻᒪᓈᖅᓯᒪᔪᒥᒃ ᐊᖏᖃᑎᒌᒍᓐᓇᐃᓪᓕᓂᖅ 
ᓯᕗᒧᐊᒐᓱᒃᑎᓪᓗᒋᑦ ᐊᖏᖅᓯᒪᔭᑦᑎᓐᓂᒃ ᐊᑐᕐᓗᑕ ᐅᓱᐊᓗᒃᓴᑦᑎᐊᕙᐅᓂᖅᓴᓂᒃ ᐅᓯᑲᖅᑕᖅᑎᓪᓗᒋᑦ ᐅᑭᐅᖅᑕᖅᑐᒥ 
ᐅᓯᑲᖅᑕᕐᓂᕐᒧᑦ ᐊᖅᑯᑕᐅᔪᓂᑦ ᓄᓇᕗᒻᒥ ᓄᓇᑖᕐᕕᐅᓯᒪᔫᑉ ᐃᓚᖓᓂᑦ, ᐃᒪᐃᓐᓇᔭᕈᓂ ᐱᓕᕆᐊᑉ ᒪᕐᕈᒋᓕᖅᑕᖓ 
ᐊᖏᖅᑕᐅᓗᓂ.  

ᐹᕙᓐᓛᓐᑯᑦ ᖁᔭᓕᕗᑦ ᐊᒥᓱᓂᑦ ᐃᑲᔪᖅᓯᓂᕋᐃᔪᓂᒃ ᐊᒻᒪᓗ ᐱᐅᔪᓂᒃ ᐅᖃᐅᓯᒃᓴᖃᕐᕕᐅᖃᑦᑕᕐᓂᖏᓐᓂᒃ ᑖᒃᑯᓇᙵᑦ 
ᐃᖅᑲᓇᐃᔭᖅᑎᓂᒃ ᐊᒻᒪᓗ ᑳᓐᑐᕌᒃᑎᓂᑦ, ᐃᓄᖕᓂᑦ, ᐱᓕᕆᖃᑎᒌᓂᑦ ᐊᒻᒪᓗ ᓄᓇᓕᖕᓂᑦ ᑕᐅᕙᓂᕐᒥᐅᑕᓂᑦ. 
ᐅᐱᒍᓱᒃᑐᒍᑦ ᐱᕕᖃᖅᑎᑕᐅᔪᓐᓇᕋᑦᑕ ᐃᓕᑦᑎᔪᓐᓇᖅᖢᑕ ᑖᒃᑯᓇᙵᑦ ᐊᒻᒪᓗ ᐃᑲᔪᖅᓱᖅᑕᐅᓪᓗᑕ ᐃᓄᖕᓂᑦ 
ᐃᖅᑲᓇᐃᔭᖅᑎᓂᒃ ᐊᒻᒪᓗ ᐃᓄᐃᑦ ᐃᖅᑲᓇᐃᔭᖅᑎᐅᔪᑦ ᑳᓐᑐᕌᒃᑎᖁᑎᑦᑎᓐᓄᑦ ᐃᓅᓯᓕᒫᖏᓐᓄᑦ 
ᐃᖅᑲᓇᐃᔮᕆᔪᒪᔭᖏᓐᓂᒃ ᐱᓇᓱᐊᖅᑎᓪᓗᒋᑦ. ᐊᓂᒍᐃᑦᑎᐊᕐᓂᖅᑕᖃᙱᓚᖅ ᓄᓘᔮᖕᓂᑦ ᐊᓂᒍᐃᑦᑎᐊᕈᓐᓇᙱᒃᑯᑎᒃ 
ᐃᓄᐃᑦ ᐃᖅᑲᓇᐃᔭᖅᑎᖁᑎᕗᑦ ᐃᓚᔮᖏᓪᓗ. ᓂᕆᐅᒃᑐᒍᑦᑕᐅᖅ ᐱᓕᕆᖃᑎᒋᓗᒋᑦ ᑭᖑᕚᖏᑦ ᐃᓄᐃᑦ ᒪᒃᑯᑦᑐᑦ ᒫᓐᓇ 
ᑕᒪᐅᓇ ᐃᓕᓐᓂᐊᕐᓂᓕᕆᔾᔪᑎᒃᑯᑦ ᐊᒻᒪᓗ ᑲᔪᓰᓐᓇᕐᓗᑕ ᐃᑲᔪᖅᓯᕐᓗᒋᑦ ᐱᕙᓪᓕᐊᑎᑕᐅᓂᖏᑦ ᕿᑭᖅᑕᓂ 
ᓄᓇᖁᑎᖏᓐᓂᑦ ᐊᒻᒪᓗ ᓄᓇᕘᒻᒥᑦ.  



ᓄᓘᔮᖕᓂ ᐱᓕᕆᐊᖅ 

ᐱᓕᕆᐊᑉ ᒪᕐᕈᖓᓄᑦ ᑐᒃᓯᕋᐅᑎ 

ᐹᕙᓐᓛᓐᑯᑦ ᓈᓚᖃᑦᑕᖅᓯᒪᔪᑦ ᐃᓄᓗᒃᑖᓂᒃ ᐃᓚᐅᔪᓂᒃ ᑲᔪᓯᓂᐅᔪᒥᑦ ᑕᒪᑐᒪᓂ ᐊᒻᒪᓗ ᐊᒃᑐᖅᑕᐅᓯᒪᓪᓗᑎᒃ 
ᐱᓕᕆᐊᒧᑦ, ᐊᒻᒪᓗ ᐱᒻᒪᕆᐅᔪᓂᒃ ᐱᓕᕆᐊᒥᑦ ᐊᓯᔾᔨᐅᑎᓕᐅᖅᓯᒪᓪᓗᑎᒃ ᐊᖏᖅᓯᒪᔭᖏᓐᓄᓪᓗ ᑭᐅᔾᔪᑎᓂᑦ.  

ᖁᕕᐊᓱᒃᑐᒍᑦ ᓯᕗᒧᐊᖃᑎᒌᑦᑎᐊᑐᐃᓐᓇᕆᐊᖃᕐᓂᕐᒥᒃ ᐃᓄᖕᓂᒃ ᐊᑐᓕᖅᑎᑦᑎᓇᓱᐊᕐᓗᑕ 
ᐊᑐᖅᑕᐅᓚᐅᖅᓯᒪᙱᑦᑎᐊᖅᑐᓂᒃ ᐊᖏᖅᑕᐅᓯᒪᔪᓂᒃ ᐊᒻᒪᓗ ᓴᓇᔭᐅᔪᒃᓴᓂᒃ ᐱᕙᓪᓕᐊᑎᑕᐅᓯᒪᔪᑦ ᐱᓕᕆᑎᓪᓗᒋᑦ 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᑲᔪᓯᕙᓪᓕᐊᓂᖏᓐᓂᑦ. ᑭᓯᐊᓂᓕ, ᐊᑐᓕᖅᑎᑕᐅᓂᖏᑦ ᐱᓕᕆᐊᑉ 
ᒪᕐᕈᒋᓕᖅᑕᖓᓄᑦ ᐊᖏᖅᑕᐅᓯᒪᔪᑦ ᐊᒻᒪᓗ ᓴᓇᔭᐅᔪᒃᓴᑦ ᐊᖏᔪᒥᒃ ᑮᓇᐅᔭᕐᔪᐊᓂᒃ 
ᐱᕈᖅᑎᑦᑎᓇᓱᖕᓂᖅᑕᖃᕆᐊᖃᕐᓂᐊᕐᒪᑦ. ᐊᑐᓕᖅᑎᑦᑎᓂᖅ ᑕᒪᒃᑯᓂᖓᓗᒃᑖᑲᓴᒃ ᐱᑕᖃᕆᐊᖃᖅᑎᑦᑎᓂᐊᕐᒪᑦ 
ᑮᓇᐅᔭᖃᖅᑎᑕᐅᓂᕐᒥᒃ ᐊᑐᐃᓐᓇᐅᓗᓂᓗ ᑭᓯᐊᓂ ᐹᕙᓐᓛᓐᑯᑦ ᐱᓕᕆᐊᑉ ᒪᕐᕈᒋᓕᖅᑕᖓ ᑲᔪᓯᑎᑕᐅᔪᓐᓇᕈᓂ. 

ᑖᓐᓇ ᑮᓇᐅᔾᔭᒃᓴᓵᓕᓇᓱᖕᓂᐅᓚᐅᖅᑐᑦ ᑕᐅᑐᙳᐊᕈᑕᐅᓚᐅᕐᒪᑦ “ᐱᒋᐊᖅᑎᑦᑎᓗᓂ” ᐅᔭᕋᖕᓂᐊᕐᕕᖕᒥᒃ, ᐊᒻᒪᓗ 
ᑐᑭᓯᐅᒪᔭᐅᓪᓗᐊᖅᑐᖅ ᑖᓐᓇ ᐊᐅᓚᓂᖓ ᐅᖓᑕᐅᔾᔨᓯᒪᓕᕐᒪᑦ ᐃᓱᓕᕝᕕᒃᓴᕆᓚᐅᖅᑕᖓᓂᒃ ᐅᔭᕋᖕᓂᐊᕐᕕᐅᑉ. 
ᐃᒃᐱᑭᑦᑐᕐᔪᐊᒃᑰᖓᔪᖅ ᐊᖏᖅᑕᐅᓯᒪᔪᖅ ᓄᓘᔮᖕᓂᑦ ᐱᓕᕆᐊᒧᑦ ᐊᑐᐃᓐᓇᐅᑎᙱᒻᒪᑦ ᐹᕙᓐᓛᓐᑯᓐᓄᑦ ᒫᓐᓇᐅᔪᖅ 
ᐊᒻᒪᓗ ᐱᔾᔪᑕᐅᓪᓗᓂ ᑮᓇᐅᔾᔭᒃᓴᓵᓕᓇᓲᑎᑐᐊᖅ.  ᐱᓕᕆᐊᑉ ᒪᕐᕈᒋᓕᖅᑕᖓ ᐊᔪᕐᓇᕈᓐᓃᖅᑎᑦᑎᓂᐊᖅᐳᖅ 
ᐱᕚᓪᓕᕈᑏᑦ ᐊᖏᖅᓯᒪᔭᕗᑦ ᐃᓄᖕᓄᑦ ᑖᓐᓇ 18 ᒥᓕᐊᓐ ᑕᓐ/ᐊᕐᕌᒍᑕᒫᑦ ᓄᓘᔮᖕᓂᑦ ᐱᓕᕆᐊᒥᑦ ᐊᖏᖅᑕᐅᑲᓚᐅᖅᑐᑦ 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᑦ ᖁᓖᑦ ᐊᕐᕌᒍᑦ ᖄᖏᖅᑐᓂᑦ, ᐊᒻᒪᓗ ᑎᑭᑕᐅᔪᓐᓇᙱᒻᒪᑦ ᐃᒪᐃᑦᑐᓄ 4.2 
ᒥᓕᐊᓐ ᑕᓐ/ᐊᕐᕌᒍᑕᒫᑦ ᑮᓇᐅᔾᔭᒃᓴᓵᓕᓂᒃᑯᑦ ᓴᓇᔭᐅᓚᐅᖅᑐᖅ. ᐱᓕᕆᐊᑉ ᒪᕐᕈᒋᓕᖅᑕᖓ ᑕᑯᓂᖅᓴᐅᓂᐊᖅᑐᑦ 
ᐱᕚᓪᓕᕈᑎᒃᓴᓂᒃ ᐊᖏᖅᑕᐅᓯᒪᔪᓂᒃ ᑖᒃᑯᓇᙵᑦ ᐱᓕᕆᐊᖑᒋᐊᕐᖓᓚᐅᖅᑐᖅ ᐊᖏᒡᓕᕙᓪᓕᐊᒃᑲᓐᓂᐅᔭᖅᑎᓪᓗᒍ 
ᐊᑐᖅᑕᐅᓗᑎᒃ ᑮᓇᐅᔭᑎᒍᑦ ᐊᖏᕈᑏᑦ ᑕᐃᑰᓇ ᐃᓄᐃᑦ ᐅᒃᐱᕈᓱᖕᓂᖏᓐᓄᑦ ᐊᖏᖃᑎᒌᒍᑎᒃᑯᑦ, ᑖᒃᑯᐊ 
ᐊᖏᖅᑕᐅᓯᒪᔪᑦ ᓇᓗᓇᐃᔭᖅᑕᐅᓯᒪᔪᑦ ᑕᐃᑲᓂ ᐊᖏᖅᓯᒪᔭᑦᑎᓐᓄᑦ ᑎᑎᕋᖅᓯᒪᔪᑦ ᐊᒻᒪᓗ ᐱᕙᓪᓕᐊᑎᑕᐅᓂᖓ ᓄᑖᖅ 
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦᑕ ᓄᓇᓕᖕᓄᑦ ᐱᕚᓪᓕᕈᑎᓄᑦ ᐊᐅᓚᑦᑎᔾᔪᑎᖏᑦ ᐋᖅᑭᒃᑕᐅᓯᒪᔪᑦ. 
ᐊᔾᔨᒌᒃᑎᑦᑏᓐᓇᖅᓯᒪᔪᒍᑦ ᑲᑎᒪᔨᓄᑦ ᐱᔾᔪᑎᖃᖅᖢᑕ ᖃᓄᐃᓕᕐᔪᐊᕈᓐᓇᖅᑐᓂᒃ ᓯᕗᓂᒃᓴᒥᑦ ᐊᐅᓚᓂᐅᓇᔭᖅᑐᓂᒃ 
ᓇᓗᓇᐃᖅᑕᐅᓪᓚᕆᒃᑯᓂ ᑕᒪᓐᓇ ᐱᓕᕆᐊᑉ ᒪᕐᕈᒋᓕᖅᑕᖓ ᑲᔪᓯᔪᓐᓇᙱᓐᓂᖓᓂᒃ. ᑖᓐᓇ ᐱᓕᕆᐊᑉ 
ᒪᕐᕈᒋᓕᖅᑕᖓᓄᑦ ᑐᒃᓯᕋᐅᑦ ᓄᓘᔮᑉ ᓯᕗᓂᒃᓴᖓᓃᑦᑐᖅ.    

ᐹᕙᓐᓛᓐᑯᑦ ᖁᔭᓕᔪᑦ ᐱᓕᐊᒃᓴᕆᔭᐅᔪᓂᒃ ᐊᒻᒪᓗ ᐊᔪᙱᑎᑕᐅᓂᕐᒥᖕᓂᒃ ᐊᐅᓚᓂᖃᕈᓐᓇᕐᓗᑎᒃ ᐃᓄᐃᑦ 
ᓄᓇᖁᑎᖏᓐᓂᒃ, ᐊᒃᓱᕉᑎᖃᖅᖢᑎᒃ ᐊᑐᓕᖅᑎᑦᑎᓂᕐᒧᑦ ᐃᓄᐃᑦ ᐱᒻᒪᕆᐅᒋᔭᖏᓐᓂᒃ ᐊᐅᓚᓂᖏᓐᓂᑦ 
ᖃᐅᑕᒫᖅᓯᐅᑎᓂᑦ. ᑖᓐᓇ ᓄᓘᔮᖕᓂᑦ ᐱᓕᕆᐊᖅ ᐊᑯᓂᐅᔪᒃᑰᕈᓐᓇᕐᒪᑦ ᐊᓯᔾᔩᔪᓐᓇᕐᓗᓂ ᓄᓇᕗᒻᒥᐅᑦ ᐃᓅᓯᖏᓐᓂᒃ 
ᐱᐅᓂᖅᓴᒧᑦ. ᐅᒃᐱᕈᓱᒃᑐᒍᑦ ᓇᓗᓇᐃᕈᑎᕐᔪᐊᓂᒃ ᓵᖓᓃᑦᑐᖃᕐᒪᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᑕᒪᓐᓇ 
ᐱᓕᕆᐊᑉ ᒪᕐᕈᒋᓕᖅᑕᖓ ᓴᖅᑮᓂᐊᕐᒪᑦ ᑮᓇᐅᔭᑎᒍᑦ ᐊᔪᖅᓴᙱᔾᔪᑎᒃᓴᒥᒃ ᓴᐳᔾᔨᓯᒪᓯᓐᓈᕐᓗᑎᒃ ᐊᕙᑎᒥᒃ ᐊᒻᒪᓗ 
ᓴᓇᓗᑎᒃ ᓴᙱᔪᓂᒃ ᓄᓇᓕᖕᓂᒃ.  

ᒪᑐᕙᓪᓕᐊᓕᖅᑎᓪᓗᑕ, ᐃᒃᐱᒍᓱᑦᑎᐊᖅᖢᑕ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᓱᒪᒃᓴᖅᓯᐅᕐᔪᐊᕈᑎᖃᕐᓗᑎᒃ 
ᐅᖃᐅᓯᐅᔪᓄᑦ ᑖᒃᑯᓇᙵᑦ ᐃᓄᐃᑦ ᐃᖅᑲᓇᐃᔭᖅᑎᓂᒃ ᐹᕙᓐᓛᓐᑯᓐᓂᑦ ᐃᓚᐅᓯᒪᔪᑦ ᑕᕝᕙᓂ ᑲᔪᓯᓂᐅᔪᒥᑦ. 

 “ᐅᖃᐅᑎᔪᒪᕙᒃᑲ ᓄᓇᕗᒻᒥ ᐊᕙᑎᓕᕆᔨᒃᑯᑦ ᐱᓕᕇᓐᓇᖁᓪᓗᒋᑦ, ᐊᒻᒪᓗ ᑲᒪᒌᓐᓇᕐᓗᒍ, 
ᓲᖃᐃᒻᒪ ᐱᒻᒪᕆᐅᖕᒪᑕ. ᐱᕐᔪᐊᕌᓗᐃᑦ ᖃᓄᐃᓕᖓᓕᕈᑕᐅᓲᑦ ᐱᒻᒪᕆᐅᖕᒪᑕ 
ᐅᔭᕋᖕᓂᐊᕐᕕᖕᒧᑦ, ᓱᓕᕚ?  ᐅᔭᕋᖕᓂᐊᕐᓂᕐᓂᒃ ᖁᕝᕙᓯᖕᓂᖅᓴᒥᒃ ᐊᑐᖅᑕᐅᔪᖃᕐᓗᓂ. 
ᐅᖃᐅᑎᓇᔭᖅᑕᒃᑲ ᐃᖅᑲᓇᐅᔭᖅᑎᐅᔪᑎᒍᑦ, ᐃᓄᐃᑦ ᐃᖅᑲᓇᐃᔭᖅᑏᑦ, ᐃᓄᐃᑦ 

ᑲᓇᑕᓗᒃᑖᒥᑦ, ᐃᓱᒪᒋᔭᐅᓗᑕ, ᓲᖃᐃᒻᒪ  ᑕᒪᓐᓇ ᐃᑲᔪᕐᒪᑦ ᐊᒥᓱᓂᒃ ᐃᓄᖕᓂᒃ 
ᐊᑕᐅᓯᐅᙱᑦᑐᒃᑯᑦ. ᐃᓱᒪᒋᖃᓯᐅᑎᓗᒍ. ᐊᕙᑎᓕᕆᓂᕐᒨᖓᔪᑦ ᐃᓱᒪᒋᓗᒋᑦ, ᓲᖃᐃᒻᒪᑦᑕᐅᖅ, 
ᐄᓚᑦᑖᖅ. ᐅᓪᓘᑉ ᐃᓱᐊᓂᑦ, ᐅᖃᒃᑲᓐᓂᕐᓂᐊᖅᐸᕋ, ᓂᕿᖃᕐᓂᐅᖕᒪᑦ ᓂᕆᔭᒃᓴᑦᑎᓐᓂᒃ. 
ᐃᒪᐃᑦᑑᓪᓗᓂᓗ, ᐃᒡᓗᒧᑦ ᐊᑐᖅᑐᐊᕈᑎ ᑕᖅᑭᐅᑉ ᐃᓱᐊᓂᑦ, ᖃᐅᔨᒪᕖᑦ? ᐃᓅᓯᐅᔪᖅ. 
ᖃᓄᐃᙱᑦᑎᐊᕐᑑᓪᓗᓂ, ᐃᖢᕆᓐᓇᖅᖢᓂ ᐃᓅᓯᖅ.”114 

“ᓲᕐᓗ, ᐅᖃᐅᓯᖃᖅᑎᓪᓗᑕ ᐅᖓᑖᓂᑦ 300 ᐃᓄᐃᑦ ᐃᖅᑲᓇᐃᔭᖅᑐᑦ ᐅᔭᕋᖕᓂᐊᕐᕕᖕᒥᑦ, 
ᑕᐅᑐᙳᐊᓚᐅᑲᒡᓚᕗᑦ ᓲᖃᐃᒻᒪ ᐃᓛᓐᓂᑦ ᐊᔪᕐᓇᖃᑦᑕᕐᒪᑦ ᑕᐅᑐᙳᐊᕆᐊᒃᓴᖅ. ᑕᑯᓗᒍ 
ᑕᕝᕙᓂ. ᐃᒃᓯᕙᐅᑕᖅ ᐅᖃᖅᑲᐅᖕᒪᑦ ᑖᓐᓇ ᐃᒡᓗᕈᓯᖅ ᐃᓐᓄᒍᓐᓇᕐᒪᑦ ᕼᐋᓐᓇᓚᓂᒃ 
ᐃᓄᖕᓂᒃ. ᐊᒥᓱᐊᓘᓪᓗᑎᒡᓗ ᐃᓄᐃᑦ ᑕᕝᕙᓂ. ᑕᕝᕙᓃᑦᑐᑦ ᐅᓄᕐᓂᖏᑦ ᐃᓄᐃᑦ 
ᐅᓄᖅᓯᒋᐊᕐᓗᒋᑦ ᐱᖓᓱᐊᖅᑎᓪᓗᐊᕐᓗᒍ. ᑕᐃᒪᐃᒻᒪᑦ ᐱᖓᓱᑦ ᑖᒃᑯᐊ ᐃᒡᓗᕈᓰᑦ ᐃᓚᓗᒍ 
ᐊᕝᕙᖓᑕ ᐊᕝᕙᒃᑲᓐᓂᐊᓂᒃ, ᑕᕝᕙ ᑕᐃᒪᓐᓇᑎᒋ ᐱᐅᔪᑦ ᐃᓄᐃᑦ ᐃᖅᑲᓇᐃᔭᖅᑐᑦ 
ᐅᔭᕋᖕᓂᐊᕐᕕᖕᒥᑦ. ᖁᕕᐊᓲᑎᒋᔭᕆᐊᖃᖅᑕᕗᑦ ᑕᒪᓐᓇ ᐊᒻᒪᓗ ᑐᑭᓯᓗᑎᒍᑦ.  

ᓲᕐᓗ, ᐃᒪᓐᓇ -- ᐅᖃᑲᑕᐃᓐᓇᖅᑎᓪᓗᑕ ᐊᖑᓇᓱᖕᓂᕐᒧᑦ ᐅᕝᕙᓘᓐᓃᑦ ᐅᔭᕋᖕᓂᐊᕐᓂᕐᒧᑦ, 
ᐊᒥᓱᑦ ᑖᒃᑯᓇᓂ 325 ᐃᓄᐃᑦ ᓂᕿᒃᓴᖅᓯᐅᖅᑏᑦ ᐊᒻᒪᓗ ᐊᖑᓇᓱᒃᑎᐅᓪᓗᑎᒡᓗ, ᐊᒻᒪᓗ 
ᐅᒃᐱᕈᓱᙱᑦᑐᑦ ᑕᐃᓐᓇᐅᓂᖓᓂᒃ ᐅᕝᕙᓘᓐᓃᑦ ᐊᓯᐊᖑᓂᖓᓂᒃ. ᑕᐃᒪᐃᒃᑯᑎᒃ, 
ᐃᖅᑲᓇᐃᔭᕋᔭᙱᑦᑐᑦ ᑕᐃᑲᓂ. ᐃᖅᑲᓇᐃᔭᖅᑐᖓ ᑕᐃᑲᓂ. ᐃᖅᑲᓇᐃᔭᕋᔭᙱᑦᑐᖓ ᑕᒫᓂ. 

ᑕᕝᕙ ᑖᓐᓇ ᐊᐱᖅᑯᑎ, ᖃᓄᖅ ᐃᒃᐱᒍᓱᒃᐱᑦ? ᖃᐅᔨᒪᔪᖓ ᐊᐱᖅᑯᑎᒃᓴᖃᐅᕋᔭᖅᑐᖓ. 
ᐃᓚᒋᔭᐅᔪᒪᔪᖓ ᐅᖃᐅᓯᐅᔪᓄᑦ. ᖃᐅᔨᔪᒪᔪᖓ ᑭᓱᑦ ᐱᕚᓪᓕᕈᑎᒃᓴᐅᖕᒪᖔᑕ. ᐊᒻᒪᓗ 
ᐅᖃᐅᓯᖃᙱᑦᑐᖓ ᑮᓇᐅᔭᑦ ᖃᔅᓯᐅᓂᖏᓐᓂᑐᐃᓐᓇᖅ. ᐅᖃᐅᓯᖃᖅᑐᖓ ᐊᑕᖏᖅᖢᒋᑦ 
ᐊᓯᖏᑦ ᐱᕚᓪᓕᕈᑎᒃᓴᑦ ᐊᒃᑐᐊᔪᑦ ᐅᔭᕋᖕᓂᐊᕐᓂᕐᒧᑦ, ᑭᓯᐊᓂᓕ ᐅᖃᐅᓯᕆᔾᔮᙱᑕᒃᑲ. 
ᑭᓯᐊᓂ ᐃᓚᒋᔭᐅᔪᒪᓇᔭᖅᑐᖓ ᐋᖅᑭᒍᑎᒃᓴᓄᑦ… 

ᐃᓱᒪᔪᖓ ᓯᕘᕋᓂᖅᑕᖃᐅᖅᑐᑦ ᐊᒻᒪᓗ ᓇᓗᓈᕿᔪᖃᐅᕐᓂᖓᓂᒃ ᐊᒪᓐᓇ 
ᑕᐃᒪᐃᑦᑐᓐᓇᕐᓂᖓᓂᒃ ᐃᒻᒪᖄ ᐊᒻᒪᓗ -- ᓲᖃᐃᒻᒪ ᐊᑐᖅᑕᐅᓚᐅᖅᓯᒪᙱᒻᒪᑦ 
ᓇᓂᑐᐃᓐᓇᖅ. ᐃᒪᐃᓚᐅᖅᓯᒪᙱᑦᑐᖅ -- ᑎᒃᑯᐊᖅᑐᐃᔪᓐᓇᙱᑦᑐᒍᑦ ᓇᒧᑐᐃᓐᓇᖅ ᑕᒪᓐᓇ 
ᐊᑑᑎᖃᖅᓯᒪᓂᖓᓂᒃ ᐅᕝᕙᓘᓐᓃᑦ ᑕᐃᒪᐃᓚᐅᖅᓯᒪᓂᖓᓂᒃ. ᑐᑭᓯᐊᔭᕋ ᑕᒪᓐᓇ. ᐃᓄᐃᑦ 
ᑕᐃᒪᓐᓇᑎᒋ ᐊᐅᓚᑦᑎᔪᓐᓇᖅᑎᑕᐅᔪᑦ. ᐊᐱᕆᔪᖓ ᑕᒪᓐᓇ ᑐᑭᓯᐅᒪᑦᑎᐊᖁᓪᓗᓯ ᖃᓄᖅ, 

                                                      
114 ᐱᕐᓇᑦ ᓴᑲᑦ (ᐃᖃᓗᐃᑦ) ᓂᐱᕗᑦ ᐃᓅᓪᓗᑕ ᐊᑑᑎᖃᖅᐳᖅ, ᓂᐱᓕᐅᖅᑕᐅᓯᒪᔪᑦ ᑎᑎᕋᖅᑕᐅᓂᖏᑦ. 

ᖃᐅᔨᒪᒍᕕᑦ, ᐊᒻᒪᓗ ᐱᔾᔪᑏᑦ ᖃᓄᐃᒻᒪᑦ ᑕᒪᓐᓇ ᐱᔪᒪᖕᒪᖔᑦᑎᖑᑦ, ᑕᐃᒪᓕᖃᐃ, 
ᖃᐅᔨᒪᒍᕕᑦ, ᐱᕕᖃᖅᑐᑦ ᑐᑭᓯᖃᑎᒌᒡᓗᑕ ᐱᔾᔪᑕᐅᔪᒥᒃ ᖃᓄᐃᒻᒪᑦ ᑕᒪᑐᒥᖓ 
ᐱᓕᕆᖕᒪᖔᑦᑕ ᓲᖃᐃᒻᒪ ᐅᒃᐱᕈᓱᓪᓚᑦᑖᖅᑐᒍᑦ ᐊᔪᕐᓇᙱᓐᓂᖓᓂᒃ. 

ᒫᓐᓇ ᐱᑲᐅᑎᒋᓐᓇᙱᑕᒃᓴᕆᔭᕗᑦ. ᐊᑯᓂᐅᕌᕐᔪᖕᓂᐊᖅᑐᒃᓴᐅᔪᖅ ᐱᕙᓪᓕᐊᑎᓐᓇᓱᒡᓗᒍ 
ᑕᕝᕙᓂ ᐊᒻᒪᓗ ᑕᐃᑲᓂ ᐱᓕᕆᖃᑎᖃᕐᓗᑎᒃ ᐃᓄᐃᑦ ᑲᑎᒪᔨᕋᓛᖏᓐᓂᒃ, ᑭᓯᐊᓂᓕ, 
ᐃᒪᐃᑦᑑᓂᐊᖅᑐᖅ -- ᐃᓕᔭᐅᒍᓂ ᐱᓕᕆᐊᑉ ᐱᔪᓐᓇᐅᑎᖓᓄᑦ. ᑕᐃᑲᓃᒃᑯᓂ ᑕᐃᒎᓯᕐᓂᑦ 
ᐊᒻᒪᓗ ᒪᓕᒃᑕᐅᔭᕆᐊᓕᖕᓂᒃ. ᐋᔩᖃᑎᒌᒍᑕᐅᓯᒪᒍᓂ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ, 
ᒪᓕᒐᖅᑎᒍᑦ ᐱᓕᕆᐊᕆᔭᕆᐊᖃᕐᓂᐊᖅᑕᕗᑦ. ᐊᑐᓕᖅᑎᓐᓇᓱᒋᐊᖃᖅᑕᕗᑦ. …. 

ᐊᒻᒪᓗ ᑭᖑᓪᓕᖅᐹᖅ ᐅᒃᐱᕈᓱᖕᓂᐅᑉ ᒥᒃᓵᓄᑦ. ᐊᑏᓗᒃᑲᓐᓂᖅ, ᐊᔪᕐᓇᖅᑑᔪᖅ. ᖃᐅᔨᔭᕋ. 
ᑭᓱᑐᐃᓐᓇᐃᑦ ᐊᔪᕐᓇᖅᐸᑕ, ᐅᒃᐱᕈᓱᙱᒃᑯᕕᑦ ᐅᖃᐅᓯᕆᔭᑦᑎᓐᓂᒃ, ᐃᒪᐃᑦᑑᓂᐊᖅᑐᑦ 
ᐱᓂᐊᕐᓂᑦᑎᓃᓐᓂᐊᖅᑐᖅ. ᑕᑯᑎᑦᑕᕆᐊᖃᕐᓂᐊᖅᑕᑦᑎᒋᑦ. ᑭᓱᓂᒃ 
ᐊᔾᔨᒌᙱᔾᔪᑕᐅᔪᖅᑕᖃᕐᒪᖔᑦ ᑖᓐᓇ ᐱᓕᕆᐊᑉ ᒪᕐᕈᒋᓕᖅᑕᖓ ᐱᑕᖃᖅᑎᑦᑎᓂᐊᕐᒪᖔᑦ 
ᓴᖅᑭᑦᑎᓂᐊᖅᑐᑦ ᐊᑕᐅᑦᑎᒃᑯᑦ. ᑕᒪᓐᓇ ᐱᓕᕆᖃᑎᒌᒍᑎᒋᔭᕆᐊᖃᕐᓂᐊᖅᑕᕗᑦ.”115 

ᐹᕙᓐᓛᓐᑯᑦ ᖁᓱᙱᑦᑎᐊᖅᑐᑦ ᐅᑯᓂᖓ: 

• ᑖᓐᓇ ᐱᓕᕆᐊᖅ ᐱᐅᓯᒋᐊᕆᓂᐊᕐᒪᑦ ᒫᓐᓇ ᐊᒻᒪᓗ ᓯᕗᓂᒃᓴᒥᑦ ᖃᓄᐃᙱᑦᑎᐊᕐᓂᖏᓐᓂᒃ ᐃᓄᐃᑦ; 

• ᐹᕙᓐᓛᓐᑯᑦ ᐊᖏᖅᓯᒪᔪᑦ ᑕᐃᒪᐃᑎᑦᑎᑦᑕᐃᓕᓗᑎᒃ ᐅᕝᕙᓘᓐᓃᑦ ᐱᓗᐊᖅᑎᑦᑎᑦᑕᐃᓕᒪᓗᑎᒃ ᐊᕙᑎᒧᑦ 
ᐃᓄᓕᕆᓂᖅ-ᑮᓇᐅᔭᓄᓪᓘᓐᓃᑦ ᐊᒃᑐᐃᓂᕐᓂᑦ; 

• ᐹᕙᓐᓛᓐᑯᑦ ᐊᖏᖅᓯᒪᓂᖏᑦ ᐊᖏᓛᖑᔪᓐᓇᖅᓯᑎᓪᓗᒋᑦ ᐱᕚᓪᓕᕈᑏᑦ ᐱᓕᕆᐊᒥᑦ ᐃᓄᖕᓄᑦ ᐊᒻᒪᓗ ᓄᓇᓕᖕᓄᑦ.  

ᐹᕙᓐᓛᓐᑯᑦ ᕿᓂᖅᑐᑦ ᐊᑐᓕᖁᔨᔾᔪᑎᒃᓴᒥᒃ ᒥᓂᔅᑕᒧᑦ(ᓄᑦ) ᑲᔪᓯᑎᑕᐅᔪᓐᓇᖁᓪᓗᒍ ᐱᓕᕆᐊᑉ 
ᒪᕐᕈᒋᓕᖅᑕᖓ, ᐱᔾᔪᑕᐅᓗᑎᒃ ᓈᒻᒪᓈᖅᓯᒪᔪᓂᒃ ᑕᐃᒎᓯᕐᓂᒃ ᐊᒻᒪᓗ ᒪᓕᒃᑕᐅᖁᔭᐅᔪᓂᒃ.  

                                                      
115 ᓂᐱᓕᐅᖅᑕᐅᓯᒪᔪᑦ ᑎᑎᕋᖅᑕᐅᓯᒪᓂᖏᑦ, ᐅᓄᕐᓂᖏᑦ 21, 3421-3425. 

